
Føreord 

Arne Garborgs dagbøker frå 1905 til 1923 vart redigerte og utgjevne av Hulda Garborg i seks 

band 1924–1927. I 2000 vart denne bokutgåva digitalisert (skanna og korrekturlesen) av 

Dokumentasjonsprosjektet ved Universitetet i Oslo, og det er desse filene som her er gjorde 

tilgjengelege. Det er gjort overslag som tyder på at Hulda Garborg utelet kring 25% av den 

opphavlege dagboksteksten til Garborg då ho gav ut dagbøkene, og dei utelatne delane er 

heller ikkje med i denne utgåva. 

 

Ein del tekniske kodar er framleis synlege i teksten. Det gjeld hovudsakleg markering av 

sideinndeling og fotnotar. Vi har late dette stå slik at det skal vere samsvar mellom bokutgåva 

og denne elektroniske utgåva. Det er dessutan brukt manuelt lineskift i teksten, og det er 

ikkje lagt vekt på utforminga i denne elektroniske utgåva. Nynorsk kultursentrum har likevel 

valt å gjere dagbøkene tilgjengeleg i ei førebels elektronisk utgåve, til glede for forskarar og 

andre spesielt interesserte som her får eit langt betre høve til å søkje og finne fram i 

dagbøkene. 

 

Nynorsk kultursentrum, desember 2002 

Oddmund L. Hoel 

1910 

6. 1. 10. 

 Joli til Ende; Gamleaare med. "Godt alt som 

er undangjort." 

 Fredeleg hev Joli vori, som vel er; Jolaftan 

var me ute (hjaa Wentzel), og eit jolelag hev me 

sjølve havt; det var nok; og stort mindre kann 

det kje vera. Alt gjekk godt. Ingin so mykje 

som nemnde mine "Skriftir i Samling". 

 Og av Blad er der tvo som hev nemnt deim: 

"Gula Tidend" og "Norig". Stakkars Forleggjar; 

han skal ikkje spinne Silke paa det Tiltake. 

 – "Helgi" hev gjengi med Boklesing og Brev- 

skriving. Dessutan hev eg reinskrivi "Vaar nasjo- 

nale Strid" til "Bonden"; den Fyrilesnaden eg 



heldt frametter Sumaren og Hausten ifjor vert 

gravsett der. Bø tenkjer elles paa aa taka ein 

Serprent. "Vaar nasjonale Strid" vert vel mitt 

siste Ord i Maalsaki. Det trengst mindre aa 

slaast med Ord au no, vil eg tru; meir og meir 

spørst det um Verk, um Gjerningar. 

 For meg vert det aa gaa i Veg med Homer. 

Enno er det eit Par Bladstykke som hefter; – 

aa ja, litegrand Ufred vert det vel jamt. Daa 

visst i Fysstningi, fyrr Homer fær Magti. 

 Gjev han elles fekk Magti snart; eg treng til 

aa kvile ei Stund no. Eg er uroleg for Bonden, 

som meir og meir vert Banktræl og ikkje ser seg 

Raad imot det; men med Tidi maa eg tru at han 

lærer av Engelskmannen. 

 For ein Mannsalder sidan fekk Framtids-Jord- 

tanken Form i Amerika; sidan er han røynd og 

godkjend av engelske Nybyggjarsamfund i Austra- 

lia; no held han paa aa taka Engelland, og vil i 

næste Mannsalderen feste Rot der. I Manns- 

alderen deretter vaknar det eit norskt Geni som 

endeleg "finn" denne geniale Tanken her heime; 

han slit sin Alder ut og kjem ingin Veg, større; 

men naar han hev legi under Torva i nokre Aar, 

daa "kjem Nordmannen", – um han elles er til 

endaa. Sidan er det eit klokt Hovud som tek 

Doktorgraden paa ei Utgreiding um korleis det 

kunde gaa til at denne sjølvsagde Tanken turvte 

gode tri Mannsaldrar fyrr han vann seg fram i 

dette framdjerve Norig. – 

 – Tuften fær mindre og mindre Tru paa 

"Studeringi" og meir og meir Hug paa Hage- 

bruk, og det hev eg inkje imot. Men dette La- 

braaten er eit Skuggehol og Snøhol med vats- 

tung Leirjord; her er daa ingin Stad for eit 

Paradis; og det er ikkje fritt for at Mor hans tek 

til aa drøyme um aa selja, og flytja endaa ein 

alra siste Gong. Men aa faa hagebrukeleg Jord 

no ikkje for langt fraa Byn, – det vert vel meir 

og meir raadlaust for Ikkje-Kapitalistar. 

Elles "fær me no sjaa". 

 – Nokre Bjerkreimsbuar hev funni paa at dei 

vil samle Pengar (og sidan attaat faa Rikshjelp 

og onnor Kassehjelp) til aa skaffe Smaafolk Jord. 

Dei skreiv til meg um dette i Haust ein Gong, 

og eg lét Namne mitt til; no stend eg – saman 

med Jens Tvedt og andre gode Maalmennar – 

underskrivne paa eit dundrande danskt Brev um 

norsk Jordbruk; det er so ein kann læ. Men 

Herre Gud, me er kje komne lenger. 

 Eg trur ikkje stort paa heile Greida. Men 

vert det eit Grand Pengar, so vil det alltid vera 

godt di meir Jord ein kann faa upp. Og so vil 

denne æveleg stuttsynte Nordmannen faa sjaa 

kor faafengt alt er so lengi me ikkje fær ein ny 



Jordskipnad; det vert Jordspekulantane som kjem 

til aa tena mest paa den Leiken som paa alt 

anna, til dess Jordi vert fri for Kapitalisme- 

Faavnir. (Er det kje "Fafner" paa kultursk?) – 

 – Hulda driv paa og les um India. Engel- 

land tømest for Mannfolk ved all den indiske 

Ufreden og VÍrsjuken; og der heime gjeng 10 

Kvende for kvar Mann og vert sjuke paa sin 

Maate; det engelske Folke beintfram døyr under 

Pengevelde; men Fanden i Folke, segjer John 

Bull, og Fanden i India og indisk Kultur og 

Sveltihel og all Ting, naar berre eg fær mine 

Pund Sterling! – Me lìver i Helvite. Og mil- 

lom dei alra verste Djevlane er dei framifraa 

kristelege engelske  L o r d s. 

 Maatte det ein Gong bli Ende paa all denne 

Develsdom! 

 

12. 1. 10. 

 Tankar er etter meg stundom og krev Form, 

vil bli fødde til Verdi; men so hev eg ikkje 

Stundir eller bryr meg ikkje nok um deim; dei 

kann daa fylgje meg i lange Tidir liksom Skrymt: 

eg vert ikkje kvitt deim. Fyrr eg fær fest deim 

paa Papir. 

 Som no dette: 

 Grunnen til at det gode Samfund hatar deim 

som strider imot det vonde i Verdi er den, at 

det er det vonde, det gode Samfunde skal lìva 

av: Juristen av Lovbròt, Doktaren av Sjukdom, 

Presten av Syndi, o. s. fr. Var Samfunde rett 

stellt, so laut alle desse Kulturfolk beintfram slaa 

seg paa Gagnsarbeid. 

 – Dermed maa eg vera kvitt den Tanken. 

 Ein annan slik Drivtanke hev vorti til noko 

som eit Vers: 

  

Vil du lìva er Live veikt; 

vil du døy er det Fa'n so seigt. 

 

 Den au manar eg hermed i Jordi. 

 Ein Gong skreiv eg: 

 

"Tanken gjev Uro, Tanken gjev Sut; 

endaa maa du tenkja dine Tankar ut." 

 

 Men det er ikkje alltid nok aa tenkje deim ut; 

ofte lyt ein mana deim ut attpaa. – 

 – – Millom dei mange Bøkane eg no i Jole- 

tidir hev baska meg igjenom (og ikkje gløymt) er 

noko reint serskilt nytt: eit filosofisk Arbeid av 

ein Norskdansk (Landmark). Men so er det au 

p r a k t i s k  -filosofiskt: "Erkjendelsesteoretisk Reli- 

gionsfilosofi". Landmark er daa og Halvteolog; 

las Teologi eit Par Aar fyrr han slog seg paa 

verdsleg Visdom. 



 Mannen skriv godt og for det meste klaart, 

og tenkjer rolegt og modigt. Han arbeider seg 

igjenom alle Tankegrunnar og Synsmaatar, vinn 

yvi sjølve Pessimismen og forkynner til Slutt 

Livsmod som ein norsk Skald. 

 Den teologiske Kristindomen gjer han Ende 

paa baade fort og vel. Jesus set han rett høgt; 

men han kjenner berre den teologiske Kristus 

og finn at me no – religiøst – "er blit mere 

kristne enn Kristus selv". "Livstapperheden" er 

hans Religion; og her skriv – og tenkjer – 

han so godt at han hev meg heilt med seg. Med 

all min Tvilesjuke. 

 Eg kann forstaa at Teologane tegjer um denne 

Boki, og at ikkje ein einaste Teolog vaaga seg 

upp, daa Landmark disputera for Doktorgraden. 

Ei Melding av denne Boki skriv eg, so sant eg 

kann koma til. – 

 – Skriv, ja. Naar eg berre kunde koma 

ifraa dette som helst synest bli sterkare og ster- 

kare i meg: at det ikkje nyttar aa skrive. Folk 

les det dei hev Moro av, talar ein Aalvor til  

deim, so finn dei ingin Grunn til aa høyre paa 

sovori; og det kann eg altfor godt forstaa. I det 

heile: den store Mengdi tenkjer ikkje. Det som 

er kann vera som det vil; for Mengdi er det 

rett, og vert verande rett, til dess det range i 

det tek Folk i Nakken og tvingar deim til aa 

kjenne aa sjaa at det er rangt; daa lempar dei 

til Sides det verste av det, til so lengi. Men 

Mengdi, det er alle,  m e s t  alle. Kvi skal daa 

ikkje Mengdi faa vera i Ro? Verdi hev gjengi 

sin skeive Gang i mange Millionar Aar, og ho 

vil gaa sin skeive Gang til dess Soli sloknar. Og 

denne Filosofen og Optimisten Landmark, han 

finn at det vonde høyrer med til Live, er godt 

ved aa gjera det gode dess meir godt . . . 

 Naa-ja. Det er det eg alltid paa nytt maa 

minne meg um: det er ikkje for andre ein skriv; 

ein skriv av di ein maa; eller ein skriv til aa 

klaare sine eigin Tanke og lette sitt eigi Hjarta; 

eg kjenner meg aldri so aandeleg frisk som naar 

eg sìt og masar med aa faa mine Tankar klaare 

for meg sjølv. Og det fær eg ikkje, utan naar 

eg fester deim paa Papir so eg kann sjaa deim, 

og strjuke det som er gali; og faa Form paa det 

som er rett; for mi eigi Skuld er det eg skal 

skrive. – 

 – At eg er gamall vert eg ofte mint um. So- 

leis no i Kveldingi eg var ute og gjekk; upp ved 

Prestegarden paa Lag høyrer eg daa rett som det 

er noko underleg Klapring att-um meg; kva kann 

det vera? Eg snur meg og glor; snart viser det 

seg at det er ein Automobil, ein "Sjølvgangar".  

Og Vegen er ikkje breidare enn at Vogni so vidt 

slepp fram millom dei høge Snøfennane paa baae 

Sidur. So er det kje anna for meg aa gjera enn 

aa krabbe upp-i Snøfonni so godt som eg kann; 

og Maskina gjeng den; hev ikkje brytt seg um 

so mykje som aa laate. 

 Med det same vert ein arg paa slikt. Hadde 

eg høyrt likso lite paa baae Øyro som paa det 

vinstre, so hadde eg gjengi min Veg i Ro, til 

dess eg hadde havt Maskina yvi Ryggen paa meg! 

– Men eg kom snart til Ro. Herregud, døy skal 

ein; og likso godt bli køyrd ihel som dokterera 

ihel . . . Berre eit undrast eg paa; kòss det gjeng, 

naar den Sjølvgangaren møter ei vanleg Køyre- 

greide, ein Mann med eit Lass. Men det tarv 

ein ikkje spyrja um; Mannen med Lasse maa ut 

i Snøfonni. 

 Det er Kulturen som raader. 

 

17. 1. 10. 

 "Ved den evige Sne" av Johan Falkberget kom 

eg til aa lesa i Dag; det er Gruveliv paa Røros 

han skildrar. Og det viser seg, at vaar eigin 

kristelege Stat piner og drep sine Arbeidarar 

likso gladeleg som nokon Privatkapitalist. 

 Det vil segja: ikkje Staten! Staten er ingin- 

ting, liksom eit Løtlag er inginting; Staten skal 

berre, liksom Løtlagi, hava Inntekti, og sét daa 

inn Driftsstyrarar som maa kunna drive Inn- 

tekti upp og samstundes stelle seg so Ar- 

beidarflokken ikkje gjer Uppreist. Kva Maate 

Driftsstyraren brukar til aa naa desse Maal, det 

vert hans Sak; driv han det so vidt at der vert 

Skandale, – naa; Løtlage læt 'n gaa; Staten 

gjev 'n eit anna Embætte. For den nye Drifts- 

styraren vil det daa gjelde aa fara noko mindre 

grovt fram. – Um det vert betre nokon Gong? 

Ja; "me fær tru det". Men denne nye Maaten 

– med Stat og Lag der ingin er andsvarleg –, 

den Dævelsdomen vert seig aa faa Ende paa. – 

 – "Syn og Segn" hev fiffa seg svært upp: er 

større, og venare stellt, og hev ei heil Horg med nye 

Folk til Medhjelp. (Millom deim jamvel Moltke 

Moe! – naa; Namne vil gjera Gagn, veit eg). I dette 

fysste Hefte er ymist godt; sumt godt Maal med, 

men mykje som eg ikkje likar; men det fær gaa 

som det kann; Nordmennane fær so fint Maal 

som dei hev Smak til. Ein god Ting er det at 

"S. og S." vil fylgje med i Vitskap og Samfunds- 

spursmaal baade ute og heime; det kann turvast 

no. Og forvitnelegt er det aa sjaa alle dei 

framande Namni paa Medarbeidarlista (Bull, Koht, 

Marstrander, Paasche, Rytter, Schirmer, Sverdrup,, 

Voss, Scharffenberg, Seippel o. fl.); di fleire av 

desse Namni som kjem med, di lenger skulde 

me vera komne paa Vegen til nasjonal Samling. 

 – "Samtiden" hev eit Stykke med og mot 



Maalsaki av gamle Ernst Sars; Motstrævet hev 

fengi honom ut no til aa hjelpe seg. Han er 

"med" oss i aalmenne Talemaatar og mot oss i 

Sak; serleg er han imot  Lovbòde um norske 

Timar i Gymnase; og nettupp no vil han med 

sitt gode Vinstre- (og nasjonale) Namn kunna 

lempe mange av dei halve yvi paa Motsida. Eg 

bør kannhende svara litegrand; det verste er, at 

eg no som fyrr er med paa aa mislike Maalkrave 

i Gymnas-Lovi; – det viser seg no, at me like- 

vel ikkje er komne so langt som Stortinge meinte 

for nokre Aar sidan. Og eg maatte daa taka min 

gamle Tanke upp. Um dette vilde vera gagnlegt 

nettupp no, det er eg ikkje trygg paa; eg hev 

for lite Greide paa det Tinge som sìt. Eg hadde 

venta eit Ord til Sars fraa "D. 17de"; men Blade 

hev tagt til no, kva Grunnen kann vera. 

 – Med Odyssevs hev eg teki til; men det 

gjeng smaatt, og kjem til aa gaa smaatt ei god 

Stund. For det fysste hev eg ymse Smaating 

som eg hev tenkt paa eller teki til med; og for 

det andre . . Homer vert seig aa faa Skikk paa. 

 Og for det tridje: eg hev lite Arbeidshug, og 

ingin til aa drive paa meg. 

 

25. 1. 10. 

 59. Um eit Aar er eg 60; og daa er eg ferdug 

med "Nons-ykti". 

 Live er ein Dag. Barndomen – til ut-ikring 

15 Aar – er Morgonstundi; fraa Aabìt til Dag- 

verds er Ungdomen (til ikr. 30); so kjem den 

store Arbeidsykti fraa Dagverd til Nons (60 Aar); 

og so er det Kveld-ykti. Og fraa Aar 70–75 

Kveld. Sidan den lange Kvila. 

 Enno hev eg daa ein "Time" att av Nonsykti. 

Men Kveld-ykti hev fleire Arbeidstimar den med, 

so eg bør kunna bli ferdug baade med Homer og anna. 

 – Det hev vori so stilt i Dag som det etter 

Jærbu-Skikk skal vera paa ein Aarmaalsdag. 

For at me er komne til denne syndige Verdi, 

det er daa inkje aa feste fyri; var det ikkje for 

di Vaarherre hadde tillati at me kom, so skulde 

me berre graate. 

 Heilt jærsk hev Dagen ikkje vori likevel. Det 

kom eit heilt Telegram (fraa Huse Schjøtt), eit 

Brevkort (fraa Ivar Prest!), og eit Par Blomar: 

ein fraa Steinsvik (rart nok), og ein (storfin 

Asalia) fraa Frk. Kielland og Frk. Backer. Dei 

held godt ut, desse tvo; minnest vaare hyggjelege 

Møller- og Jonas Lie-Kveldar i Paris i gamle 

Dagar. Ja, ja. Det fær Ende alt. – Men fraa 

næste 25de – um eg naar den – vert det vel 

Aarmaalsdag heilt paa Jær-Vis. – 

 – Hulda drog til Hamar (og Elverom) i Dag; 

skal "preike" og danse. 

Brev fraa Hulda Garborg. 

 

Nordstu Vestgard, Stai, Lørdag 30/1 1910. 

Kjære Garborg! 

 Igaarkveld kom jeg hid efter to Dages Arbeide 

paa Hamar. Det gik vist bra dernede, Stem- 

ningen framifraa, og selv "Oplandenes Avis", som 

er Rix og Kanin, skrev langt og næsten be- 

geistret om de "gamle Folkevisedanses Skjøn- 

hed", o. s. v. 

 Men jeg talte Rix der for ikke at skræmme 

den store Del af Lagets Medlemmer som endnu 

staar paa Hisida. Havde jeg følt mig trygg i 

Maale vilde jeg prøvet; men nu begynder jeg 

heller her med Landsmaal. 

 Jeg bor hos en Tante af Bergljot Atneosen 

midt i det vakreste Parti mellem Stai og Koppang, 

fordi der pludselig kom Difterit oppe ved Koppang, 

hvor jeg nok egentlig skulde vært. Idag præker 

jeg om Klær, imorgen om Dans og Viser her. 

Saa har jeg maattet love at holde Foredrag i 

Hamar Arbeiderakademi Fredag, og om Dansen 

paa Ringsaker Søndag. – – – 

 – Paa denne koselige Gaarden har der boet 

mange Storfolk, bl. a. Carl-johan og Bjørnson. 

Jeg drak igaar heimebrygga Øl af et Sølvstaup, 

som Carl-Johan har git "Bonden Halvor Vest- 

gaard" engang i Tiden – det var et helt Mands- 

løft af tykt Sølv. Kongens Portræt indsat i en 

Medaljon paa Bunden og Josef og Potifars Hus- 

tru i Relief paa Laaget. Gud ved kor det Pragt- 

stykke af orientalsk gammel Sølvsmedkunst er 

støli henne? Laaget har vært Bund af et Fad 

tydeligvis, og er fældt ind med Nagler i Kruset. 

 Her er ogsaa mange andre morsomme Ting 

samlet, bl. a. et Bukkehorn med Skindsmok, som 

har vært Vestgaards Taateflaske. Han fortæller, 

at disse heimegjorte Taateflasker blev hængt over 

Vuggen – du vet, de gamle østerdalske Slenge- 

vuggene, som hang i Slinderen under Taget – 

saa lavt, at barnet selv kunde naa det. Og, i 

Hornet var  T y k m e l k.  "Og det taalte dere?" 

sa jeg. "Ja," sa den staute "Syttiaaringen", du 

ser je ha itte hatt vondt taa det. Og vi er mange 

slike Gamlingar her, som har faatt Surmjølk i 

Vogga." – 

 Jeg tænkte paa Rousseau, som i Emile skriver 

at Barn bare har godt av Surmelk. Han har 

altsaa Ret – som altid. 

 Igaar var her 20 Gr. Kalde; idag sner det. 

Deilig, deilig –. 

Send to Ord  s t r a k s  til Stai. Hils alle! 

Din Hulda. 

 

Brev fraa Arne Garborg. 



 

Labr. 31/1 1910. 

Kjære Hulda! 

 Endelig et Ord; Tak. Utroligt at det er gaaet 

saa bra paa Hamar; rigtig hyggeligt – – – 

 Og bra at Du har saa nok at gjøre. Men 

længe blir det; der er allerede et halvt Aar nu 

omtrent siden Du reiste. 

 Men Du faar klemme paa saa længe det gaar; 

det trenges nok, skulde jeg tro. At der kan 

være saa mye gildt der oppe ved Stai hadde jeg 

mindst tænkt. 

 Her gaar alt vel. Jeg stræver med Homer – 

som begynder at bli mig hjemlig og hyggelig og 

gammeldags stormandslig norsk; men Maalet hans 

er urimeligt; jeg kommer bare 6–8 Linjer hver 

Dag, saan gjennemsnitlig. Men det skal nok 

komme sig. 

 Olav Nygard er kommen igjen og har instal- 

leret sig paa sin Kvist – – – 

 Dette nedrables i yderste Hast; Schjøtt ventes 

hvert Øieblik. Fint Veir (og koldt, om end vist 

langt fra 20 Gr.) nu; men har vi havt et Par 

milde Dage med Skodde. 

 Hilsen fra samtlige; ha det godt og driv paa! 

Velkommen hjemover snarest! 

Din G. 

 

Brev fraa Arne Garborg. 

 

Hvalstad St. 2/2 1910. 

Kjære Fridtjof Øvrebø! 

 For Brev og for tvo Utklipp av "Haugesunds 

Avis" hev eg i Dag aa takka. 

 Og serleg maa eg takka for Dømingi av "I Hel- 

Heim". For det fysste segjer De mykje um det 

æstetiske som svarar til det eg hev vilja og ynskt, 

og som eg daa sjølvsagt er glad for at iminsto 

ein Lesar hev funni so i det heile gjenomførd; 

og for det andre hev De fengi Tanken i Boki 

betre fram enn nokon av mine andre Domarar. 

 Min Tanke var, kann eg stuttast segja aa faa 

fram det religiøse Livssyn – det folkeleg-kriste- 

lege som inst inne i Røyndi er det Jesus-kriste- 

lege, det sant menneskjelege –, og faa det fram 

i ei Form som høvde aat vaar Tid, eller med 

serleg Tanke paa dei nyare Livsvilkaar. Ein 

kann daa godt segja som De at Boki vil skildra 

"Rædslernes Rige i  H j e r t e r n e s  Nat, i Syndens 

og Pinens Vraaer dybt nede i  M e n n e s k e- 

s j æ l e n";  det er det  j o r d i s k e  Helvite eg hev 

tenkt paa, um eg i Formi hev studt meg til 

Draumkvæde og onnor folkeleg Hel-Dikting. 

 Naar De finn at Versi stundom vert livlause, 

so hev De dessverre Rett her med; iminsto var 



der Ting som eg sjølv ikkje var nøgd med (og 

som daa i siste Utgaava er strokne eller um- 

skrivne); noko mindre skulde det daa etter mi 

Von vera av daude Vers. 

 Det De hev sagt i Stykke um Kultur er dess- 

verre so sant at det burde vera sagt til ei større 

Aalmenning; kunde De ikkje faa det inn i eit 

Kristianiablad? – i D. 17de, paa norskt skulde 

eg helst sjaa det. Landsstyre hev alltid gjort 

litegrand no til Verning av Soguminne; men det 

hjelper ikkje stort, naar ikkje Folke sjølv skynar 

kva Saki hev paa seg. 

 l det heile: De skriv so godt norskt og er ein 

av dei faae som kann skriva anna enn Vers, – 

so det er ille at me ikkje hev eit norskt Blad 

som kann betala ein Medarbeidar. Naa-ja, "Syn 

og Segn" kannhende; um De freista der? 

 Med Helsing og Takk for sist til Kona og 

Dykk. 

Arne Garborg. 

 

5. 2. 10. 

 Dei engelske Vali er yvistridde. Dei Liberale 

hev klara seg; men Fleirtale er veikt; dei treng 

Hjelp av Irane. Og no kann det koma upp, ille 

spunni Garn; Irane krev utan Naade sitt; og det 

Krave kann sprengja Regjeringsfleirtale. So er 

det nye Val att; og daa arbeider Pengemagti seg 

upp. Gamall Urett hemner seg. 

 – I "D. 17de" hev eg smaafikta um Teologi 

med denne uslitelege Thorleif Homme; han gjev 

meg Tilføre til aa segja eit og anna som likso 

godt kann vera sagt, dvs.: sagt upp att og upp att 

endelaust. No lyt eg taka meg ein Kvil att. 

 For eg hev meir enn nok aa gjera; "Odyssevs" 

for min eigin Part, og dertil 3–4 Manuskript aa 

sjaa igjenom og "døme". Og Augo er skrale som 

vanleg no; desse austlandske Snøvintrane er deim 

for stride. Kannhende vert eg nøydd til aa flytja 

til Jærs? 

 Hulda driv enno paa upp-i Østerdalen, med 

Foredrag og Dansing. Det gjeng godt, ser det 

ut til; og ho hev vorti verande der uppe i 14 

Dagar i Staden for 8. Det kann nok turvast; og 

noko Hjelp bør der vera i det. Endaa det er 

som aa kveikje Eld i Raaved, dette aa arbeide 

i eit Folk som bur so spreidt og er so tungt i 

Hug og Haatt. Ein fær trøyste seg med, at um 

det ikkje nyttar, so hev ein daa gjort sitt, det er 

det ein skal gjera, og meir kann ein ikkje. 

 – Eg skulde ha vori paa den norske (Bonde- 

ungdomslags-) Festen til Minne um Fedrane igaar- 

kveld; var baade bedin og fekk Inngangskort 

sendt. Men tvo Ting var i Vegen: skrale Augo 

– og den nye Statsministeren Konow. Denne 

gamle "Radikaleren" som no hev skipa eit Høgre- 



styre hadde eg ikkje Moro av aa raaka. – Ja 

det er sant: me hev fengi ny Regjering. 

 – Tuften hev vori klen nokre Dagar; Influensa, 

trur han. Dei siste Par Dagane hev han legi og 

lesi; i Dag hev han vaaga seg upp. Og so mildt 

og godt VÍr som her er maa han vel klara det. 

 

9. 2. 10. 

 Tuften skral enno. Dei Par Gongine han hev 

vori uppe hev ikkje gjort 'n godt – leid, keid- 

Sam Sjuke, denne Influensa. Mor hans heim- 

komi, som vel er; i Østerdalen hev ho havt det 

godt, um det elles ikkje stend meir enn so 

maateleg til der uppe. – 

 – I Dag kjem bladi med det Bòde at Hans 

Jæger er daain. 

 Det var vel best so. Han høvde so lite inn i 

Verdi. Var heilare, sannare, betre enn den; ser- 

leg her upp-aa vaar Husmannsplass fanst det 

ikkje Rom for han: han hev vori glad ved aa 

faa kvile. 

 Best hugsar eg han fraa Andre-Eksamens-Tidi, 

daa han dreiv paa med Filosofi. Eit klaart  H o v u d 

var han, med Tenkjar Glede og Tenkjar Mod; 

men her var ikkje Rettleiding aa faa; korkje 

Monrad eller Lyng kunde svara paa eit einaste 

Spursmaal fraa ei fritt granskande Aand; det 

einaste av Filosofi Jæger hev skrivi er eit Stykke 

um Kants Fornuftkritik som han gav ut saman 

med Gunnar Heibergs  "S o i r é e  d a n s a n t e". 

Etter den Tid kom eg meir ifraa han, um me 

elles raakast ender og daa, i Studentersamfunds- 

kaféen eller paa "andre Buler". Han var alltid 

sin same: klaar, greid, modig; heil Livsrett og 

heil Tankerett kravde han, og meir og meir Van- 

vyrdnad fekk han for den "Idioti", alt det "Dill", 

som Folk lìvde paa og Samfunde heldt uppe. 

 Kvendeglad hadde han alltid vori; Elskhugen 

var Live for han liksom Tanken var Ljose; og 

daa me den Gongen ikkje hadde lært aa tenkje 

Samfunds-Tankar – Samfunde var noko Dill, 

som ein Akademikus ikkje kunde bry seg um –, 

so vart Fyrelogo for honom aa faa gjort "Kjær- 

leiken fri" i det gamle Samfunde. Og me gjekk 

med paa det alle i den Tid, – me som vilde 

vera radikale. Men Hans Jæger vilde vera det 

heilt: han skreiv "Fra Kristiania-BohÍmen" – 

og fekk taka Fylgdine. Modigt og rolegt tok han 

deim; "skreik upp" for sine Tankar naar Høve 

var, og sat i Arrest naar so maatte vera – 

hadde det elles rett godt upp-i "Møllergata 19", 

der eg ein Gong var uppe og helsa paa 'n –; 

sidan var han mykje i Paris, og var fraa no av 

heilt utanfor mine Vegar. – Til dess han gav 

ut den store Boki si um Anarkismen; den sende 



han meg, og eg arbeidde meg igjenom ho; men 

eg kjende at eg maatte arbeide meg igjenom ho 

ein Gong til, skulde eg faa Tak paa ho, – og 

det hev eg enno ikkje fengi Tid til. Ho var so 

svær, Boki, og eg var alt komin inn-paa George. 

Og kjende paa meg, at den praktiske Amerika- 

naren viste den Vegen som me fysst fekk sjaa 

aa koma inn paa. 

 Kvar Jæger sidan hev vanka, og korleis han 

hev greidt seg, hev eg ingin Draum um; no 

tenkte eg han var i Paris. Men so hev han legi 

her og vori sjuk. Kva hev han livt av? kven 

hev han havt Lag med? –Krohg, som ein 

Gong var hans Svorne? – Eg hev i alle desse 

seinste Aar aldri høyrt hans og Jægers Namn 

saman; hev i det heile ikkje høyrt Jæger nemnd. 

Finst det nokon no som kann skrive Sogo um 

Hans Jæger? 

 

17. 2. 10. 

 Tuften skal til Holland og lære Hagebruk; um 

14 Dagar maa han i Veg, og Mor hans fær nok 

aa gjera med aa faa han ferdug. Ho fær daa 

ikkje Stundir til aa halde Foredrag i Seljord, som 

Avtala var, – og so lyt eg der upp i Staden. 

Samstundes fær eg Brev fraa Skien og Gjer(re?)- 

stad um (Ungdomsmøte og) Foredrag der; midt 

paa svarte Vinteren maa eg daa ut paa dette 

Arbeide som eg  kann so lite med dessverre. 

Men til Gjerrestad (Gjerstad skriv dei no) vil eg 

gjerne koma ein Gong; at det er gildt og greidt 

Folk der veit eg fraa mine Holt–Risør-Dagar. 

Og no hev dette gilde Folke vorti medvìti norskt; 

det er ein stor Ting. 

 Men eg skulde havt meir aa fara med enn 

berre det um vaar nasjonale Sak; det eg no 

arbeider med – Utsyn yvi dei franske Revolu- 

sjonane og den komande Umskipnaden som maa 

til um Folki heretter skal halde uppe si Kraft – 

skulde eg svært gjerne vilja ha lagt fram for 

Folk paa Lande, som hev Kraft baade til aa 

hugse og til aa tenkje. Naa, – denne Gongen 

kjem eg ikkje so langt. 

 Mild Vinter; stundom eit Par Varmegradir. 

Men graa Himil og Snø mest jamt; i Tune ligg 

Snøen mest mannshøg. 

20. 2. 10. 

 RegnvÍr! 

 Til Fyrilesnad i Skien tek eg eit gamalt Stykke 

("Norske Byar"), som eg skriv um etter Tilhøve 

og Krav no. "Vaar nasjonale Sak" fær elles 

klara seg. – 

 – Eit og anna Minne som eg hadde tenkt aa 

faa med i den nye Utgaava av "Knudaheibrev" 

(i Samlingi), fær faa Rom her. 



 (1) Fraa Holt ("Seminarie"). Etter Sogo um 

det "frie Hjonskape" skulde det vori lagt til: 

 "Du undrast vel paa at det kunde vera so 

mykje Tiltak i ein so heim-alin Ungdom i so unge 

Aar. Eg bør daa tilstaa, at denne Sogo som dei 

fleste andre hev sin Forførar. Og at eg visst 

skylder den Forføraren meir Takk enn eg skylder 

Fleirtale av deim som hev vilja frelse meg. 

 Ein litin Krambugut, livleg og lystig og hjarte- 

leg lettlynd, fødd paa Skienskanten og "moralsk" 

upplærd i Arendal, – han vart min Forførar, 

eller "Lærar i Livskunst", i desse Aari. Eg 

fylgde han langt, og hadde fylgt han lenger, og 

altfor langt, hadde ikkje ho – som til mi store 

Forundring valde meg og ikkje honom – vori 

klokare enn eg og vara meg aat. Der var 

visst inkje vondt i Guten. Men lettlynd var 

han, og ikkje lite Narr, med all sin arendalske 

Lìvekunst; og paa ein Lærarskule høvde han so 

lite at han mest  m a a t t e  sigle si Skute paa 

Grunn. Han vart burtvist fraa Skulen og fór til 

Amerika. At eg slapp – endaa mine Syndir 

var komne til det høge Lærarraad – kom vel 

av at dei saag eg var ung og toskut – og bonde- 

truskyldig. – Det var Andrelæraren, Cand. theol. 

H. Arnesen, som greidde Saki med meg; han tok 

det fint og greidde meg godt; var i det heile den 

av Lærarane eg mest lika. (Sidan, etter "Knuda- 

heibrev" 1ste Utg., hev eg brevskift med han 

(no Sokneprest ved Uranienborgkyrkja i Xia); og 

han skreiv hyggjelegt og vent; men me skildest 

– for godt, veit eg – daa "Jesus Messias" var 

komi og eg ikkje kunde vera med paa hans 

Teologi). 

 (2) Knut Mæland, Telemarking, Lærar i Tvede- 

strand. Han var min Studnad og Hjartens Vén i 

mi Bokprentar- og Bladstyrartid i Tveitstranda, 

og sidan fram-gjenom Artiumstidi lengi. Han 

hjelpte meg serleg ved di at han "trudde paa 

meg", fylgde meg i alt mitt Arbeid og trudde 

det maatte bli noko av meg; ikkje lite hev han 

i myrke Tidir gjort til aa halde Mode mitt uppe. 

Han døydde for nokre Aar sidan i Flatdal i Tele- 

marki (der han var Klokkar). 

 (3) I Tvedestrand lærde eg like eins Nikolai 

Bjærum aa kjenne; han var Lærar og Organist 

– og Tonediktar; skreiv daa, og hev sidan skrivi, 

mange vene Songtonar og ymis Orgelmusik. Han 

vart Organist i Kristiania i mine Artiumsaar, og 

der var me lengi godt kjende, – um me i seinare 

Aar sjeldan hev raaka ihop. Han er Mandalit: roleg 

og fornøgd og alltid med godt Mod; for seg sjølv 

hev han aldri gjort Krav, men vori hjartans nøgd 

med sin vesle rolege Lagnad; han er visst rett 

nære dei 70 no. 

 (4) jesp(er) Berge kann eg rekne for min fysste 



Kammerat i Xania i "Studenterhjem"-Tidi. Eg 

kjende han elles fraa Stavanger, der han hadde 

vori Lærar i fleire Aar (og lesi privat); han var fraa 

same Prestegjeld som eg (Gjesdal i Lye). Han 

var roleg og greid, hugleg og fornøgd; knapt 

serleg djuptenkt, men ærleg og klaar: Teolog (og 

Kristin, um han ikkje rødde um det). I vaar 

siste Samvære-Tid hadde han si Sorg – den 

han nemnde for meg  e i n  Gong. Det er ein av 

dei finaste og reinaste Naturar eg hev kjent. 

Men han hev ikkje vori sterk. Han nemnde 

stundom "Bryste"; og daa han skulde til aa 

tenkje paa Embættseksamen gjekk han til Dok- 

taren og fekk vìta at han burde leggje seg i Ro 

i Fjellbygdi heime, um han der kunde klara seg; 

det var Tuberkulose. Han vart liggjande heime; 

og daa eg sistpaa tok til aa undrast paa at eg 

inkje høyrde ifraa han, kom Daudarbòde. – So 

var ikkje det meir. – Eg studde meg til Minne 

um honom og Tore Bror hans, daa eg sidan (i 

"Læraren") sette upp Jens og Tore Eide. 

 (5) Millom dei (faae) Kjenningane eg hadde i 

"Fabrik-Tidi" (Heltbergs "Fabrik" under Schou 

Bruun) var Nils Krog fraa Tunsberg – fødd i 

Eker – den som heldt lengst og best ut. Det 

var staut og greid Kar, glad og fornøgd, men 

aalvorsam (Grundtvigianar helst); og eg lika han 

godt, og me var ofte og rett mykje saman. Han 

hev sidan sagt, at han fann svært mykje Hjelp 

for si Kristintru i det han høyrde av meg; – 

det var i dei Tidir daa eg sjølv stridde (siste 

Gongen) for mi Kyrkjetru (med Studnad serleg i 

Kierkegaard), og eg studde meg daa ikkje minst 

til Krog dvs.: til den Ting at han trudde so heilt 

paa dei Grunnane eg studde meg sjølv uppe med 

mot mine veksande Tvilsmaal; og eg totte Grun- 

nane vart liksom noko sterkare ved det at ein 

klaar og ærleg Kar som han trudde so tvilfritt 

paa deim. Dette hjelpte likevel ikkje heller til 

Slutt; og han vart svært forundra, daa han saag 

at det gjekk den Vegen med meg. Men ikkje 

vond; me skildest Venir. Han hev sidan vori 

Prest; i det siste skal han ha vori sjukleg; no 

veit eg inkje um han. 

 Av andre Kjenningar og Venir i Artiumstidi 

Og dei Par-tri fysste Studenteraari maa eg serleg 

Nemne Ivar Mortenson og Moltke Moe. Den 

Siste er eg i seinare Tid komin burt ifraa; eg 

Veit ikkje lenger um det er noko aa tru paa hjaa 

den Mannen. Ivar og eg heldt lengi ut, gjenom 

Fedraheimsaar og Kolbotn-Tidir: men so godt som 

eg lika han fekk eg aldri heilt Tak paa han; og 

me er komne noko meir fraa einannan; no daa 

han hev vorti Prest vert det vel ikkje likare. 

Men endaa held me ut; han sende meg Helsing 



til Aarmaalsdagen min sist, og fortalde meg, at 

no er Hebraisk det einaste som er verdt aa 

leggje seg etter; "Du maa lære Hebraisk," skreiv 

han. Og eg lova at eg skulde so gjera, naar eg 

fekk Tid ein Gong, og ynskte han det Preste- 

kalle han daa styrde og visst enno styrer: Østre 

Gausdal (Bjørnsons Bygd). – Gjev han maatte 

faa det. 

 – Det er sant Bjørnson: han hev legi og 

døytt i Paris som ein sann Konge. No hev han 

reist seg til nytt Liv; og dei skriv alt i Bladi at 

han tenkjer paa aa koma til Norig snart. Det 

vil segja ny Maalstrid! 

 Ja-ja. 

 At han skulde døy no hev eg aldri rett trutt; 

altfor mykje hev han enno aa gjera i denne Verdi 

der han høyrer so heilt heime. – Men denne 

Aarekalken skal ikkje vera lett aa koma ifraa; 

eg vaagar ikkje aa tru meir enn eg ser lenger. 

 – Um mine Utanlandsferdir er lite aa segja. 

Det gjekk med meg som det etter Jonas Lie 

gjeng Nordlendingen naar han kjem til Kristiania: 

heile "Korthus av Illusjonar" ramla ned-yvi meg. 

Noko heilt anna hadde eg drøymt meg ihop av 

dei Reiseskildringar og Reisedikt eg hadde lesi; 

og daa eg so kom ut – – – 

 Naa; det som der var noko ved forstod eg vel 

i Fysstningi mindre. Og etterkvart som eg fekk 

Tak paa det, so saag eg at det var gamalt: mork- 

nande, ramlande, eller studt uppe med Kunst. 

Men det nye som vaks upp, det var Leigegardar, 

Fabrikar, Krambuir. Og her og der eit Bygg- 

verk uppsett etter gamle Mynster. Av Folkeliv 

vart det og all Stad mindre; kvar ein kom var 

det i det høgste Restar, Restar og Blandingar. 

Alt vert meir og meir likt, jamstygt, jamkaldt; 

Spekulasjonen legg seg ut yvi alt. Men det som 

enno er aa sjaa, – ein kann ikkje faa sjaa det 

i Ro, for all den Endeløysa med Turistar. Sjølve 

Reiselive hev vorti Spekulasjon. 

 

22. 2. 10. 

 I Dag hev Hulda Aarmaalsdagen sin; det er 

"berre ein snaud Maanad imillom oss", – ja 

og so 11 Aar daa. 

 Naa-ja; Aari gjeng; dei hev ikkje anna aa 

gjera. Men so lengi Helse og Mod og Arbeids- 

hug held seg er alt vel. 

 – Um eit Par Dagar skal eg til Telemarki. 

Og naar ein fysst kjem ut paa slikt, so vert ein 

dregin vidt umkring – jamvel eg, som ikkje kann 

tala –; der er all Stad so mange som treng, og 

so faae som hev noko aa gjeva. Mykje kunde 

ein gjeva, um ein berre dugde, og hadde nok 

aa fara med; men for seint er for seint, dess- 

verre. 



 – Eit heilt Upp-rusk i gamle Papir hev eg 

havt i desse siste Dagane, daa eg skulde finne 

fram "Fyrilesnigane" mine; mykje er burtkomi, 

daa eg ikkje venta aa faa Bruk for deim meir. 

Soleis hev eg funni endaa ein Stubb som eg 

hadde tenkt aa faa inn i "Knudaheibrev"; det er 

fraa vaare fysste Ferdir. 

 Fraa Mønchen tok Hulda og eg ein Sving ned- 

til Italia. Me visste at Vonine var smaae til aa 

vinne seg hit att fleire Gongir; me laag daa 

nokre Dagar baade her og der og stræva og 

saag; Verona og Venedig er serskilt aa nemne. 

Og so Florents; der laag me ein Maanad<fmark ind="1)"> eller 

so. For det fysste er det mykje aa sjaa der – 

Bygningskunst og Farge- og Formkunst, umframt 

ein herleg Natur (som minner ikkje lite um den 

norske) –; og so fann me godt Folk; serleg 

maa eg nemne den danske Diktaren Schandorff 

med Frue; dei budde i Florents i dei Tidir. 

 I ein Merknad hev eg lagt til nokre Ord um 

ei seinare ltaliaferd. Daa budde me i Rom fraa 

Oktober til Februar; drog so um Neapel og 

Messina til Sicilia, der me slog oss til i Taor- 

mina, ein litin Landsby upp-aa ei Fjellhøgd ved 

Midlandshave. Der gjekk me og saag paa gamle 

Kloster o. a., og paa Røysir etter normanniske og 

klassiske Byggverk, og elles paa øtna i Nord- 

vest med sin Eimhaitt, og paa Midlandshave, som 

lokka med blid Blaaning og ljos Vaarsol – aust- 

yvi og sør-yvi, til dei gamle Landi eg alltid hev 

drøymt um, og ynskt aa faa sjaa. Men no lengta 

eg mindre; i Rom hadde eg altfor mykje set, at 

naar det gjeld det som gamalt er, so vil ein i 

desse Turist-Tidir gjera best i aa halde seg til 

sine Draumar. 

 Det eg hev lært av aa reise kann vera mykje 

og mangt; det vigtigaste for meg var kannhende, 

at eg lærde aa sjaa at Verdi er seg sjølv all-stad. 

Dermed vart eg kvitt alle dei halvgalne Draumane 

eg hadde laga meg ihop etter danske Ferdskild- 

ringar og Ibsenske Dikt; det eg fekk sjaa var 

meir eller mindre stort, men ærleg Prosa fraa 

vaar Tid, her og der meir eller mindre isprengt 

med Minne og Leivningar fraa fyrre Dagar, 

fagre, stundom veldige, men med denne Domen 

yvi seg som ligg i Orde "gamalt". Og fysst og 

<fnote ind="1)"> Nei, G. minnest nok ikkje rett her. Me hadde 

berre ein "rundreisebillet" på 11 dagar. Tuften var att 

i Mønchen under uppsyn av våre norske vener, målaren 

Ola Geelmuyden og den tyskfødde fruva hans.</fnote> 

sist lærde eg at eg burde ha vori ute fyrr. I 

mine heilt unge Aar, – og helst for eit Par 

Mannsaldrar sidan. No hadde denne keidsame 

Borgartid bygt og breidt seg all Stad; og sjølv 

var eg vel vaksin: saag paa alt med granskande 



Augo (og inst inne ein Smaagut-Hug som hadde 

venta so endelaust mykje meir!) – granskande 

Augo som ikkje var granskarkloke nok, so dei 

saag mindre enn dei kunde ha set au. 

 Naar eg stundom i seinare Tid (som i 1904 

–5) er ute, so er det helst av di eg veit, at ein 

ute kann vera meir i Ro for Staak og Strid og 

Framanddom heime; og det kann stundom vera 

godt. Men meir og meir vert det so, at det 

hjelper mindre aa søkje ut enn aa arbeide seg 

inn: finne att det, som eg kann kalle  m i t t 

Norig. 

 

23. 2. 10. 

Lenge hev eg venta – ikkje berre paa nye 

Bokmeistrar; dei kjem, kannhende stridt fort, men 

paa ny Førarkraft, Mennar med nye Tankar. No 

er det ein Schirmer, som – sjølv ung visst – 

ventar paa det same, og Gong paa Gong skriv 

um det; er han Mannen, tru? Skulde alt vaar 

næste Førar bli ein Bymann? 

 Det kunde visst turvast. Me Landsgutar kjem 

gjerne for seint ut, og fær sjeldan lært nok; fær 

daa gjerne ikkje det Vinje'ske Mod til aa taka 

alt med, til aa sjaa at Verdi "berre er vaart store 

Fedraland"; det kjem daa lett noko innestengt 

yvi ,Maalstræve". Dette bør ikkje halde paa for 

lengi um Gongen. 

 Det er nok so: Striden er enno langtifraa til 

Endes; og inter arma silent musæ – mange av 

deim. Men fleire og fleire av deim maa fram 

no, – som  daa og mange tek til aa skyna 

(smf. det nye Syn og Segn). 

 Oss om til dessa hev ført Striden, med Sverdei den eine og Murskeidi i den andre 

Neven, hevSchirmer lite godt aa segja um. Og det er rime-legt for ein Ungdom; med honom er 

det at alt 

tok til; trudde han ikkje det, – so vart han ro- 

leg som me gamle; og daa stilna alt av. Mill. a. 

fær me vìta, at me ingin Tidsdiktar hev (ja Lø- 

land vert so vidt nemnd); det me hev ført fram, 

og som for oss var Menneskjeliv og Menneskje, 

er for dei unge no berre "Typer" og typiskt; og 

det er inginting, ikkje "Lìvande Liv", um det so 

kann vera "naturalistiskt". M. a. 0.: Byfolk vil 

hava seg sjølve og sitt Liv skildra; vaart skynar 

dei seg so lite paa. Men det er ikkje greidt; 

Byfolk maa bli skildra paa sitt Maal. 

 Ja, ja. Millombrøyte fær sine Vanskar, som 

Stridstidine hev havt sine i Tusund-Tal. Men 

det er godt at Kravi vaknar; det hev vori ei Tid 

no som var heller "graa i Lufti". 

 Me som no eldest tok Striden paa dei Vilkaari 

vaar Tid baud; no kjem me meir og meir inn i 

den Tidi daa me helst vil kritisere. Det trengst, 

det med; Ungdom maa storme paa, treng oss 

gamle, fysst til aa slaast med, so han jamt og 



samt kann faa sine nye Tankar fram, og for det 

andre til Rettleiding i slikt som han bør vìta, 

men som han aaleine ikkje vilde faa Auga paa 

fyrr langt ut i Aari. Men berre Alderdom, berre 

Kritik, fører ingin Veg; og det uhuglege no ei 

Tid hev vori at det var lite anna enn Kritik aa 

sjaa fraa baade Ungdom og Alderdom. Schirmer 

sjølv driv mest med Kritik enno. Gjev han 

kom lenger! 

14. 3. 10. 

 I Dag vann eg heim att etter ei rett lang 

"Preikeferd". (Skien, Seljord, Bø, Nes, Not- 

odden, Søve Jordbruksskule – Risør, Gjerstad, 

– Xsand, Lillesand – Holmestrand); det var 

Utgreidingi um "Vaar nasjonale Strid" eg fór 

med. 

 Det gjekk godt. All Stad Folk nok, og ikkje 

minst Ungdom; den ser serskilt ven og staut ut. 

Synd at so mykje gildt Folk enno maa røme 

Lande. Svært mange av dei eldre tek au til aa 

koma med paa den norske Tanken no, etter alt 

det eg kunde skyna. Sjølve Vestfold kjem til aa 

skyna at det er norskt Land, med all den Snobbe- 

skap det elles hev til aa slaast med. 

 – Paa Aakre var eg inn-um; der læt Jon 

sjølve sin jordbrukslærde Son, Ivar, dugande Kar, 

fara til Amerika. Og den yngste – er i Byen, 

paa Handelsveg. 

 Naa-ja. Det maa alt hava si Tid. Men det 

er tungt at Tidi skal vera so endelaus. 

 – Nedenesbygdine og Telemarki stend seg 

godt; vil greide seg med Skogen, som kjem meir 

og meir i Pris, so Folk lærer aa setja Pris paa 

han. Ymist er enno i Hendane paa Pengeherrar; 

men det Folke hev, slepper det ikkje letteleg 

ifraa seg heretter; og dei ]ærer aa drive vìtugt 

no, so Skogen maa bli ei viss og trygg Inntekt. 

Og med ein norsk Skule og smaatt etterkvart 

eit norskare Embættsstand vil Folke meir og 

meir halde Heimhugnaden og Heimhugen uppe, 

– so visst som det er Liv lagi daa. 

 – I Gjerstad vart eg skral (fekk Kjøld i meg), 

so sidan var det ikkje meir enn so vidt eg greidde 

aa preike. Eg er for gamall til aa vera ute um 

Vinteren no. 

27. 3. 10. 

 Langfredag straalande klaart og Paaskemorgon 

Skodde, – det er paa tvert av all kyrkjeleg 

Tradisjon. Men kven spyrr etter Kyrkja? 

 Det skulde vera Dekadent-Literatane, kann- 

hende, eller kva dei no helst kallar seg. Av 

Mgbl. ser eg, at det er Strid millom Nils Kjær 

og G. Brandes um Aug. Strindberg: er han kriste- 



leg eller ei? – Naa-ja; i seinare Tid hev visst 

Strindberg vori rett kyrkjeleg. Men det siste eg 

las var at han hev drivi paa med Vitskap eit 

Bìl "til aa kvile seg" millom sine Diktarslag. 

Ja-ja. Variatio delectat. Upp og ned og ned og 

upp; Hovudsaki er, at me fær denne Tidi til aa 

gange. 

 No ei Tid hev eg stellt med Rousseau (For- 

norsking og Samandrag); Hulda skal ut med eit 

lite Rousseau-Hefte paa Norskt i Samlage<fmark ind="1)">. Og 

so arbeider eg med noko som skulde bli ein Fyri- 

lesnad i Teol. Forening (um den kyrkjelege og den 

evangeliske Jesus); samstundes les eg Buddhisme 

og tek til aa drøyme um ei Folkebok um Truine 

att  (B a r n d o m:  dei gamle Folketruir;  U n g d o m 

(og østetik): Hellas o. fl., (– og Drøyming): 

Muhammedtrui o. fl., (– og Vaapnleik): Nord- 

buane;  M a n n d o m:  Moses, Jesus;  A l d e r d o m: 

Buddha); men um det "blir noko" . . . Og naar 

alt kjem ihop: Folk treng sine Truir som dei 

treng sine andre Draumar. 

 – Hulda skal til Bergen i Dag; vera med i 

Spel-stevne der uppe; tvo av dei norske Stykki 

hennar skal upp der. Pengar til aa reise fyri 

og lìva av skal ho tena med Foredrag. Kann ho 

no berre halde ut; noko sterk er ho ikkje. – 

Til meg er her Spursmaal fraa Sunnmøre og 

Orkladal um Fyrilesningar ut-etter Sumaren; det 

<fnote ind="1)"> I "Norske Folkeskrifter". Samandrag og umskrift 

til landsmål av "Rousseau og hans tanker i nutiden".</fnote> 

spyrst um eg kann faa noko i Stand. – Tuften 

trivst godt i Holland. No i Helgi skulde han 

paa Hjul upp-etter til Systkenbarne sitt, Alfhild 

Erfurt ved Barmen eller kva det heliter. Undrast 

paa kóss det skal gaa med Hagen her, naar ikkje 

han er heime? Kannhende Hulda fær Nygard til 

aa spenne i. Han driv nok paa med eit Drama; 

men det bør vel bli ferdugt til ut i Mai eller so? 

 – Gamle Mortenson paa Einabu er sloppin, 

og jordsett i Tynnset, der han var ifraa. Han 

var nokre og nitti no, og heller skral, so det var 

nok berre godt at han fekk gaa til Kvile. Sterk 

og seig hev han vori, eit "Skogtroll" eller ei 

Skogtoll; han var i det heile mykje til Mann; og 

ikkje minst hev eg Orsak til aa minnast 'n; det 

er soleis honom eg hev aa takka for Kol- 

botnen <fmark ind="1)">. 

 – Graaskodda letnar; Sol og blaa Himil vinn 

seg fram ... 

 

31. 3. 10. 

 1ste Fjordungaare til Ende; ingin Ting fengi 

gjort. 

 Men Vaar ser det ut til! Stillt, mildt, straalande 

SolvÍr, so me alt ser svarte Marki her og der; 

og i Dag, paa ei Byferd, saag eg gul Hesteblom 



lyse fram i Mengd i dei snøberre Leirbakkane 

frametter Bana. Mange Stadir var Markine mest 

berre; og Gatune var alt so turre og varme at 

Sprøytevognine gjekk; det er likso sant som det 

er utrulegt. Skal det halde paa soleis fram- 

igjenom, so vert det ein Vaar for seg sjølv. 

 – Brevkort fraa Hulda paa Voss fraa i Gaar- 

morgo Kl. 6 1/2; daa skulde ho til Bergen – 

<fnote ind="1)"> Gamle Mortenson kaupte "Gamlestugu" på Kol- 

botnen for Garborg, og fekk ho flutt upp åt Savalen.</fnote> 

etter "to Foredrag og lidt Dans". Hu, gjev det 

no maa greide seg med Spele der burte! 

 – I Byen saag eg det nye Riksmaals-Temple 

i Xia (Bok-bu og kva det elles kann vera – i 

"Wergelands Vei", like ved Grotta! I det eine 

Vindauga eit Ord av B. B. um den "nationale 

Ulykke" det vil bli for Norig aa faa eit norskt 

Maal; i det andre Sophus Bugges Ord um Folke- 

maale som skal "risle". Ja-ja; me fær no sjaa 

daa! Men at det er Danomanane som no bur i 

Wergelands Veg ... med all si "Risling" hev dei 

ikkje naatt den Mannen enno. 

 – Mennane fraa mi Ungdomstid graanar og 

kvitnar; Ernst Sars er reint kvit. Men sparkar i 

Veg enno; driv paa med Fyrilesningar, veit eg. 

I det heile: det som var Framtidi daa er Alder- 

domen no. Og det som no er ungt, – hja;  e r 

det ungt? ? – "Me fær no sjaa daa." 

 Etter 1905  m a a t t e  det vel i dette rare Lande 

koma eit Atterslag. Syrgjeleg mykje god Tid 

hadde me sumla burt med denne endelause 

Svenskestriden; meir og meir av det Arbeide 

som mest turvtest laag ugjort for den Skuld; daa 

1905 endeleg kom med Fred (slikt det var), daa 

skulde me ha sett i Veg med full Kraft, til aa 

teki att all den spillte Tidi. Men nei; alle gamle 

og halvgamle Vinstremennar, like upp til Sars, – 

dei gav seg til aa kveda Voggevisur; no skulde 

me kvile! – Naa; Svevn vart det daa ikkje; 

det fekk me ikkje Ro til som vel var; men so 

mykje er visst, at i Bakleksa er me komne, og 

det til Gagns. Bakevja raadde under Michelsen 

og Løvland, under Gunnar Knudsen so halvt 

med, og no heilt under den avsovna Radikalaren 

Konow S. B.; naar tru me skal vinne upp 

att? – 

7. 4. 10. Det hev gjengi godt i Bergen. Hulda skriv 

endaa, at no  m a a  me faa eit norskt Teater! – 

Hja. Kvar tek me det ifraa, naar Bergen ikkje 

vil ofre – eg meiner selja – so mykje som Ole 

Bulls Teater til dei norske; dei leiger det heller 

burt til ein Kinematograf. Og i Kristiansby . . . 

– Hulda hev havt det gildt der burte, "rangla 

kvar Kveld" med gildt Folk; i Kveld held ho sitt 

andre Foredrag, og i Morgo ber det paa Heimveg. 



Glad er eg; – eg duger so lite til aa "staa for 

Huse". 

 – Chr. Bruun hev tala um Russland; og Tala 

hev vori prenta i Dbl. Ho er god, roleg aalvor- 

sam, fager. Men ... me vaager so lite aa høyre 

paa det Øyra. Han hev Rett: det er med oss 

og Ryssen som med Dansken og Tysken: kann 

– kann – kann det nytte? Kann det nytte? 

– Gjev det var so vel; men – – 

 Fyrr drøymde me um Hjelp. No ser me at 

Finland vert gløypt, og at alle Land tegjer. Nokre 

Juristar hev protestera; men kva Fanden bryr 

Kosakken seg um Juss. England hev korkje 

Ord eller Sukk. Tyskland er eit Halv-Russland 

som me ikkje kann vente noko av; det frie re- 

publikanske Frankrike ... Pengemagti der laaner 

sine Milliardar til Russland. Kvar hev nok med 

seg; og kvar ræddast sin Granne. Men mest 

gruvar dei alle for ein ny Faare: "Faaren fraa 

Aust." 

 Russland, som ser sine Hav-Vonir stengde i 

Aust, arbeider seg yvi Finland vest-yvi. Snart 

hev dei berre det vesle norske Gjerde millom 

seg og Storhave; det sét seg daa til aa vente 

der, til dess Engelland vert burtheft paa andre 

Kantar – og det kan ikkje vara lengi til –; so 

er det snart gjort aa hoppe  d e t  Gjerde. Og me ? 

Smaaingane, Kruslingane, kløyvde i tvo, magt- 

lause, modlause, inginting? Stig Russetrolle yvi 

Gjerde, so berre rømer Per-og-Paal so fort han 

kann; og Oskeladden – – – Eventyr-Tidi er 

til Ende. 

 Me trur paa Vaarherre, Lagnaden, Tilfelle; me 

trur paa det vonde, i Verdi: det eine Trolle er i 

Vegen for det andre. Eller me set vaar Von til 

den endelause Mengd av Smaatroll i Austheimen; 

den Dagen maa koma, daa Japan og Kina slær 

seg saman mot desse tunge Vest-Trolli; og daa 

kunde mangt ramle og rivne, og me kunde, som 

ein annan Sporv faa gøymt oss . . . og so vaage 

oss ut att sidan ein Gong ... 

 Tjah! kva skal ein tenkje eller tru, gjera eller 

segja? Kannhende Verdi maa inn under eitt 

einaste Stortroll ein Gong, Ryssen eller kva det 

kann kalle seg, fyrr Fridomen kann koma for 

alle Oskeladdar, og det nye Rike, "Gudsrike", 

kann skìpa seg. 

 Alt, alt er her spursmaal. 

 – Den engelske Politiken hev eg i nokre 

Dagar sett Vonir til; i Kveld kjem Bladi og 

gruggar alt upp att. Alt er uvisst, utrygt, Skodde 

og Stormvarslingar; det er vel Haust og November 

og Vonløyse alt, veit Eg. Engelland hev daa visst 

au gjort so mykje vondt, at det ikkje fortenar aa 

vinne Messias-Kruna. . . 

 Lykke Seest hev sendt meg den siste Boki si: 



"Moder Maanes Børn". Det er ei Skildring fraa 

det store Folke som ligg burt i det frie Amerika 

og døyr: Indianarfolke. Det er Steinalderen mot 

vaar Tid, eit stort, villt, rolegt Bilæte fraa den 

Meiningsløysa som heiter Sogo; det hev teki 

meg. Denne Mannen hev havt meir aa bera 

fram enn eg visste. 

 Me er ikkje nettupp fraa Steinalderen; men 

me er eit magtlaust Folk som ikkje skynar vaar 

Tid og ikkje klarar vaare Vilkaar; so flakkar me ut, 

me au, og vil sjaa den store Hovdingen i det kvite 

Hus . . . og vert nedtrakka som Raudbuderne? ? 

 – "Verdens Gang" skifter Styre; Olav Thom- 

messen og heile hans Bøle gjeng ut til Sumaren 

 – og skipar eit nytt og endaa meir forgiftigt 

"V. G." kannhende –; men gamle V. G. fær 

ein ny Styrar, ein vestlandsk Husmannsgut, 

Mjelde, og bør daa vel bli noko meir rimelegt, 

– endaa Erik Lie skal styre Bokheimsbolken 

der; og han hev i det seinste fikta ikkje so lite 

mot oss Maalstrævarar. Men no vil han hava 

Hulda og meg med i Bokheimsspalta si; det 

burde vel segja so mykje som at V. G. vil slutte 

med det verste Motstræv? 

 

9. 4. 10. 

 Mangt skal ein høyre fyrr Øyro fell, og mangt 

sjaa fyrr Augo brest; Olaf Thommessen vert for- 

svara i Mgbl.! – So djupt kann ein "Radikaler" 

av det Slage søkke. 

 At eg sjølv er komin so halvt i Samanheng 

med det nye "V. G." likar eg ikkje meir enn so. 

Men ein heil Hop andre Bokfolk hadde svara 

Nei; og Moro kann det alltid vera a.a faa "Maal- 

Stræve" i "V. G." so ender og Gong; – ofte 

vert det i alle Fall ikkje. 

 Men kva eg skal gjera med Hulda ... Eg trur 

ho vilde like aa hava eit større Blad enn Dagbl. 

aa skrive i; men um ho kann hava noko imot 

dei nye Magthavarar i "V. G." veit eg ikkje. Og 

no skriv ho at ho hev lati seg draga ut-yvi i 

Bygdine der uppe til aa tala (ho hev i det heile 

havt det gildt der upp-i Bergen; godt gjekk det 

med Stykki hennar paa Teatre, og godt hev det 

gjengi med Foredragi, og huglegt hev ho elles 

havt det millom dei glade Bergensarar); kva Dag 

ho kjem hit-yvi att kann ho ikkje segja; Lie maa 

faa vìta dette i alle Fall. 

 – Her i denne "Hvalstaddalen" hev me fengi 

noko Veg-Krangel; me hev søkt Herade um ei 

lettare Sambinding med Hovudvegen, men Herade 

bryr seg ikkje um oss; Otto Valstad fekk daa 

likevel Saki utsett; og no skal eg ut i "Bærums 

Budstikke" og skrive um denne Veg-greida; uh. 

Fælt aa vera til, naar ein skal bu millom Folk; 



ille at me ikkje kunde halde ut i Kolbotnen! 

 – Det fær eg elles finne paa all Vis; eg fær 

ingin Ting gjort, vert berre plukka upp i smaatt: 

Smaastykke i Blad (som elles kann taka utruleg 

Tid), Foredrag (no maa eg finne paa noko ser- 

skilt til Bondeungdoms-Lage), og so Brevskriving; 

og Augo er skrale, og Arbeidsmode ikkje stort: 

eg veit so syrgjeleg vel, at det vesle eg kann 

gjera inginting hjelper. Naa-ja; ein fær vera 

glad for ein Ting: Tidi gjeng daa paa denne 

Maaten; Dagane kverv som Skuggar, som 

Salmisten segjer; det er ikkje lite det, naar alt 

kjem ihop. 

 Og til Sumaren, i Knudaheio, fær eg klemme 

paa med Homer. – – 

 

17. 4. 10. 

 Arge seg, hata, krangle, og ein Gong imillom 

gjera seg til Narr, – det er Nordmanns Vis, ja! 

det er Nordmanns Vis. 

 Maalsaki er det ikkje rødande um. Den var, 

fraa Rikssida, avgjord; men me hadde enno ikkje 

fengi stangast nok,; ho laut upp att ein Gong til. 

No stangast dei inn-i Tinge Dag etter Dag, og 

gjev fraa seg gamalt Illsinne gjenom Buring og 

Braaking; Saki er endeleg so langt komi at ho 

klarar seg, ettersom det ser ut; men endaa ei 

<side nr=33> 

Hjarteletting laut Motstræve ha; og Fanden spare: 

Staten betalar. 

 – So er det slikt som at eit Par Ministrar 

(Formannen Konow og Grunnvollen Berge) m. fl. 

stig fram i eit Brev og skal hjelpe upp "Tidens 

Tegn" og døyve "Verdens Gang", so tek ein 

Overretssakførar dem i Kragen og tvingar deim 

i eit nytt Brev til aa halde uppe "V. G" jam- 

sides med "T. T"; og alt Folke flirer. Men mang 

ein Mann sìt som eg og undrast paa, um det 

ikkje er i Sud-Amerika me bur; um ikkje dette 

"Norge er ein av desse halvville Statane der 

nede, som Voks upp i Gaar og vert hivd paa 

Elden i Morgo; og var noko tapt, um slikt vart 

kasta paa Elden? 

 –  Naa; Voni var tapt; det er sant. Herre 

Gud, Halvvillskap og Halvtull tumlar seg i eitt, 

i tvo hundrad Aar; men daa hev det skubba 

Ragge av seg og vert Folk, og viser seg aa vera 

gamle Norig nyfødt. Ja; me trur; me maa tru; 

Herre Hjelp vaar Vantru! 

 Men "D. 17de" ligg og vrid seg i fæle Drau- 

mar: Svensken, Russen kjem med Kniven og 

spretter oss upp; og me hev inkje Forsvar; og 

ingin bryr seg um Forsvare; Garborg og slike 

spyrr berre etter um Folke kann faa det godt, 

og er like sæle um det vert sprett upp; eller 

kva meiner denne Garborg? 

 Ja det var eit Spursmaal. Kva meiner ein, 



kva skal ein meine, i eit Folk som mindre og 

mindre synest duge til anna enn Drøyming og 

Krangling og Kjekl. 

<side nr=34> 

 

Brev fraa Helene Blagovechensky. 

 

23/4 1910. 

Højstærede Herre. 

 Idag har jeg faaet følgende Svar fra Forlaget 

"Moderne Problemer". 

 "Vi beder Dem skrive Herr Arne Garborg, at 

vi er villige betale ham som Forfatterhonorar 

5  R u b e l  (10 Kroner) for hvert trykket Ark ø 

40 000  B o g s t a v e r,  kun for den første Udgave 

bestaaende af 5000 Exemplarer. Naar denne Ud- 

gave endes, saa fornyes Honoraret. Desuden beder 

vi Herr Garborg at skrive os et lidet Forord af 

den Art som Hamsun skrev for Forlaget "Snanie". – 

 Det ringe Forfatterhonoraret forklares dermed, 

at Russland ikke tilhør Bern Conventionen. 

 Rysserne synes at de selv har en saa skjøn 

og rig Litteratur, som alle andre Laender over- 

sætter uden nogen Autorisation, saa at de ogsaa 

har Rettighed at oversætte de udlaendske For- 

fattere uden deres Tilladelse. 

 Tilgiv mig mit daarlige Norske, men jeg har 

aldrig havt Lejlighed at skrive dette Sprog, og 

disse mine to Brev ero skrivna aldeles ø 1'im- 

proviste. 

 Jeg haaber at De ikke er altfor ond paa "Mo- 

derne Problemer" og i hvert Fald svarer mig 

paa mit Brev. – Maaske De selv foreslaaer 

Deres Vilkaar? 

 Jeg bilægger et færdigt Konvolut med min 

Adresse<fmark ind="1)">. 

Deres ærbødige 

Frk. Helene Blagovechensky. 

 

<fnote ind="1)"> Av Garborgs Skriftir i Samling paa russisk veit eg 

ikkje um at det er komi ut meir enn bd. 1, som inne-held Trætte mænd umsett av fru 

Rudinaja (1911). 

Elles er eit par av forteljingane utgjevne i samlingar av 

skandinaviske bokverk. H. G. </fnote> 

27. 4. 10 

  Bjørnson døydde igaarkveld. 

 Eg hadde helst tenkt han hadde haldi lenger 

ut. At ei slik Kraft kann brotne, det fær ein 

seg ikkje rett til aa tru; der var noko allmegtigt 

ved Bjørnson. Men naar Dauden kjem, so kjem 

han; og so er det ikkje meir. 

 Elles livde Bjørnson for lengi. Han livde so 

lengi at han vart gamall, og det er ein tung Lag- 

nad for store Mennar aa bli gamle, – naar dei 

ikkje er store nok til aa bli yngre med Aari. Og 

so stor var ikkje Bjørnson, med all si herlege 



Kraft. Han vart gamall, og tok som alle Gam- 

lingar til aa rive ned det han i Ungdom og 

Manndom hadde hjelpt til med aa byggje upp; 

det er vondt aa vìta, og var saart aa sjaa paa. 

 Han fekk ein Lagnad som minner um den, 

Johan Sverdrup fekk. Desse tvo var lengi vaare 

Gudar. Ingin kann rekne ut, eller finne Ord 

for, kor mykje det hev døyvt vaar Kraft og na- 

sjonale Moral, at desse Gudane ramla for oss. 

 So heilt ramla Johan Sverdrup, at han vart 

Høgregud. Og ikkje mindre ramla Bjørnson: han 

vart Gud for dei provinsdanske. 

 "Morgenbladet" lovsyng 'n i Dag paa Prosa 

og Vers gjenom eit heilt Ser-Numer; det same 

gjer visst "Aftenposten" og alt det andre som ein 

Gong kasta Stein etter denne fæle "Norskheds- 

Mand" og "Ungdomsforfører". Og kasta verre 

Ting enn Stein. 

 Det er den tyngste Lagnad for eit uheilt Folk: 

at det fær so mange uheile Mennar, og so mange 

brotne. Mykje herleg Kraft kann her vera, men 

ho fær so sjeldan vakse seg heil. Det vert 

Brestar i Veden og Vrìdvokstr og Rangvokstr; 

mang ein Renning var etla til eit Kjempetre, men 

voks seg skakk eller krøkte seg skeiv, naadde 

ikkje Høgdi si. Eller skaut i Høgdi og vart for 

veik, so han brotna. 

 – Som vel er lìver det gode og det friske 

lengst. Det sjølvmotsegjande gløymest; det krøkte 

og rengde morknar burt; det heilvaksne og rak- 

vaksne stend. Me gløymer at Sverdrup vart 

gamall; me kjem til aa gløyme at Bjørnson vart 

gamall; dei vil lìva i sine Manndomsverk fram 

gjenom Tidine. 

 Og fleire og fleire maa me tru me fær, som 

veks ein heil og greid og fast Vokstr. So sant 

som Folke skal lìva daa. 

 

5. 5. 10. 

 Bjørnson er endeleg komin i Jordi. D. v. s. 

ikkje "endeleg" ; han er nedsett soleis, at han 

lett kann bli flutt att, naar Lande fær sitt Pan- 

theon. 

 Han var "Scene"-Mann og Arrangør til det 

siste. Fór til Paris; døydde "stort" der; vart 

førd heim yvi Kaupenhamn, der Danskane – 

med god Grunn – fysst heldt Likferd for han; 

og so vart han paa eit norskt Hærskip førd upp 

til si norske Hovud-Likferd. Og enno hev han 

ei Likferd att, som sagt: naar me fær eit norskt 

Pantheon. 

 Heile hans Liv er godt "arrangera". Han var 

"norsk" og "folkeleg" og republikansk i (Ung- 

doms og) Manddoms Aar, vart rett-truande dansk, 

Høgremann og Kongsmann i sine aldrande Aar, 

og alt soleis, at han fekk samla baade Høgre og 



Vinstre, baade Folk og Herrar um Kista si. Og 

Presten var blid, endaa han tala yvi ein Fri 

tenkjar. 

 Med alt dette var Mannen stor. Stor Diktar 

og endaa større Stridsmann. Ein Mann som hev 

gjort meir Gagn for Lande enn Fleirtale no ser. 

Han var den Mannen som turvtest i ei faarleg 

og vanskeleg Overgangstid; og Namne hans vil 

lìva, trass alt det som fylgde han ut-yvi sjølve 

Gravi av Teater. 

 I eit Blad saag eg at han skal ha etterlati seg 

noko skriftlegt, som han sjølv skal ha sagt vil 

"overraske" – eller kva Ord det no var som 

var hermt. 

 – Flaggi vart i Gaar hissa fraa "halv Stong" 

til Topps, daa Roosevelt kom. Og i Dag er 

Bladi fulle av honom. Eg skulde vori inne og 

høyrt paa Tala hans i Dag, men laut sende Inn- 

gangsmerke fraa meg – det skal knipe um eg 

vert ferdug med min vesle Fyrilesnad til den 

11te (Umstøyten 1789). Og paa Roosevelt trur 

eg ikkje noko serskilt, d. v. s. nokon framsynt 

Mann er han ikkje. Men det er ein greid og 

staut og kraftfull Kar, som hev gjort det han 

kunde til aa døyve Milliardmagti der burte, 

og som vil Fikte til han stuper, tenkjer eg; 

so eit Møte med honom vil dette Folke hava 

godt av. 

 – Vaaren kjem; det grønkar i Bakkane, og 

jamvel her i Nordbakken er det (mest) snøberrt. 

Og Røyken av Braatebrenning fyller Lufti, – 

naar ho ikkje, som i Dag, er skygraa eller regn- 

graa. 

 

9. 5. 10. 

 Hulda hev vori skral nokre Dagar; og so tok 

eg i hennar Stad ei Ferd upp-igjenom til Skar- 

nes og Magnor og heldt "Fyrilesnad". 

 Det er vent upp-yvi der, breide Bygdir med 

mykje Storgardar – for store, so Eigarane kann 

ikkje drive deim skikkeleg, minst no, daa det er 

so vondt um Folk – og svært mykje Skog. Og 

Folkemaale er rett godt, og betre di lenger upp- 

og inn-yvi ein kjem. Men Folk ligg atterut, 

ikkje minst i det nasjonale. Og Ungdomslagi 

vil her som oftast paa Austlande bli Danse- (og 

gjerne Drikke-) Lag<fmark ind="1)">. 

 Men her uppe er det eit Par Lærarar (fraa 

Aaseral og Telemarki) som strævar med aa 

faa Ungdoms-Lagi i betre Skikk; serleg driv dei 

med Foredrag. Men det gjeng nok heller smaatt, 

– stend langt atter-ut for Vestlande. 

 Paa Magnor vart me noko fleire (70–80 eller 

noko slikt); men det var mindre Ungdom; mest 

var det Høgrefolk av ymse Slag, Lærarkvende og 



sovori. Dei helsa ikkje paa meg, daa eg kom; 

og etterpaa var det nok berre so vidt at For- 

mannen (Amtsskulestyrar Mandt) fekk upp eit 

Grand Klapping. Og det skal ha vori ymis 

Kremting og Knurring i Flokken til sumt av det 

eg sagde; det høyrde elles ikkje eg. Og i alle 

Fall kann dei ha havt godt av aa høyre denne 

"Preika" 

 – Eitt og anna fekk eg høyre der uppe um 

1905 (eg var burt-ved den "Røyseradi" som skìl 

millom Norig og "Broderfolke"); eg skynar no 

at det Aare, som i Fysstningi lyfte Folke, serleg 

Ungdomen so høgt, sistpaa tok alt Mod og all 

Framhug burt; me fór upp som ei Løve og datt 

ned att som ein Skinnfell; Skuldi hev baade dei 

styrande og eitt og anna Blad, som dreiv "fint 

Landssvik" – av eit sovori Slag at hadde me 

havt Styrarar, so hadde dei kverrsett dei Skrib- 

larane til so lengi. Eg gjorde det eg kunde til 

aa faa Vedkomande til aa fortelja um sine Hær- 

manns-røynslur fraa det Aare (han hev alt skrìvi 

noko, men bør skrive meir; at me fær vaar Ar- 

<fnote ind="1)">Det er no longe annleis med dette. Danse- og 

drikkelag er no reine undantak, og austlande hev etter 

måten likso mange gode ungdomslag som vestlande. 

H. G. </fnote> 

modsdom lagt fram kann reinske og friske um 

Lag som ei Synds-Vedkjenning). – 

 Um eit gamalt Handelshus som hev vori prist 

i Norigssogo for stor fedralandsk Offerhug skal 

det like eins vera komi upp eitt og anna som 

viser at same fedralandske Handelshus tente rett 

godt paa sitt fedralandske Tiltak . . . hu, det var 

nok ikkje godt um all Sanning kom upp. 

 I det heile kann det vel hende at han Far og 

mine gamle i det heile hadde meir Rett enn eg 

trudde og dei sjølve visste, naar dei meinte at 

me ikkje hadde godt av aa vìta for mykje. Man- 

nen er Apekatt, d. e. Hermar og Tjuv; færre, 

færre, mange færre enn me trur, høyrer til dei 

utvalde. 

 – Paa Jønnvegen i Dag forfylgde den vonde 

Lagnad meg; fysst maatte eg sitja og høyre paa 

eit Par umfarande Mennar "av Folke" som for- 

talde um all den Ungdomen (paa Austlande med) 

som fer til Amerika naar det lid til Hærtenest- 

Tidi . . . 

 Seinare (paa Vegen fraa Byen og til Hvalstad) 

høyrde eg eit Par-tri Kaupmennar (veit eg? dei 

tala Bymaal, men sat i Baasen attanum min, so 

eg saag deim ikkje) harme seg yvi at Bonden 

tek til aa setja Pris paa Skogen sin no, so det 

er ikkje so lett som det burde vera aa "faa sej 

en Teig" – "huff!" knurra den eine; det høyr- 

dest i mine Øyro som eit Hjartesukk yvi at 

Bonden skulde hava so mykje Vìt. – Dessverre, 



det hev vori smaatt med Vìte mange Stadir; det 

kunde dei fortelja meg upp-aa Solør-Kanten. Her 

og der hev Heradi berga ein Skog; og det med 

den Fylgd, at det finst Herad som greider alle 

sine Utgiftir med Skogen no; Folke hev ingin 

annan Skatt enn Statsskatten (Toll o. s. fr.) aa 

draga paa. Men for det meste var dei for 

"kloke" i den rette Tid; Pengeherrane fekk vel- 

dige Skogviddir for ein Smaaskilling. Og no 

gjeng Bøndane der og forbannar si Tankeløyse 

og sitt Stuttsyn. Men Herrane vert allmegtuge; 

legg under seg Gard etter Gard og plantar til 

med Skog; eller Bøndane tek i si veksande Ar- 

mod sine gamle Gardar til Husmannsplassar under 

Skogtrolli; der fær dei daa sitja so lenge Skog- 

trolle kann bruka deim til Arbeidsfolk (2 Kr. 

Dagen for Mann og Hest; bed dei um 10 Øre i 

Tillegg vert dei jaga)<fmark ind="1)"> naar Skogtrolle ikkje treng 

deim lenger, d. e. kann faa endaa betre Sveltarar 

i Arbeid, so driv det Husmennane burt fraa deira 

gamle Jord, og dei maa annanstad av og slite og 

svelte. Fæle Skogviddir er komne paa Penge- 

manns Hand (den norske og den utanlandske; 

ikkje minst den svenske); tru dei Bygdine no 

kann lære, som hev noko att av Skogen sin? 

 I det heile: kva Veg ber det? – For ingin- 

ting er det vel ikkje at me hev fengi eit Fosse- 

jobbar og Skogjobbar-Styre og -Ting. 

 

Brev fraa Sven Oftedal. 

 

Minneapolis. Maj 3. 1910. 

Kjære Garborg! 

 Med levende minder fra det inspirerende møde 

paa Jæderens folkehøiskole har jeg dagligt gaaet og 

følt brodden af et halvt løfte at skrive noget om 

maalsagen fra amerikansk synspunkt og i samme 

aand, hvori jeg ifjor sommer udtalte mig. Nu 

har jeg endelig gjort det og sendt de Fire artikler 

til 'Aftenbladet' til min nevø Lars Oftedal. De 

blev noget lange og paa grund af fornøden spe- 

<fnote ind="1)"> Må vel vera ei mistyding. </fnote> 

cialkundskab vistnok ogsaa ganske mangelhaftige, 

men velmente. Hvorvidt de nu i denne form 

passer for 'Aftenbladet' er jeg ikke istand at be- 

dømme, heller ikke om de i det hele vil gjøre 

noget godt for den store sag, som jeg betragter 

som den afgjørende slutsten i det nationale fri- 

gjørelsesarbeide. Om det sidste ikke skulde være 

tiifælde er det selvsagt bedst at lade dem ligge; 

jeg har havt tilfredsstillelse nok ved at skrive 

dem. Skulde et videre publikum end 'Aften- 

bladet's være ønskeligt, vil redaktøren bedst 

kunne bedømme det. 

 Men enten De paa den ene eller anden maade 



skulde finde anledning og tid at gjøre Dem be- 

kjendt med indholdet af denne førstegrøde af 

mine maaltanker, vilde jeg være glad at høre 

Deres mening derom, med saadanne vink baade. 

om indholdet og maalstridens nuværende stilling, 

som kunde sette mig istand at yde sagen bedre 

og mer solid begrundede tjenester ved en anden 

leilighed. 

 Iøvrigt optager de greske studier vesentlig al 

min tid, og der mangler her iblandt os baade 

impulser og midler at studere maalsagen saaledes 

som den fortjener. Men den ligger mig stadig 

paa hjerte, af grunde, som De bedst vil forstaa af 

mine artikler; og aldeles uvirksom er jeg derfor 

heller ikke. Der tør være mer sympati for sagen 

her i dette land, end nogen ved om. Muligtvis 

kunde min lille afhandling, om den publiseres i 

Norge, indirekte faa nogen indflydelse her, som 

jeg til min forundring Finder er tilfelde endog 

med min lille passiar ved høiskolen, som paa 

nogen maade ha sivet ud og fundet plads i 

en eller anden, kanske flere aviser herover. 

Under alle omstendigheder synes mit standpunkt, 

klart og ukompromisabelt som det er, at være vel 

kjendt i alle norske kredse i dette land, og det 

tør, – omend indirekte som jeg siger – ikkevære aldeles uden betydning. 

Med hjertelig hilsen til Dem og maalvenner. 

Deres 

Sven Oftedal. 

 

26. 5. 10. 

 Tidleg Sumar. 

 Og herleg Sumar. Klaar Himil og straalande, 

midt paa Dagen stridt heit Sol, grønt Lauv for 

lengi sidan, Aplar og Kissebærtre blømande som 

i Paradis; Engi paa sume Stadir so stor at ein 

burde slaa ho, og lysande gul av – Gull- 

boste. 

 Den er eg ute og fiktar med ei Stund kvar 

Dag, men raader ikkje med 'n. Attaat hev eg 

havt mi vanlege Vaar-Onn: Jordeple-Setjing. Men 

Ryggen styrdnar og Magti minkar, so det høvde 

seg urimeleg vel, at eg i Aar hadde det unge 

Diktar-Emne og deri sterke Arbeidskaren Olav 

Nygard til aa hjelpe meg. Hulda hev paa sin 

Kant Signe Hagen, Gjenta; ho arbeider i Hagen 

med baade Magt og Hug, og steller og saar, so 

Hagen hev aldri vori so godt i Stand som denne 

Gongen. Hadde me ikkje havt all denne gode 

Hjelp, so hadde det bori avleides i Aar, daa 

"Mannen sjølv" er i Holland og lærer Hagebruk. 

(lgaar var elles denne "Mannen" 22 Aar, so for 

den Skuld kann han snart "taka imot", taka 

"Garden". Ja tenk, det er alt 22 Aar sidan hin 

urolege Dagen upp-i Tynset!). 

 – Bladi fløymer av Vaarflaumen i Glaama – og 



andre Austlands-elvir; det er i Litlestraumen som 

det var i Paris: dei legg Bruir eller ror i Gatune 

og maa flytja ut or Stovehøgdi baade her og der; 

for Bruine spøkjer det stygt no, i hardaste Tim- 

berfløytingi; og Jordi lid mange Stadir vondt. 

Flaum i eit Solskins-vÍr, so Jordi mange Stadir 

ligg og geispar etter Regn! – det er den bak- 

vende Verdi. 

 I Ø. Gausdal vaagar Flaumen seg aat sjølve 

Bjørnsonresidensen Aulestad, og riv ned og øyder 

Bjørnsons "Landmands"-Storverk der uppe utan 

minste Vyrdnad; i Bladi klagar ein av dei unge 

Bjørnson'ane so det er saart aa høyre paa. Enden 

vert vel – som eit Blad alt ordar paa i Dag –, 

at Staten kauper Garden og gjer 'n um til eit 

Bjørnson-Museum. 

 – Etter Bjørnson-Likferdi hev me havt ei 

endaa større: Kong Edward er gjengin til sine 

Fedrar. Og alle Blad Verdi rundt hev vori fulle 

av hans Pris; han synest ha vori ein Konge av 

det gode konstitusjonelle Slage. Men i mine unge 

Aar var Bladi fulle av Sogur um denne galne 

Prinsen av Wales; men daa hev han vel "rasa ut", 

so at no var han vortin gamall og vìtug. Og daa no 

Kong Edward er daud, so lìver Kong Georg. Men 

Lloyd George hev fengi sitt Budgett igjenom – 

Lordane gav seg til Slutt –; og dermed hev 

den fysste – og den største – europæiske Magt 

gjort det fysste Stìg paa den Vegen som Henry 

Georg viste. Det hev mykje paa seg; det den 

"praktiske Engelskmannen" hev gjort vil andre faa 

Mod til "aa tenkje paa"; Danmark er elles alt so 

langt paa Veg, at det drøymer um aa bli næste 

Mann. Kann det no berre faa skipa til Sides 

sine Christensen'ar! 

 – Attaat mitt Gullboste-Stræv baskar eg med 

Shakespeare; Frik Eggen hev umsett Jonsok- 

draumenen godt; og endaa vert der alltid eitt og 

anna som kunde bli betre; her gjeld det aa naa 

so langt som Raad er. Um det kann bli noko 

Hjelp i mitt Arbeid veit eg ikkje; men "ein fær 

gjera det ein kann, so kann ein kje meir". 

 Det er det eg i det heile hev aa trøyste meg 

med. Skriftine mine, som eg ein Gong venta 

meg noko av, vert korkje kaupte eller nemnde; 

og les eg det som vert skrivi no um Dagen, ser 

eg Inkje som kunde vera "Merke etter mitt Ar- 

beid", korkje i Tanke eller i Form hjaa nokon 

av Ungdomen. Eg hev ikkje anna enn ei Tru 

aa halde meg til: fær "tru" at Arbeide mitt like- 

vel hev gjort si Nytte. Og at alt kann vera meg 

det same, naar eg um l eller 10 Aar – ikkje 

lengi i alle Fall – fær "kvile fraa Striden". No 

er eg elles eit Grand til Hjelp med aa halde 

Foredrag"; det er det eg minst kann, men i 



denne endelause Hungersnaud. kjem jamvel Borke- 

braud vel med; og glad fær eg vera. Det gjeld 

berre aa drive paa, so ein kann halde Tankane 

fraa seg. 

 – No um Sundags Kvelden heldt Dansarane 

i Bonde-Ungdomslage – eller ein kann vel mest 

segja Bonde-Ungdomslage – ein Fest for Hulda 

paa Bygdøy (i Øysterdalsstogo paa  "Musæums- 

garden"); det gjekk godt. Dansarane var komne 

seg svært sidan sist eg saag deim; dei baade song 

og dansa, og det med Liv. – Naar no berre Vise- 

dansen kunde arbeide seg inn att i Live! Aa, 

som Bygdine kunde trengje ein Dans som er 

baade Leik og Dans, heilt upp Teater! 

 

5. 6. 10. 

 Ferdtig i med "Jonsokdraumen"; kunde elles 

ikkje leggie so mykje Arbeid paa 'n som rett 

hadde vori; Tidi vart for knapp. Og det same 

er det vel. Kven er det vel i dette Lande som 

les Shakespeare? Shakespeare paa Norskt!? – 

Det Arbeide eg lagde paa "Macbeth" og "Kaupm. 

i Venetia" er spillt, so vidt som eg kann skyna. 

 – Um eit Par Dagar skal me til Byen og sjaa 

Spel-Lag fraa Bergen og Voss ("Sovande Sorg", 

"Kraaka" o. a.); gjev det maa greide seg. So 

ber det paa Sumarferd – for Hulda til Voss 

o. fl. St., for meg yvi Valdris-Nidaros-Sunn- 

møre o. fl. St. til Jærs. Kannhende lagar det seg 

so at Hulda kann bli med til Knudaheio; og det 

kunde bli gildt, – um det vert rimelegt VÍr. 

Det tek til aa bli Skikk paa Knudaheibakken no, 

serleg um alt er gjort som gjerast skulde (Veg- 

leggjing, Bordklædning, Tre-setjing o. a.). 

Eg lengtar dit. Full Ro; og so Homer . . . 

 

Brev fraa Kyrkjedepartementet. 

 

Kristiania 6/6 1910. 

Hr. Arne Garborg. 

 Ved kgl. resol. av 15 april iaar er befalt tat 

tilfølge Stortingets beslutning av 2 april næstfør, 

hvorved der for budgetterminen 1910–11 er be- 

vilget Dem kr. 2 400,oo som anerkjendelse av 

Deres forfattervirksomhet og arbeide for det 

norske landsmaal. Hvilket herved meddeles 

under henvisning til St. prp. nr. l 1910, hvp. V 

kap. 3 tit. 44. 

 Finansdepartementet vil bli anmodet om at an- 

vise, beløpet paa sedvanlig maate. 

J. Qvigstad 

G. Reiss. 

Brev fraa 0. E. Bø. 

 



Nes 6/6 1910. 

Kjære Garborg! 

 Det er landskjent kor snild og godbedd ein 

mann Du er. Sjølv hev eg røynt det same so 

mang ein Gong. Og no  b e d  eg Deg so indar- 

leg eg kann: Kom til Valdris til ungdomsstemna 

vaar 11 og 12 juni! Kjære gjer det! Du gjer 

sælebot paa meg og ungdomen og heile folket. 

So mange mange etlar seg til stemna um Du 

berre kjem, høyrer eg. Og i Valdris hev Du 

enno ikkje vore. Du skal sjaa her er storfagert 

no. Kann Du mot all von ikkje koma; so send 

meg eit telegram i morgon – for lysingi 

skuld. 

 Ivar Mortenson hev lova visst, so Du finn 

kjens folk. Men berre Ivar aaleine er ikkje nok 

til ei tvo dagars stemna, og for stridt for Ivar 

og. Me lyt faa tankane Dine um revolusjonen. 

Hjarteleg helsing til Deg og Hulda. 

0. E. Bø. 

 

Knudaheibakken 12. 7. 10. 

 "Heimkomin" att. 

 Alt med det gamle, so nær som VÍre. Det er 

blankt og varmt og fint, SumarvÍr av beste Slag; 

minner um "det turra Aare" i mi Barndoms Tid. 

Men Regn hev det vori paa Fyrisumaren, so det 

hev klara seg; det ser daa ut til eit godt Aar; 

og Folk er i Godlag, som ventande er, slær og 

høyar og er fornøgde med Vaarherre. 

 Her i Knudaheibakken er der kje anna nytt 

enn det som vart gjort ifjor, – og ikkje alt det 

heller, kunde eg segja: mange av dei Plantune 

som daa vart sette er burtvisna. Men Forune 

stend godt; og so fær eg setja meir til Hausten. Og 

Veg, – og Bordklædning av Huse og Maaling ... 

 Hulda skulde vera med aat Knudaheio i Aar, 

og sjaa Garden i ny Skikk. Men . . . . ho lyt 

"springe Gardar" i Aar med, og gleda seg so 

godt ho kann i desse 20–30 Trespirune og det 

nye Gjerde. Og so fær ho daa endeleg sjaa 

Jæren fraa Solsida en Gong; og daa er han ven, 

serleg som me ser han her: fraa Fjelle og langt 

ut i Have. Men best likar ho aa sjaa denne 

underlege nakne "Høgfjell"-naturen som breider 

seg inn-yvi, berre ei Mil Veg upp fraa den opne 

Havstrand; Hav og Høgfjell saman, – det er 

nøko reint for seg sjølv. Knudahei-Garden vilde 

ho elles helst hava noko lenger upp; og det er 

sant: 5 Minuttar lenger upp er det betre Utsyn 

baade ut-yvi og inn-yvi. Men eg, som kjenner 

Nordvesten, – eg kunde i det høgste vera med 

paa eit lite Lysthus der uppe, til Bruk i dei alt- 

for faae Aari som "er som i Aar"; her ned- 

under "(K)nuden" er det tryggare. 

 Me hev fari kvar sine Vegar hit-yvi: ho fraa 



Jaren (dit fylgdest me) yvi Fjelli til Ullensvang 

(Ungdomsmøte); sidan hev ho vori hjaa Brita 

Utne i Lofthus, i Lag med Tyske mest. Eg hev 

fari rundt og "fyrilesi", – i Valdris, Trondhjem, 

Uppdal (Ungdomsmøte), Fosna, Aalesund, Volda, 

Gloppen, Moldøyna; no Fredag møttest me i 

Stavanger, der me helsa paa Jens Tvedt og (faa- 

fengt) freista aa finne Frk. Kielland (i Tanang); 

dermed bar det hit-yvi. 

 Her sìt me daa no med kvar-sitt Arbeid (eg 

med Homer, ho med sitt buddhistiske Drama)<fmark ind="1)">; 

men eg hev sumla burt 8 Dagar for mykje paa 

mi Ferd, so no kann ikkje ho vera her dei 14 

Dagane ho hadde tenkt; um ei snaud Vìku lyt 

ho aust-yvi att – yvi Bergen til Labraatan. 

<fnote ind="1)"> "Undér Bodhitræet". (Achehougs forlag 1911). – H. G. </fnote> 

 Og ulaglegt hev det vori her: det varde ei 

2–3 Dagar fyrr eg fekk Tak i Lyklane til dei 

vel attlæste Jarngrindane mine; og dei Dagane 

laut me klive yvi Steingjerde og Staalgjerde som 

me kunde best. Men det gode VÍre gjer at alt 

fell lettlegt. 

 

13. 7. 10. 

 Lang vart Ferdi vest-yvi denne Gongen. 

 Fraa Oslo bar det til Valdris (Ø. Slidre). Den 

nye Bana gjeng upp gjenom fagre norske Skog- 

bygdir som for meg var nye; det var Skog, Skog, 

Skog, og her og der eit Vatn og ei hjarte ven 

Bygd; d'er det same stødt: Lande er Venare enn 

eg hev visst, – all Tid og all Stad. Men venast 

vart det daa eg naadde Valdris, serleg Ø. Slidre, 

med Jotunheimen øvst uppe som ein Draum. 

Dessverre hev Turistane øydelagt Draumen. – 

 – Gildt og stort Ungdomsmøte; mykje ven og 

staut Ungdom, her som all Stad. Millom Talarane 

var Ivar Mortenson den fremste, med ei Utleggjing 

av Edda som for meg var ny, og serskilt forvit- 

neleg. Men naar Ivar talar um historiske Ting, 

so vaknar Jærbuen i meg: er det Diktaren eller 

Granskaren som talar? – I alle Tilfelle maa han 

faa denne si Utleggjing paa Prent. 

 – Fraa Valdris yvi Gjøvik-Hamar-Øyster- 

dal til Trondhjem; der hadde eg det gildt og 

raaka mykje godt Folk, skulde ha vori lenger 

nord-igjenom, um det hadde vori Tid, no bar det 

til Ungdomsmøte i Uppdal. 

 Paa Me(da)hus laag eg med Notti paa Preste- 

garden: hjaa Anders Hovden, som endeleg, 50 

Aar gamall, hev fengi eit Kall. Men det er so 

stort – 4 Kyrkjur og berre I Hjelpeprest –, 

at det vert ikkje greidt for Diktaren her uppe. 

Elles kannhende det nettupp vert godt: paa alle 

desse Ferdine millom Berg og Trøndar og Troll 

vil det regne med Vers og med Kvæde. 



 Gildt og stort Møte upp-under Dovre-Snøfjell i 

ei herleg Natur og himilskt VÍr. Mange gilde 

Karar, raaka eg her, fraa Trøndelag og Nord- 

Vestland; og gode Talur vart haldne, av Anders 

Hovden o. a.; ei um Bondevilkaar i denne Tid 

(av Listalendingen Amtsskulestyrar Norby Olsen) 

var so god at eg bad 'n faa ho prenta. 

 – Fraa Uppdal til Sunddalen – lang Skjuss- 

ferd, i Fysstningi paa stupbratt Veg (men det bar 

daa mest ned-yvi) – ; storfager Veg og vene 

Bygdir. Og for meg nytt Land (alt ifraa Me- 

(da)lhus av). Aldri vert ein ferdug med Norig; 

enno hev eg mykje att; og no tek eg til aa bli 

for gamall! 

 So var eg paa Vestsida av Fjelle att; og ut 

gjenom fine Fjordar bar det til Fosna ("Kristians- 

sund N." er gildare). Dette er meir til By enn 

eg visste; og i Framgang er han, hev mill. a. 

lagt under seg den nordlandske Klippfiskhandelen 

(som Bergen hadde fyrr). Men han hev (som 

Norig i det heile) mykje aa lære; han fører t. D. 

ut Tran i Skipsladningsvis – og kauper i dyre 

Domar Medisintran att ifraa Tyskland! – Ikkje 

sers mange høyrde paa meg her, og det var 

smaatt med Klapping; sidan fekk eg høyre at 

det hadde vori ymis Smaarnurring til Fyrilesnaden 

min (det var mykje der som maatte vera fælt aa 

høyre for Kristlansundske Kultur-Øyro). 

 – Paa Eimbaatane i Fjordane her og sør- 

etter var der, jamvel paa dei minste, Turistar 

jamt, helst engelse og tyske, – i mindre eller 

større Fylgje, som alltid heldt seg vel ifraa kvar- 

andre; "dei likar ikkje kvarandre," vart det meg 

sagt; – det dreg vel upp til den komande Bro- 

derkrigen. Paa ein av Baatane hadde me 3–4 

unge russiske Ferdakarar (Studentar?); dei var 

klædde paa sin noko serskilde Maate og fór paa 

Dekksplass; heldt seg alltid for seg sjølve; kunde 

vel ikkje "Sproget". Eg tenkte med meg: det 

maa vera av dei  g o d e  Russane dette; Spæjarar 

og Skarv hev Pengar og fér paa fysste Plass. 

 I Molde hadde eg ein god Dag: skulde berre 

kvile og sjaa meg ikring. Og VÍre var som laga 

nettupp til dette liksom her var nok av vent aa 

sjaa. At alt godt dreg sitt vonde etter seg, – 

det fekk eg finne meg i. 

 Eg saag og saag paa denne meir enn alpefagre 

Rad av fint teikna Blaafjell som lyfte seg upp av 

blanke Fjordar i tindrande Sol med Hovdeplagg 

og Bringedukar og Band og Belte av den kvitaste 

Snø, – og skyna meir og meir, at slikt Fegre 

maa draga meir og meir Turistpest inn-yvi dette 

Draumsyn av Venleik og Reinleik. Og Gudane 

veit, kva det elles kann draga etter seg; engelske 

Lordar, tyske Keisarar ... naah; kannhende held 

dei kvarandre "i Schakk" – –. 



 Utpaa Fjorden, midt framfor Vindauga mitt, 

laag det eit Hérskip, ein "Avisodampar" eller 

kva slike Hjelpebaatar helst heiter; det var eit 

Fyribòd um at Keisaren var ventande. Eg laut 

sjaa det, anten eg vilde eller ei, og Tankane 

kom, di meir dei vart burtviste. Her er alt 

berre Leik; ein venskapeleg Fyrste som er paa 

Moroferd. Men . . . . ikkje paa ei Lystjagt som 

ein Privatmann, og ikkje under Privatmanns 

Namn; Hérskip og Kanonar, og Keisaren av 

Tyskland .... slikt er  i k k j e  Folkeskikk. Og 

dette stakkars truskyldige Folke, som tykkjer det 

er gildt, og tek imot Storgaavur, læt denne 

framande Landsherren byggje brende norske 

Byar og gjeva Pengar i titusundvis til Nidaros 

Dom, og reise norske Minnesteinar, – kva 

skynar Folke? Og den vesle norske Husmanns- 

Kongen, kva skal han anna gjera enn halde 

Munn? Men preussiske Herrar plar ikkje vera 

sentimentale. Og er der ikkje anna aa gjera for 

oss enn aa lite paa at der er fleire um Bòde, 

– liksom der var fleire um Bòde daa Polen 

vart skift? 

 Eg slog Tankane fraa meg og gjekk ut; tok 

Vegen upp-yvi aat Varden. Ein herleg Dag og 

ein draumfager Natur ... ein skulde ikkje syte, 

naar ein paa slik ein Dag fekk rusle upp denne 

friske vene Lid, med Smaafuru her og der, og 

blømande Lyng og ungt, mjukt Bær-lauv . . . aa, 

kva er solbrende sudlendske Vinhagar mot dette 

hjarteleg linn-vene og attaat so svalt friske og 

drøymande unge som dette her: ein norsk Sumar- 

dag i ei grøn Lid ved ein blaa Fjord? 

 Og um det var varmt: eg var paa Vestlande; 

det svala av Have. Og av Snøen paa dei skinande 

Storfjell. Lat Fanden og hans Englar leike med 

Kanonar, og flengje sund Kjøt, og drikke ungt 

Blod . . . her raadar Gudar, her leikar Disir, her 

strøymer Sæle fraa skinande Sol; her lìver Live. 

"So fagre er Heimsens Øyar med Sol yvi fine 

Fjell"... 

 Slik ei einaste rein og ven og varm Stund, 

kann vega upp eit heilt Liv av Mas og Møde. 

Berre Fred er her elles ikkje; Flugesurr vaknar, 

og My surrar og sting. Og Soli heitnar, og eg 

er ikkje lenger so lett paa Foten. Men eitt og 

anna vondt treng me, um det gode skal smaka. 

Det som for inkje er fengi er inkje verdt; det 

gode me vinn er verdt so mykje som det hev 

kosta . . . 

 Ut-paa Fjorden teiknar det seg her og der ein 

glimande Trikant med ein Baat i Toppen; det er 

den gamle rolege Tid; inn-paa Hamni hastar den 

nye fram paa sine Motorbaatar. Ein Turist møter 

eg; men han er norsk, og maa hava same Retten 

som eg. – Sjaa der; tenk, Kyr! Ja Smale. 

Sauir og kvite Lomb. Til Dunders med Motorar 

og Maskinar og Kanonar; her er eg heime; her 

er Paradis. – Eva? – Naa; ei lita raudklædd 

Gjætlegjente som ligg og drøymer der burt i 

Lyngen . . . . og knotar, naar eg talar til henne; 

ho er ikkje so lita heller. Huff; det er vel ikkje ei 

forklædd ei, som ligg og ventar paa Lordar eller 

Reichs-Offiserar? – Tull. Ho er solbrend og 

frisk. Og knotar som andre Bøndar. Men endaa 

hastar eg i Veg; utrygt, utrygt; ikkje so mykje 

som ei Gjætlegjente kann ein lite paa. 

 Uppe ved Varden vart eg liggjande lengi. Saag 

til Havs og til Fjells; alt glima og blaana under 

den blanke Sol og den reine Himil. Og eg 

gløymde Tyskar og Turistar og hadde ei fredeleg 

Stund. 

 – Dagen etter, Jonsokaftan, var eg i Aalesund. 

 Der hev eg vori ein Gong fyrr; det var daa 

den gamle Byen stod. Og det var paa ein Haust- 

dag. Eg kom innantil, fraa Romsdal; og daa eg 

kom ut-imot Aalesund, gav det seg til aa flaum- 

regne, so eg saag ikkje utanfor Regnhatten. Eg 

fekk berga meg innpaa eit Gjestehus um Kvelden, 

og fór att – med Baaten – um Morgonen. Det 

einaste eg saag var noko av Byen; og der var 

inkje aa sjaa. 

 No, etter Branden, er Aalesund Steinby: graa 

Murhus med Hellesteinstak; ser Fornæm ut. Han 

er elles tvo Byar, berre so maateleg samanbundne: 

den eine er Handelsbyen – mykje tysk-engelsk 

Turist-Trafik mill. a. –, den andre meir Skuleby 

og Arbeidarby. Etter som eg høyrde skal Byen 

endeleg vera komin noko-so-nær upp-att no, etter 

Brand og Byggje-Tidir. 

 Ein god Mann hadde eg i Aalesund aa halde 

meg til: Jon Aasen (Brorson hans Ivar; Eigar av 

øttegarden); han hjelpte meg til Rettes paa all 

Vis. Og eg fekk sjaa mykje av Sunnmøre – 

som er anna til storfin Fjellheim enn eg fyrr hev 

drøymt um: fysst paa ei Ferd til Hjørundfjord; so 

paa ei Ferd ut-til elt Par av Øyane (paa Flemsøy (?) 

raaka eg Bror til Olaus Fjørtoft og saag Tuftine 

av den Garden der han vaks upp); so paa Ferdi 

til Volda. Og sistpaa, daa eg fór fraa Sunnmøre 

til Nordfjord, fekk eg Geiranger med. 

 Det er Fjordar og Flordarmar i Kross og i 

Krok all Stad, og ikring, og millom, Fjordane, 

den rikaste, finaste, mest form-rike Fjellheimen 

ein nokon Stad kann sjaa; det er eit Skulptur- 

verk i Gneis heile Sunnmøre. 

 Aldri ser ein Maken til Leik med Formir nokon 

Stad; det er Borgir med sine Taarn og sine Tun, 

og Festningsverk med sine Murar og Tindar; 

mange Stadir saag eg liksom Kjempur som stod 

og heldt Vakt, eller Flokkar, Radir, som rykte 



fram til Strid; stundom vart sjølve Fjelli til Gudar 

eller Troll, med Horn halvt sekkte til Stanging; 

eller det var Profetar paa Himilferd. Men uppe 

paa Akslir og Ryggir lyste Snøfennar i Glans 

som av Sylv; og ned yvi Barmar og sterke Lemir 

hekk kvite Bekkir av Sylv; eller dei breidde seg 

ut yvi stup-bratte, ja framyvi-hengjande,Bergsidur 

som lette kvite Slør, serleg i Geiranger, som 

"Brudesløre". Nedst nede grøne Bygdir her og 

der, eller Smaagrendir, eller einslege Gardar; 

bratt tøygde dei fleste av desse seg fraa Strandi 

og langt upp i grønkande Bergsida, som snart 

var berre blaae Fjelle, bratt og høgt, med Snø- 

dukar og Snøband. Og i dette Lande skal ein 

kunna bli seksti Aar, tenkte eg, og ikkje vìta 

um sovori! Norig er for stort for oss. – 

 – Ungdomsmøte i Volda var større enn noko 

av dei andre; det var ei heil Folkevandring. So 

mykje Folk var her møtt upp, at det einaste Rome 

som kunde røme – Mengdi, um ikkje alle, var 

Kyrkja; paa ein Talarstol som var reist like nedan- 

um Kordøri tala eg daa her um vaar norske Strid. 

Det var som sjølve Kyrkja – endeleg! – tok 

upp og vigde den norske Tanken. 

 Det kunde ho au gjera her; paa denne Lands- 

kant hev Norskdomen vunni fram. Med all Strid 

elles er der nasjonalt Samanheng; heile Folke er 

og talar norskt, med alle sine Umbods- og mange 

av sine Embættsmennar. So her hev dei Framande 

for fysste Gongen loti tilstaa: dei norske hev 

vunni. 

 Rette Høgtidi hadde me elles um Ettermid- 

dagen og Kvelden, og det paa Aasen. 

 Der var eg Gjest; og soleis skulde eg endeleg 

bli kjend paa den Staden der den norske Tanken 

etter sin lange Halvdaude vakna att. Det gamle 

Huse, der han Ivar vaks upp, er rìvi og umbygt; 

men elles er Garden sin same. Og som han her 

ligg: paa Grensa millom Ørsta og Volda, med 

Fjord og fine Sunnmørsfjell til baae Sidur og 

midt framfyri ein grøn Aas, er han slett-ikkje 

den Steinrøysi "millom Bakkar og Berg" som eg 

hadde tenkt; ein hyggjeleg Heim er han, med 

storfagert Utsyn til "dei høge Fjell i Syningom" 

baade i Sud og Nord. 

 Gamle Bror hans Ivar, lett og fullt arbeidsfør 

med sine upp-imot 80 Aar, steller Garden enno, 

i Lag med den friske og fornøgde 70-Aars Kona 

si, um elles han Jon, Sonen (som arbeider paa 

eit Handelskantor i Byen) "stend for 'n". Det 

var lettlegt og huglegt paa Aasen, eg treivst der. 

Og forstod, at i ein slik Heim, millom grøne 

Aasar og fine Fjell, millom blanke Fjordar og 

grøne Lidir, der Symra blømer og Gauken gjel, 

der Aaker grønkar og Fjorden gjeng full av Fisk, 

– nettupp i slik ein Heim kunde den norske 



Tanken nyvakne. Og den Bautasteinen som her 

er reist yvi Aasen og hans Verk, stend heims- 

legare og tryggare enn den som er uppsett paa 

Gravi der inne i Byen. – 

 – I Nordfjord "fyrilas" eg sist, i Gloppen og 

paa Moldsøyna. I Gloppen budde eg hjaa Presten 

– Provst Prytz –, og paa Moldsøyna hjaa Dok- 

taren – Einar Strand, Maalmann heilt ut, endaa 

han er fraa Elverum –; eg gamle Maalstrævar 

kjende meir og meir, at Fred lagde seg yvi meg. 

Fraa Austlande (og Trondheimen) der Striden no 

fysst tek til, var eg komin til dei Landsbolkar 

der han no endeleg er utstridd, eller daa i Grunn-, 

spursmaale avgjord og eg skyna at Vinje hadde 

vori Profet daa han skreiv: 

 

Det berre Spursmaal er um Strid, 

og Dagen vert nok funnen; 

og difor er med all den Strid 

det Skjemteverk i Grunnen. 

 

16.7. 10. 

 Fin-VÍre held seg; Jæren tek seg Fin ut, – 

med den blaae Hav-Ringen ytst ute storfin. 

 Hulda og eg sìt i kvar-sitt Rom og skriv,– 

naar daa ikkje ho steller i Kjøken, eller er upp- 

ved Tjødno og vaskar Klæde eller laugar seg. 

Alt gjeng i det heile so huglegt og gildt, at det 

er reint rart for meg Gamlingen aa tenkje paa. 

at eg snart vert aaleine att. 

 Naa; eg vil hava nok aa gjera. Kunde so 

dette fine VÍre halde seg – – – 

 

22.7. 10. 

 Eg er aaleine att. 

 Hulda maatte i Veg. Fysst til Bergen; der 

skal ho skrive eit Par Utstellingsbrev (i Dagbladet); 

og so skal ho – kannhende – møte det (tyske 

og norske) Folke sitt der, – um det elles er lite 

Von til at det vert noko meir Tale um (aa faa 

selt) Kolbotnen<fmark ind="1)">  Naa; best aa hava denne 

Friheimen so høgt tilfjells: men . . . ja; mindre 

og mindre nytta vert han. 

 Eg køyrde til Knudaheio att, med eit Par 

Kassur som var komne; no er det aa stelle seg 

til Rettes og vera Enkjemann paa vanleg Vis. 

 Det gjeng vel. Men til Oktober er lang Tid. 

 

Brev fraa Johan Hansson. 

 

Filipstad 27/71910. 

Bøste Herr Garborg! 

 Tillåt mig fråga Eder om Ni ser Eder i stånd 

att nørvara vid ett tre-dagars möte vi ømna an- 

ordna i Stockholm under mitten av Sept. (16- 



18). Ni Finner nørmare om programmet genom 

bilagda notisavdrag. Kunna vi få förespråkare 

för saken – Johan Pedersen eller  E r  til mötet 

– så skola vi ta upp Samstyre til behandling. 

Hør blir ett godt tilfølle att föra fram den tanke 

Ni framstöllt til Johan Pedersen om samarbete 

mellan Nordens folk på grundval av Samstyre. 

Det blir ungt, mottagligt och intelligent folk, som 

man trøffar å detta möte. Vi våga icke utlova Eder. 

honorar, men resekostnader och uppehåll torde 

vi kunna ersøtta Eder. Som Ni finner möter Ni 

flera vønner från Danmark. Vi øro mycket an- 

geløgna att få røkna på Edert vørdefulle bistånd 

och hoppas Ni icke avböjer. 

<fnote ind="1)">Me hadde dengongen ei liti von um å få selt Kol- 

botn til tvo av systerdøttine mine, men då me ikkje 

kunde skaffe jaktrett og jaktlende, måtte me selja til 

framande likevel.</fnote 

 Jag sønder samtidigt några ex. av "Budkavlen". 

Det skulle mycket glødja mig om jag någon gång 

kunde få røkna med ett innløgg från Eder. 

Vördsamt 

Johan Hansson. 

 

31. 7. 10. 

 Ei Eikersundsferd – reint uventande, den 

29de, Olavsdagen. Daa skulde Eigersundarane 

opne eit Musæum dei nettupp so vidt hev fengi 

i Stand; upp-aa Aarstad (gl. Ormstadir) ligg det 

og ser vidt yvi Land (innskipa i eit gamalt Bonde- 

hus der); det var daa der Festen skulde vera. 

 Og Fest vart der. Fraa Kl. 7 um Kvelden og 

ut-yvi. Rett mykje Folk, fraa Byen og Lande, 

samla seg; me saag igjenom Samlingane, som er 

uferduge enno, men hev rett mykje gildt (jamvel 

eit gamalt Gudebilæte – Tor? – i raud Granit; 

utruleg godt Arbeid), fraa Dalane mest, men au 

eitt og hitt fraa Jæren, Lista o. a. St. Styraren 

(og i det heile Skaparen) av Samlingi, Klokkar 

Dancke, viste ikring og gav Utgreidingar um 

mykje og mangt; ein annan Mann som hev hjelpt 

serskilt godt til, Dyrelækjar Kjoss-Hansen hjelpte 

til; sidan samla Folke seg paa Tune, og det vart 

Tale og Song (eg hjelpte til so vidt at dei kunde 

faa Namne i Blade) og Musik (Horn); so ut-imot 

Kl. 11 laut eg gaa; men serleg Ungdomen heldt 

lengi paa, dansa og hadde det gildt, so alle var 

visst fornøgde. 

 Det er godt med slike Samlingar av gamalt, 

dei kveikjer den historiske Sans. Og der i 

Eigersund – og Dalane – trengst det nok 

mykje Arbeid. 

 – Paa Heimvegen stana eg paa Ogna; der 

raaka eg endeleg Frk. Kielland (hjaa Joh. Hiorth 

–han av den gamle Storætti paa Ogna, som no 



hev loti selt sine store Eigedomar; det er vondt 

slikt, endaa det i mange Maatar er godt). Kitty 

Kielland driv paa og arbeider – hadde eit Par Ar- 

beid, som var uferduge enno men saag lovande 

ut; men Krafti minkar og Minne like eins, og 

ho kjenner seg – og vert meir og meir – 

aaleine; underlegt, vanskelegt, maa det vera aa 

eldast for ei slik Kraft. Det var hyggjelegt aa 

tala med henne, serleg um gamalt; men alt var 

so mykje veikare, og ho spurde so ofte upp att; 

eg sat og tenkte paa, at det maa vera underlegt 

aa kjenne Kraftine svikte, og vìta at det er Aal- 

vor, at det  b é r  ned-yvi; at der ikkje er Raad 

med det. Ho jamra og fleire Gongir yvi at ho 

kjende seg "aaleine"; ho bruka berre det Orde; 

kjenner det vel so. Reint aaleine var ho elles 

ikkje, som vel var; Hiorth-Folke er godt kjend 

med Kiellandsfolke; dertil ligg Maalaren Jakobsen 

der nede; og ho hev Brorson sin (Jens Zetlitz, 

eldste Son av Alexander K.) rett ofte hjaa seg 

(han ligg paa Haarr, der han hev Hus, og visst 

held seg mykje: fiskar, sigler og skriv); ho er 

glad i denne Guten, og han hadde godt Lag 

til aa stelle med henne; so reint aaleine er 

ho daa ikkje. Ein fær tru at ho klarar det 

og meir og meir kjem til Ro; eit hardt Millom- 

brøyte maa det vera, det, naar Arbeidskrafti 

minkar og der endaa er Arbeidshug – eller daa 

Rædsle for den store Arbeids-Dugløysa som all- 

tid fær meir Magt. Dei gamle bad so hjarteleg 

Vaarherre fri seg fraa "en uforvarende og brat 

Død"; eg undrast paa, um ein noko betre kunde 

ynskje seg, –  n a a r  fysst den endelege Ned- 

gangen er i Gang komin. 

3. 8. 10. 

 Det vart ei rett lang Heimferd for Hulda; i 

Bergen vart ho liggjande eit Par Dagar lenger 

enn tenkt, daa dei (tyske og norske) Skyldfolki 

kom noko seinare enn venta. So fór ho gjenom 

Sogn ("vakker men lang Tur"; ho hev havt 

"mindre godt Samvit"); endeleg naadde ho Bana; 

og so var det snart gjort. 

 Heime er det mykje aa gjera. Og sumt stend 

skralt, sumt godt. Signe<fmark ind="1)"> hev visst gjort alt det 

ho kunde; men eitt og anna var det vorti seint 

med, so der er meir enn nok aa gjera, og lite 

Stundir til aa skrive. 

 Stykki i Dagbl. um Bergens-Utstellingi hev ho 

sendt; dei er svært greidt og godt og lett skrivne, 

og endaa meir sak-kunnige enn slike Bladstykke 

flest. Med Domsnemndi er bo stundom strid; 

men der er noko skjemtefullt i Maaten so dei 

lyt vel tòla det. – 

 – Med meg gjeng det smaatt. Eg hev i det 

seinste arbeidt med aa faa attlagd den Veita eg 



ny-grov ifjor (og fekk so halvt attlagd; men det 

gjeng smaatt aa gaa slik aaleine og draga Smaa- 

stein ihop; Ned-Enden av Veita lyt eg dertil ein 

Gong reinske upp-att. 

 

4. 8. 10. 

 Ein Gjest ender og daa; Idar Handagard fer 

ikring fraa Mann til Mann i den norske Bok- 

domsnemndi og samlar Tilraadingar; dei norsk- 

danske er i Ulag, høyrest det. Men Deptet hev 

vist seg rett rimelegt., 

 Tore Ørjasæter (fraa Skjaak; hev i Aar vori paa 

Voss) var her og viste meg ei ny Diktsamling; 

ymist godt; eitt og anna uferdugt. Men i Aar 

vinn han knapt fram til Stipendium. 

<fnote ind="1)"> Signe Hagen frå Solør, vår staute gode hushjelp i fleire år. 

8. 8. 10. 

 Hev havt Brev fraa Johan Hansson i Filipstad 

(Utgjevar av "Budkavlen" ; Førar for dei svenske 

Georgistane; i Samarbeid med Jyden Johan Pe- 

dersen): han bed meg med paa eit Georgist- 

Stemne i Stockholm 16-18 Septbr. Eg kunde 

hava god Hug; men baade eitt og hitt er i Vegen, 

so eg hev loti sende Nei-Svar. 

 Johan Pedersen skriv og vil hava meg til aa 

arbeide for "Kvalitetsvalget" ; det vilde eg gjerne; 

det er ein Tanke som eg set store Vonir til: ein 

Valmaate som kunde gjera "Folkerepræsentasjo- 

nane" til Sanning – so mykje Sanning som Raad 

er, naar me ikkje kann taka upp att den gamle 

Maaten, daa kvar Mann møtte og røysta paa sitt 

Bygdeting. Det eg kann gjera vil eg gjera au: 

skrive; kannhende faa i Stand ein "Fyrilesnad". 

Men ber i Lande er det "langt fram" med alt i 

denne Tid, og eg fær syrgjeleg lite gjort – kjem 

ingin Veg; tek vel til aa eldast –; ei ung Kraft 

maatte til, um det skulde kunna bli noko av no; 

Johan Pedersen vert ikkje fornøgd, men her er 

ingi Raad; me fær vente paa den komande 

Messias. 

 Men ein Fyrilesnad maa eg sjaa aa faa i Stand; 

og so ei Melding av noko nytt, Joh. P. hev skrivi 

(og som snart kjem serskilt): um Folkestyre i 

Nordlandi i eldre Tid. Aa, den som kunde taka 

i; den som kunde faa denne dauve, tunge Nord- 

mannshugen til aa gløde, brenne! – Men altfor 

mykje kjenner eg den dauve, tunge Nordmanns- 

hugen i meg sjølv. 

 – I Dag naadde eg endeleg so høgt som 

upp-aa Sikvalands-Kulo; Vaarherre veit kor mange 

Aar eg hev tenkt paa den Ting. No var det so 

fin ein Dag, – og Sundag; daa eg vakna,fór 

det i meg: i Dag kann det koma Gjester, og so 

fær du inginting gjort . . . . Eg upp; Klæde paa 

meg og Mat i meg i ein-tvo-tri, og so paa 



Fjellveg. 

 Mine gamle Snorestad-Vegar kann eg no; i 

Dag freista eg ein ny som var ikkje leid; den 

førde meg beint paa det Skare i Snorestad-Kulo 

som eg fraa fyrr visste fører til Gards; der gjekk 

eg; kom til Snorestad(-Løo); stakk inn-gjenom 

den søre Markadalen; der fann eg ein rett god 

Veg, som førde so langt inn at det var høvelegt 

aa snu seg mot Sikvalands-Kulo; og Gonge-stigar 

og Kuraasir hadde eg jamt, so) det gjekk meir 

greidt enn eg mest hadde venta. Her og der 

laut eg nok "krysse" meg fram; det var bratte 

Fjell-Veggen eller Tverdalar og Votn; men sist- 

paa var eg daa so langt komin at det berre var 

siste Kneiken. Eg sette beint paa, endaa der 

var bratt; og so nær som paa eit Par Stadir 

gjekk det lettare enn eg hadde tenkt; og daa eg 

sistpaa stod under Varden saag eg paa Klokka: 

tolv paa Prikken; var det Raad at det ikkje var 

lenger her upp, – og den vesle Stubben hadde 

eg brukt upp-imot 60 Aar paa aa klara! – Un- 

derleg ubeine er Vegane i dette tumsute Live 

vaart. 

 Vidt var her aa sjaa; og ven var Utsyni i 

det rolege Sol-ljose. Jæren kraup ihop og vart 

noko smal, og eg maatte arbeide ei Stund, fyrr 

eg kunde "kart-leggje" 'n; men fraa Synesvarden 

til "Bukken" (Fjelle ytst i Buknfjorden) saag eg; 

og breidt og blaatt laag det breide Havbelte utan- 

um; langt til Havs saag eg. Og langt, langt inn 

i Fjellheimen: Bjerkrheim, Gjesdal, Høiland, og 

langt, langt inn-yvi mot Austheiane. 

 Hjarteleg rolegt og klaart og vent var det der 

uppe; eg heldt Matrast og "kvilte" og laag og 

stirde ut-yvi Lande lengi, reint aaleine, med 

berre eit Par raudgraae Smaafuglar hoppande 

paa Steinane ikring meg. So bar det ned-yvi 

<side nr=63> 

paa Sørsida; og ned-yvi bratt og flatare Berg, 

yvi Myrar.og framum Tjørnir til Indra-Sikvaland;, 

der var eg inne paa ein av dei tri Gardane og 

fekk Saup til aa drikke og rødde med det unge 

Folke (som elles alt hadde fem Baan, herlege, 

friske, lubne Ungar; aa, desse Fjellgardane vaare 

kjem alle Dagar til aa skaffe Lande friskt Folk); 

sidan var eg inn-um paa Ytre Sikvaland, hjaa 

Son hans Retzius der; gildt var det der au, med 

mykje ven og frisk Ungdom; den unge Gard- 

mannen (og Bror hans) hadde vori i Amerika og 

lært baade mykje og mangt (Jordbruksmaskinar 

saag eg fleire av), men hadde au lært, at det 

duger kje aa skreva lenger enn ein er klòvin. 

Og han treng til aa lære det, Jærbuen med. 

 Eg kom heim paa Kveldsida, vel fornøgd med 

Ferdi. 

 

Knh. 14. 8. 10. 



 Fraa Lars Swanstrøm Brev; denne Mm. Blago- 

wetschewsky som hev skrivi um aa faa Sogune 

mine umsette til Russiskt synest han ikkje kjenne 

meir til enn eg sjølv gjer. 

 Samstundes sender han meg ei Bok av ein ny 

Mann (Carl Morburger) um Knut Hamsun, (Femti- 

aars-jubilæumsskrift); ho er godt skrivi, og han 

tek Hamsun for ein Aalvorsmann. Eg las eit Par 

av dei fysste (og no sidan ei av dei siste) av 

Bøkane til Hamsun; dei hadde ikkje noko aa 

segja til meg. Mykje var glimande, og sumt var, 

fint; men det som skulde vera Menneskje i desse 

Skildringane ("Sult" skal elles her vera undanteki) 

saag meg ut som Konstruksjonar, medvisst upp.- 

skrøyvde; gjenom deim syntest han meg drive 

Gjøn og gjera Løgie med heile Diktargeschøften. 

Det han sjølv brydde seg um syntest vera det 

eine: aa skrive godt og sermerkt, stundom rart, 

framifraa, sers, stundom ser-vent, ovvent; det 

danske Maale syntest vera hans Hjartebrur, um 

han var Nordlending aldri so lengi. Men noko 

for seg sjølv var han, – ein Lofotver som sjølv 

var ei Lofot-øy; og eg undrast ofte paa, um 

denne homo novus kunde vera berre Dekadent. 

Den siste Boki eg las av han (ei Nordlandsfor- 

teljing) var aalvorsamt meint; men eg hugsar 

svært lite av ho; skulde han alt ha skrivi seg ut? 

 Morburger tek Hamsun heilt paa Aalvor. Det 

han hev skildra i dei fysste, dei "rare", Bøkane 

sine er seg sjølv; og han er som han der skildrar 

seg, av di han er (av Gudbrandsdalsblod, men 

heilt naturalisera) Nordlending. Han synest kjenne 

Mannen, denne Morburger; og det han skriv gjev 

meg Hug til aa lelsa dei Par Bøkane av Hamsun 

der han mest heilt skal "gjeva seg sjølv". 

 – Brev fraa Hulda; der austpaa er Regn og 

Storm som det skulde vera paa Jæren (og her 

Sol og varmt som det skulde vera paa Austlande; 

Verdi vender seg ender og daa!); fraa Hagen er 

selt Morelbær for 18 Kr. – Løvland hev ho fengi 

med paa (han var "lite huga" sjølvsagt) "i al Stilhed 

at prøve at faa sammen nogen Penge og faa op 

igjen "det norske Spel-Lag" til en Prøveturné". 

Men Hulda hev Mod; og ho gjev seg ikkje so lett; 

det kunde endaa kannhende bli noko av det. – 

"Kringsjaa" er slutta. – Dei tyske Skyldfolki er 

avfarne og Kolbotnen kjem til aa staa i Ro for 

deim; og det er best, – greider me det berre. 

– Wentzel<fmark ind="1)"> og Tuften driv saman i Holland, 

og hev det gildt i Lag; no skal W. til Mønchen 

og Tuften til Labraaten. Dit kjem han i Morgo eller so. 

 – Eg driv paa med Homer, og med ei ny 

Veite, – vil faa Bekken kløyvd, so noko (det 

<fmark ind="1)">Målaren Gustav Wentzel. </fnote> 

<side nr=65> 

meste) skal renne nordan-um "Garden" og Gjerde. 



Men det er  b e r r e  Stein-Urd der eg grev; og 

sume av Steinane lyt eg faa Hjelp til aa faa or 

Vegen. – Fat-ost hev eg endeleg fengi Tak paa, 

og Flatbrød og "Kage" (Jærbu-); so no liver eg 

godt. Og Nevane er komne seg so vidt at dei 

tòler baade Spett og Spade. 

 

Knhb. 16. 8. 10. 

 Var ute i Fyrregaar og -Gaar; makalaust VÍr 

heile Tidi: stillt, blankt, høveleg svalt; reint ein 

Hugnad aa vera ute. 

 Tok Gamlevegen: fraa Tunheim nord-yvi Tjens- 

vollmarkine til Mossigje, so nordyvi Mossigje- og 

Fossebakkar til Thime og nord Njaa-Heiane til 

Njaa. Rømde eit Par Stadir (Fosseheiar, Njaa- 

Heiane) ut paa Lyngviddi og kvilte, og saag meg 

um; aldri hev eg set Lande so vent som no, i 

denne stor-rike Lyngblømings Tid. Yvi Heiar og 

Haugar eit einaste violett Skimmer av Lyngblom, 

– finaste Blomen i Verdi. 

 Sat lengi paa ein Haug inn-i Njaa-Heidi og 

saag yvi Land: Thime og Nordheim med sine 

mange Minne, Tubakken, Frøylandsvatne, Orstad- 

bakkane, Fjelli der innanfyri, Aaslandsbakkane, 

Njaa-Fjedle. Dette held paa aa klæde seg; var 

berre graae Steinen fyrr; no vev Bjørki det vene 

grøne Klæde. Smaatt gjeng det, men stødt; upp- 

etter og upp-etter tøygjer,seg Lidi, med Tversprang 

og Hopp, der bratte Steinveggen stengjer; framan- 

for Flokken gjeng modige Ungbjørkir, alltid lenger 

fram og høgare upp; eit Par Stadir hadde dei 

modigaste naatt øvste Fjellkanten og lyfte no der 

sitt grøne Merke. Upp og fram, fram og upp, 

vil alt, naar det berre fær raade seg. 

 Var inn-um hjaa Endre Lende paa Njaa og 

helsa paa Folke der, og saag paa den fæle Fæn- 

Myri millom Kvednaland og Njaa, fyrr svart og 

blaut med stilt surt Grov-Vatn, no Eng og Aaker 

av finaste Slag. Og Kvednaland, nybygt og staut, 

vil mest koma burt i Skog, endaa dei vel-dyrka 

Engir og Aakrar – dei klarar seg nok. 

 Me var ute og saag paa dei store Skogplantin- 

gane, "Njaa-Skogen". Han er ung, Skogen, og 

der er sett vel mykje Buskefuru; men Skog er 

det alt, sume Stadir fin Skog, med staute og rett 

store Furur og Granir; Grani syntest serleg vilja 

trivast. Mange Stadir der inne var me so burtkomne 

i Skog, at Jæren liksom reint kom burt for meg. 

Men mange Stadir laut eg undrast og spyrja, um 

dei ikkje burde rydja upp i all denne Smaa- 

skogen, som stod tett som ein Aaker og stundom 

syntest vilja leggje seg som ein Aaker. 

 Sistpaa yvi eit stort Stykke ny-sett "Skog" sør- 

yvi til den nye Njaa-Vegen og Nordheims-Skogen. 

Det grønkar og veks, det vil til VÍrs; storvent 

paa ein ny Maate vert det her ikring Serigst(ad)- 



(eller Frøylands-)Vatne. 

 Um Kvelden var eg paa Tu, ein gamall Stor- 

gard som vert grønare og grønare og større og 

større og gildare og gildare bygd (paa denne ny- 

jærske "Bystykke"-Maaten som eg ikkle likar; 

men det viser daa Velstand, eller iminsto Mod); 

det er Ola Mossige som eg kjenner der; han 

hev kaupt Gard her, daa Far hans, Sven Inge- 

bretsson, tok att Mossigje (aat ein annan Son). 

Ola Mossige er ein greid Kar, gamall Sjømann, 

upplyst; greidtenkt, Bonde med heil Hug; han 

hev sakna Mossige fyrr, men synest no vera 

fastvaksin til Tu; og Kona hans, Dotter aat Hans 

Hognest(ad), er klok og hugleg og tekkjeleg. Der 

raaka eg uventande eit "Barndomsrminne": Kri- 

stian Tjensvoll, Son hans Abraham Tj. og Sone- 

son hans Gamle-Kristian; sterk frisk Kar, 3 Aar 

eldre enn eg men 20 Aar yngre aa sjaa til; eg hev 

ikkje set Karen si' me var Skulegutar, og visste kje 

kvar det hadde vorti av han. No fekk eg Greide 

paa honom – – og so Førarar som Ola Mossigje, 

Arbeidskar trass i nokon, og dertil ein klok og 

tenkjande Mann . . . . gjev det sat ein slik Mann 

paa kvar Gard; – med slik ei fin og (i norsk 

Meining) folkeleg Kona. Og gilde Born – som 

elles no som all Stad flyg ut or Reire so snart 

dei kann fjoga. – Men, Herre Gud! der er Bruk 

for Folk all Stad; og norske By- og Embættsfolk 

treng me ikkje minst; og meir og meir hjelper 

Bonden seg med Maskinar. 

 – Dagen etter tok eg ned-yvi til Sjøs. Lagde 

Vegen um Salte; ned-yvi der, som meir og meir 

all Stad, nye Hus, og fleire og fleire Hus 

(Gardane vert uppdyrka og skifte); ein Framgang 

so sterk at ein mest vert uroleg : kor mykje eig 

Banken av alt dette? – Men eit Storverk er 

gjort her som fleire Stadir paa Jæren: med eit 

Kanalverk er Myrar ut-tappa og utruleg mykje 

god ny Jord komi i Bruk; godt vert her fraa 

alle Kantar arbeidt, anten so det, som no, skal 

koma Bonden til Godes, eller um det – i sinom 

Tid: naar alt er grønt og fint og herlege Herre- 

gards-Emne – skal gaa i Kapitalen. So nybygt 

og gildt var her, med ny Veg og all Ting, at det 

var ikkje meir enn so vidt eg fann att den Garden 

paa Ytre-Salte, der Barndomskjenningen min, ho 

(Re-)bekka hans Tønes (Garborg), styrer Huse, 

og det med baade godt Vìt og god Hug. Ei 

framifraa Kona gift med ein dugande Mann; dei 

hev arbeidt godt og styrt godt og stelt seg godt, 

og so føder Garden no 18 Kyr mot fyrr 8 (slikt 

høyrer ein mange Stadir no), og hadde dertil 

heile grøne og gulnande Hav av Aakrar, mest 

Havre, som rett er. 

 Hyggjelegt er det alltid aa koma dit og var 



det ikkje minst no; og Samtale-Emne hadde me 

nok av. Og hev Mannen sin Gard, so hev Kona 

sin Hage, serleg vel stelt, med tette, tviduble 

Treradir serleg i Nord og Aust og Vest til Live 

mot Vinden, og ei Mengd med store og velstelte 

Bær-tre (som gjev utrulegt mykje av seg, og det 

i Pengar no); og Kirsebærtre var der, og unge 

Aplar som enno ikkje var komne rett i Veg, og 

– millom ymist anna gildt – tvo lange Radir 

med Rabarbra, som Hulda fekk øra for aa ha 

hjelpt henne til Rettes med, og som like eins no 

gav godt av seg. – Slike Bøndar maa me faa! 

– all Stad! 

 – Det bar til Havs – der Sanden meir og 

meir vert bundin, med Marahalm og med Skog, 

og Eng og Aaker tøygjer seg meir og meir ned 

mot Strondi; so eit Havbad (i varmt, stavstilt 

Jær-Hav); og paa Heimveg bar det. 

 

Knh. 18. 8. 10. 

 RuskevÍr; ikkje varmt; eg sìt innebundin og 

balar med Homer. 

 I den nye Veita nordan-um Hagen er der Stein 

som eg nok maa koste Dynamit paa. 

 Tek til aa bryggje paa ein socialpolitisk Fyri- 

lesnad,til (Sjølvstyre-Repræsentasjon; Joh. Pedersen). 

 

Knh. 22. 8. 10. 

 Igaar storfint; VÍre er meir skifterikt enn van- 

legt paa Jæren. 

 Eg tok til Heidar; fylgde fysst Vegen upp yvi 

til "Bergjene" upp under Synesvarden; tenkte aa 

vitja han Luther Sikvaland (Mannen heiter so: 

Luther Retziusson S.), som hev kaupt Jord paa 

"Myrane" (Garden nordanum "Bergjene" (ei 

gamal Dativform?)) og stellt seg der paa ameri- 

kanskt: bur i eit Kòt i Løo, til dess han kann 

faa Raad til aa byggje Heimehus, – ein god 

amerikansk Lærdom, som Jærbuar fer til aa 

taka upp. 

 Luther fann eg ikkje; eg vart vist til ein annan 

ung Sikvalandsmann som hev sett seg til der 

uppe – paa ein fin Stad, i Solbakken paa Nord- 

sida av Vatne under Synesvarden –; han hadde 

au teki det paa amerikanskt; sett seg upp ei lita 

Bu med Sinkplatetak til so lengi; no hev han 

elles fengi Hus upp, og bur der med Kona og 

eit lite Barn, um Huse elles ikkje er fullferdigt 

enno. 

 Det vert gild Gard. Men som ventande 

paa Myrane: Jordi er myrut, so Veiting vil del 

turvast mykje av. Den driv han daa paa med, 

best han orkar. 

 Noko Ugreide er det elles der uppe: det er 

tvo Kauparar um denne Myri som skal bli Gard. 

Og det ser ut til Sak; kóss det no elles kann 



gaa. – – – 

 Garden beiter Myrane; og svære Viddir og 

vent grønt "Myrland" – vaatvori Land – tøygjer 

seg upp-yvi og vest-yvi; ei heil Bygd vil det 

snart vekse upp her. 

 Og so er det Heiane vest-yvi fraa Thimesokno 

til Varhaugssokno, Mile Viddir med Myr og Hei, 

eit lite Kongerike som i minnelause Tidir hev 

legi der til Smalabeite og Torvmyr. Den Dagen 

kjem, daa det er forvandla til Gardar og Skog; 

og daa vil ein Million Menneskje lìva – og lìva 

godt – der. 

 Det var det eg drøymde um, daa eg fraa Ny- 

gardene paa Myrane sette nord-gjenom Heiane 

til det gamle Jærlande. Snart fekk eg Auga paa 

den blaablanke høge Havryggen ut-under Vest- 

himilen, og etterkvart paa det bygde Belte fram- 

etter Sjøen som ser jammerleg smalt ut her ovan- 

ifraa, og er smalt. "Grend" etter "Grend" av 

vene Gardar som no er Myr eller dyrkande Hei 

vann eg meg igjenom, hoppande fraa Tuve til 

Tuve eller fraa Stein til Stein, men stundom 

maklegt vandrande fram dei gode Vegane som 

Smale og Ku hev lagt, eller kvilande paa ein 

Stein paa Høgdi av ein Rygg med herleg Utsyn 

yvi breidt Hav og nord-yvi den grønkande Jæren, 

der fleire og fleire Gardar ljosnar fram, og der 

det snart berre er Øvrebelte, Lande ovanum 

Tjensvoll, Mossige, Fosse og nord-yvi til Njaa – 

ja og so heile dette store Sørlande fraa Und- 

heim–Risa–Bø og søryvi til Synesvarden og 

Ognafjelli –, som er Lynghei. 

 Fraa Myrane til Vaaland er det berre Kuvegar 

og Smalavegar; med Vaaland tek Kulturen til att: 

fin Veg derifraa til Risa. Daa eg kom ned-i 

Risabakkane fekk eg eit Stykke Framtids-Jæren 

for Augo: Risa-Skogen, og so herlege Viddir med 

dyrka Land: Risa, Garborg, Mossigje, Mauland. 

Her er Framgang so ein vert glad; – og fyrr 

alt dette Lande kjem upp i Kløane paa "Lordar" 

(som takkar Folke for godt Arbeid med aa pine 

Live av det), maa Folk ha funni ein Samfunds- 

skipnad som læt alt Arbeid faa si Løn. 

 – Paa Garborg raaka eg denne Gongen noke 

meir av det "gamle Garborg": han Ola hans 

Tønes (eldste Sonen), som hev mangeleis flakka, 

og i si lengste Tid hev vori Stavangermann; no 

er han 70 Aar og gjeng med tvo Stavar; Borni 

er i Amerika og Kona daai; aaleine tuslar han 

daa no, og ser gjerne heim-til Garborg att um 

Sumaren. 

 Daa eg saag han, kom ymse Minne upp: And- 

lite var han Tønes Garborg fraa mi Tid, og Føtane 

– det var han gamle Sven sjølv i hans eldste 

Aar. Samrøda gjekk fysst um gamle Dagar, og 



so um denne nye Tidi med alle hennar Under; 

"hadde nokon fortalt oss slikt daa me var unge, 

so hadde me berre lætt og undrast paa at nokon 

kunde laga ihop slike Eventyr".–– 

 – Daa eg kom heim var her Brev fraa Hulda. 

Tuften er komin heim, "all right og belæsset med 

Planter og Planer" ; han vil bruka Sudstogo i 

Gamlehuse til Drivhus for Tulipanar; dermed er 

det sett Paale gjenom alle Burtleige-Tankar, og 

eg fær hava det Rome mitt der, som eg ifjor 

flutte inn i. Og glade er me alle for at me vert 

Herrar paa vaart eigi Tun. 

 

Knh. 24. 8. 10. 

 "Hundedagane" er til Endes. Dei er visst elles 

til Endes i det heile; nokon Skìl paa denne Tidi 

og Sumaren elles kann ein knapt tala um lenger; 

og Folk røder aldri um Hundedagane no som dei 

gjorde i mine Barndomsdagar. 

 – I Bladi les eg, at det er Uppgangstidir i 

Oslo, men at der vantar Arbeidsfolk. Og Arbeids- 

styrarar au, med alle vaare tekniske Skular. Og 

det Byen hadde arbeidt seg upp av brukande 

Folk i dei siste Uppgangstidine, det er avfari eller 

burtflutt. So maa daa den norske Hovudstaden 

greide seg med Innførsle som vanleg; den einaste 

Skilnaden er at han innfører Danskar no mot 

fyrr Svenskar. Det norske Arbeidsfolke knurrar 

yvi denne Innførsla; men kva nyttar det, naar 

det ikkje sjølv kann gjera Arbeide? 

 Me hev langt att, fyrr me lærer aa styre oss 

sjølve. Det Tingstyre ("Parlamentarisme") me 

ein Gong trudde paa, det hev berre hivt oss fraa 

Vegg og til Stokk; i Staden for den Stang-Selmerske 

Stivkrampen hev me fengi ein Lauskrampe som 

knapt er likare; Landsstyri skifter so tidt og jamt, 

at i Røyndi vert det Ekspedisjonssjefane som 

styrer. Og Stortinge, – ja no, daa det ikkje 

hev Svensken aa slaast med, no er Stortinge lite 

anna enn den gamle Bygdekrigen paa ein ny 

Maate: Bygdine kappast um, kven som kann suge 

mest or Rikskassa. Og med Vali gjeng det meir 

og meir her som i alle tingstyrde Land: det er 

"Millomklassa" som vinn fram; det er knapt ein 

Mann i Ting og Riksraad no som me hugsar 

Namne paa. 

 Det er ein Nedgang som me maa tru er ein 

Overgang: Folk vil av meir og meir ill Røynd 

lære ein betre Valmaate. Men Folke er tung- 

næmt: vil det lære den nye Leksa fyrr Naadetidi 

er til Endes? D. v. s. fyrr Lande, ved den laake 

og kraftlause Styringi det no hev, sig heilt inn 

att under Framande? 

 Me hev elles  e i n  Mann som er nemnande, 

han som vel kjem til aa laga Regjeringi næste 

Gong: Castberg. Men um han er Mann  n o k?? 



 

Knh. 1. 9. 10. 

 Var paa Bryne i Gaar. 

 Gjekk som vanleg Gamlevegin; den er min. 

Var innum Kyrkjegarden og saag um Gravi hans 

Far; Steinen er ikkje fullgodt uppsett. 

 Ned-imot Bryne raaka eg Lensmann Nordheim, 

som fortalde at Brordotter hans, ho Anna Mos- 

sige (Dotter aat Stortingsmannen), Skulekamme- 

raten min, seinare gift paa Grude, var slokna 

Natti fyrr, rein uventande. – Ja, ja. Me skal 

den Vegin alle. – Det var staut Gjente ho Anna; 

men ho visste med seg, at ho høyrde til Adelen; 

og bo gifte seg ikkje fyrr ho fekk ein av sine eigne. 

 – Paa Bryne fekk eg vìta, at der var ikkje 

Takstein aa faa der; so skreiv eg til Tiglverke i 

Gravaren; fær sjaa um det hjelper. Det tek til 

med Haustbløyta no, so det kann vera paa Tidi 

aa faa Skikk paa Tògo her. 

 – Brev fraa Schjøtt. Han hev svara Hulda 

nei: vil ikkje inn i Spel-Lage<fmark ind="1)">. 

 Naa ja-ja; han er gamall. Eg kjenner det alt- 

for vel sjølv: um em ikkje er meir enn 60, og 

soleis etter gamalt skulde vera i sine beste Aar, 

– ein er slìtin av sine Slagsmaal og ventar paa 

Ungdomen? 

 Men kvar er den? 

 Der er samstundes Brev fraa Hulda. Ho nemner 

ikkje serskilt dette; men ho ynskjer at eg snart 

kunde koma aust-yvi; eg skynar at ho kjenner 

seg aaleine. 

 Den ørvesle Flokken av unge som skynar at 

Landsmaale maa bli meir enn Skrift, og som daa 

tenkjer paa aa faa i Gong eit norskt Spéltìle, – 

dei krev at Hulda skal taka Instruksjonen; nokon 

annan hev dei ikkje. Og um ho ikkje er so 

sterk lenger som fyrr, so hev ho teki dette Ar- 

beide paa seg. I det heile er det nok ho som 

maa drive alt, etter det eg kann skyna. 

 Men gaa paa slikt aaleine er vaagsamt; ho 

hev vilja hava nokre gode Namn i Ryggen lik- 

som til Trygd, baade for seg og for Aalmenningen.. 

Men dei ho hev spurt, dei tegjer, eller dei hev 

100 gode Grunnar til aa svara Nei<fmark ind="2)">. Eg vonar 

at ho hev so mykje norskt Sinne, at ho ved dette 

vett drivi dess hardare fram, um Helsa held ut 

daa. – 

<fnote ind="1)"> Schjøtt vilde ikkje stå som innbjodar "for alt jeg 

er med på går galt". Men han vart vår mållærar og 

ofra mykje tid på dette (sjølvsagt ulønte) arbeide. 

<fnote ind="2)"> Mange gode namn kom tilsist med på innbjodingi 

m. a. av dei eldre Løvland og rektor Horst.</fnote> 

 Samstundes var der Brev fraa ein Mann som 

sjeldan plar skrive til meg: Klaus Sletten. Han 

er ein av dei unge, – desse unge som me 



gamle hev vona og venta paa. Men han skriv 

og vil ha meg Gamlingen ut i Striden att. 

 Motstræve tek seg paa Tak. Vil halde fram 

med det politiske Motstræve som no er opna; 

det unasjonale skal vera Valprogram. Og daa 

desse Folk forstend aa samle seg og arbeide, 

medan me norske paa vaar gamle Maate gjeng 

kvar for seg og stolar paa Vaarherre, so kann 

dei koma til aa gjera mykje Ugagn; eg bør daa 

ut i Striden att, meiner han, um det kunde hjelpe. 

 Eg fær gjera det eg kann. Men no i eit Tjug 

Aar hev eg vori utanfyri; yngre Folk kom upp 

og tok i, og det gjekk i det heile godt; og eg, 

som var avsett og drìvin til Fjells, eg slog meg 

heilt paa mitt Pennearbeid. Eg veit daa ikkje 

um eg kann finne den Maaten og det Lage som 

høver no; og det Spursmaal vaknar: var det 

ikkje Ungdomen som skulde ut no; kvar er dei 

unge? 

 – Eg ser meg ikring. Og spyrr meg sjølv i 

Aalvor kvar Ungdomen er; men Svare er ikkje 

som det skal vera. 

 Ut-yvi Lande er der mykje gild norsk Ung- 

dom: men den ventar no som fyrr alt ifraa Byen. 

Og i Byen er der visst au mykje norsk Ungdom; 

men nokon som kann gaa fram og taka i ... ja; 

Klaus Sletten hev freista seg. Men han – er 

alle Fall for ung enno; den andre Ungdomen vil 

ikkje høyre paa ein Ungdom; norsk Ungdom kann 

i det heile ikkje samle seg; kann berre lata seg 

samle. 

 Undrast paa kvar Gjelsvik er no? Han syntest 

lengi vera svært viljug til aa taka Førarskapen. 

Og hadde i det heile eit godt Lag med det. 

 Mange Spursmaal vaknar for meg her i Einsemdi. 

 Naar alt kjem ihop, so hev me Maalstrævararaldri trutt paa vaar Sak; meir og mindre 

umed- 

vitande vilde me vera Graatekjerringane ved 

Norigs Likferd, Kore i Tragedia Finis Norvegiæ. 

Me song og deklamera, buldra og banna, kunde 

jamvel svelte; men at Tragedia maatte ende 

tragisk sagde seg sjølv. Ingin tenkte daa paa aa 

vinne seg fram til Arbeidsførar; her var ikkje 

Tanke um Arbeid og Liv; det galdt berre um aa 

faa i Stand ei gild Likferd. 

 Hadde me Rett i denne Tanken som me aldri 

gjorde oss klaar? Er det ikkje so, at me aldri 

hev havt Førarar? Skular hev me havt; ein og 

annan Granskar; ein og annan litin eller millomstor 

Riksstellar; men Føraren? Bladstyrar Steinsvik 

hev gode Gaavur; men Førargaavur? Han vil 

helst arbeide for seg sjølv. Klaus Sletten hev 

like eins gode Gaavur; men politiske? Me er 

Bøndar; vil lìva kvar paa sin Gard, og lìva i 

Ro. Gjerne reise ein Gravstein no og daa yvi 

den eller den Namngjetingen som vilde noko 



meir; men heller ofre so og so mykje av sin 

Fridom, so og so mykje av sin Herrerett i Lande, 

enn samle seg til Strid for sin Rett. Herre Gud, 

me lìver berre desse stakkars 70 Aari; og so 

fær me sjaa aa koma til Himils. 

 At det vert meir og meir smaatt med  M e n n a r, 

og det paa den norske som den norskdanske Sida, 

det synest i alle Fall visst; Føraren for Motstræve 

vert meir og meir Ragna Nielsen, og for Maal- 

stræve – Hulda Garborg? <fmark ind="1)"> 

 Men Kvende skulde  s k a p a  Heimen og Mannen 

verja 'n; det peikar den galne Vegen, naar 

Kvinna maa ut i Krig, og'Mannen sìt heime. 

<fnote ind="1)">Garborg var lite frisk denne tidi og seig meir og 

meir ned i einsemdi; kunde difor stundom misse kjen- 

ningi med den nationale vokstren utover lande, og svart- 

syne fekk då heilt makti. H. G. </fnote> 

Ber det mot Enden og kjenner Folke dette paa 

seg? Og so misser det Kraft og Mod, rømer 

Lande eller slær seg til Ro med Maten og Guds- 

ord, eller Maten og Skillingen; um ein Manns- 

alder eller tvo kjem Russen, Briten, Prøyssaren 

og kløyver det nye Polen millom seg . . . 

 – – Naar eg kjem so langt, plar eg sparka 

Tankane fraa meg og gaa aat Veita. Naar elles 

VÍre er til det; i desse siste Dagar hev det vori 

stridt mykje Regn. 

 Blaastr og Regn. Men SunnanvÍr og mildt. 

I Dag hev elles Vinden snutt seg: det blæs av 

Nordvest i Dag; kva tru det kann tyde? 

 

Knhb. 8. 9. 10. 

 Det tydde godt VÍr. Det er so fint og mildt 

– og stillt, so det er kje Jæren lenger! –, at 

eg stundom helst trur eg drøymer. 

  – Fraa D. 17de hev eg fengi att eit Stykke eg 

skreiv um Maalpolitik; det er fysste Gongen slikt 

hender. Eg fær vone, at Hægstad-Gjelsvik-Steinsvik. 

vinn Slage paa sin Maate. Men dette: med Lov i 

Hand aa krevja Skrivekunne i norskt av baade 

norske og norskdanske, det er vaaglegt enno, so 

eg hev alltid vori eit Grand rædd den Skipnaden.. 

Og det at Motstræve i seinare Tid kviknar til att, 

det  h e v  Samanheng Med den. Men det er vel 

for seint  aa lempe seg no, kannhende, – endaa 

Hovdens Tanke um frie Gymnas, den maatte 

vera brukeleg. 

 – Fraa "D. 17de" fær eg Maalstykke att; og 

vil eg skrive um Samfundsspursmaal (George- 

Tanken) eller berre um noko so kvardags-politisk 

som Val-maaten (Joh. Pedersen), – so veit eg 

ikkje kvar eg skal faa det inn. Eg trøyster meg 

med, at eg maa vera ung enno, naar eg ingin- 

stad høver. – Naa-ja, det skulde vera i George- 

Lage; men um det lìver eller er daudt veit ikkje 



eg; "Rettferd" hev eg kje set paa den Tid eg 

kann minnast. – Eg trur eg vil freiste "Social- 

demokraten" med det um "fritt Valg". 

 – Eg er snart ferdug med den nye Veita – 

so ferdug som eg kann bli i Aar.  So gjeld det 

aa faa sett "Skogen" min; men med det duger 

det vel ikkje aa taka til fyrr i næste Maanad. 

 Gjev Fin-VÍre kunde halde seg! 

 

Knhb. 11. 9. 10. 

 Hev vori eit Grand i Ustand igaar og i Dag; 

men i Dag var eg daa paa Arbeid att (gjer 

kjellargolve i Stand, og fær burt den Grushaugen 

som i alle Aar hev legi utanfor Nørdre-Stogu- 

Vindaugo. Det gjeng ikkje fort med Mannen i 

Knudaheibakken!) 

 Minst gjekk det fort i Dag. Eg stod og rota 

i Haugen (som med sin Aur og sitt Grus og 

sitt Leir og sin Smaastein i alle desse Aar er 

sigin ihop, so alt er mest som Stein); og Tankane 

vanka so vida. Det gjeng som det plar gaa, naar 

eg er soleis aaleine: gamle Ordtøke eller Verse- 

stubbar tek til aa gnaga og gnaale for Øyro mine, 

eller eg kann – som i Barndoms Aar – koma 

inn i Drøymingar. Soleis gjekk det i Dag. 

 Eg kjende stundom dette vonde under Bringa; 

det hev vel meg uvitande ført Tanken inn paa 

Sjukdom og Daude; visst er det, at rett som det 

var stod eg og tenkte paa den store Spaadomen 

(at eg skal vera fri Verdi ein Gong næste Aar); 

og ei Stund etter var det alt Likferd. Og den 

hadde eg skìpa som eg no  v i l  ha ho skìpa: paa 

gamal Heimevis. øtti (det vesle eg hev), Kjen- 

ningar (um dei bryr seg um) og Venir (um eg 

hev nokon) møter upp; ved Likferdsborde sam- 

røder dei (um meg eller kva dei vil); "Taling" 

er forbòdi. Men naar det lid til Tidi, stig ein 

Kjøkemeistar fram og segjer det gamle Far- 

vel og Takk-Ord fraa den daude; dette skulde 

for meg lyde so (Kjøkemeistrar kann ikkje halde 

Liktalur sjølve lenger): 

 "Godt Folk! Snart skal eg taka Avskil med 

Live; det gjer eg gjerne no, daa Arbeidskrafti 

sviktar. Dei Par Ting eg enno kann hava aa 

segja skriv eg upp, med Bøn um aa faa deim 

upp-lesne i Likferdi. 

 Og fysst eit Ord um den: eg vil hava Likferd paa 

Heime Vis, utan Talur o. dl. Denne nye Skikken 

bryr eg meg ikkje um; kvar segjer meg i sine 

Tankar det Velfare-Orde som er sant for honom. 

 Endaa ein Ting, som elles er sjølvsagd: naar 

eg er gravlagd so er Folk ferduge med meg. 

Ein litin Gravstein kann mine Næmaste setja 

upp; elles skal ein hava nok med den Minne- 

steinen ein hev kunna reise seg sjølv gjenom sitt 

Arbeid. Han stend lengi nok den: naar han fell, 



so er jamvel den største Steinen inginting; stend 

berre i Vegen. 

 Live hev eg mangt og mykje aa segja paa; no 

finn eg, at – alt samanteki – er eg fornøgd; 

og fekk so mykje ut av det som etter Vilkaari 

ventande var. 

 Takk skylder eg alle som paa ein eller annan 

Maate hev vori  meg til Hjelp; stor er mi Skuld 

til mange. Hev eg havt Uvenir, so maatte vel 

i grunnen dei au hjelpe meg; visst er det, at 

no veit eg ingin som eg hev noko imot. 

 For den Heimen eg fekk meg bygd skylder eg 

rette Vedkomande meir Takk enn eg her kann 

leggja fram. 

 Med Livsspursmaale kom eg so langt at eg 

vann Ro; trygg gjeng eg no til den store Kvila. 

Av andre Spursmaal, eg arbeidde med, fekk eg 

sjaa god Framgang med det eine: det nasjonale, 

med dei andre, det politiske og det økonomiske, 

er det vel enno eit Stykke fram. Men Fram- 

gangsvegane er, so vidt som eg kann sjaa, for 

ei lang Framtid utstukne. 

 Eg gjeng til Kvile med Takk for eit Liv, som 

med all sin Harm endaa synest meg si Møde 

verdt: sjølve Saknaden høyrer, naar han vert 

stillt, med til det gode. For alt som ikkje var 

som det skulde bed eg um Tilgjeving, og veit eg 

fær ho; vondt gløymest snart. 

 Det eg lærde gjenom rett mykje Strid var, at 

einast i det Arbeide ein kjenner seg drìvin til, 

og i Arbeid for det ein held for godt, finn ein 

den Hugnad som legg Meining i Live. Og mitt 

siste Ord til all Ungdom er: tak ditt Arbeid upp 

og gjer det so godt som du kann; um det er lite 

eller stort, – gjenom det finn du Livsmeining. 

Farvel. Takk for meg." 

 – Noko so paa Lag! – Eg lo nok aat meg 

sjølv, daa eg kom etter at eg stod og heldt Lik- 

tale yvi meg; men til Slutt tenkte eg: du hev 

funni paa mangt som var verre Tull enn dette. 

 – VÍre eit Grand ustødt att. Men eg hev 

meir enn nok aa gjera baade inne og ute. 

 – Fraa Schjøtt Brev. Han forsvarar seg for, 

at han ikkje vilde vera med i Spél-Nemndi – 

naa-ja. Det gjeng vel som det plar gaa med oss 

norske; me trur ikkje paa oss sjølve og kjem daa 

ingin Veg. Etter som Hulda sist skriv er der 

"N e i  og Skepsis og Hovedrysten paa alle Kanter, 

saa det blir vel ikke noe af;" – det er nok alt- 

for rimelegt. 

Knhb. 14. 9. 10. 

 September halvgjengin alt. 

 – Same utrulege, forunderleg fagre VÍr. Idag 

framifraa; heilt klaart; mot Kvelden reint stillt. 

 Eg hev vori ute og arbeidt litegrand. No sÌg 



Soli. Himilen i Vest ljost raud, bivrande millom 

Rose og Vin; eg agtar meg for aa hugse det eg 

veit og drøymer upp att Barnedraumen um Altar- 

tavla i Himilkyrkja. 

 Og eg kviler og drøymer til Soli sloknar. 

 So ser eg gjenom Glase Smalen samle seg og 

leggje seg sunnan-um Haga-Garden min; nære 

Folk kjenner han seg tryggast, –  u m  Skrubb 

skulde fara. Men det hender ikkje no; han 

kjenner seg trygg; det er berre gamall Vane 

som driv han. Men for meg er det hjarteleg 

heimslegt aa hava denne Saueflokken liggjande 

der; aa høyre ein Klink av den vesle Sauebjølla 

er sæl Heimedraum mot den ylande Jønnvegs- 

pipa. Og aaleine er eg ikkje lenger. Sauen er 

betre Lag enn Folk flest. 

 – Med alt dette: heime er eg  i k k j e.  Der 

er ingin Stad lenger, der eg paa Barnevis "høyrer 

til"; og det vil vel segja at eg er vaksin no, 

endeleg. 

 Og eg hugsar at eg er "heimlaus" i det heile. 

Høyrer ikkje til i noko Blad eller i noko Lag; 

arbeider med her og der, i det og det Spursmaal 

som eg bryr meg um, men er løyst fraa alle Flokkar 

og Fylkingar; ingin reknar meg lenger millom 

"sine", – utanfor vedkomande Sak. 

 Eg er komin utanfyri. Skriv eg i eit Blad fær 

eg aldri Svar; dette med D. 17de og Gjelsvik no 

sist var eit lite Serhøve. Folk flest les knapt det 

eg skriv; og les dei det so legg dei det fraa seg; 

det er ikkje Dagspolitik; kva skal me med dette. 

Ja-ja; naar eg skriv um Maalsaki –; men det kann 

Folk no. Skriv eg elles, so er det mest for aa 

vise Folk kvar eg no stend, og kvar eg trur dei 

maa koma etter, naar dei ein Gong vinn so langt; 

ein Hende Gong kann det vera ein som segjer: 

nei dette vil me kje vita av!, – og so er det 

kje meir. Anna enn det, at eg sjølvsagt vonar 

aa vekkje ein og annan Tanken hjaa dei som no 

er unge. 

 Eg stend "utanfor". Eg er fri. Og no skynar 

eg, at i Grunnen er det det, eg alltid hev lengta 

etter. Og at det er det som heiter aa bli gamall. 

 For meg sjølv hev eg greidt mine Spursmaal, 

so langt som komande er: eg veit kva eg vil, 

og ser Framvegane. I det nasjonale er der for 

det fysste ikkje so mykje meir aa naa; det einaste 

er, at me snart maa sjaa aa faa lagt Tuftine til 

eit norskt Spél-Tìle. I det politiske er der for 

meg ikkje anna aa gjera enn aa freiste aa slaa 

til Ljod for den nye danske Val-tanken; men alle 

politiske Førarar skynar at den Tanken er som 

St. Olavsklubba i Hovude paa Tor for deim; dei 

vil tegja og riste paa Hovude, og alt Folke vil i 

lange Tidir segla: det er noko Tull. Like eins 

vil det ei god Stund gaa med den økonomiske 



Framtidstanken (George-Tanken), som er mi Fram- 

von; men ender og daa fær eg segja eit Ord 

likevel, til Hjelp, kannhende, for den Ungdomen 

som veks til, og som ikkje maa faa slaa seg til 

i den Tru at den einaste Framvon er Cæsarismen. 

Og det Spursmaale eg stridde mest og lengst med: 

det um "Trui", det er eg longe sidan ferdug med, 

– som vel er paa slik Vis, at eg ikkje vert rekna 

heilt med i nokor Kyrkje, – og daa visst minst 

i "Fritenkjar"-Kyrkja. 

 – So tagnar Striden og Staake. Det eg hev 

etter er, vil eg tru, ein still og roleg September- 

kveld. Den hev eg inkje imot. 

Knhb. 18. 9. 10. 

 I Dag ein av dei myrke Dagar, som det elles 

hev vori faae av i Aar; graa, skodde-dim Luft; 

eit Grand Regnslit no og daa; kaldvori. I det 

heile hev det teki til aa kolne; Lufti er komi i 

sitt vanlege Lag: det dreg fraa Nordvest helst. 

I Gaar (straalande blank Dag) bles det ein helder 

kaldvorin Nordvest. – So det lagar seg vel til 

Haust no. 

 I Ettermiddag keik Soli fram gjenom Graa- 

skodda eit lite Bìl, blodraud, straalelaus, ikkje 

større enn Maanen, med eit graatt Skybeite kring 

øvste Holva. Underleg daud laag ho der; seig 

so ned i Skoddehave att. Det var ikkje langt 

ifraa uhuglegt aa sjaa paa. 

 

Brev fraa Arne Garborg. 

 

Knhbakken 25/9 1910. 

 Kjære Hulda. 

 Mange Tak for Brev av 21de, jeg begyndte at 

vente nu, skjønt jeg ved Du har nok at staa i. 

 Hvad jeg skrev om Tuften mente jeg sgu<fmark ind="1)">; 

men der skulde vel altid en Del Instruktion til; 

og nu skal han jo hvile. Desuden er det vel 

uvist om Tanken interesserer ham tilstrækkeligt. 

Det maa Dere ha Rede paa. – I alle Fald er det 

godt at han er kommen tilstrækkeligt "langt fra 

Filologien", og at der er Arbeidsveir for Haven. 

 Den Percy Grainger synes altsaa virkelig at 

være noget? Ikke bare Teknik, men Interesser, 

Menneskelighed? Det maa altsaa være morsomt 

at være kommet i Berørelse med ham; men an- 

 

<fnote ind="1)">At han skulde bli med som skodespelar i Spel- 

laget. H. G. </fnote> 

strengende har det været, for Dig som har saa 

altfor meget at fare med. Disse Foredrag – 

naa-ja; det er jo bra; og 100 Kr. – Gudbevars, 

det er jo Penger; men Kræfterne – –; dine 

Kræfter kan bli ganske kostbare nu. 

 Kunde Du faa Einar Lunde<fmark ind="1)"> med, og ellers 



saa mange som til en Begyndelse nødvendigt, 

saa  m a a  Du vove Spranget, synes jeg; og 

m. H. t. min "Garanti", saa kan Du jo sætte den 

Sum som Du tror at kunne sikre 1ste Tur med 

(den maatte naturligvis til en Begyndelse reises). 

og saa fik man se. Jeg er ikke saa "storartet" 

som Du paastaar; jeg tror simpelthen at Sagen 

vil gaa, om ikke med en Gang, saa noksaa snart; 

det er netop det som nu trænges. Bare nogen- 

lunde bra Kræfter (dvs. slige som ikke faldt altfor 

meget igjennem ved Siden af Lunde), og saa en 

to-tre morsomme Smaastykker og  o m  m u l i g t 

"Vargen"; men selv om den maatte vente et 

Aar – – – Det gaar, det tør jeg dø paa, ja 

ofre Kroner paa! 

 – Wilh. Keilhau virker noksaa tyndt ovenpaa 

din Artikel (som det var fælt bra kom). Og 

Du har jo let for at svare; Bygdøstævnet er jo 

bare et Led i en lang Række med altid det 

samme opigjen. Dere  m a a  ikke "optræde" oftere 

uden i sluttede Selskaber, hvor man har Sikker- 

hed for sømmelig Behandling. 

 – I Kveld fik jeg en Meddelelse om at der 

skal udkomme en fransk "Revue Scandinave" 

– ganske rart, og vel et Livstegn at se Fransk- 

mænd begynde at bli Europæere, ikke bare Parisere. 

Jeg skal ta Henvendelsen med hjem; nu ikke Tid 

til literære Sager. – – 

 – Jeg er avanceret fra Veitegravar til Vei- 

slusk; om 3–4 Dage er jeg med Guds Magt 

<fnote ind="1)"> Einar Lunde, Litlehamar, som fyrr hadde spela fint 

i "Varg i Veum" av Ivar Mortenson.  H. G. – 

(nu begynder  h e r  at regne, naar Dere faar det 

godt!) saa vidt færdig at jeg kan gaa i Gang 

med Plantningen. Jeg maa da først ind til Sand- 

næs og faa Planter, og saa vil Arbeidet sandsyn- 

ligvis koste mig en 2–3 Dage; saa stænger jeg 

Butiken og drager. En Foredragsstans har jeg 

paa Stord; men jeg skal undgaa flere. For nu 

kan det virkelig snart være paa Tide at komme 

hjem. 

 Skulde dette bli mit sidste herfra, saa haaber 

jeg altsaa paa godt Gjensyn. 

Med mangfoldig Helsing. 

Din G. 

 

Knh. 2. 10. 10. 

 Det haustar. Fleire og kaldare Ruskedagar; 

færre og ikkje alltid heilt gode GodvÍrsdagar. 

Nordvesten hev eit Par Dagar vori so kald, at 

eg fraus med Kufte paa, naar eg var ute paa 

mitt "Vegslusk"-Arbeid; iforgaars var det Bye- 

vÍr: Nordveststorm og Regn og kaldt den eine 

Stundi, og Sol og stillt og mest varmt den andre. 

Igaar mildt og stillt og vent, men noko graatt ut-i 

Have; i Dag like eins med Halvstorm fraa Sud- 



aust. Men Kl. 1/2 8 i Kveld kom eg heim gjenom- 

vaat i eit fullkomi Jær-Haustregn. 

 Eg hadde tenkt aa segja Farvel paa Hognestad 

og paa Garborg. Det fysste rakk eg. 

 Dei gamle eldest. Hans sjølv ser rett godt 

ut, og gjeng paa Arbeid som fyrr; men Høyrsla 

dimmest, og han fylgjer ikkje so godt med lenger. 

Kona hans – visst den venaste og huglegaste 

gamle Kona eg hev kjent her – er sjukleg og 

skral, men nøgd og roleg og med sine 75 Aar 

heilt aandsklaar, og med alle Sansar i god Skikk. 

Det vart henne eg rødde mest med; og ho minnte 

meg endaa ein Gong um, at fysste Skulemeistaren 

ho gjekk fyri var han Eivind Garborg. 

 "Unge-Mannen", fv. Stortingsmann E. Hogne- 

stad, lìver heilt i sitt Gardsbruk, og i sine agro- 

nomiske Freistnadar for Jordbruksstyre. (Dei 

norske hev her funni ut ein Maate som sidan er 

upptekin i Sverig og Danmark; tek i det heile 

til aa vinne upp paa Jamhøgd med andre i Agro- 

nomi). Sidan tala me um Maulands-Saki<fmark ind="1)">. Han 

kjenner Prof. Sæland godt, og lova aa freista aa 

faa Søknaden i Stand; eg lova aa freiste aa faa 

Greide paa det me maa kunna upplyse um Mau- 

laud. Men i praktiske Spursmaal er Mauland 

rar; det spyrst kor mykje eg kann faa lurt ut 

av 'n –. 

 – So skulde eg til Garborg; og Hognestad 

var raust og lét meg faa Hest (og Sonen til 

"Skjusskar"; ei Dotter fylgde med – ho skulde 

ein Stad av og vera til Hjelp med eitkvart –; 

"Ungemannen" hev sjølv vaksne Born alt; vene 

og staute Born; det er paa dei unge me ser kor 

gamle me vert). Daa me vel var komne utan- 

tuns, losna Regne, og det so veldugt, at for meg 

vart det ikkje Tanke um anna enn berre sjaa aa 

faa berga meg i Hus att. Og hit kom eg duge- 

leg blaut. Ute braakar og blæs og silregner det 

enno; men kann det regne fraa seg til i Morgo, 

so skal eg tekja som Muren. Garborg fær eg 

taka ein annan Dag. 

 

<fnote ind="1)"> Venene åt Torkell Mauland stræva på den tidi med 

å få han til å gjera noko av alle dei rike samlingane 

sine frå Rogaland ferdigt til utgjeving, og Garborg baud 

seg jamvel til å vera sekretær for han, um berre Mau- 

land vilde segja fyre. Tanken var, at når soleis eit større 

verk hadde kome, skulde det verta søkt um ei statsløyving 

til han, so han kunde sleppa fri skulen. Mauland fekk 

då i 1911 ut boki "Trolldom", og i 1913 vart søknaden 

innsend, so frå 1914 fekk han tilskot til arbeide sitt av 

rikskassa.  H. G. </fnote> 

 – Eg driv paa med den vesle Stubben Veg 

fraa Stogo burt til Grindi. Det skulde snart vera 

gjort, hadde eg berre Stein nok! Men alle dei 



Dungar av smaa og større Stein som eg hev 

fengi saman (av Grushaugen utanfor Vindaugo, 

og av Steinhaugar og Urdir utanfor Gjerde rundt 

ikring, – endelaust!) kverv som Røyk; og enno 

er eg lite meir enn halvferdug. Det ser ende- 

laust ut. Men Ende  paa  det  m a a  det  bli  no; 

Fyrr kann eg ikkje faa "sett Skogen". 

 – Fraa Hulda saag eg sist i "D. 17de"; ho 

hadde fengi Festen for Percy Grainger i Stand 

(heldt sjølv ei gild Fest-Tale og førde sidan fram 

Visedansen); der var fleire Talarar, og Folke hev 

vori godt i Lag (og mange); sistpaa kom Heiders- 

gjesten til Pianoe og spela Grieg og anna norskt. 

 – Men beint fraa Festen skulde Hulda umbord 

i Vestlandsbaaten (skriv ho i sitt siste Brev); til 

Xsand og Mandal skulde ho og preike, og for det 

tena – heile 100 Kr. netto. Gjev ho ikkje kjem 

ut-i slikt VÍr som dette i Kveld, naar ho skal 

aust-yvi att! 

 – Teater-Tanken hev ho teki upp-att; etter 

noko eg skreiv um at ho kunde taka av mine 

"Skriftir-i-Samling"-Skillingar det ho elles ikkje 

fekk inn til Trygd for Tiltake, trur ho det kann 

klara seg. Ho hev alt Ja fraa 6 Spelar-Emne 

og vonar paa Ja fraa ein som i Tilfelle vil vera 

til den største Hjelp; gjev det maa skipa seg til 

Rettes. Tidi er komi; anna kann ikkje eg tru. 

 – Ivar Mortenson hev fengi Fyrisdal. Det er 

eit lite Kall; men der vil han trivast, og koma 

til Lags med Folke; og det er som "Bjug"<fmark ind="1)"> finn 

sin Ungdom og sine fagraste Draumar att, naar 

han kjem til Vestre Telemork. 

<fnote ind="1)"> "Bjug", det namnet Ivar Mortenson skreiv under 

fysste Telemarkstidi si. H. G. </fnote> 

 – Det er no avgjort, at eg skal halde Fyri- 

lesning i "Teol. Forening". Emne uavgjort. 

(Norskt Kyrkjemaal – og Skulemaal?  Eigne 

Røynslur? – Konows Sak (med Framstelling av 

Pauluskyrkja motsett Jesu Tanke; naar K. vert 

standande i Rikskyrkja er han uklaar her)?). 

 Daa eg dertil skal preike um George i "Stats- 

økonomiske Studenters Forening", – so hev eg 

for det fysste Arbeid nok der inne – attaat 

Homer. 

 

Knhb. 8. 10. 10. 

 Det dreg ut i Aar; men no tek det til aa lide. 

 Eg hev havt ymist aa gjera; det er paa Tidi 

no at "Garden" kjem i Stand. Det var fysst aa 

faa attlagd den eine av dei gamle Veitune (Ar- 

beidsmannen min hadde  i k k j e  gjort ho ferdug 

ifjor); so var det aa grave seg Veite (nordanum 

Gjerde); den vart lang, og var full av Stein og 

gav mykje Arbeid; enno maa eg koste "Dyna- 

mitt"-mann paa 4 av dei største Steinane. Og 

no sist hev eg vori "Vegaslusk"<fmark ind="1)">: lagt Veg fraa 



Huse sør til Grindi – yvi Halv-Myr og Halv- 

Urd –; eit seigt Arbeid, som eg i Dag vart so 

vidt ferdug med. Fysst reinska Vega-Grunnen; 

so fylle med Smaastein (mange Lass med Smaa- 

stein, som eg maatte bera ihop i byttevis); so 

Auring (bera Aur paa Vegen i byttevis); eit ende- 

laust Stræv. Og endaa fær det vera med den 

<fnote ind="1)"> Garborg var ein heil meistar i veg-arbeid. Det Fine 

vegstykke han sjølv bygde ved Kolbotn, er enno – etter 

30 år – like turt og fint, endå det var i eit fælt myr- 

hol. Ingen annan veg deruppe hev halde helvti so lenge. 

Han gjorde det likso grundigt og likso vitskaplegt som 

nokon moderne ingeniør. Men so sleit han seg og 

mest ut kvar Gong. H. G. </fnote> 

"rette Auringi" til eit anna Aar; det som no er 

gjort er berre so vidt det "greider seg for det 

fysste". – Og enno hev eg att Gongevegen fraa 

Nordsida av Døri; men det som er att av den 

skal eg faa fraa meg paa ein Dags Tid, tenkjer 

eg. (Fælt Arbeid, dette Stein-arbeide, med di 

at Hudi paa Hendane sprikk; det er berre so 

vidt eg kann halde Penneskafte). So er det 

Skogplantingi til Slutt; no skal eg til Brualand 

etter Plantur; og so vert det vel ei 2–3 Dagar 

fyrr eg klarar det; eg kjem ikkje av Garde fyrr 

langt ut-i Viko komande. 

 VÍre hev au hindra noko i seinare Tid. Ein 

og annan Upphalds Dag inn imillom, men Regn 

eller Bye-VÍr for det meste; og endaa er det 

visst ein sjeldsynt fin Oktober paa Jæren (og 

mild, so eg greider meg utan Omnsvarme). Men 

halvvaat gjeng eg rett jamt og grev med Stein 

og Aur, so eg fær ei god Minning um kva det 

vil segja aa vera Jær-Bonde. 

 – Fraa Hulda Brev. Spel-Nemndi hev ende- 

leg lati høyre fraa seg; Lage hev gjevi seg eit 

godt Namn: Ole Bull-Lage<fmark ind="1)">; det synest vera rett 

mykje Godhug uppe. Men Hulda sjølv er mindre 

ved Mod; ho trøytnar vel; ho er ikkje so sterk 

lenger. (Paa Foredragsferdi, greidde ho berre 

Xsand; maatte gjeva upp Mandal og Tveitstrond). 

 Hulda sender meg ei Tiggarliste<fmark ind="2)"> som dei hev 

sett upp (det skal gaa svært stilt; "personleg og 

privat" stend det paa Lista); um eg kann faa 

nokon med her er vel paa Voni. 

 – Like eins Brev fraa Schjøtt, som hev god 

Tidend fraa Deptet: alt er i Orden. Og han 

lengtar etter Flomer-Timane, læt han um. Men 

<fnote ind="1)"> Det var dette laget, saman med Bondeungdomslage 

i Oslo, som skipa til Graingerfesten. Det skulde etter 

programmet sitt arbeide for norsk musik, dans og skodespel.</fnote> 

<fnote ind="2)"> Til spellaget. H. G. </fnote> 

er og vert ein snodig Fyr; – her for nokre Dagar 

sidan maa han ha vori paa Voss; men det ikkje so 

mykje som nemner han i Breve. – Naa-ja; berre 



det gjeng godt med Ordboki so hev han gjort sitt. 

Eit grunnleggjande Verk: ei norskdansk og ei 

dansknorsk Skuleordbok; legg me so dertil Um- 

setnaden av Snorre og hans historiske Skule- 

bøkar – det er ingin som hev lagt 4 slike 

Grunnsteinar under vaart norske Heimehus. 

 

Knhb. 20. 10. 10. 

 Endeleg "lid" det. (Med gods Manns Hjelp: 

Postføraren her nede kom upp ein Fyrimiddag 

og gjorde "Hol" aat Trei i "Skogen" min). I 

Morgo maa eg kunna bli – um ikkje "ferdug"; 

for det vert ein aldri, so daa "ferdug for i Aar". 

 Enno ser det ut til aa vera for lite Tre. Men 

eg fær tøygje det eg hev so godt det læt seg gjera. 

Det vart Gran og Furu i Sudbolken av Hagen 

– og so Lauvgang av Bjørk fram-etter Vegen –; 

Lauvskogen utanfor Vindaugo kjem vel i Stand; 

so fær eg dertil sjaa, kor langt eg kann koma 

med Nordbolken. 

 Men det er Torsdag i Dag; korleis eg skal 

kunna halde "Fyrilesning" paa Stord Sundags 

Kvelden – det er rett eit Spursmaal av dei 

"uklaare". 

 

Labraaten 28. 10. 10. 

 Eg vart ikkje fullferdug med "Skogen" min i 

Aar heller. Men det meste er daa gjort. Og 

næste Aar, naar Huse er heilt i Stand (bord- 

klædt og maala), – daa fysst  k a n n  eg  faa  alt 

stellt  som  det  skal  vera. 

 Hitferdi gild; fint VÍr, og alt laga seg. Paa 

Stord preika eg Tysdags Kvelden; det var staut 

og frisk og norsk Ungdom aa tala for; og etter 

"Preika" var det Dans (Vise-Dans, som gjekk 

godt; norske Dansar – Vosserull o. fl. – og 

vanleg "Fransk" Dans); dertil Song; i det heile 

Leik og Hugnad som Ungdomen treng, og som 

vart berre hugleg og gild, naar han er fri og 

gjeng for seg i godt Lag med "dei gamle". 

 I Bergen (Ungdomslage hadde skipa Møte; der 

Var fullt Hus) fyrilas eg um den franske Revolu 

sjonen. Onsdags Kvelden var der eit lite Vest- 

mannalag der eg fekk vera med; det var i det 

nye Herberge (i Strandgata tett utanfor den gamle 

"Muren"), der me livde paa god norsk Kost og 

hadde det huglegt; ymist "bergensk Humor" i 

Tale og i Song; dertil Felespel o. a.; eg visste 

ikkje Ord av fyrr Kl. var 1. Millom deim eg 

helsa paa var ein gamall Bonde (Annfinn) som 

var med meg inn-paa Rome mitt og song ein 

Tone paa "Gud signe Norigs Land", som han 

hadde laga; det var ein Tone i Moll, og heilt fri 

for "Kongesongen"; det er den av Tonane til 

denne Songen som eg hev lika best. Annfinn 

lova meg at han skulde sjaa aa faa han utgjevin. 



 Morgonen etter, Kl. 8.10, rulla eg aust-yvi Fjelle 

i Fint VÍr; makalaust vent var det aa fara; og Høg- 

fjelle – serleg paa Hallingdalssida – var kvitt 

av Snø; og huglegt Lag raaka eg paa, so Dagen 

var mykje betre enn slike "Banedagar" plar vera. 

 Paa Jønnvegsgarden i Aal raaka eg Dr. Brun og 

Frue; det er greide og staute Folk; og Doktaren 

fortalde meg, at med Maalsaki hadde dei vunni 

so vidt fram i Aal no, at me kunde vera trygge. 

Hulda og eg vart bedne der upp til Jol; og daa 

Hulda gjerne er med paa det, er det all Von til 

at me vert Hallingar denne Joli. 

Brev fraa John Haaland. 

 

2432 Oakland Ave, Minneapolis, Minn. 

November 16th 1910. 

Min kjære gamle Ven, Aadne Garborg. 

 Ja no er eg komin til Minneapolis, Nordvestens 

Metropolis og har leigt meg inn hjaa ein Jøde so- 

lenge. Dei totre sisste Aar har me levt ute i 

Montana ikring 5000 Fot yvi Have. Men Kona, 

som no er nerpaa 68 Aar garnal, hev vore sjuk 

mykje af Tidi derute, og me reddast lidt fyr at 

Lufti war fyr tynd for ho. So skulde me prøve 

paa ein laagare Plass. Vor yngste Dotter vilde 

Iæra meir Musik og temja seg betre i Synging og 

trudde ho kunde faa det best till her i Minneapolis, 

og so flutte me hit for ikring to Maanar sidan. 

– – Our children are scattered all over the world. 

Wc got them in Natal So. Africa, in Oregon, Mon- 

tana, Minnesota, Iowa etc. Men eg og Kona sit her 

aaleine Dag etter Dag og lengtar og drøymer,– 

drøymer og lengtar. Lengtar etter ein Heim trur eg, 

og so drøymer eg um gamle Dage i det gamle Lan- 

det, mest om Haaland og Gjæsdal, og saa Jæderen. 

Minneapolis er reint ein Storby veit du. Etter 

Manntallet no sisste Vaar er noko meir enn 

301 000 Menneskje heime her. Naturligvis veit 

eg inkje kormange af deim er Norskere, men eg, 

veit, at det er mange, men det er faae af deim 

eg hev kjent hel kjenner  no  so  eg  er  framand 

og aaleine. Me hev meir than 200 Kyrkor (Chur- 

ches) her i Byen mange af deim Norske og 

Lutherske. Eg gekk til ein af deim en Søndag. 

Presten (Tvedt) havde været i Norge en 4 Maa- 

nader og var net komen tilbake. Kyrkja var full 

og dei tala eit Slags Norsk og song af Landstad, 

men alt var framandt for meg korso. Sandt nok, 

eg kan inkje fylgja ei Preika no fyrde eg inkje 

høyrer got. Men sjølv det eg høyrer er framandt 

eller gamalt og tomt – Nonsens. – Det gjerer 

meg inkje gott at gaa till Kyrkja hell her. Dei 

likaste Kyrkjene fyr meg  no  er  dei  Katolske, 

inkje fyr det som verdt sagt hell gjort, fyr det 



forstaar eg inkje eller bryr meg ikkje om; men 

fyrdi dei hev dei finaste Kyrkjerne og bedste 

Kunstverk, baade Maaling og Skulptur. 

 Ja her er mykje stort og gilt her i Minneapolis, 

det er sandt. Store Huse, store Kyrkje, store 

Gatur og store Parkar, store Krambuo og store 

Skular, store Myllor og store Bruer, store Fantar 

og store Herrar, store Forretningsmenn og store 

Røvarar. Alt er i det store her samenlikna 

med Norge i min Ungdom. Alt er fremmed 

alt er af en anden Aand et andet Slag enn det 

eg saag og oplevde da eg var ung. Inkje minnst 

Folkje. Det vi lærer aa kjenne er Typen. Eg 

kan sjaa naar det er ein Neger, ein Jøde, ein 

Italiener, ein japaneser eller ein Chineser o. s. b., 

men eg kan ikkje lære aa kjende Individerne 

endog blandt Norskere. Saa er det, og det gjør 

mig end mere fremmed og heimlaus. Og saa 

Sproget. No i mange Aar har eg skrevet og læst 

bare engelsk med Undtagelse af de faa Brevene 

eg sender til Norge. Og saa er det Rigsmaal og 

Landsmaal og det gamle danske, som jeg brugte 

at skrive fyr i Vera. Alt blanda seg ihop fyr 

meg so eg kann inkje bruka noko paa en rime- 

lig Maate. Enno las eg mykje Newspaper but 

only the news and for the news. The only books 

I never get tired of to read is Vinjes and Gar- 

borgs. Ifjor sente Torkjell Mauland meg Uphavs- 

boki, Utferdi and Presteboki and some more. 

Dei hev vori meg till mykje Hugnad sidan, og 

eg hev lesi dem op at og opat og opat mange Vendor. 

Fyr nokre Dagar sidan var eg inne hjaa L. Stavn- 

heim fraa Sandnæs. Han hadde just fengi "Syn 

og Segn" fyr October og det hev eg no lese. 

Nokre Gonger hev eg vore in "a public library" 

and looked for norwegian litterature. – Der er 

lange Rekkjor af Bj. Bj. meir og mindre brugt; 

likeso mange af Jonas Lie, alle fine og reine og 

nye som om dei net var sette in. Eg har inkje 

set dine men veit dei er der. Ogsaa Xnia Morgen- 

bladet er der. Men det kan jeg ikkje læse. Det 

er for saart. Eg burde ha vore hjemme og prøvt 

at tage min Stein i Rydnings- og Opbygnings- 

arbeide i mit eget Land. Eg kunde da døy der i 

det mindste. – 

 Vel. Du veit naturligvis at eg skriv dette berre 

for aa tigga etter Brev fraa deg enno ei Gong. 

Ja eg ville naudbeda deg om et Brev, om det 

vilde hjælpa. Et so langt og godt Brev som du 

har Hjertelag og Raad og Tid til aa faa ihop. 

Og eg trur sikkert du vilde skrive til mig, hvis 

du vidste kor saart eg lengtar efter det, – – 

skriv et langt stort Brev strax. Jeg blir 70 Aar 

i Marts. – Din gamle Drømmer. 

 

John Haaland. 



 

22. 11. 10. 

 Fær ikkje Stundir til aa tenkje paa Dagboki 

no: greider knapt nok det eg  m a a  gjera. 

 – Leo Tolstoy er daain; han er vel um Lag 

den siste av dei store fraa 1800-Tale. Men um 

den Baara samlar Allverdi seg, som ho hev 

Grunn til (sjølve den russiske Keisaren hev sagt 

nokre toskute Ord, som likevel er godviljuge); eg 

sjølv sende eit Telegram som eg er lite nøgd med 

(etter Paakrav fraa ein russisk Korrespondent (?) 

inn-i Byen); men eg kom daa med. Dagen etter 

kom "Syn og Segn" og bad meg skrive um Tol- 

stoy; – dei er norske der inne og ventar med 

aa tenkje paa Likferd til dess dei er trygge paa 

at Mannen er slokna; eg laut daa berre svara 

Nei; men eg fær sjaa um eg kann faa i Stand 

noko seinare. 

 – Det ser ut til at eg skal bli Talar paa mine 

gamle Dagar (Fyrilesar); her ein Kveld tala eg i 

"Teologisk Forening" um "Kyrkja og Borgarsam- 

funde" (Fyrilesnaden kjem kannhende i "Sam- 

tiden"); 1ste Decbr. skal eg ut i "Statsøkonomiske 

Studenters Forening" (med Spursmaale George). 

Men no fysst fær eg Tid til aa tenkje paa kva 

eg skal segja; Brevskriving, Krimsjuke, Julebøkar 

(huff! no kjem den Møda att) hev hindra og heft 

alt til no. – Men den 4 Desbr. skal eg til Vestmar 

Folkehøgskule i Bamle med "Vaair nasjonale Strid". 

Berre eg no klarar meg; Krimsjuken (Katarrh – 

ein gamall seig ein, som eg nok lyt søkje Raad 

fyri) ligg og lurer, og me hev alt Vinter (halv- 

mild, og det er verste Slage); men so fær eg no 

freiste. 

 – Brev fraa Hognestad i Dag um Maulands- 

saki. Det ser ugreidt ut. Og eit nytt Brev aa 

skrive ... 

 – Hulda arbeider med det komande "norske 

Teater". Fire Karar hev bo i Huse, som ho les 

og prøver med (den eine er Tuften, som hev 

godt av aa faa eit Grand Lag; han er ikkje lite 

"turrkomisk"; og der er Vonir hjaa dei andre 

med); og av og til kjem fleire, fraa Byen o. a. St. 

Det unge Lage skal for det fysste freiste seg i 

Asker (paa ein Basar der), og so etterkvart vaage 

seg meir fram. – Gjev det kunde gaa! – Men 

"Maalfolke" bryr seg ikkje um heile Greida, 

Stakkar. 

3. 12. 10. 

 Med snaude Naudi vart eg ferdug – noko-so- 

nær – med Fyrilesnaden um George; den heldt 

eg daa for ei rett stor Samling socialøkonomiske 

Sttidentar i Veslesalen i Stud.-samf.; etterpaa eit 

Grand Ordskifte; alle desse Aschehoug-Sveinane 

var sjølvsagt imot. Men etterpaa raaka eg eit 



Par av dei yngste; dei hadde fylgt betre med i 

det eg sagde enn dei som eldre og visare skulde 

vera, – kunde eg forstaa. 

 I Kveld ber det til Brevik, og i Morgo til 

Bamle.– 

 – Erik Werenskiold hev gjevi ut sine Bilæte 

til norske Eventyr; det er ei gild Samling; og 

den hev han sendt Hulda og meg, til mi store 

Forundring. For denne gjæve norske Kunstnaren, 

som ein Gong var so norsk at han – utan Ho- 

norar – teikna ein fin Titelvignett til "D. 17de 

Mai ", han hev i seinare Aar haldi meg for halv- 

galin for Skuld mitt Maalstræv. – No synest 

han hava eit Grand Von um meg att. – I alle 

Tilfelle er eg glad i hans Eventyrbilæte, som for 

meg er den finaste "Maal"-(norske)Dikting; eg 

sét deim serleg høgt, av di dei er so livssanne, 

læt Folke sjølv stige fram gjenom si Dikting. – 

Kunstnarane vaare er mykje meir "Maalstrævarar" 

enn dei veit; men det er dette syrgjelege – som 

stundom gjer meg mest modlaus –: at dette 

Folke er so armt, og i denne Armod vinn seg 

so seint fram i Kultur, at – – korleis skal 

ein norsk Kunst klara seg? Som i det heile 

ein norsk Kultur? – Det er dette pinefulle Spurs- 

maale som driv meg inn paa det eg i Røyndi 

hev likso lite Vit paa som andre Nordmennar: 

Velstandslære ... 

 Det er vaar Armod som døyver vaar nasjonale 

Framgang. Eit fatigt Folk kann ikkje vinne Tru 

paa seg sjølv. So veik er vaar Sjølvtru, at rett 

som det er vil Landsstyre likso godt selja Lande, 

– selja Fossar, Gruvur, Skog, og leggja Bygdir 

under Vatn, – selja (eller gjeva burt) det me 

skulde hava til aa arbeide oss upp med; for kva 

duger me? Kva kann me gjera, – anna enn 

grava Veitur og gjæte Smale i Amerika? 

 – Hulda hev vaaga sitt fysste vesle Slag med 

sine Komediantar: spela "Ei Hugvending" ved 

ein "Basar" paa Asker for nokre Dagar sidan. 

Og det gjekk mykje betre enn ventande skulde 

vera etter so stutt Arbeidstid. Den store Salen 

var stappa full, og det var god Stemning og 

sterkt Samtykke. 

 Dermed hev det vesle norske Spel-Lage fengi 

sin Daap; og Arbeidsmod og Frambug hev vaksi. 

Til Vaaren er det Tanken aa vaage seg ut paa 

ei liti Ferd, spela i Ungdomslag i Storbygdir og 

Smaabyar; til Aars att skulde daa Lage kunna 

vaage seg fram paa større Spéltìle, – so sant 

som norsk Ungdom daa kann hava Tòlmod til 

aa halde fram med so seigt og langt eit Arbeid 

som Kunsten krev. Me norske vil helst vera 

"Geni av Guds Naade", maatru, – ferduge med 

ein Gong. 



 

Brev fraa Ivar Moe. 

 

København 10/12 1910. 

Kære Hr. Arne Garborg. 

 Maaske De erindrer en Landsmand og Me- 

nigsfælle i Maalsagen, som De et Par Gange 

har vexlet Brev med, nemlig afdøde Bogbinder- 

mester Ivar Moe i København. 

 Skriveren af dette Brev er Søn af Bogbinder 

Moe, og jeg har fra Barnealderen været fortrolig 

med det norske Landsmaal lige saa godt som 

med Dansk. Mit borgerlige Erhverv er Jour- 

nalistik- (politisk-økonomisk) og jeg er for Tiden 

politisk Pen ved Dagbladet "Riget", som af Farve 

er moderat Venstre. 

 Grunden til denne Henvendelse er at jeg gærne 

vilde formaa Dem til i en Kronik i Dagbladet 

"Riget" at give  D e r e s  Syn  paa  Maalsagens 

Stilling for Tiden i Norge. Bladets Redaktion 

Staar, hvad jeg anser for korrekt, fuldstændig 

neutral overfor Spørgsmaalet. 

 Hvis De har Tid og Lyst til at imødekomme 

dette Ønske, vil vi være Dem meget taknemme- 

lig. Hvis De vil foretrække at skrive paa Maalet, 

skal jeg gøre mit Bedste for at give en mønster- 

gyldig dansk Oversættelse. – – Bladet hono- 

rerer Kronikbidrag meget anstændigt. 

I ørbødighed Deres 

 Ivar Moe. 

11. 12. 10. 

 Dagane "forgjengst som Skuggar"; inginting 

vert gjort. No sit eg og strævar med noko um 

Tolstoy, som "Syn og Segn" vil hava; men enno 

er eg langtifraa ferdug med Fyribuingsarbeide; 

og dessutan: skrive stutt um Tolstoy, det vil 

koste baade Arbeid og Tid; um eg kann bli 

ferdug til Jol er eit stort Spursmaal. Det er alt 

den 11te . . . 

 Nygaard vil vaage ei ny Utg. av "Kolbotnbrev" 

til 60-Aarsdagen min; um det kann løne seg er 

vel uvisst; men for meg er det alltid ein Skilling. 

Fraa Bondeungdomslage i Oslo hev det vori Spurs- 

maal um noko som eit Høgtidsmøte for denne 

gamle Maalstrævaren; vert det noko av dette, – 

so gjeld det aa tenkje ut ein litin Tale, der eg 

paa "høgtidsleg" Maate kunde faa sagt eitt og 

anna av det som mest trengst; men for "Leta" 

mi var det best aa sleppe. 

 Leta, ja. Eg er lat av Kynde, og vert latare 

med Aar og minkande Mod; og no, daa eg 

granskar Livssogo aat Tolstoy, legg det seg yvi 

meg som ei Tyngd: i Armod og smaae Kaar 

nykkjest all Vokstr, fysst og fremst den aande- 

lege. Og ein betre økonomisk Skipnad, som 



kunde setja smaae og store Folk noko-so-næ 

paa like Vilkaar . . . naar fær me den? 

 

22. 12. 10. 

 Tuften er i Dresden og Hulda i Hallingdal 

(Aal); no maa eg etter dit, endaa eg er ikkje 

ferdug med so mykje som Fyriarbeide til Tolstoy. 

 Naa. Eg fær taka med meg noko av Arbeide 

der upp. Og so skal eg dessutan "preike" . . .  

 Ein vert so underleg trøytt av alt dette Smaa- 

Arbeid. Trøytt og spreidd. Etter Jol fær eg sjaa 

<side nr=99> 

aa faa samle meg – paa Homer, som det maa 

bli Aalvor med no snart. 

 – Den norskdanske "Forfatterforening" sparkar 

imot ein Skipnad av Stipendie-Spursmaale av all 

Magt. Kann bli snodigt aa sjaa, kva Veg det 

sistpaa vil bera: kannhende vert heile Bevilgningi 

negta næste Gong? 

Eit lite Folk – i endelaus Strid med seg 

sjølv . . . 

1911 

2. 1. 11. 

 Drakk inn det nye Aare i Hallingdal denne 

Gongen. I Aal, hjaa Dr. Bruun. 

 Der heldt eg Jol med, og hadde ei hyggjeleg 

Jol. Det er gilde Folk, Bruuns. Frua klok, fin, 

grei, og tekkjeleg i alt sitt Lag, endaa ho hev 

Utearbeid nok (hev  i  5 Aar vori Formann i 

Ungdomslage<fmark ind="1)"> og arbeidt det godt upp), og 

Doktaren ein Austlending av desse som hugtek 

oss der vestantil: roleg, trygg, glad, endefram, 

likar Skjemt og Moro, og Strid med; kann bli 

sinna men aldri sur; er Selskapsmann og Skyttar 

og Sportsmann, – og hev, med alt dette, aande- 

lege Hugmaal; ja hev kunna naa fram til aa bli 

norsk, og det heilt ut: er ein av dei faa norske 

Embættsmennane som er Maalmennar; – det 

var lengi fyrr eg rett kunde tru paa det. Og 

han er av desse sjølvtrygge Austlendingane som 

tek det rolegt og aldri braakar; ein høyrde aldri 

noko større um Arbeide hans. Men arbeidt hev 

han, og det betre enn Fleirtale av oss som blæs 

paa Lur; det er Mennar av det Slage som skal 

faa Tanken inn i Live. Ikkje minst trengst hans 

Arbeidsmaate paa Austlande. 

 Hjaa honom var eg og hadde det huglegt og 

godt; og fleire Gongir fekk eg fylgje Doktaren 

 <fnote ind="1)"> Fru Kaja Bruun er framleis formann i øls ungdoms- 

lag, og elles med i alt nemnande nationalt arbeid i bygdi. 

Sìt og i styret for "Norigs ungdomslag". H. G. </fnote> 

paa hans Ferdir rundt i Bygdi (Folk er sjuke i 

Joletidi med). Ein Kveld heldt eg "Fyrilesnad" i 

eit Ungdomslag (i Grannebygdi); ein Dag tok me 

med Bana upp til der <fmark ind="1)"> me hev fengi eit stort, 



gildt, godt Hotel midt upp-aa nakne Høgfjelle; 

no i Joletidi var det fullt av Gjestir (Byfolk). 

Men dei siste Par Dagane sat eg inne og stellte 

med Fyriarbeid til Tolstol-Stykke, liksom Hulda 

sat paa Hotelle den meste Tidi og arbeidde med 

sitt ("Under Bodhitræet", ei asiatisk Skildring – 

god); og igaar bar det ned-yvi att. 

 No er det daa aa koma "i Selen" att. Hulda 

er alt i fullt Stræv med Teatre" sitt – Ekstra- 

Arbeid: ei som hadde tvo av Hovudrollune hev 

meldt seg ifraa, og no maa Hulda arbeide inn 

dei tvo Rollune paa nytt med ei onnor, paa eit 

Par Dagar –; og alt uvisst, utrygt; faae trur 

paa Tiltake, og endaa færre gjev Pengar; det er 

reint paa ei Von, um det kann bli til noko; men 

d'er lagt so mykje Arbeid ned her no (med ein 

heil litin Flokk av Ungdom), at Hulda kann ikkje 

leggje ned Arbeide heller, fyrr ein Freistnad er 

gjord . . . aah. Ofte, ofte, altfor ofte vaknar det 

Spursmaale:  er  her  nasjonal Livsvilje i dette 

Folke?  n y t t a r  det aa arbeide med slike Tankar 

her? – i det beile med andre Tankar enn Læg- 

prest-Tankane um Dauden o. s. fr.? – Men det 

er Spursmaal som berre Tidi kann svara paa; og 

so fær ein arbeide til so lengi. 

 Det verste er, at sjølve den vesle "Maalflokken" 

er i Stid, og kjem meir og meir i Strid, di fleire 

Krav som kjem upp; dei fleste trur enno berre 

paa Prent og Papir, og dei som er lenger komne 

tenkjer paa Skulen; det eine som det andre maa 

til; men at det gjeld aa faa upp eit aalmenn- 

norskt Kultur-T a l e maal, og at Tidi er komi til 

<fnote ind="1)"> Finse. </fnote> 

aa taka upp Arbeide med det, – forunderleg 

faae tenkjer so langt. 

 Og skrive eller tala um slikt kann inkje nytte- 

daa visst høyrer ingin paa meg. Naar det i desse 

Dagar er Tale um aa gjera ein litin "Kveld" for 

meg no paa 60-Aarsdagen, so er det for det vesle 

eg gjorde i 30-Aarsalderen – og helst trass i 

det som eg no arbeider med. 

 – Serleg mot George-Tanken arbeider alle 

Maalblad; ikkje eitt av desse "Bondebladi" hev 

ein Draum um at det gjeld aa berge Jordi for 

Bonden, so han ikkje skal bli meir og meir Bank- 

træl. Her er ikkje anna aa gjera enn aa taka 

det med Ro, segja eit Ord naar det so kann 

falle, og trøyste seg med, at um Aalmenn-Heilen 

er tung og Aalmenn-Tanken sein, so er Aalmenn- 

Live – so langt at alt endaa kann rette seg. 

 – I Selen att! 

 

17. 1. 11. 

 Hulda med sitt Spelarlag hev vunni det fysste 

Slage, og det midt i det provinsdanske Solør. 

Fullt Hus baae Kveldar (Ervingen-Hugvending – 



Vargen <fmark ind="1)"> og stort Samtykke. No ber det til 

1) Kongsvinger, 2) Skarnes (med dei tvo Smaa- 

stykki). Umframt Stykki hev dei Felespel (Olav 

Moe). 

 Den unge Flokken hev daa fengi røynt seg, 

so no vil han kjenne seg trygg. Og fleire og 

fleire baade Bygdir og Smaabyar vil faa Hug til 

aa sjaa og høyre norskt Spel. Med streng Øko- 

nomi og med veksande Kraft skulde daa Arbeide 

kunna halde seg uppe, – til Framhjelp ikkje 

minst for eit norskt Tale-Landsmaal. Men og til 

Studnad for sjølve den norske Tanken, millom 

<fnote ind="1)"> "Varg i Veum" av Ivar Mortenson. </fnote> 

alt det Folke som aldri les norskt (og av slik 

Folk er der nok, i Bygdir som i Byar). 

 – Vaare førande Maalmennar stend helst imot 

Spellage; og dei store By-Ungdomslagi held seg 

utanfyri. Og fraa provinsdansk Side vil det bli 

reist baade opin og løynd Strid. Hulda er ikkje 

sterk lenger og vil ikkje kunna halde lengi ut; 

og andre Styrar-Emne hev ikkje meldt seg. Eg 

tek til aa setja Vonir til Tuften; han er alt Mor 

si til Hjelp stundom, og er roleg og klaar og 

stød, med godt Vìt baade paa Kunst og Økonomi: 

um det vøre her han skulde faa sitt Arbeid? – 

Enno er han ung: Men Olav Moe og han kunde 

slaa seg i Lag? – Naa-ja. "Me fær no sjaa 

daa." For det fysste er øra berga. 

 – Eg baskar med Tolstoi, og med Krim og 

lite Mod. Bladi fortel meir og meir um, korleis 

norsk-danske Landssvikarar hev lati seg bruka 

til aa leggje norskt Land under Utlendingen; det 

peikar ned mot ei ny Hanseat-Tid. Og anna 

kjem til. Kannhende skal eg snart misse min 

siste Kjenning; Steinar Schjøtt ligg paa Sjukehus 

og lyt vel under Operasjonskniven, – um elles 

Doktaren vaagar det. I alle Tilfelle maa eg vel 

gaa ut fraa, at Schjøtt vert heimebundin heretter,  

og maa samle seg heilt paa den norskdanske 

Ordboki; daa vert eg aaleine med Homer-Arbeide 

som eg knapt nok vilde klara  m e d  hans Hjelp. 

 – Ja, ja. Me fær no sjaa daa. – Det er rime- 

legt at Radi kjem til Folke fraa mi Tid no etter- 

kvart; og det er den Løni me kann faa, anten 

me hev gjort lite eller stort; at me fær kvile. 

Minst vil Schjøtt hava noko imot Kvila for sin 

Part; lengi nok hev han fælt for den Dagen daa 

han skulde koma paa norsk Naadeløn (so burt- 

imot Sveltihel) til Takk for Skulestræv og Maal- 

stræv. Men han er aandsfrisk og livsglad og vil 

nok endaa helst vera i-ned; og Ordboki – naa-ja. 

Misste me honom so stod me der. Me hev 

ikkje ein millom dei unge som kann gjera eit 

slikt Arbeid. 

 



25. 1. 11. 

 Naar me Landsfolk kjem til Byen lærer me 

Byskikkar; ein av desse Skikkane er aa halde 

Aarmaalsdagsgilde, – Lag paa den Dagen daa me 

kom til. So mykje Stas gjorde me ikkje paa oss 

sjølve daa me var Landsfolk. Me hugsa berre 

noko-so-nær den Tidi me var fødde, so vidt at 

me kunde ha Greie paa kor gamle me var; sjølve 

Aarstale var me ikkje alltid støe paa, – som 

Aasmund Vinje for sin Part fortél um. Men i 

Byen kann ein snart segja at den einaste Dagen 

Folk rett held heilag, det er Fødselsdagen vaar 

eigin – kvar sin, og det skulde segja so mykje 

som at Byfolk er meir glade i Live. 

 Dessverre, so er det nok ikkje berre By- 

skikkar me tek upp; me fær au fleire og fleire 

By-Sjukdomar. Og ein av dei verste av desse 

Sjukdomane er den: aa ikkje bry seg um Live, 

ikkje hava nokon Hugnad av det. Naar me 

ikkje kann bli rike daa. Men um me so vert 

rike, so vert me aldri rike nok; gjeng daa og 

strævar med aa naa so langt – til dess Dauden 

tek oss. Og di meir meiningslaust me kastar 

Live burt, di meir bannar me paa at det er 

L i v e som er "meiningslaust". 

 Men Sjukdomen er elles i Røyndi  i k k j e  den 

at Folk er leide av Live.  Det viser seg kvar 

Gong Dauden bankar paa; daa skundar me oss 

til Doktarar og kloke Kjeringar alle, og det um 

me er aldri so store Pessimistar. Sjukdomen er 

ein annan: me gjer falske Livskrav, krev anna 

av Live enn det kann og skal gjeva; eller rettare 

sagt: Sjukdomen er at me gjer Krav til  L i v e 

i Staden for aa hugse, at det er Live som hev 

Krav til oss. So lenge me det gjer, so er me 

sjølve meiningslause, og skal daa ikkje undrast 

paa at Live vaart vert Tull. 

 Eg lærde aa halde Aarmaalsdagsgilde som 

andre Byfolk i yngre Aar; sidan hev eg vorti 

meir Bygdemann att i dette Stykke: gløymer 

denne 25de Januar, so nær som naar eg ein 

Gong imillom skal rekne ut, kor gamall eg er. 

So er det det, at ein vert eldre og eldre og sist- 

paa so gamall at ein skynar ein kann ikkje hava 

so urimeleg langt att. Og di meir me fyller dei 

Kravi Live set til oss, di meir Løn fær me – 

di meir Meining fær Live for oss. 

 For sant aa segja hadde eg halvt venta meg 

ein kald Kveld. I lange Tidir hev eg kjent meg 

baade gløymd og vel gløymd; og det undrast eg 

ikkje større paa; eg var rang i all Tru, den 

gudelege, den politiske, og – verst av alt – 

den ortografiske. Hadde daa paa ei Vis slegi 

meg til Ro med dette; kva Raad var her? – 

Letingen i meg hadde jamvel ikkje noko imot 



det; og eg er fraa gamalt av vel van med aa 

vera aaleine. 

 Naa! – aaleine vert eg verande. Ikkje minst 

no, daa Folk hev gjort Stas av meg og dermed 

gjort sin "Skyldnad". Men det er store Ting 

berre at dei hev kunna halde Fest! Betre Karar 

enn eg er gjengne i Gravi utan so mykje øre. 

 Og etter dette bør Arbeide kunna gaa vel so 

lett som fyrr: mang ein Ungdom vil gaa ut ifraa, 

at eg kann ikkje vera so reint speleg endaa. 

Noko friare Tankeskifte, lettare aandeleg Luft, 

er det i det heile no, um Teologien aldri so 

mykje sìt i Høgsæte. 

 – Etter den 25de hev eg havt eit langt Ar- 

beid berre med aa takke for Helsingar (ofte med 

eit lite Brev); og so uvan som eg er med slikt 

Arbeid kom det til aa taka Tid – og var stund- 

om ikkje so lett, som t. D. naar Traaden skulde 

bli knytt ihop att med gamle Kjenningar –; eg 

kom visst i eit Par av dei siste Brevi til aa segja 

noko slikt som at 60 Aar skal eg aldri bli meir. 

Folk som eg duger ikkje rett til aa halde slike 

Høgtidir; men for ein Gongs Skuld er det gildt 

aa ha røynt det. 

 – I Dag var her Bòd fraa Studentersamfunde 

um det Foredrage eg hev lova. Dei vil  i k k j e 

hava det um vaar nasjonale Strid"; dei hadde 

havt baade Alf Torp og Lødrup (tvo Motstrævarar) 

no, so meir Maalstræv greidde ikkje Studenter- 

samfunde for det fysste. Eg lo for meg sjølv og 

lét det skure (i slikt skal ein ikkje trengje seg 

fram!); og no fær eg taka det Tolstoi-Stykke som 

nettupp er innsendt til "Syn og Segn". Men det 

som er det vigtigaste er at eg ikkje held paa 

lenger enn i 45 Minuttar: so eg fær faa i Stykke 

og strjuke noko av det aat desse Academici. Og 

so fær eg endaa vera glad um eg ikkje vert ut- 

pìpìn; paa "Nasjonal"teatre held Gymnasiastar (og 

Studentar!) Pipekonsert mot Norigs Maal kvar 

Kveld no. – Moro er det, at Bjørn Bjørnson 

skal lesa upp i Stud.-Samf. same Kvelden; det 

hev vel elles gjort sitt til at Styre ikkje vilde 

hava "noe Maalstræv". 

– Med Spellage gjeng det godt; Stavanger 

hev au teki vel imot det. No ber det til Hauge- 

sund–Bergen–Sunnmøre; der er Tale um Trond- 

hjem med; – det spyrst berre um dei kann 

halde ut; for vìtlaust slitsamt er det aa fara ikring 

slik og aldri faa Kvile. 

 

8. 2. 11. 

 60-Aarsdagen min vart meir Høgtidsdag enn 

eg hadde tenkt. 

 Telegram med Helsingar fraa snartsagt dei 

fleste Kantar av Lande, og Brev og Kort fraa By 

og Bygd, og fraa unge og eldre – ikkje minst 



fraa Ungdomslag; det er eg glad for –; ja mange 

Kjenningar fraa gamle Dagar helsa, millom deim 

Folk som eg var stø paa hadde gløymt meg no. 

(Men faae Kunstnarar, som rimelegt kunde vera). 

Jamvel Blad flest hugsa Dagen; og dei fleste av 

deim skreiv berre huglegt og vent; sume svært 

vent. Sjølve det norske Samlage fekk ut eit 

serskilt "Garborg-Hefte" av "Syn og Segn" <fmark ind="1)">; 

og det var reint utruleg baade godt og gildt, so 

i det helle. 

 Sjølve Kvelden i Bondeungdomslage vart gil- 

dare enn eg hadde venta. Hava Fest saman 

med Thorvald Lammers var berre gildt – han 

var  i k k j e  misnøgd med denne Skipnaden – 

 <fnote ind="1)"> (Seinare Merknad:) Ikkje Samlag;Skriftstyraren, 

Olav Midttun vaaga dette aaleine. Modigt gjort! – og 

vel at det gjekk godt. </fnote> 

<side nr=108> 

og sjølve det Lage 

som hadde møtt fram 

var festlegt; ein kunde 

med Sanning – eller 

so burtimot – segja 

at "heile Samfunde 

var representera" 

fraa Statsraadar og 

nedyvi; og "alle Al- 

drar" var med, fraa 

Ungdomen og upp- 

yvi til meir enn ein 

frisk Gamling; ei slik 

Festforsamling un- 

drast eg paa um noko 

anna Land kunde vise 

fram; og alt gjekk 

godt; alle var i Godlag 

For meg tala Halvdan Koht so fagert og gildt at 

jærbuen i meg vart mest utrygg: kunde dette 

vera anna enn berre "Festtale"? – Sjølve For- 

mannen i Lage, Klaus Sletten, som elles visst er 

lite nøgd med meg, sagde meg Ord som høyrdest 

varme. 

 Og mykje godt Folk raaka eg ut-yvi Kvelden; 

Kjenningar fraa eldre og nyare Tid (Skulemeistar-, 

Studentar-, Bladmanns-, Bokmannsdagar) og 

ukjende, det vart meir til Hugnadstund enn eg 

hadde tordt venta. 

 

10. 2. 11. 

 Bjørn Bjørnson hev bedi seg fri no Laurdag; 

sehr wohl! 

Brev fraa Arne Garborg. 

 

Labr. 29/2 1911. 

 Kjære Hulda! 



 Brev – Kort – Brev igjen, 1000 Tak! – 

Nu har jeg da nogenledes Greie paa Dere. 

 Og alle Guder have Lov for at det gaar saa 

godt. Jøtnerne er jo etter dere, naturligvis, med 

Storm og Snø og Sjø o. s. v. (mens vi her har 

det rene Festivitetsveir); men naar dom ikke 

faar døyve dere, saa faar man enda være for- 

nøid. Og "feste dere i hjel" greier vel selv Sønd- 

møringene ikke; "Ukrud forgaar ikke", maatru. 

 Kunde det fortsætte nogenledes i samme Stil, 

saa hadde dere et Par Tusen i Banken til næste 

Gang; og da kunde dere gi de rige Ungdomslagene 

en god Dag omtrent! – Sjølvhjelpen er velhjelpen. 

– Her ind-i Xia kunde dere vel nu vove et 

Slutningsslag paa Tivoli? – – – – 

 – – – Jeg har i den siste Maaned skrevet 

flere Breve og Kort end i hele mit foregaaende 

Liv, tror jeg, saa nu er jeg brevtræt til Gagns. 

En Smule vidtløftig har jeg nok ogsaa paa min 

Vis været; igaar præket jeg i – Høvik! paa 

Landsmaal! om Leo Tolstoi! – og tjente 20 Kr.; 

næste Søndag skal jeg præke paa Hamar – 

gratis – nei, ikke Hamar, Hedemarken (Nes?)- 

senere skal jeg til Aas; – ja Studenternes Venstre- 

forening vil ha mig ud til at præke Politik; men 

det blir vel ikke noe; dog, hvad nytter min Vidt- 

løftighed; jeg har i al denne Tid tjent – bare 

de 20 Kroner. 

 Imidlertid – jeg har en velgjørende Følelse af 

at være saadan veltjent Veteran. Og saa trøster 

jeg mig med, at Du – og siden maaske "Efter- 

slægten" fortsætter med at gjøre Skrift til Liv, 

hvad der i al Evighed er Hovedsagen. Med Lyk- 

ønskning og Hilsning til hele Banden. 

Din G. 

1. 3. 11. 

 I Studentersamfunde gjekk det betre enn eg 

hadde venta; det vart som ein litin Fest. Men 

. . . . det kjem til aa gaa smaatt med all denne 

Framanddomen. – 

 26/2 var eg i Høvik; preika um Tolstoi i "Ar- 

beiderakademie". Skulestogo var godt og vel 

full, og det kjendest for meg som Folk (ikkje so 

lite Arbeidarar visst) fylgde godt med. – No 4/3 

skal eg til Heidmorki; – ein rein Preikehest vert eg. 

 I Dag sende "D. 17de" meg 25 Kr. i Ho- 

norar – Honorar for fysste Gongen paa mange 

lange Aar; gjev eg no so sant kunde lite paa, at 

Blade hev Raad til det! – og R. S. hev slegi 

paa, at no kunde eg skrive meir, – berre ikkje 

um George og slikt faarlegt. Hm; vert ikkje 

greidt; for han driv paa og skriv imot George. 

– Det fær i det høgste bli eitt og anna, naar 

det eikorleis "er noko". 

 – Fraa Spellage berre godt aa høyre. No er 

det vel i Molde; og den sette skal det vera i 



Trondheim; sidan Levanger og Stenkjær kann- 

hende. – I Volda og Aalesund hev dei havt det 

svært gildt; Festing og Samtykke og alt som 

hugnadlegt var; lenger nord-yvi vert det nok 

ikkje so gildt. Men – Lage hev betala 10 Kr. 

til Manns til Vika, og endaa sendt 1200 Kr. til 

Byen (Banken); kunde berre dei faa staa – til 

næste Gong! <fmark ind="1)"> 

 – Brev fraa Schjøtt igaar; det hev vori skralt 

med 'n; – "Magan". No likare. Og no  m a a 

det vel jamne seg snart? 

 

<fnote ind="1)">Spellaget tok til med ein kapital på kr. 1500, og me 

vaaga ikkje ta oss løn fyrr turen nordover var trygda. 

14 mann skulde liva og reise, og me tok "små prisar", 

då me berre var næmingar. Likevel greidde me det godt.  

H. G.</fnote> 

4. 3. 11. 

 Skulde ha vori paa eit Møte paa Hamar i Kveld 

og "preika"; men eg hadde sett meg i Hovude 

at den 4de var i Morgo, og Mistake kom ikkje 

upp fyrr det var for seint. Fysste Gong at slikt 

hender meg! – det er vel det at eg tek til aa 

bli "gammal och van" no. 

 Fraa Hulda Brev; det hev gjengi storgodt paa 

Molde med, endaa det var VÍr so Folk lite kunde 

vera ute. Og Festar all Stad, so ho er snart 

rædd dei gjeng  t i l  av "gode Dagar". – No bér 

det til Trondhjem; der gjeng det vel annarleis. 

Det norske Nidaros søv djupt under Moldo. 

 – Januarhefte av "Syn og Segn" vert i Aar 

eit "Garborg-hefte"; og det inneheld mykje som 

er svært gildt for meg aa lesa. Berre her og 

der kunde eg vilja setja eit Kryss. 

 Mauland'n er svært gild. Og lærd Sogumann: 

hev ført øtti mi upp til Aar 1600 no (eller so 

upp-imot): (Sjaa næste Side). 

 Der hev eg heile 7–8 øttlekkar; det er mykje 

for ein Jærbonde. Og fleire av deim hev vori dugande 

Folk, nytta i ymist aalment Arbeid; og Svein Olavsson 

Hognestad (som gjenom Eivind Sveinsson kom inn i 

øtti) var "ein av Storbønderne paa Jæren" i si Tid. 

 Det er rimelegt at Olav Eivindsson hev vori 

gift med ei Dotter av Olav Njellsson; men M. 

kann ikkje provfeste det (enno). Heller ikkje er 

det brevfast, at Svein Bjørnsson Fosse er den 

Sonen til Bjørn Ivarsson Hognestad som heitte 

Svein; men det er svært rimelegt, Han meiner 

paa at han kannhende kann skaffe meg endaa eit 

Par øttlekkar paa Kvendesida; men uvisst er 

det enno; og det som verre er: "det kunde føre 

oss uppi ei øtt som ikkje var heilt ut Bondeætt". 

So me fær no sjaa daa. 

 S. 6 stend det at eg kunde lesa daa eg var 5 

Aar; det skal eg etter M. sjølv ha skrivi ein 

Olav Njelsson (ikr. 1600)  Svein Olavsson (Hognestad) (1600–34)(Dotter? g. m.?) 

Olav Eivindson (til Garborg 1609) Dotter, g. m. Bjørn Ivarsson (fraa Risa)? 

Knut Olavsson (Garborgsmann 1657–91)   Svein Bjørnson (Fosse)? 

 Gitlaug (+ 1747) g. m.   Eivind Sveinsson (+ 1722) 

  Knut Eivindsson (+ 1748) g. m. Guri Hansdotter Risa<fmark ind="1)"> (+ 

1758) 

Olav Knutsson (Grøtheim), (1739–(16/8) 1801) Eivind Knutsson (+ 1810)   

    g. m. Gitlaug Aasmundsdr. Tjensvoll  

Aadne Olavsson (1777 – 17/1 1856) (Garborg) 

g. m. Stine Persd. Øksnavad (+ 1841) 

Eivind Aadnesson (26/7 1822 – 20/2 70) (Garborg) 

g. m. Ane Olina Jonsdr. Raustad (+ 1906) 

M e r k n a d: Leiglendingar til fyri 1720; sidan Eigarar. 

<fnote ind="1)"> Syster til Astrid g. m. Svein Ingebretson Mossige.</fnote> 

<side nr=113> 

Stad; men Tale 4 er det som eg no tykkjest ha 

høyrt Mor nemne. 

 S. 8. So lengi me hadde eit Blad (Almue- 

vennen var det mest), las eg det; og las det vel, 

og kann daa ha hugsa sumt derifraa. Eikor 

gamal "Lærdomsbok" fanst det vel au fraa Skule 

meistartidi hans Far (den "Grøna Bogjo"), Maurits 

Hansens(?) "Fremmedordbog", der eg lærde ein 

heil Brote med Framandord, til stor Tyngd for 

min seinare norskdanske Stil; Fayes(?) "Methode 

lære" dreiv eg paa med stundom, og visst elles 

eitt og anna som no er gløymt; noko seinare var 

det "Thimeskulebøkar", og so Bøkar eg fekk 

laane hjaa Torkell Mauland, og i Leigeboksam- 

lingi hjaa Johs. Floor (daain i desse Dagar); at 

eg kann ha vori slik ein Klyppar som det ser ut 

til hjaa M., det høyrest meg utrulegt. Men Folk 

las lite der burte i dei Tidir, so det skulde vel 

ikkje mykje til fyrr ein vart "klok"). 

 Mykje av det M. fortel S. 8–11 var no komi 

so burt for meg at det var mest gløymt (som dei 

fleste av dei "Bladi" eg "redigera"); men det er 

visst rett; Namni kjenner eg att no, naar eg ser 

dei. – Aa huttemegtu! enn all den Tid og alt 

det Stræv eg hev kasta burt paa den Ting aa 

lære aa skrive provinsdanskt! – endaa heilt burt- 

kasta er vel denne Tidi ikkje heller; ho kunde 

berre vori so uendeleg mykje betre nytta. – 

Sumt er Folkedikt (endaa M. hev Kjeldur som 

skulde vera gode nok), som t. D. det paa S. 11 

um Skuledirektøren; eg veit ikkje av at der var 

nokon Skuledirektør paa Holt i dei Dagar. Men 

"der er ein Vegg ute" i det som M. her skriv: 

han hev haldi seg sjølv utanfyri. Han hev gjort 

det med Vilje, som han i Breve Sitt (12 /
2
) skriv, 

og av dei og dei Grunnar; men like gali er det. 

Eg fær trøyste meg med at han er komin med i 

Knudaheibrev. 

 – Peter Hognestad skriv baade vent og gløgt, 

og hev fylgt betre med enn eg sjølv. Eitt og 

anna er rart, – som det at Presten i han inkje 



hev aa segja til Skildringi av mine Vanskar daa 

eg skulde under "Konfirmasjons"-Kniven. Men 

sumt er og serskilt godt, som det han (S.30) 

segjer um Pietisme og Refleksion, – um elles 

Teologen er framme i Utnyttingi av Setningen. 

Og lier og der finst det falske – eller berre 

halvt rette – Analogiar. S. 34 er der endaa eit 

rett-truande teologisk Falsum: at (Israeliten) Jesus 

lærer (det kyrkjelege) Helvite. Og Hognestad 

held rett modigt paa den ævelege Pina. Men i 

det heile fylgjer han fint og godt den religiøse 

Striden fraa "Barnetrui" gjenorri Skepsis til Vaksin- 

manns "Religiøsitet". Det Spursmaale han set 

upp til Slutt er ikkje teologisk: "kvifor skal eg 

ofra?" (Eg  s k a l  ikkje ofre; men vil eg vinne 

den høgste Livsmeining, so maa eg ofre; "ofrar" 

eg ikkje, – so naar eg ikkje lenger enn til det 

"Ugrase og Avfalle som vert utkasta"; mitt Liv 

vert eit "Filisterliv"). "Naar me  i k k j e  vil gjera 

Guds Vilje?" (Naa, so vert me "utkasta"; Live 

naar ikkje si Høgd). Spursmaale um aa ofre 

Live for Fedralande høyrer  i k k j e  hit; det er 

Teologen som er ute. – Men me er komne 

langt fram, naar ein høgkyrkjeleg pietistisk Teolog 

kann skrive paa so vidt folkeleg Maate um ein 

"Fritenkjar". 

 Vetle Vislie hev skrivi um "Diktaren"; det er 

elles au mest mi aandelege Vokstrsogu: Livssyne 

mitt som det hev forma seg eller vist seg i mine 

Bøkar. Han gjer meg elles for mykje øre naar 

han meiner eg hev studera Tolstoi i 20 Aar; men 

det er mindre vigtigt, av di eg etterkvart i fleire 

av Grunnspursmaali er komin – paa den same 

evangeliske Veg – til dei same Synsmaatar som 

den store Russen. Verre er det, at Vislie (S. 62 

nedst) blandar Jesus ihop med dei fysste kristne, 

som alt var langt paa paulistisk Veg; og Spurs- 

maale S. 63 (øvst) er eit vanlegt Teologspursmaal. 

 Men i det heile skriv Vislie baade klokt og 

godt, liksom han læt meg faa – visst minst den 

øra eg fortenar. 

 Schjøtt hev skrivi morosamt og sant um Fedra- 

heimstidi, og Framgang og Nedgang og sistpaa 

Uppgang att i Slutten av Aarhundrade; til Slutt 

vert han paa sin Maate fantastisk: løgleg, men 

kven veit: djup med, kannhende. Ivar Mortens- 

son skriv serskilt um mitt "Syn paa Religionen"; 

han er rett frilynd; eg hev som andre Vegbrøytarar 

vori einsidug; men det maa so vera, og jamnar 

seg etterkvart; og elles hev eg "enno ikkje tømt 

alle Skuffur i Bibelen". Steinsvik fortél mykje 

gildt fraa den fysste Fedraheimstidi og seinare: 

hu! det hev vori tronge Tidir. Den som kunde 

faa Schjøtt til aa skrive "Minne" fraa "Døle"- 

Tidi og Steinsvik til aa fortelja sin Bladmanns- 



strid! – det vilde bli baade løglege og syrgje- 

lege og gagnlege Ungdomsbøkar. 

 Sistpaa kjem Hulda med eit Stykke som etter 

alt Aalvore gjer svært godt: det er berre Moro. 

Stundom helst vel mykje – for meg som det 

gjeng ut yvi; men Moro lel. 

 – Hermed er 60-Aarsgilde slutt for allra siste 

Gong, – um eg daa ikkje ein Dag Finn paa aa 

gjera ein litin Bladkjellar til "D. 17de" um "Gar- 

borg-Hefte". 

 

6.3.11. 

 Igaar lærde eg ein ny Mann aa kjenne, ein 

Bondegut, ja ein Teledøl, som hev vunni seg 

fram til Professor, og er Jurist, og praktisk Mann 

som ikkje lagar Vers, men arbeider med Sam- 

fundsspursmaal: Jon Skeie. Mill. a. vil han ha 

det gamle heilage Eksamensgrindverke ved Høg- 

skulen sprengt, so at Folk kann faa Embætts- 

eksamen naar dei kann sine Ting, um dei so 

ikkje hev lært desse Ting etter den akademiske 

Recepten. O. y. a. Høyrdest ut til aa vera ein 

vìtug Mann, stillfarande som han er. Til mine 

urolege Spursmaal etter ein komande norsk 

Førar hadde han ikkje noko visst Svar – – – 

 – Ein Førar treng me, ein som er klaarsynt 

og langsynt og styrer godt; – serleg me Bøndar 

er so altfor snilde og stuttsynte. Trur paa Gud 

og Kvarmann, og ser aldri at me er narra upp i 

Stry – fyrr etterpaa. Og no, etter Karlstad, og 

etter "Polltiken" i Narvik (som "Ola Fet" for- 

talde um i D. 17de sist; huttetu!) og etter alt 

som er selt og gjevi burt til Utlendingen, – so 

er det meir enn nokon Gong fyrr klaart at me 

treng ein Mann med gode Augo til aa styre 

denne arme vesle Baaten. Ein langsynt, klaar- 

synt, roleg Mann som kunde halde sin Kjeft . . . 

 – Brev i Dag fraa Styraren av d. "Politiken". 

Han vil eg skal korrespondere; etter B. B. er det 

ikkje lett aa faa Rome fyllt. Ja; eg vilde nok; 

det vantar ikkje paa det. Men . . . . . eg maatte 

fylgje betre med daa, – i denne Politiken som 

eg so lite veit um eg torer tru paa; kva skal ein 

Arining gjera? 

 

12. 3. 11. 

 Igaarkveld kom "Komediantane" heim att. 

 Dei hev gjort det betre enn ventande; men no 

treng dei aa kvile. 

 Tvo Pipekonsertar hev dei havt; den siste, i 

Trondhjem, var serleg skandaløs; ein slik Kultur 

vilde det vera lett aa fikte med, – um me sjølve 

var noko til Folk. No fær me daa sjaa; – der 

er mykje Godhug for Arbeide vaart paa dei fleste 

Stadir; det spyrst um me meir enn fyrr kann 

samle oss. 



 Hulda hev ikkje stort Mod paa aa vaage seg 

ut att; Tidi gjeng, og Hulda er ikkje sterk; og 

nokon som kann taka Arbeide upp etter henne 

. . . . . Ho maatte kunna halde ut enno i nokre 

Aar, til eit Par av dei unge kunde bli upplærde 

nok; men um ho kann halde ut so lengi er 

uvisst. 

 Samstundes veks det fram det eine norskdanske 

Teater etter det andre i alle større Byar; og her 

stend me – kraftlause. Ikkje ein einaste av dei 

unge synest so mykje som aa tenkje paa eit slikt 

Arbeid, – utan,  k a n n h e n d e  ein eller tvo av 

Spellags-Karane; men dei er for unge. 

 Og no som so ofte hev det vist seg, at me av 

Bondefolke – faae av oss hev Lag med slikt 

Arbeid. Berre nokre reint faae av dei som no 

var med vil det vera meir aa vente av – – 

 Det vert her som vanleg; "me fær sjaa; me 

fær sjaa". 

 

20. 3. 11. 

 Igaar paa Modum (Vikesund) med Foredrage 

um Tolstoi. Hadde legi krimsjuk eit Par Dagar 

og var enno skral; men det klara seg paa ei Vis. 

Godt Hus; og Folk fylgde vel med, trur eg. 

Raaka fleire gilde Karar. – Imorgo preikar eg 

i "Folkets Hus", Oslo, um d. fr. Revolusjonen. 

Gjev serleg Halsen vilde bli noko betre! 

 – Ein Mann burt i Vikesund fortalde (etter 

eit Blad), at Castberg hev tala (um politiske 

Spursmaal) i Studentersamfunde og millom anna 

sagt nokre gode Ord um Maalsaki; daa  k l a p p a 

det store Fleirtal av Studentane (berre eit Faatal 

peip). Dette skulde tyde paa at det tek til aa 

ljosne – norskast – att i Studenter-heimen; gjev 

det var so vel! Og gjev det kunde halde fram 

med dette! 

 – Storfin Vinter; høg, ljos Himil, straalande 

varm Sol, kvit, glimande snø; aa fara hit gjenom 

Lier og Røken og Asker i Dag var det reine 

Eventyr. 

 Paa Stasjonen raaka eg Hulda; ho steig inn i 

det Toge eg gjekk ut av: skulde til Byn med 

det endelege Uppgjer for Spelferdi. Det er godt 

og vel 1100 Kr. "Grunnkapital" enno – etterat 

Spelarane hadde fengi (paakravde) 50 Kr. kvar i 

Tillegg<fmark ind="1)">. – Næste Utferd kann ikkje bli fyrr 

til Hausten. 

 Det skulde vera Von um at Folk vilde teikne 

noko meir Pengar no, daa det hev vist seg at 

det gjekk godt. Ja. Nordmennane er svært gjerne 

med og festar. Men krevst det meir, so – –. 

Naa; men . . . eit Faatal, skulde ein tru? – Me 

fær no sjaa daa". 

 



22. 3. 11. 

 Igaar i "Folkets Hus" (utrulegt Knotenamn). 

Den store Salen (gild og romleg) full. "Den 

franske Revolusjon" gjekk betre enn ventande 

med den halvskrale Halsen. – Raaka etterpaa 

den unge "Arbeidardiktaren" Kr. Uppdal (for 

fysste Gong); ein stillfarande, gild Kar; hev no 

for ei Tid fengi noko likare Arbeidsvilkaar. Han 

hadde rett god Tru til den norske Saki; fleire 

og fleire av dei "rikske" dregst til vaar Side, sa 

han. – Ja kunde det bli Samling snart!  V e l 

treng me vaare stakkars 2 Millionar. 

 – Eg arbeider med mine "Fyrilesningar". 

Det vert ei lita Rekkje no etterkvart: "Vaar 

nasjonale Strid", "D. fr. Revolusjonen", "Henry 

George", "Leo Tolstoi", "Fritt Val" (nytt) o. a.; 

og trøytnar eg ikkje for snart, so vert det vel 

fleire. Det kunde bli eit lite halvt Band til Slutt 

i mi "Prosaskrift-Samling"? 

 Ei slik maa eg vel tenkje paa etterkvart, skal 

eg greie meg. Det fekk bli eit Band Politik 

(fraa Fedraheims- og 17de Mai-Tidine) o. a. smaatt, 

eit Band boklege Stubbar og Livsskildringar o. dl., 

og sistpaa "Ymist" og Fyrilesningar. 

<fnote ind="1)"> Tillegg til den vesle løni dei etterkvart hadde 

fengje. H. G.</fnote> 

 Kannhende kunde "Jesus Messias" koma med 

i dette siste Bande. Den vil eg daa gjera um 

(med ein serskild og større Bolk Utleggjingar av 

Evangelie). Eg gjeng alt og drøymer um aa bli 

Jesusforkynnar for Jærbuen (han kunde trengje 

til noko slikt); og naar eg hadde arbeidt med 

det ei Stund, so kunde eg faa i Stand Utleggjings- 

bolken aat Messiasboki. – Slik ei Samling paa 

3 Band kunde bli ei god "Hjelp til Alderdomen", 

maa eg tru; og rette Tidi vilde vel bli um so 

ei 6–8 Aar fraa no av. Eller um eg berre 

skulde gjera Boki ferdug – og det maatte bli 

gjort no snart, dersom Spaadomen um 1911 

skulde bli uppfyllt! – og so lata ho liggje til 

eg er vel "her ifraa"? – det var kannhende 

det klokaste. 

 

27. 3. 11 

 Igaar i Fredriksstad. 

 Fullt Hus der med, utrulegt nok, – um Huse 

elles ikkje var av dei store. Og etterpaa Fest i 

Maal-lage – Fredriksstad hev eit Maallag! det 

er ikkje til aa tru. Men det var denne merke- 

lege Dr. Lyche – ein Doktar som er Idealist 

er merkeleg, endaa ein og annan Finst –, det 

var han, som med store personlege Offer fekk 

Arbeide i Gong; og sidan hev det vori haldi 

fram av gode, trufaste Folk, Austlendingar og 

Vestlendingar, ikkje minst Lærarar. Meir og meir 

skynar eg, at vert Norig norskt att ein Gong, so 



vil Lærarane hava mest av øra for dette. 

 Ei Austlandsdame, – Lærar, trur eg – Thora 

Hansen, lagde eg serleg Merke til, ho var so god 

til aa lesa upp; las mill. a. upp Bolette Pavels 

Larsen, og fekk dette Austlandslage heilt med. 

Sidan kom eg i Samtale med henne; og ho for- 

talde meg, at ho var "fødd Maalmann": hadde 

komi til aa lesa eitt og anna norskt, og hadde 

"kjent det att" for sitt. Det er i det heile ymist 

som tyder paa, at um Austlendingen "kjem seint, 

so kjem han godt"; han er meir "modig" enn 

Vestlendingen, hev meir Sjølvtillit. 

 – Men religiøs Sjukdom er der paa Austlande 

no mest likso ille som paa Vestlande. Ei dansk 

Teaterdame <fmark ind="1)"> (fyrrverande) for der nede no med 

Beding og Tungetaling og fekk utruleg mykje 

Smaafolk med seg, – paa Lande ikkje minst. 

Stakkars Smaafolk; det hev so lite aa staa imot 

med. Og no, daa Livsvilkaari vert so tronge, so 

er det slik ein lettvinn Utveg aa drøyme seg sæl. 

 Drøyming og Sjukdom og Sjukdom og Drøyming 

. . . . Gud veit um me kanskje nettupp treng ei 

vill Kapitalisme-tid, til Lækjedom mot den Vilje- 

løysa som vel er djupaste Sjukdoms-Grunnen? 

– Det vert ei hard Raad; fælt mykje Beinløyse 

og Lauskjøt kom til aa fara til Hunds. Men det 

som vart att, det skulde vel bli berre Bein og Senar? 

 

31.3.11. 

 "Idyllen" – Drama – av Peter Egge kom 

eg til aa lesa i Dag; godt Arbeid. 

 Det er dette endelause Spursmaale Han og 

Ho. Her er elles alt vel, so nær som det at ho 

er fraa eit anna Samfunds-Lag enn han, med ei 

Sogu som ikkje er kvardagsgreid nok, og med 

noko underklasse-utrygt ved seg. Men han er 

heilt Overklasse og skynar ikkje dette: ei Mistru 

til henne vaknar med alt det han strævar imot; 

denne Mistru vert etterkvart ei æveleg Helvites 

Pine for den eine som den andre – fint skildra –; 

sistpaa ser ho at raadlaust er raadlaust og gjeng 

paa Elvi. 

<fnote ind="1)"> Anna Larsen. – H. G.</fnote> 

 Meir og meir vert Kjærleiken "Tragedie", paa 

den eine eller den andre Maaten. Gud veit, um 

ikkje all denne Elskhugsromantiken maa faa ein 

Ende ein Gong? – so det vert som i gamle 

Dagar, at Folk gifter seg etter Vite: med friske 

og sterke Kvende (Karar) som kann vera gode 

Mødrar (Fedrar) for Borni, og som elles er greide 

og gode Folk som ein kann lite paa? – Elskhugs- 

pinsla vert snart ikkje utherdande lenger, maa 

ein tru; ein vert trøytt av ho i Bøkane au snart. 

 Men mangt maa skifte fyrr det annarleis kann 

bli; sjølve det som me kallar vaar Kultur maa 



døy, veit eg. Det vil elles gaa tòlleg fort um 

alt held paa som det no gjeng; Sodomsjuken 

tærer Byar og Samfund upp no utan nokon Eld 

ifraa Himilen. – 

 – Igaarkveld hadde eg "Holting"-Lag. Me 

var 4 aldrande Holt-Seminaristar: Bjærum, Lang- 

tvedt, Matiland og eg; og baade hyggjelegt og 

underlegt var det aa friske upp eit og anna av 

desse Minne som alt ligg so langt atterut. Det 

meste var nok gløymt. Gildt var det for meg 

aa høyre, at den gamle Tridjelæraren min – og 

Med-Jærbuen – P. A. Skjefveland i seinare Aar 

hev fengi betre Tankar um meg enn han hadde 

i mine Seminarie-Aar. 

 No tek me alle til aa graane og skrukne og 

bli skoltsnaude og rolege; Baaten bér vel ikkje 

so svært lengi for nokon av oss, vil eg tru. Mest 

gamalsleg aa sjaa til var Nikolai Bjærum vortin, 

den gamle glade Musikdyrkaren og Organisten. 

Men glad var han enno. Og me var alle med godt 

Mod. Det er vel det, at med Aari vert den store 

Kvila meir og meir fredsæl aa tenkje paa, – 

den endelege og fullkomne Ferie, som me mindre 

og mindre talar um, men som me meir og meir 

steller til Rettes for oss, kvar etter sin Hug. 

10. 4. 11. 

 Eg flakkar og fer; men eg duger lite til det: 

vert snart trøytt; og daa minkar det baade med 

Mod og Mannskap. Folk er snilde, so eg greider 

meg nok; men det er naar eg vert aaleine att . . 

Herregud, dette vesle modlause, kraftlause Folk, 

kann det bli anna enn det er: ein Flokk Herme- 

kraakur? Og var det ikkje best aa lata det vera 

det det er, lata det herme og apa som best det 

kann, – til dess det gleid inn under Sverig? 

 Men so er her so mykje gildt Folk au, Folk 

som skulde duge til meir enn Apekattar; og naar 

eg daa er utkvild att, so læt eg Modløysa fara. 

 Paa sjølve breidaste Upplande er det ikkje so 

reint lite norskt-tenkjande Folk; vert dei mange 

nok, so kann det jamne seg utruleg. Gjenom 

Skulen fysst. Og so, i næste Mannsalder . . . 

 I sjølve Stange hadde eg fullt Hus (eit Par 

Hundra); og det skulde mykje vera Høgrefolk. 

Paa Upphamar (Vesle-) var Huse like eins fullt 

(ikr. 400): det var elles mest Maalfolk fraa Byen 

og Bygdine ikring-um; millom deim fleire staute 

Bøndar. Det skulde vera god Grunn aa byggje 

paa her upp-etter, trass i all Snobbeskapen. 

Hadde me berre fleire dugande Arbeidarar! Var 

eg sjølv ein meir dugande Arbeidar! Eller 

var her mange Gjævingar som gamle Stefan 

Frich! – Det som elles til Slutt trengst, er at 

Austlande fær sin eigin nasjonale Hans Nielsen 

Hauge. 

 – Kvar eg kjem i denne Tid raakar eg Kjen- 



ningar (og svært ofte Landsmennar); paa Upp- 

Hamar raaka eg ein Kjenning fraa "Skeibrok- 

Tidi": Johs. Haarklou. Han hev ingin lett Veg 

havt, men like modig og sterk og stø som fyrr: 

v e i t  med seg, at  h a n  skal nok ikkje ha lìvt 

til Faafengs. Me rødde mykje saman um gamle 

Dagar og um Skeibrok; honom kunde eg skyna 

Haarklou hadde vori glad i. Og var det enno 

– i Minne. Men ingin Sentimentalitet. – 

 – Var ein Dag i fyrre Vika inn-um i Kyrkje- 

depte; dei strævar med ein ny Skipnad som skulde 

gjera det greiare med Stipendie-Utbytingi. Stats- 

raaden hadde ein Tanke som saag ikkje ubrukande 

ut; og so "fær me no sjaa daa". Vansken er, at 

"Juten" no som fyrr vil "raa mest 'ti Garden"; 

han hev raatt aaleine i 500 Aar, maa-tru. 

 – Daa eg kom heim laag der tvo "Brev" til 

meg; det eine var Lokkelistur fraa eit Ham- 

borgsk Løtspel-Lag. Slike "Brev" vert vel sende 

Lande rundt no – stengja Fanden ute er raad- 

laust –; og dette Folke som ikkje kann sjaa seg 

rimelege Raadir til aa koma ut or si Armod, 

freistar vel med Lutspel no som med Trolldom 

fyrr. Og preike imot – vilde berre gjera vondt 

verre. 

 Andre Breve var ein "Indbydelse" til aa faa 

skipa "de norske Skolehavers Landsforbund". 

Sjølvsagt er det nokre Bymennar som her er 

ute; me Landsfolk "finn aldri paa noko". Og 

minst me Maalfolk – kann samle oss um anna 

enn um aa reise Gravsteinar yvi kvarandre. 

 – "Den 17de Mai" (som vert meir og meir 

dansknorskt di fleire Tingarar det fær) vil hava 

Hetle <fmark ind="1)">-striden nedlagd, daa det "ikkje er Von 

lenger til aa faa Saki upp att". – Vaar norske 

Fridom! – Joh. Scharffenherg skriv imot det 

Stykke eg sist skreiv; han er rimeleg og vil 

<fnote ind="1)"> Henrik Hetle frå Viksdalen i Sunnfjord vart funnen 

daud ved støylen sin. Folkemeiningi fekk det so til, 

at han var drepen av grannen Mikal Hetle, som vart 

dømd på indisier, saman med sonen sin Olav Hetle 

(Sumaren 1908). Forfattaren Hans Seland arbeidde hardt 

for å få saki uppatt, då han – og mange andre – meinte 

at domen var rang. Men tri gonger vart dette nekta. 

M. H. fekk straffarbeid for livetidi, sonen 10 år. 1 1914 

vart båe frigjevne. H. G.</fnote> 

hava tryggare rettsmedicinske Reglar; men elles 

vil han inkje ha gjort ved "dette sørgelige Drama". 

– Ei Retts-Avgjerd kann vera syrgjeleg; men ho 

maa staa. 

 – Og so er her eldre Brev, Brev som eg no 

maa sjaa aa faa i Stand Svar paa – huh! –; 

ein og annan snild Fyr som sét meg so uende- 

leg høgt, og vil tala med meg, og vise meg eit 

Manuskript . . . Aa, denne Sekstiaarsdagen, som 



skulde minne Folk um at eg er til enno! 

 Eg fær gjera meg hard, og lite paa at eg snart 

er gløymd att. 

 

20. 4. 11. 

 "Vaarknipe". 

 Jammerleg trøytt. Kann ikkje vera med. Men 

sìt endaa her med Samfundsspursmaal og Fore- 

drag og alt som meiningslaust er; kjem ingin 

Veg; duger berre til aa sova; ynskjer at eg fekk 

somne til Gagns, so som eg i 1911 skal; elles 

kann det vera det same det au i Grunnen. 

 Men Sol og blankt og stilt og den sælaste 

venaste Fyrivaar; Snøen burte i alle Solbakkar, 

og minkande og minkande all Stad; det spyrst 

berre um det ikkje er for turt kannhende . . . 

 – Hulda paa Preikeferd i Telemarki. Eg skal 

paa Preiking her rundt ikring – Aas, Fredriks- 

stad, Hadeland –; og so til Telemarki eg med; 

– sistpaa til Knudaheio; ein sval, havsval, 

kvilande Tanke. – Det vert vel elles Preiking 

der burte au, tenkjer eg; d'er kje greidt naar ein 

fysst er ut komin. – No vil "Samstyre" hava 

meg til Danmark med; men det greier eg ikkje. 

 – Naa; Danmark og Samstyre . . . eg maa til 

med Preika um Kvalitetsmetoden . . . 

22. 4. 11. 

 Tri Stadir skal eg ut og preike att, so for det 

fysste. Og so hev eg denne politiske Preika aa 

stræve med. Men det gjeng smaatt; underleg 

lite Arbeidskraft. 

 Og so vaknar denne Fille Filosofien. Eg gjeng 

og glor paa dette svarte Inkjevetta som alt sist- 

paa er; det er sliks Slag og Hubb som Nubb det 

eine med det andre. Og eg skynar at det det 

gjeld um i Verdi er aa  i k k j e  tenkje. "Tenkjing" 

er ein Sjukdom; dei som ikkje tenkjer men lìver 

i Veg, dei klarar det. 

 Det er daa au visst det beste for meg i slike 

Tidir aa vera ute millom Folk og "fyrilesa" eller 

"preike"; daa kjenner eg meg "med i Live" og 

læt all denne faafengde "Tenkjingi" fara til Hunds. 

 Men sitja her og setja ihop ei Preike, det duger 

eg lite til; eg finn paa alll Ting til aa lure meg 

fraa Arbeide. Mi Trøyst er, at no er det berre 

denne preika att – for denne Gongen. 

 

24. 4. 11. 

 Gong paa Gong syng Bladi upp um desse 

Framandmagtine som lurer paa vaare Sjøhamnar 

– og slett ikkje er rædde for aa vise dette –: 

ikkje minst er Hanseaten ute med sin lange Nase 

baade her og der; og i desse Dagar vert Ame- 

rika nemnt; den norske Havstrandi er vigtig for 

alle Stormagtir. 

 Admiral Sparre skriv – i "V. G."! – um dette, 



og godsnakkar for Stortinge som han kann best. 

Dessverre hev dei norske Statsmagtine sin "Par- 

lamentarisme" aa bala med; og Folke, stakkar, 

det søv paa vaare "Traktat"-papir. 

 Ulukka er at me hev ikkje noko Riksstyre. 

Det me hev er denne Flokken med Sakførarar 

o. dl. som slæst um Stortings- og Statsraads- 

krakkar; og dei hev alt sett Rikskassa so i Skuld, 

at laanar dei meir, so kann dei misse Røystir . . 

 Alt er daa reint paa ei Von. Ein fær tru at 

Stormagtine ikkje kann bli samde um aa bryte 

sund Lande, fyrr me er komne ut or det parla- 

mentariske Daudvatne; eller ein fær vone paa 

Tilfelle og Slump; men . . . . me hev inkje som 

me kann lite paa. Og Trui paa vaar "gode 

Lagnad" er veik; ja eit so sterkt Ord som Tru 

vaagar knapt nokon lenger aa bruka. – 

 – Gjera sitt beste, og vone det beste, og 

elles vera budd paa alt . . . meir kann ein ikkje. 

Men denne Utrygdi inst inne, den gjev ikkje 

Arbeidskraft. Det er ikkje  b e r r e  "Vaarknipa" 

som er i vegen for meg um Dagane; men . . . . 

som eine med det andre... 

 Naa. I Veg att med Kvalitetsmetoden! 

 

2.5.11. 

 Gran, Ha(de)land, – kven skulde drøymt um 

at eg skulde koma dit og tala um Norskdom! – 

Men endaa skulde det hende; og det gjekk godt, 

Mykje Folk, ikkje minst "Riksmaals"folk, og etter- 

paa ein Fest, med Talar paa norskt av Austlen- 

dingar (mill. a. ei Tale paa "normalisera Hede- 

marksmaal" – utruleg Fint!) og Vestlendingar; 

og Song og Musik (Piano og Fele). Norsk Kultur 

i Framvokstr paa sjølve Haland! – var den 

Tokken eg fekk. 

 – Og her som so ofte raaka eg att ein litin 

Stubb "Gamle-Dagar", ein Kjenning som hev 

vori utanfor mi Synsvidd i endelaus Tid: Lars 

(Eilertson) Sundt; no er han Jordbrukar paa 

Hadeland! Og gift – med ei fager Gjente der 

fraa Bygdi, ei Storbondedotter med eit serskilt 

godt og greidt Lag, og musikalsk –; og denne 

vesle Guten som enno syntest meg like ung, 

han er Far til tri Born no. Men nettupp same 

Karen som fyrr, ihuga, og heilt burte i sine 

Tankar og Fyrimaal: no var det Spursmaal ved- 

komande Jordbruk og Bygdeliv. Og han var 

inne paa mykje godt, um han knapt var komin 

noko djupt enno; han minner sterkt um Bror 

sin, Einar; og dei er baae tvo heilt ut "skylde 

Far sin" (Eilert Sundt). 

 Han hadde fari ymist ikring og haldi Foredrag, 

sa han; og no skulde han til Byen og tala i 

Bondeungdomslage. Der vilde han tala um noko 



som ikkje minst trengst: at Lands-Ungdomen 

maa faa lære aa arbeide – og det ikkje berre 

paa Jordi –; Handverke maa upp att paa Lands- 

bygdi, so Folke kann greide seg sjølv, og so der 

kann bli Økonomi og Samanheng og Stil i Bygde- 

live att. Og gjev han kunde faa den Tanken upp 

i Ungdomslagi! 

 – Hulda kom att fraa Telemarki i Natt. Det 

var fælt, fortél ho, aa flakke ikring der no i 

Førefalle; men elles hev alt gjengi godt. Var 

me so sant noko fleire um alt det Arbeide som 

ligg og ventar, og som trengst so vel til Ny- 

reising av vaart norske Liv all Stad, jamvel i dei 

Bygdine som skulde vera dei beste! 

 

5.5.11. 

 Kristofer Janson – 70 Aar. Eg skriv til han 

og helsar. Og takkar. 

 Han var ikkje lite for meg i min fysste Ung- 

dom; og han hev vori ikkje lite for mykje av 

Ungdomen, – utetter Tidi og paa ymis Vis. 

Etterkvart som eg vaks til gleid han undan for 

meg; men ein gløymer ikkje sine Ungdomsheltar. 

 Djupt stakk han 

ikkje; og umflakkande 

hev han vori paa 

yms Vis: Teolog– 

Unitarian – Spiritist; I 

Diktar-Prest; Dansk 

–Norsk; Nordmann 

–Amerikanar-Nord- 

mann; men endaa 

hev det vori Saman- 

heng. Og Framgang, 

– underleg uppblanda 

med "Barnetru". Eg 

kjenner 'n mykje for 

lite til aa skyna 'n; 

men noko godt og 

ljost, noko av Diktar 

og Barn, og av Mann attaat, stig fram for meg, kvar 

Gong eg ser eller høyrer Namne Kristofer Janson. 

 Han er 70; det meste av Dagen er til Endes. 

Eg høyrer han søkjer "heim att" til sin Ungdoms 

Heim: den fysste Fru Janson og Borni deira; 

i Morgo er han hjaa deim og held 70-Aarsdag; 

det er Livsringen som tek til aa knyte seg ihop 

att. – Gamall vert han visst; og Barnero vil 

der vera yvi hans Alderdom som der var Barne- 

glede yvi hans Liv; men so underleg spreidt som 

han hev lìvt kjem han knapt lengi til aa minnast. 

 

 – Spiritisme, ja. Og Teosofi: Det er Ord 

som høyrest enno. Og heller oftare i den alra 

siste Tid, trur eg. 

 Det var ei Stund i Dag, daa eg gjekk og 



tenkte paa Janson, at eg kom til aa tenkje noko 

paa dette att. 

 No er t. D. Janson gamall, eller paa Treskaali 

til Alderdomen. Det han kallar si Sjæl (og jam- 

vel Aand) vil daa smaatt um Senn sovne inn og 

slokne av. Som hjaa alle gamle. Vert eg gamall, 

so vil det gaa like eins med meg. 

 Vert ein fullgamall sloknar "Sjæli" beilt. Ein 

somnar bokstaveleg av fraa Live. Der er inkje 

att, – utan det ein kann ha gjort av varigt i 

sine sterke Dagar. 

 Ein lyt daa vel tru det ein ser? – Me strider 

og strævar og lid vondl: eller godt so lengi Livs- 

veven held ut; og so fær me kvile. Det gamle 

Testamente hev Rett. Kva dei spiritistiske "Aan- 

dine" er for Slag, det er eit Spursmaal som der 

vel knapt kjem noko Svar paa. 

 Me er med vaart "Sjæls"- og "Aands"-Iiv som 

Ljos. Logen, "Sjæli", blakrar og lyser, kveikjer 

anna som kann lyse eller brenne, hjelper oss 

naar det er myrkt, set Eld paa Hus og Byar um 

det so raakar til; brenn sistpaa sin Ljos-likam ned 

(eller si Olje upp) og sloknar. Eller vert sløkt – 

fyri Tidi. Heile Ljose med alt sitt Liv og all si Kraft, 

og med alt som det kann ha "gjort", – det er 

daa burte; ikkje til lenger. Soleis lyser me au 

og brenn, og kann gjera store Ting av baade 

godt og vondt; so brenn me ned og sloknar, – 

um me ikkje vert sløkte fyrr. Kor vart der av 

Ljose, av Sjæli? – Ja; der er berre det eine 

Svare: Ljose slokna. Det brann; um det er ut- 

brent eller sløkt: brenn ikkje lenger. Sjæli 

"brenn" ikkje lenger. 

 Meir veit me ikkje, og meir kann me ikkje 

segja. Og di eldre eg vert, di meir finn eg Fred 

og fullgodt "Svar" i denne Tanken um det bren- 

nande og sloknande Ljose. 

8. 5. 11. 

 6te Aas; 7de Fredriksstad – Fyrilesnad um 

Samfunds Vilkaar og Samfunds Vonir (George). 

Paa Aas i Elevlage; i Fredriksstad i Vinstrelage 

(for Aalmenta: Heire av Høgre hadde møtt upp, 

vart det sagt). Fleire gilde Karar der nede. 

 Og Byen – utruleg stor; denne Gongen fekk 

eg sjaa Nybyen – som tøygjer seg, tøygjer seg, 

med Verk (Tremassesliping) og Arbeidarbyar, – 

heilt burt-imot Sarpsborg. Det ser ut som dei 

Byane med Tidi maa vekse ihop. 

 Alt gjekk godt, – i Fr.stad til Slutt ein litin 

hyggjeleg Fest; men – det er Vaarknipe-Tidi, 

so rett "uppe" var eg ikkje. 

 

16. 5. 11. 

 Herleg Vaar; alle Tre grøne, Kirsebértréi 

kvite; men ute svalt og inne kaldt; og inne sìt 



eg; skriv Bladstykke og urnsét George Dandin . . 

 Men i Vika var, daa eg var ute og sette Jord- 

eple, var det so varmt eg kunde lite puste. Paa 

tvers er ho, denne Verdi! 

 – I Morgo held dei provinsdanske "Fridoms- 

dag".  Naar kjem dei norske etter med sin? 

 

25. 5. 1 1. 

 Gildaste Vaaren eg hev set her; Hegg og 

Aplar og Kirsebærtre kappblømer; Lufti er full 

som av Blomeskyir, lette, kvite, lett rodnande; 

Natturi stend Brur. 

 Men Jordi tek til aa lengte etter Regn. 

 – Idag hev Tuften sin Aarmaalsdag; – 23 

Aar; det er au eit Eventyr . . . at 23 Aar kann 

vera so stutte. 

 Meir og meir ser eg at det hev vori ein Lag- 

nad som mot Regelen gav 'n Namn etter Farfar 

min (i St. for etter Farfar sin): han hev visst 

mykje av Lage hans Farfar. Stillfarande, tagall, 

sparsam, smaanøgjen, usliteleg arbeidsam, prak- 

tiskt vìtug – nettupp soleis var han gamle Aadne 

Garborg au, etter alt eg hev høyrt. Det er daa 

vel den same "Lagnaden" som driv 'n til aa 

kalle seg Aadne (istadenfor Arne); det einaste 

som vantar er at han ikkje høyrer til paa Gar- 

borg lenger. – Naaja, og so hev han Hug, og 

visst Gaavur, for Komediespél; det er ikkje jærsk. 

Det hev han etter Mor si. Kunde det bli noko 

Av  d e t  var det vel. – 

 – Eg sìt og strævar med den nye Preika mi 

(um "fritt Val") til Telemarksferdi. Samstundes 

gjeng eg og ventar paa aa faa høyre fraa det 

Blade i Fredriksstad som vilde prente George- 

Foredrage mitt. Eg vert snart uroleg; skulde  d e t 

vera komi burt, so fær eg eit langt og vanskelegt 

Arbeid upp att. – Og so at dei ikkje so mykje 

som skriv! – Det er "norskt". 

 I "Fristundir" gjeng eg og fiktar med Hesta- 

blomen (Gullbosten), som gjer Fristundine til dei 

verste Trælestundir og veks til mykje fortare enn 

eg kann faa slaa 'n ned; – gjev Gullbosten var 

ein Gagnvokstr! – Men daa vilde han nok helst 

ikkje vekse. – Han skal elles vera ein Gagn- 

vokstr: brukeleg til Lækjeraad. Men sjølvsagt 

innfører me norske den Lækjeraadi fraa Tysk- 

land, og nyttar vaar eiglin fine Gullboste berre- 

til Ugras. Til aa banne paa og bli modlaus av. 

Vert me vaksne nokon Gong, eller  h e v  me vori 

vaksne? ? – Det Spursmaale kjem for meg kvar 

Gong eg er trøytt. – 

 – Der skal vera Ungdoms- (Skuleungdoms-) 

Lag i Vefsen, og der er Spursmaal um eg kann 

koma dit. Eg vilde gjerne til Nordland ein 

Gong. Men um det kann bli no veit eg ikkje 



enno. Fær sjaa naar eg fær Ferdalista fraa 

Telemarki. 

 – – Ja, ja. Preike. Der er visst ikkje meir 

Hjelp i det enn i aa skrive. Men . . . Tidi driv 

det daa. Og enno innbiller eg meg at eg gjer 

Gagn med det, – for Maalsaki um ikkje anna. 

Men lengi held eg knapt ut. – – 

 – I Stortinge slæst dei um Fossesaki. Vinstre 

er veikt som vanleg: spreidt i Flokkar og veit 

ikkje kva det vil; Høgre er like eins spreidt i 

Flokkar; men det veit kva det vil: gjera Folke- 

eigni til Privateign so langt som berre Raad er. 

Lite, lite er der aa vente av Stortinge i det som 

det no meir og meir gjeld um, Skipingi av det 

økonomiske Live, som er Grunnlage for alt. 

 Smaaflokkar, Smaaflokkar, ingin førande Mann 

og ingin førande Tanke, – utan Mammons- 

tanken. Den raar yvi alle, meir og mindre 

heilt og meir og mindre klaart. Me skal vel 

igjenom Mammons-Helvite, me som andre. 

 

29. 5. 11. 

 Storfagert; knasturrt. Det er Makk og Ugras 

som trivst. Snodigt at Folk hev kunna tru paa 

ei "Styring". 

 – Send meg er: The Fourth Annual Report 

of the United Committee for the Taxation of 

Land Values (1910–11), London. Rart aa sjaa, 

korleis eit stort og sterkt Folk kann samle seg 

og arbeide, med ei Tru og eit Mod som aldri 

sviktar. Me Smaafolk drøymer helst um ein 

hetre Heim hi-sides. 

 Berre ein slik Ting som at denne Nemndi paa 

I Aar hev fengi (skrivi, prenta) spreidt meir enn 

50 Millionar Smaahefte rundt um i "England, 

Skotland, Wales, Irland" – det svimrar for ein 

Nordmann, naar han les det. Og kor mange 

Talarar dei hev sendt ikring, og kor mange Møte 

o. s. fr. der er haldi – det vilde taka Tid aa faa 

Greie paa det. 

 Denne merkelege amerikansk-jødiske Saape- 

kokar-Millionæren Joseph Fels vert mykje nemnd; 

han arbeider og ofrar so ein sukkar med seg: 

slike Mennar kann berre store Samfund skapa. 

Og eg minnest ei Rispe eg las um denne Mannen 

– i "Budkavlen" var det visst. Det var ein 

som undrast paa Jødane og kva Meiningi var 

med at dei heldt seg so seigt uppe; Mr. Fels 

smilte rolegt og sagde: "dei skal innføre Kristin- 

dom ". Det Orde synest daa visst aa gjelde for 

hans Part. 

 Um Land Values in Parliament er der ymist for- 

vitnelegt; Riksstyre – som skulde vera George- 

istiskt? hev elles i det seinste stellt seg so at 

det i sume Tilfelle hev fengi Georgeistane imot 

seg. Sjølve Lloyd George's "famous Budget" 



fær streng Avdøming fraa Georgistisk Side. 

 Mykje, mykje kunde ein skrive berre ut ifraa 

det som her er lagt fram, dersom me hadde eit 

Blad aat slikt, eller Folk som kunde lesa det. 

Men me ligg utanfor Verdi, me norske; dei læt 

seg telja paa Fingrane dei Nordmennane som 

kann fylgje med i økonomiske Spursmaal. Altfor 

lite er eg inne i deim sjølv. 

 Ei "Trøyst" er det elles aa sjaa, at den store 

Mengd i det økonomi-kloke Engelland ikkje kann 

vera stort vitugare enn Folk flest her, naar det 

bér til Stykke. Me maa daa vel kunna "koma 

etter", me med, naar so langt lid, dvs. naar dei 

andre er framkomne. – 

2. 6. 11. 

 Er det Hìten? Eller Alderen? Eller det eine 

med det andre? – Eg reint gruver for desse 

Ferdine som stend meg fyri, og skulde berre 

ynskje eg kunde stengje meg av paa ein Stad 

der ingin fann meg. 

 Huff ja. 

 Alt anna eg tenkjer paa vert inkjevetta. Jam- 

vel desse Skræmeskòti i svenske Blad, at no 

kjem Russen . . . . Kva vilde no det gjera. Um 

me kjem under Svensken eller Russen, eller me 

vert liggjande under Provinsdansken . . . Um Lag 

paa same Maaten tenkjer vel Folke au. Eller 

um Vestlendingen kannhende heller vilde segja 

Tysken (Keisar Wilhelm) enn Russen. – – 

 Men . . . i Morgo maa eg i Veg anten eg pip 

eller syng. Og skal paa eit Ordskiftingsmøte der 

eg lite og inkje veit aa segja. Og so upp gjenom 

alle Telemarksdalar i Solsteik og Sveitte . . . minst 

heile fjortan Dagar til Ende. Dyreplaaging. Fanst 

det ein trygg Stad . . . – 

 – Her er det George Dandin. Og Gullboste. 

Og Sol-Helvite. Og Rekningar.  N o k o  nytt er 

her daa: Tuften hev fengi ei Biekube. Det er 

som ei Trøyst: daa vert det Gagn i sjølve Ugrase. 

Og det er her nok av. Det er det einaste som 

veks her paa Austlande visst. Eller daa trivst. 

Naa-ja; kven kann arbeide paa Jordi under ei 

Sol som denne? 

 

7. 6. 11. 

 I Kvitsunhelgi var eg paa Fagernes i Valdris 

(hjaa Høgskulestyrar Bo paa eit Maalmøte). Fagert 

der uppe. Og mykje som peikar godt i Veg. 

Em gamall Valdrisbonde raaka eg som var George- 

Mann. 

<side nr=136> 

 I Morgo til Telemarki, der eg skal preike 

Politik ("fritt Val") i 14 Dagar. Og so til Nord- 

land (Mosjøen). Derifraa ber det vel til Jærs. 

 

Knudaheio 16.7. 11. 



 – So kann eg segja eg er innflutt. 

 Vann hit igaar etter ymis Umflakking. Fysst 

Telemarki rundt – Skien, Helgen, Gransherad, 

Heiddal, Nes (Gvarv), Bø, Seljord, Kvitseid, 

Lunde, Laardal, Rauland, Ø. Vinje, Nesland, 

Fyrisdal, Nissedal, Drangedal – med Johan 

Pedersens nye Val-Tanke, (som Folk ikkje skynar 

eit Mukk av); so heim eit Par Dagar; og so 

nord-yvi. – Men "nord-yvi" er endelaust; er 

ikkje Norig stort, so er det langt; tvo Døger med 

Bane og Baat treng ein berre ein skal so langt 

som til Mìden av Lande. 

 So langt kom eg, og vel so det: til Meløy og 

Arnøy; paa den eine Staden var det Ungdoms- 

stemne for Helgeland, paa det andre for Vefsen. 

Mykje gild Ungdom fekk eg sjaa; men det er 

der som andre Stadir: det meste av all denne 

unge Kraft sender me til Amerika. Og dei Par 

Landsstyrar-Emni som tenkjer paa Raadir mot 

dette, dei finn ikkje paa andre Raadir enn slike 

som andre Stadir er faafengt freista: Stats-Jord- 

handel (som driv Jordprisane endaa meir upp) 

og – Tollverne. Eit Folk kann ikkje lære av 

anna enn Svien paa sin eigin Rygg, dessverre. 

 Eg tala u "Vaar nasjonale Strid"; i det 

Spursmaal stend Nordland i det heile um Lag 

der Sørlande (Vestlande) stod for 40 Aar sidan. 

Og det er ikkje anna ventande; Nordland er som 

eit Rike for seg sjølv. "Hovudstaden" ligg langt 

ut-i eit anna Land; derifraa høyrer Nordlendingen 

berre ender og daa eitt og anna gjenom Bladi; 

og um den norske Saki var der aldri anna der 

aa finne enn no og daa ein litin Flir og ei Vill- 

Leiding. 

 Eit Par Gonger, soleis serleg inn-i Vefsen, 

fekk eg sjaa meg um i  L a n d s bygdir; – aa, 

enn all den gode Jord som her ligg unytta (eller 

i det høgste halvnytta). Og soleis skal det vera 

Nordland rundt; det kunde føde so mange Folk 

som heile Norig no, vart det meg sagt. Og etter 

det eg saag høyrdest det rimelegt. Men Jord 

paa rimelege Vilkaar er ikkje aa faa her meir 

enn andre Stadir; og den Ungdom som skulde 

dyrke Nordland upp – dreg den same Vegen 

som Sørlandsungdomen. 

 I Mosjøen – der eg mill. a. gjesta gamle Stor- 

tingsmann Havig (ung i Hug, um gamall av Aar) 

– hadde eg ein stor Høyrar-krins (av ikkje 

minst Riksmaalsmennar) og bar der fram Johan 

Pedersens nye Tanke um Sjølvstyre. Og so vidt 

som eg kunde skyna vart Tanken betre fata enn 

i Telemarki. 

 – Fraa Mosjøen – Sandnessjøen til Bergen vart 

halvtridje Døger; og Tidi vart endelaus millom 

all den Mengd av Turist (engelsk, tysk, svensk, 

dansk, norskdansk); og slikt som Lugar var der 



ikkje Tale um; alt turist-sett. Dertil hadde eg 

fengi Krim siste Dagen i Nordland, daa Nordan- 

vinden med sin Kalde (og Skodde, og stundom 

Regn) sette inn; eg turvte alt det eg aatte av 

Jærbu-Tòlmod til aa greie den Ferdi. I Bergen 

fekk eg ein Kviledag – og fekk helse paa 

Bugge og Rusti-Huse –; so sov eg meg fram til 

Stavanger – og er no her. Dessverre enno ikkje 

heilt i Ro: eg skal til Ryfylke, til Festen ved Lø- 

landsteinen; men um 14 Dagar skal eg vel ende- 

leg faa kvile. Eg heiltupp lengtar etter Homer. 

 Tréi eg sette ifjor, stend godt for det meste; 

I aar fær eg sjaa um eg kann faa "skogen" min 

heilt i Stand. 

 Det som eg leigde andre til aa gjera er halv- 

gjort, paa Jærbu Vis: Lédi er utan Grindar, Huse 

bordklædt, men ikkje heilt maala: Skutane stend 

graae og gryler som fyrr. Det au fær eg sjaa 

aa faa Skikk paa "til Aars att". Godt at Bord- 

klædningi er fraa-seg-gjord; det var paa Tidi, og 

vel det. 

 – Det hev vori ein varm og noko turrvorin 

Sumar her med i Aar; men so kom det Regn so 

vidt at det greidde seg (utan paa Turrvollar); og 

no er Høye inne paa dei fleste Stadir. Men her 

uppe, der dei læt Smalen beite Engine fraa Vaaren, 

tek Slaatten seinare til, so her er dei knapt halv- 

ferduge. No hev det elles sett i med ein kald 

Nordanvind, som visst vil halde Regne burte, so 

no maa vel snart Høye koma inn her au. Men 

det trengst aa vera godt underklædd for den som 

skal sitja inne. 

 – Fraa Hulda Brev, at alt er tidlegt der aust; 

Tuften er i full Morelhandel (hev selt for 30 Kr. 

av eit Tre; det er ikkje ille). Hulda er med i ei 

Tilstelling for 100 russiske Folkeskulelærarar. 

(!Fru Blehr Upphavsmann); ho blir Allemanns 

Hjelp og fær inkje for det. Spélferdi til Nord- 

land vert visst av, endaa Hagens Konsertbyraa 

(Hammerfest) ikkje læt seg nytte (rangviljugt mot 

alt "Maalstræv", og dyrt). Mode er daa ikkje 

stort;",vi er hjemme igjen i Novbr.; og om vi 

kommer ud igjen efter Jul er uvisst". – Men 

um gali gjeng, so hev me daa den Trøysti at det 

som lét seg gjera er gjort. Vil daa ikkje Folk 

hengje paa, so fær dei bli liggjande. 

Knhbakken 26. 7. 11. 

 Fint VÍr for det meste; Toreslaatt og Regn 

ein Dag inn-imillom – som i Dag –; mildt og 

godt; YnskevÍr for Bonden. 

 – Ferdug med Løland-Fyrilesnaden i Dag (so 

vidt at det fær greie seg). Det hev kosta ikkje 

lite Arbeid; Livsskildringi i "Paa Skuggesida" 

duger lite. Fær sjaa aa faa fat paa Lølandsboki 

hans Severin Eskeland – til dessmeir Trygd; 



labbar ned-yvi i Morgo, so eg kann faa ein litin 

Arbeidsdag i Stavanger. 

 Brev fraa Hulda i Fyrigaar; ho hev havt det 

urolegt. Gjestir (mill. a. fraa Island: M. Jokum- 

son og Dotter; dei flakkar elles vidt, dei, var 

mill. a. Inn-um her i Dag; gilde Folk!); paa 

Gjesting med sume av desse hjaa Statsministeren; 

elles inkje anna nytt enn at Morelprisane alt er 

so laage at Brye med deim løner seg ikkje. D'er 

nok ikkje Barneleik aa drive Hagebruk so det 

løner seg, nei! 

 Andre Gjestir i Dag: Lensmann Nordheim – 

med ei ung Dotter som svipa paa Nordheims- 

(ikkje serleg paa Aaslands-)folke; ho minte meg 

so smaatt um gamle Dagar. – 

 I Morgo fær eg lielse ned-um paa Hognestad. 

Og so er det vel berre Ryfylke-Ferdi daa. Ja 

og so skal eg sidan hava Snekker og Maalar her 

uppe, so det kann bli Skikk paa Huse. Men so 

maa det bli Arbeidsfred. 

 – I Bladi er der ikkje stort. Tinge sìt i det 

endelanse og gjer lite anna enn Ugagn; Vinstre, 

eller kva ein skal kalle deim, er storglade naar 

det Ikkje i alle Maatar gjeng full-gali. – Det 

einaste eg bryr meg um er George-bladl; det 

gjeng smaatt og jamt fram-yvi, i Australia, Ame- 

rika, Engelland, Danmark, Sverig, Tyskland, 

peikar jamvel so halvt paa rett Leid i Spania, 

endaa Tilstandi der er nok mest raadlause. 

 I Norig er det stilt. Men ein Gjesdøl som 

saag innum her i Dag, rødde um at her paa 

Jæren veks Gjeldi stygt; og i Gjesdalssokni er 

det so, at Bonden berre ynskjer aa faa selja. 

Men kven skulde høyre paa Bonden her no? 

 

Knhb. 2. 8. 11. 

Heimkomin fraa Ryfylke. I alle Maatar gild Ferd. 

 Var inn-um paa Hognestad. Tala fysst med 

dei gamle. Hans jamra at det bar ned-yvi; men 

enno er han ute og arbeider alt han vinn. Ar- 

beidshugen, og dermed Helsa, held seg uppe so 

det er utrulegt; den gamle Mannen saag godt ut, 

 – betre enn elles i dei seinste Aari, so vidt 

som eg kunde sjaa. Men Gamlemor er sengfast. 

Det er Gikt, i det heile ytre Veikleik; og ho 

jamra yvi at det var vondt aa liggje der soleis; 

men Andlit og Augo var um, Lag som fyrr; like 

eins Aandskrafti. Men ein kann ikkje anna segja: 

Alderdomen er leid. Det er berre det gode at 

han fær Ende. 

 Eivind var ute og flakka; kom sistpaa heim. 

Han er komin inn i denne Endelausdansen med 

aa vera Allemanns Tenar; og eg saag kor trøytt 

han var; og han jamra sjølv yvi at han inginting 

fekk gjort av det han sjølv skulde gjera. 

 Eg fekk laane Eskeland-Hefte um Løland; fekk 



Sidan – i Lag med eit Par Prestar – sjaa "Meie- 

Riet" – med det nye, serskilde Verke som lagar 

Mjøl av Mjølk –; forunderlege Ting; utrulege, 

eventyrlege Ting; me skapar Tilvære um, – og 

maa vel ein Gong lære upp att det dei gamle 

kunde men som me hev gløymt: aa skaffe alle 

 – baade sitt visse Arbeid og sitt visse Bord aa 

gaa til. – Smaatt, smaatt, smaatt ser det elles 

ut med dette siste. – 

 – Eg sat ein Dags Tid i Stavanger og stellte 

paa Fyrilesnaden min, so bar det til Sand. Der 

var stort Ungdomsmøte og mykje Folk, so den 

vesle "Ryfylke-Hovudstaden" Sand kunde ikkje 

skaffe Hus til all den Mengdi; mange søkte ut i 

Bygdi; og ikkje faae vart gangande ute. I so 

Maate kom det vel med det ovfine og sers varme 

Vére; kóss det elles skulde gjengi skynar ikkje eg. 

 Fyrilesnaden min hadde vorti for lang; men 

det "laga seg" so, at det vart rimelegt aa kløyve 

"n i tvo: fysste Helvti (Livsskildringi) heldt eg 

29de um Kvelden, den andre (um Bøkane, og i 

det beile Lølands Arbeid) Fyrimiddagen etter. So 

– ved 4–5-Tidi – heldt Løvland Avslørings- 

Talen ved sjølve Steinen – som er reist paa ei 

Høgd ovanum og nordanum Sand, so han er 

synleg langt ut-yvi Fjorden; han er høg, og tek 

seg godt ut, og "talar" vidt yvi Land, – som 

ein Minnestein skal gjera. Lølands-folk hadde 

nok helst vilja havt Steinen paa Løland; men 

daa hadde han komi utanfor Ferdastraumen, vorti 

altfor mykje burtgøymd, – so Lølandsfolke farin 

seg i det som vart. 

 Mykje gildt Folk raaka eg paa Sand, mill. a. 

Torkell Mauland (han som var Amtsskulestyrar i 

Lølands Skuletid og vel hev gjort mest til aa 

hjelpe ‘n fram-yvi), og Lensmann Kolbeinstvedt 

(Son av gamle Tingmannen). Denne sist nemnde 

skjusste meg Dagen etter (med Motorbaaten sin) 

fysst inn-yvi til Løland – so eg endeleg ein 

Gong fekk sjaa den gamle Garden (Storgard 

etter Vestlands Vilkaar, med mykje baade Jord 

og Skog), og serleg forvitneleg ved den gamle 

Bygningsmaaten sin (med "Gamlebui", som ingin 

veit Alder paa, midt inn-i ein Krans av "Buir" 

(Bu-hus), aat det unge Gardsfolke, aat Gjestir 

o. s. fr.; stort hev Stelle vori i gamall Tid. Mykje 

forvitnelegt var ber aa sjaa; og gildt var det aa 

raaka Heimfolke paa Løland – han Lars, og 

Kona, og den staute "Gamlemor paa Garden"; 

tilveksande Born var der au, som saag ut til aa 

kunna "lova godt" –; ei rein Hugnadsstund var 

desse Par Timane paa den gamle Garden. 

 Paa Vegen til Løland kom eg ymist i Samtale 

med Lensmann Kolbeinstvedt; han fortalde meg 

mykje forvitnelegt – baade um dei politiske 



Tilstand i Ryfylke, og um Vilkaari for Umbòds- 

og Embættsmennar no; etter alt eg kunde skyna 

er det her au mykje som treng Retting; men 

um den Rettingi kann koma so snart at det vert 

tids nok – –. 

 – Me siglde inn-yvi Hylsfjorden til Durdalen; 

upp-igjenom den gjekk eg til Vaage ved Suldals- 

vatne; og no var eg so nære Suldal, at eg vilde 

nytte Høve til aa sjaa denne Bygdi som eg i 

seinare Tidir hev høyrt so mykje um. Og var 

Durdalen rar (berre eit Elvefar, fullt av Urdir 

og Bergbròt som gjenom Tidine hev ramla ned; 

sistpaa heilt stengd, so det er berre eit lite Skar, 

som Vegen so vidt vinn seg igjenom), – so var 

Suldal ikkje mindre verd aa sjaa: eit tvo Milir 

langt Vatn, som smøygjer og tøygjer og krøkjer 

seg fram (fraa "Suldalsporten" lengst nede til 

(Nes med) Brattlandsdalen øvst) millom bratte 

svarte Fjell, her og der med ei grøn To, der 

Geiti gjeng, og stundom ein Husmann hev klora 

seg so vidt fast at han heng, so midelveges 

millom Sjøen og Skyi. Sterke seige Folk maa 

det vekse paa slike Fjell, liksom sterke seige 

Furur; men endaa var det som ein Lette aa 

høyre at desse Armingane no heller søkjer til 

Amerika. 

 Fraa Strandgarden inst i Hylsfjorden fekk eg 

Fylgje inn-yvi til Vaage i Suldal med ein gamall 

Bonde, som – 80 Aar gl. og endaa vel so lett 

og stø paa Foten som eg – kunde fortelja meg 

mykje og mangt, fraa gamle og nyare Tidir. Han 

hadde vori Ordførar; og paa Amtstinge i den Tid 

hadde han t. D. vori saman med gamle Rei(d)ar 

Nor(dh)ei(m). Paa Vaage inn-ved Suldalsvatne 

– gamal Storgard etter Suldals Vilkaar, no 

Gardsbruk og Hotel – vart eg fagna som ein 

Kjenning, og lìvde godt og fekk ikkje betala: 

Folke i Huse "kjende Namne", og vilde daa eg 

skulde hava det som Folk og ikkje som Turist; 

so vyrd hev eg sjeldan kjent meg. Sidan fekk 

eg høyre at Suldal for lengi sidan hev norsk 

Skule – det vesle som kann vera av Skule daa 

i Fjellbygdir med so langt millom Gard og Gard –; 

Suldal er soleis ei av dei lengst komne Bygdine, 

og det endaa ho ligg midt i Turistvegen. 

Ei gamal Storætt her er Kolbeinstveit-øtti – 

med sin Eidsvollsmann, sin Stortingsmann, og no 

dugande Folk i ymse Stellingar (som t. D. Lens- 

mannen i Sand, og Eimbaatsføraren paa Suldals- 

vatne) –; Garden ligg i ei opi og fager Bygd 

eit lite Stykke innan-um "Suldalsporten". Der 

hev i det heile vori mykje Bondeadel i Ryfylke- 

bygdine, og er det enno; Torkell Mauland 

hev nok ikkje havt berre Prestesogur aa 

granske her. 

 Fagert var det aa fara ber inn-igjenom og det 



attpaa i slikt VÍr, – so blankt og varmt, at 

jamvel umbord var det best aa søkje Skuggen. 

Fraa Nes av bar det – til Fots – inn Bratt- 

landsdalen; det heiter Dal men er eit Elvafar, 

eller eit Fossefar: Elvi gjeng i kvit Foss – med 

Regnbogeglans i Fosseròke, naar Soli skin – ein 

god Fjordung Veg ned-igjenom; ein ser ikkje lett 

slikk Leik av løyste Trollmagtir. Men Vegen bryt 

seg fram gjenom Fjelle i halv (og heil) Tunnell 

lange Stykke. Og Engelskmennar laag paa Berg- 

knausar og fotografera; men her og der raaka eg 

ein Bygdemann som tigga . 

 Ja, ja. Vaarberre hev gjort sitt. Me gjer vaart, 

so det meir og meir vert Fant av oss. Engelske, 

tyske, russiske, dansk-norske Herrar, og norske 

Tiggarar, Banktrælar og Utvandrarar – –. 

 – Og les ein eit Blad, so er det um Keisar 

Wilhelm, som ligg her uppe, aust og vest og 

nord, og gjer seg kjend paa alle vaare Sigleleidir, 

og lokkar for Folk med Naade, og sét Støkk 

i det med si Magt. Dei norske "Statsmagtir" . . . 

bitst seg sjølve imillom, og læt Tyskeren tumle 

seg som han vil, – til dess andre Magtir (no 

Engelskmannen, høyrer eg) finn, at slikt ikkje er 

som det skal vera! 

 Paa Sand var der ein Major, som tala for Ung- 

domen um aa forsvara Norig; han tala paa eit 

Provinsdanskt so stivt, at det visst ikkje kunde 

vekkje Heimhug hjaa nokon Nordmann. Og so 

svarar den norske Ungdomen helst med aa fara 

fraa Lande; det er vent nok, Lande, og gildt 

nok; men han eig so lite i det; – dei fær 

verja det, tenkjer han, som  h e v  noko der aa 

verja. Millom alt det gilde som var aa sjaa var 

all Stad det same leide aa høyre: Ungdomen 

søkjer ut, – og kjem sjeldan heim att. 

 Eg vart trøytt av Turist-Trafiken og søkte til 

Knudaheio. Hadde tenkt aa taka Lysefjorden 

med same; man det fekk vera til so lengi; det 

vert vel noko mindre Byfolk og Turistar naar 

det lid lenger ut-paa Hausten, tenkte eg. 

 

 I "Rygja Tidend" les eg eit Stykke um det 

norske Spéltìle (Vestmannalagsformannen vert ut- 

spurd). Og Bugge er baade ihuga og modig; 

– no snart skal det bli, læt han um. 

 Hulda hev gjort meir enn nokon i den Saki; 

hennar Arbeid vert ikkje so mykje som nemnt. 

Men denne Tevling millom Austland og Vestland 

– so leid som ho i sume Maatar er – vil nok 

turvast, um dette upraktiske norske Folke nokon 

Gong skal faa eggje seg sjølv upp til aa reise eit 

norskt Spéltìle. 

 – I Oslo vert Hulda nytta til alt Arbeid som 

andre ikkje bryr seg um; no sist skreiv ho, at 



ho skal vera Vertsfrue (eller kva det helst var) 

paa ein Fest<fmark ind="1)"> paa noko som visst heitte Helge- 

landsmoen. – Soleis gjeng Sumaren; og det ho 

skulde gjera for seg sjølv ligg der. 

 – Bladi fortél, at Statsrevisjonen, som ein 

Gong var so faarleg, han hev no til Styrar fengi 

ein Vogt. Det same kann det vera. Han er 

b e r r e  eit Stasplagg no, og ei Attaat-Inntekt for 

Tingmennar o. dl. 

 Men at dette "arme" Lande forsyrgjer baade 

eit Departement og ein Statsrevisjon med eit 

"Arbeid" som ender og Gong kann faa rette paa 

eit 2-Krone- eller 100-Krone-Mistak . . . . naa; 

"armt Land"? Eit Land som sumlar burt Rik 

domar som den norske Fossekrafti, – det veit 

tydeleg ikkje kvar det skal gjera av Rikdomane 

sine; og so kann dei likso godt gaa til det eine 

som til det andre. 

 Men i Smaating kann det norske "Revisjons"- 

verke enno vera norskt. Lensmand Kolbeinstvedt 

fortalde meg um ei lang Sak som Staten hadde 

ført for Skuld 20 – tjuge – Kronur, som ei 

fatig men ærleg Husmannskone skulde ha fengi 

for mykje i Finnelønn for ei 50-Pundsnote; kom 

ikkje der! 

 

<fnote ind="1)"> Det fysste "nordiske student- og gymnasiastmøte", 

som vart halde på Helgelandsmoen, Ringerike og vara 

ei vike. H. G. </fnote> 

Knhb. 9. 8. 11. 

 Eit varmt Aar! – So varmt at det er reint 

stridt; so varmt at Aakeren skjernar for fort, so 

det vert lite Mat; berre tvo Gongir hev me havt 

Regn – ei Natt; eller uppimot eit Døgr; det 

vert eit historiskt Aar paa Jæren, dette, liksom 

"det turra Aare" i 1859, og "det vaada" i 1860. 

 Eg er glad eg hev Hus yvi Hovud, – og 

god Skugge i Arbeidsrome alt til ut paa Etter- 

middagen. So sìt eg her og baskar med Homer 

og læt Verdi sigle. Folk kjem det sieldan (som 

her igaar Hognestad-Karane – Tingmannen og 

Presten). 

 Ja og so makslar eg paa ei Melding av "Rets- 

staten ". Der er mykje godt der; og ei sterk 

Kjensle gjev ho meg av, kor heilt utanfor alle 

Framgangsstraumar Norig no er komi. 

 So langt utanfor er det komi, at alt aandelegt 

Liv er som avsomna. Dei faae som enno tenkjer 

gjeng som innestengde, dei kann vel stundom faa 

segja eit Ord, um. dei tiggar seg Rom i eit Blad; 

men ingin høyrer eller svarar. Men dette er ikkje 

heller noko serskilt norsk; Sev. Christensen hev 

eit godt Stykke um det same fraa andre Land, 

ikkje minst fraa vaar gamle "Kultur"-heim Dan- 

mark; det er Pengetrolle som er so klokt at det 

tegjer og soleis døyver Ordskifte og dermed 



Tanken ned; det same hev sjølve Kyrkjetrolle 

lært, ser det ut til. 

 I ei slik Tid er det ikkje lett aa halde Arbeids- 

hugen uppe, minst for den som er 60 Aar – eller 

meir. Og kva skal ein segja um Folke? – Her 

paa Jæren hev det godt Mod enno, høyrer eg; 

men so i det heile . . . . . . det hev lært av lang 

Røynd, at ein kjem ikkje stort lenger med det 

eine enn med det andre; ein fær slite med' ein 

vinn, og trøyste seg med at der er Ende paa alt; 

og so kjem Himilen for Lasarus og Helvite for 

Rikingen; dermed lagar alt seg. – Tja-ja. Men 

at me skal gaa ber og gjera  J o r d i  til Helvite ... 

 – – Med eg sìt her og skriv, glid det fram- 

um Jæren – sør-yvi – ein veldig kvit Baat, 

tri-fire Gongir so stor og fire-fem Gongir so 

snøgg-gjengd som vaare likaste norske Eimbaatar; 

i Solglimen lyser han yvi Land; – ein tysk 

Keisarbaat? – Ja-ja, ja-ja; Magti. Og Viljen. 

Det er den som raar. Den som korkje hev Magt 

eller Vilje, – han fær trøyste seg med Himilen. 

 Men i det danske Folke er Livsviljen seig. 

Kannhende kann me faa laant eit Grand Kveik 

av Dansken, og av Engelskmannen . . . 

– Nettupp Brev fraa Hulda, dagsett Helge- 

landsmoen, der ho skal vera Husmor for ein heil 

Flokk Skuleungdomar "fraa Norig, Finnland(?)<fmark ind="1)">, 

Sverige, Danmark". "Varmen kvælende; Støvet 

ligger meterhøit" – eg takkar for Vestlande 

likevel. 

 Men fraa "Politiken" fortél ho, at Johan Pe- 

dersen, Far til fritt Val", – for Arrestordre 

er tvunget til at gjøre Konkurs" 

 Som Schjøtt segler: det gjeng ut yvi Guds 

Born. 

 

Knhb. 15. 8. 11. 

 Igaar ved Thimekyrkja. Kristelegt Ungdoms- 

møte for Midjærsbygdine; Peter Hognestad preika. 

 Han preikar godt, heilt naturlegt og greidt og 

klaart, samstundes varmt og vent, so han hev 

stor Magt yvi Tilhøyraren. – 

 Men Teolog er han, og det ein Teolog som 

T r u r  paa sin Teologi. Det var heilt ut Moro 

ein Gong igaar aa høyre paa han; han var – 

sjølvsagt med Grunn i Paulus – komin inn paa 

<fnote ind="1)"> Jau, det er rett.– H. G. </fnote> 

ei Utgreiding um det kristelege Liv – Kvardags- 

liv, Liv millom Grannar – som var reint ut 

Jesus-kristeleg. Men so hugsa han seg: etter 

den Augsburgske Konfessjon kann Menneskje 

korkje vilja eller gjera noko godt . . . og so berga 

han seg paa Land so fort han kunde med nokre 

Ord um, at  k u n d e  me ikkje, o. s. fr., so var 

det sjølvsagt berre aa beda. um Tilgjeving o. s. fr.; 



for meg høyrdest det som han ikkje rett lika seg: 

kjende at han var komin Jesus vel nære, so 

det ikkje klinga rett med Augsburg-Teologien 

lenger. 

 Ja ja; Folke maa ha det so. Eg drøymde ei 

Tid um, at ein maatte kunna faa det til aa høyre 

paa Jesus; men nei; av Jesus kann det berre 

bruka Offerblode; Læra og Live hans ligg mykje 

for høgt for det. Dei faae som vinn lenger fær 

daa taka sin Strid; dei som er sterke nok hev 

helst godt av den. Men Folke vert meir og 

meir uduglegt til aa  v i l j a ;  i Hundradaar etter 

Hundradaar gjeng det og læt seg innbille at det 

ikkje  k a n n  vilja – anna enn vondt daa; det 

n y t t a r  ikkje aa tenkje paa aa vilja det gode; 

det er berre aa leggje seg paa Flatsengi og beda, 

og so synde og faa "Forlladelse". Det er den 

aandelege Visning som meir og meir fær Magt 

med Folketrée vaart. Um det vesle Faatale som 

vinn seg igjenom den aandelege Lamenskapen, 

– um det er sterkt nok til aa halde so vidt Liv 

i Roti at ein ny Stokk ein Gong kann renne – 

– – – 

 – Hulda skriv fraa Fagernes. Ho er ferdug 

med "Russen paa Helgelandsmoen" og driv no 

paa med Skulemeistrar <fmark ind="1)"> paa Fagernes –; eg 

skynar inginting. Anna enn at alt gjeng godt, 

og at det er heitt som i Helvite. Ho helsar fraa 

<fnote ind="1)"> Eit 8-dagars skeid for danske lærarar ved Valdris 

Folkehøgskule, der eg heldt eit par fyrelesningar. H. G. </fnote> 

Prof. Logeman, som skal vera med ved Univer- 

sitetsfesten. No er ho vel paa Labraaten att, – 

der elles "alt gjeng godt". 

 Med Helvite er det Slutt her paa Jæren no; 

fraa i Gaar av svalar – eller i Dag blæs – 

det fraa Nordvest. Og det graanar i Have, so 

Regne kjem vel snart, – no, daa det er for seint. 

 

Knhb. 17. 8. 11. 

 Endeleg er Huse i Knudaheibakken ferdugt – 

so utanpaa daa. Bordklædt paa gamaldags Vis, 

og raudmaala; det einaste "nymodens" er Panne- 

tògo, som eg laut taka, daa det ikkje onnor Raad var. 

 Inne fær det vel vera som det er; det einaste 

er um eg skulde driva Golvo; det gaper stygt 

millom Fjøline, det, og er paa ymis Vis i Ustell. 

– Naa-ja; so hev eg  d e t  aa tenkje paa til so lengi. 

 Og det gjeld aa "halde seg i Gang". Det 

merkar eg nok um Morgnane, naar eg ligg der 

halvvakin og tenkjer og halvdrøymer og ser so 

endelaust klaart at "alt er inkjevetta" ; eg tek til 

aa "gaa i Ungdomen att", maa tru. Men no er 

det verre; i Ungdomen trur ein no likevel at 

"der maa vera eitkvart", eller "maa koma eit- 

kvart"; no velt ein kva der var og kva der kom; 

og no, daa ein ser kor mykje der er att av det, 



so veit ein heilt ut, – at Salomon hadde Rett, 

daa han vart gamall og "Preikar". Og det ein 

hev gjort, det som der skulde vera Gagn og 

"Framtid" og Meining i, – det ser ein er gløymt 

alt; den Draumen at ein skulde "lìva i sitt Ar- 

beid" fram gjenom nokre Aar, den er berre Draum 

den med, ser ein. 

 Eg kjem meg ikkje av dette fyrr eg er vel 

uppe og tek til aa "koma i Gang" att. Daa ser 

eg at det er Tull aa vera "Preikar"; ein skal 

"gjera det ein kann, so kann ein kje meir", og 

so berre lata Tankene fara til Helvite. Kann ein 

vera andre til Gagn med Arbeide sitt, so er det 

vel; det kann ein elles – med Arbeid som 

mitt – lite vìta um; i alle Fall driv ein Tidi 

for seg sjølv med Arbeide; og naar ein so er 

utslìtin, so kjem – etter ei meir eller mindre 

lang og leid Døyings-Tid – den store Kvila. 

Sutring og Klaging og Spyrjing etter "Meining", 

det kann ein Ungdom finne Letting i; i min 

Alder veit ein at slikt er – ei Meiningsløyse 

til; ein fær bruka Live som ein kann eller maa, 

og elles slaa seg til Ro i den glade Vissa, at 

"det varer kje æveleg". 

 – So um Dagane driv eg rolegt Tidi med 

"Kvardagstankar" og "Arbeid" av ymist Slag, og 

spyrr ikkje etter meir. At dei Dagane er komne 

"som du skal segja  d e t  um at du likar dei 

ikkje", det kjenner og ser eg meir og meir; men 

so veit eg au visst, at dei Dagane fær Ende – 

um vel knapt "i 1911", so daa um ei rett rime- 

leg Tid. Og det at eg lìver hev alltid eit Grand 

Meining for mine eigne. – 

 – Desse mine eigne bryr seg elles ikkje stort 

um Knudaheio og alt som med den heng ihop; 

men det er rimelegt; kva kann Austlendingar 

skyna av Jæren?<fmark ind="1)"> Og so hev daa dei sin Aust- 

<fnote ind="1)">Me hadde budd på Jæren ein sumar dengongen 

(Salte 1892), og eg lika meg sers godt der – trur at eg 

alt då tok til å skyna ikkje so lite av dette eventyrlande, 

som eg fyrr mest kjende frå Garborgs "Det mørke Fast- 

land". Tanken um at han skulde selje Kolbotn og få 

seg ei stove på Jæren, kom då og fysst frå meg; eg 

fann det naturlegt at hugen hans meir og meir vende seg 

mot barneheimen. 

 Men sonen vår var berre fire år hin sumaren på Salte, 

so han kunde ikkje "skyna" stort anna dengongen, enn 

at strondi var morosam å leike på. 

 Seinare hev me nok båe lært å halde av Knudaheio 

og alt som med den heng ihop. H. G.</fnote> 

landsheim og Austlandsfjellstogu. Berre eg var 

stø paa at Tuften kunde koma i Gang med noko 

som han lika; det er til Slutt det einaste som 

kann uroe meg no. 

 



Knhb. 23. 8. 11. 

 Tvo Brevkort fraa Hulda; ho er heime og hev 

teki til med Teaterstræve. Den verste Varmen 

hev gjevi seg der aust au no. I Hagen mykje 

Eple – mange makk-etne der med – og ymist 

anna godt (som Melon); men visst ikkje stor 

Handel, etter som eg kann skyna. 

 – Den merkelege amerikanske Millionær- 

jøden, som paa sine gamle Dagar sonar for sine 

Kapitalistsyndir med aa drive Georgistisk "Kri- 

stindom", – han hev teki til aa tenkje paa Norig 

au no, liksom han arbeider i andre Land, Dan- 

mark og Sverig ikkje minst; vil tala i Xania so 

snart det læt seg gjera, – i Haust helst. Han hev 

sett seg i Samanheng med nokre av vaare faae 

Georgistar, millom deim meg; skriv, sender nokre 

amerikanske og engelsk-australske Georgistblad, 

og "trust", at eg "will co-operate with" dei 

norske Georgistane han nemner "in getting an 

organisation together for Norway". – Det vil eg 

nok, ja; men – – – 

 Det er den svenske Økonomisten Johan Hans- 

son – ein framifraa dugande Kar etter alt eg 

kann sjaa –, som han hev raadført seg med i 

Saki; fraa honom hev eg daa au Brev, mill. a. 

med Innbjoding til "Ekonomiska frihetsförbunnets" 

Haustmøte i Stockholm (der han vil hava meg 

til aa preike um Kvalitetsvale). Greidt vert det 

ikkje for meg dette (serleg aa koma avstad so 

snart: dei fysste Dagane i Oktbr.); og alt som i 

meg er av Latskap vrid seg; Raad hev eg ikkje 

heller; men – der ser ikkje ut til aa vera nokon 

annan (og meir praktisk) Mann aa faa Tak i no, 

og naar Framande vil hjelpe oss, so bør det daa 

ikkje staa paa ein Nordmann; – eg hev svara 

og sagt at eg kjem til Stockholm. Det vil eg 

sjølv hava baade godt av og Moro av; eg kann 

dessutan faa fortelja eitt og anna um Vilkaari 

her. og faa betre Greie paa dei svenske Tilstand; 

men . . . berre aa "ferda meg" til den Ferdi – 

 Det fysste eg veit aa gjera er aa taka ei Ferd 

til – Haugesund. Der er ein litin Georgistflokk 

eg kjenner, mill. a. ein Tingmann (Valentinsen); 

han hev i unge Aar vori i Amerika (der han 

vart Georgemann), og han kunde daa kannhende 

vera god aa hava, naar Mr. Fels kjem. Eller 

han kunde vìta andre aa sende i Veg; han er i 

det heile ein av vaare eldste; kjenner dessutan 

Storting og politiske Storleikar betre enn eg, – 

um det kunde vera fleire Figurar eller Namn aa 

faa Tak paa. Fire – seks Augo ser alltid betre 

enn tvo, fær ein tru! – 

 – Laurdag–Maandag v a r  gjorde eg ei gild 

Ferd: fraa Thu (saman med Ola Mossige) til 

"Figgen" og Aalgaard (?). Der raaka eg mykje 

gildt Folk – Mossigefolk og annan jærsk Adel; 



dertil ymist Sandnes-jærsk Forretningsfolk, serleg 

Driftsherren paa Aalgòr(?), Nilsen; og Fabrikane 

sjølve, – det er det reine Eventyr aa sjaa. Sjølv- 

styrde ("automatiske") Maskinar, som arbeider 

som der var "Aand i Hjuli", med litegrand Til- 

syn ender og daa; – du all Verdi! som ein 

vanleg boklærd vert arm og inginting, naar han 

stend framfor slik Trolldom! Karding, Spinning, 

Spoling, Veving, Klypping og Sauming i Lassevis 

for Timen, som heile Verdi skulde bli klædd; det 

var berre Klyppe- og Saumemaskinane som turvte 

fast Folkehjelp. Mannen vert meir og meir Gud: 

byd Naturmagtine arbeide og gjeng sjølv og ser 

paa; byd, og so stend det der; eg gjekk heile 

Tidi og tenkte: kann han no berre faa Skikk 

paa sin Samfundsøkonomi, – so kann Live bli 

heilt ut lìvande. 

Driftsherren hev au bygt ein Arbeidarby – 

hyggjelege Smaahus og eit Stykkje Jord til kvart 

Hus –, som syntest den lìvandegjorde Framtids- 

draum. Enno vantar berre dei (Georgistiske) 

Jordlovine, som skal kunna gjera Skipnaden paa 

Aalgaard til ein aalmenn Skipnad. 

 – Heimvegen lagde eg um Sæland; den Bygdi 

er eit gamalt Kongerike, med tydelege Leivingar 

etter ein utgamall Storgard ("Kongs"-), og etter 

Gravhaugar. Den unge Mannen paa Garden, 

Namnen min, han Aadne Sæland (Bror til Pro- 

fessoren, Sem), er Emne til ein Hovding, Bonde- 

førar, slik som vaar Tid krev deim. 

 

Knhb. 24. 8. 11. 

 Heil Umsnunad: Kuling fraa Sudaust i Staden 

for fraa Nordvest. Og det er graatt i Sør og Vest, 

og det strævar og slit og vil rigna; men meir 

enn noko Slit vert det ikkje. 

 – No skal eg faa slaa meg til Ro med Far 

Homer att eit Bìl. Det kjennest som ei Kvile. 

Og endaa –, ja kven  k a n n  kvile i denne Tid? 

 I Gaarkveld las eg "The Public", "The Stan- 

dard" og andre George-blad (fraa Australia, Ame- 

rika, Engelland); dei driv paa med Bòde um aa 

elske Næsten som seg sjølv; sjølve Jøden Joseph 

Fels driv paa av all Magt og gjer denne Jesu 

Kristindom til Liv; men det kristelege Samnøyte? 

Serleg her uppe i dette kav-, dette sjukt "kriste- 

lege" Norig? So raadlaust som det her er berre 

aa faa  a r b e i d e  for Brortanken! Det kav kri- 

stelege norske Folke hev enno ingin Draum um 

kva Kristindom er; det fylgjer blindt den store 

Antikrist som kallar seg Kyrkja. 

 Og Kyrkja hev Paulus bygt. Han kom ingin 

Veg mot Jesus so lenge han var den ærlege Saulus 

som bruka Vaabønir og Kniv; men so med ein 

Gong saag han kva han skulde gjera: han um- 



vende seg. Og forkynnte sine Tankar i Jesu Namn; 

narra desse skikkelege Galilæarane til aa tru, at 

det var Jesu Sak han førde. 

 Daa gjekk det. Og i Staden for Jesu Bòd: du 

skal gjera det gode, lìva som ein Bror millom 

Brørar, fekk me – det frelsande Storblote paa 

Golgatha. Dermed kunde me hata vaar Næste 

som me hadde gjort! det var berre aa smyrja 

seg med det heilage Offerblode; so var me 

like reine. 

 Det var eit Framstìg, Men 2000 Aar etter stend 

me paa denne Flekken. Det gjeng ikkje fort. Naa; 

Herregud; me hev Tid aa vente. Um Folk t. D. 

svelt, so svelt dei ikkje meir enn ihel; og døy 

skal me alle. Men me, som vil  l ì v a  fyrst, me 

gjer Brørane vaare til Trælar, – og vaskar oss 

reine i Blodstraumen fraa Golgatha. 

 Ein fær trøyste seg med at 1000 Aar er som 

ein Dag; "i Morgo" maa det vel taka til aa ljosne. 

I Engelland – eller daa visst Amerika – er 

"Freethinker" eit ørenamn, millom kristne som 

millom andre; me kjem vel etter, me kjem vel 

etter ... 

 I Veg med Gjævingen Alkinoos! 

 

Knhbakken 5. 9. 11. 

 Ujamt VÍr; Blaastr fraa Sudvest og Sudaust; 

Skoddeskyir, stundom Sol, ein Hende Gong Regn; 

vel turrt, men mildt og godt; ein Haust for seg 

sjølv her paa Jæren. 

 – Igaar fekk eg ein uventa Fridag: skulde 

fylgt Endre Lende paa ei Bjerkrheimsferd. Fekk 

daa ein Fin Fot-tur til Njaa, nord Gamlevegen, i 

godt, helst noko varmt VÍr. Men Ferdi vart ikkje 

lenger; Lende'n var hindra: ikkje frisk. Eit vondt 

Hald i Ryggen. 

 Posten forde meg (1) Innbjoding til Slotts- 

gilde, Soupé eller Bal eller kva det var; – 

og (2) Brevkort fraa eit nytt Namn: N. Lieng; 

han kallar meg "høgvyrde Landsmann" og er 

George'ist; synest vilja taka Førarskapen her (som 

vel var, um han duger til det); bed meg med til 

eit Georgistmøte i Xia ikr. 24de d. M. saman med 

den danske Georgistføraren Sophus Berthelsen; 

der vilde eg gjerne vera med. Men bakvendt skal 

det vera; kann eg bli ferdug her so snart at eg 

naar Xia 2dre eller 3die Oktbr., so er det Hæddi. 

 Godt at det tek til aa livna att med den Saki; 

kannhende er det au godt at dei fær ein Danske 

med (og det ein som er heilt inne i Saki); me 

sjølvstendige Nordmennar høyrer helst paa Ut- 

lendingar. 

 Same Berthelsen hev gjenom Torp Hansen spurt 

etter Foredrage mitt um Kvalitetsvale; vil prente 

det i "Ret" og kannhende serskilt. Eg fær no 

sjaa; uvisst um det kann høve for danske Lesarar. 



 – "D. 17de Mai" fortel um Motstrævarbraake: 

no vil dei hava ei serskild  B e v i l g n i n g  til danskt 

Maalstræv! I eit land, der Styring, Storting, Em- 

bættsmagt, Skuleverk, Handelsstand, Bokheim, 

Blad, snartsagt heile "Kulturen" talar og skriv 

Provinsdanskt, og der all Statsmìdel gjeng til pro- 

vinsdanskt Maalstræv, skulde me dertil faa eit ser- 

skilt rikslønt provinsdanskt Maalstræv; det er so ein 

maa læ. Og no er det ein Prest som er Førar i Fra- 

mandmaal-Lage; ein luthersk Prest (og Sosialist)! 

– Men, her fylgjer han Fader Luther, som bad 

dei Styrande slaa ned dei "baørische Hønde", daa 

dei reiste seg og vilde minne Herrane um at dei 

au var Menneskje. Prestane samlar seg alltid der 

Pengane er. 

 – Brev fraa Hulda; ho er i full Gang med 

Spel-Lage. Ein av Spelarane bur paa Labraaten 

og hjelper Tuften med Hagearbeide; det eine 

maa bli gjort, og det andre ikkje gløymt! 

 

 – Paa Heimvegen var eg innum hjaa den unge 

Mannen paa Tunheim, som er gift med ei Dotter 

hans Sven (Tønesson) Garborg, ei lettleg og grei 

lita Kone, som ikkje tarv leite etter Ord; ho gav 

meg eit heilt lite Repetisjonskursus i Garborg- 

historie. Eitt og anna skriv eg upp: 

 Gamle- d. e. Eldste-Sven, Smeden, vart utgamal; 

han døydde, som rett var, hjaa Son sin, han 

(Gamle- eller Næsteldste-) Sven. Men med denne 

gjekk det sistpaa ut; han laut selja. Sette seg so 

upp ei lido Stova ovanum det gamla Smi'huse; 

der lìvde han sidan og døydde, saman med 'enn' 

Berta Karina, Kona si. 

 Ein annan av Sønine hans "Eldste"-Sven, han 

Tønes, vart gift med Ervingen til Grannegarden, 

Anna, Dotter hans Gamle-Ola. Tønes var ein grei 

og drivande Kar, Smed liksom F'ren, og mykje 

til Jordbrukar: Tok upp ein svær ny Hage nord- 

under "Bergjene" og greidde seg godt. (Andre av 

Brørane som eg minnast, han paa Soma og han 

paa Motland, var like eins Velstandsfolk; han paa 

Soma lìver enno). Det er øtti hans Tones som 

enno held seg uppe av det gamle Garborgsfolke; 

han Sven Tønesson, næsteldste Sonen, som der var 

mest Nerk i, tok Garden og dreiv han godt 

(kaupte dertil Vollen vaar), men "tok det for hardt" 

og vart ikkje gamall; den eldste, han Ola, hev 

fari med mangt, var mill. a. lengi Handelsmann i 

Stavanger; lìver enno, men er skralvorin; Tønes 

("Litle-Tønes") hev Gard paa Nør(dr)a-Grøtheim; 

han var (liksom Hans Svenson) min jamaldring. 

Av Gjentune minnest eg Bergitta (g. m. Sven Nor- 

heim av Mossigefolke). (Re-)bekka (g. paa Salte) 

og Anna (g. paa Garborg) og Olina – kvar no 

ho hev vorti av. 



 Paa Andrissparten bur no ein Bø-Mann, som 

driv Garden godt (hev dyrka upp mykje av baade 

Foren og Vollane); paa Svensparten bur ein Mann 

som er komin fraa Frøyland, og heiter noko 

so bibelskt som Tobbias' (Tonen paa fysste og 

andre: – –). 

 – Han Sven Tønesson planta Tre upp-i Aasen 

ovanum Husi sine, og dei vaks; men Aasen hans 

Sven og Træi ("vaart" og Andriss sitt) ligg svarte 

og nakne som fyrr; undrast paa, um eg skal faa 

sjaa noko Umskifte med det, fyrr eg legg att 

Augo? – Eg nemnde det med han Unge-Tønes 

(Svensonen) daa eg var paa Garborg sist; og han 

ser der ut til aa vera Framtak i; kannhende skal 

han greie det? Liksom han er godt i Gang med 

aa faa gjort gamle Dinso til Aaker? Eller Broren, 

han Sven, som skal taka "Vodla-Garden" (Vollen 

"vaar" og Markaasen og Maulandshagen og Foren 

hans Tønes)? – Han kjem til aa faa Skikk paa 

Sudvest- og Vestsida av Garborgsaasen – so nedst; 

kunde han dertil faa klæde dei nakne Træi, so 

vilde Garborg bli minst likso vent som Mossige. 

 

Knhb. 9. 9. 11. 

 So snart eg slepper Penn og Bok og gjeng 

og steller med anna smaatt, so kjem den gamle 

Møda: gamle Versestubbar og Ordstubbar som 

gneg meg for Øyro til eg vert baade leid og 

trøytt. No for Tidi er det eit gamalt Ibsen-vers: 

"dem har jeg mistet underveis til Graven" (fraa 

"Kjærlighedens Komedie" visst; det er nok Folk, 

som tenkjer seg det syrgjelege Tilfelle at han laut 

svara so, naar Vaarherre, paa den siste Dagen 

spurde 'n kvar han hadde gjort av sine – Ideal 

eller kva det er). 

 Aa ja. Mangt er det me misser paa Vegen til 

Gravi, Draumar og Tennar, Vonir og Haar, Mann- 

dom og Mod, sistpaa alle Ting. Men det vert visst 

ikkje Vaarherre som krev oss til Rekneskap for 

det; han veit altfor vel alt paa Fyrihand. Han 

kjem til aa segja som so: gakk og legg deg, Gamle; 

dit hev havt strævall Ferd, og fekk ikkje mykje 

for ho heller. 

 Store Tid! so høgvigtige som me gjer oss: ska- 

per oss ein heil Gud til aa sitja aa halde Bok 

yvi vaare Smaaverk og Smaasyndir og alt vaart 

andre Smaatull. Men der er inkje aa segja: me 

drøymer som Born so lengi me er Born; og 

Draumane er gode for si Tid og til sitt Bruk. 

 – Etter eit Par Skoddedagar – med Regn ender 

og daa – klaarnar det upp; men det er heller 

kaldvori, – haustvori. Eg steller med mine "Fyri- 

lesningar," og naar eg er trøytt av deim er eg 

ute og putlar i "Skogen" min – skal bli. 

 

Knhb. 10. 9. 11. 



 Finaste Septemberdagen eg trur eg hev set: 

heilt klaar og blaa og roleg – naa, nokre kvite 

lette Smaaskyir paa Vesthimilen til Dekora- 

sjon –; rein Paradisdag. 

 Eit Par Gjestir paa Morgonkvisten: Bror til Jesp 

Berge og i Lag med honom ein staut Ungdom 

av same øtti og fraa same Garden; det var hyg- 

gjelegt. Daa dei var gjengne tok eg Fjellvegen 

fat; i Dag var det VÍr til aa taka Avskil med 

desse Bergheiane mine. Og venare trur eg aldri 

eg hev set deim. 

 Attunder Bergaasane var det so stillt og varmt 

at eg vart lat: naadde kje Snorestad. Brydde meg 

mindre um aa sjaa det au: det skal vera ein ny 

Mann som hev kaupt der, og byggjer; og han 

byggjer sjølvsagt i "Bystykke-Stil." Men Snorest- 

Kulo hadde eg framfor meg, og heile Bergheimen 

klaar og graalegt-blaa, med beitande Smale i alle 

"Lyng-Lidir" og her og der nokre brandraude kyr. 

 Eg gjekk uppaa ei Berghøgd; sat der lengi og 

saag inn-yvi Fjelli, og stundom ut-yvi Jæren, som 

grønka storvent ned-igjenom heilt til Havs, med 

"høg" og tindrande blaa Sjø; ikkje ofte ser ein 

Jær-Have so fint. Og aldri fyrr hev eg sétt det 

nye Jæren so godt som i Dag; det rikt grønkande 

som vinn yvi meir og meir av Myr og av Heiar. 

 Daa eg var komin ned i Dalen att, sette eg 

meg paa ei Tuve midt i eit Fjellbilæte fraa mi 

gamle Tid: heilt ut eit Bilæte fraa dei Dagane daa 

eg dreiv Smalen upp og ned her, til og fraa Snò- 

rest. Berre Lyng, Myr, Stein, Urd; so nakne 

Berg med veldige Istid-Steinar frametter Ryggir og 

Akslir ned og upp; her og der ein blaa Snipp 

av ei Tjønn; lengst uppe Øvste-linune av Snòrest- 

og Sikvalands-Kulune som herifraa syntest gaa i 

eitt; midt framfor meg Skaarlands-Kulo, som her 

teikna seg som et veldigt Brystbilæte –  b e r r e 

Bryste – av ei Gygr i Stein: ein etter Maaten 

rett grannlagd Barm med velduge Akslir og øvst 

noko av den Halsen der Hovude maatte  h a v a 

stadi; i Sudvest Kartavolls(?)-Fjelle, langt og med 

ein rett høg Kamb noko-so-nær midtpaa; endaa 

lenger Vest og lengst i Sør Synesvarden og Høg- 

dine ned derifraa, nord-igjenom til ned-imot Vaa- 

lands- og Hetlands-Stròke. Her sat eg som midt 

i mi gamle Tid; og ein stor Fred fekk Magt med 

meg. Eg kvilte. 

 Ei serskild, forunderleg Nattur. Stygg; trollsk; 

men endaa med ei dragande Magt – for den 

som kjenner ho. 

 Det er her eg høyrer heime, – med det i meg 

som i det heile hev Rot. Eg maatte burt og maa 

burt; treng aa bli løyst; – men maa hit att. 

 

Knh. 11. 9. 11. 



 Brev fraa Hulda. Det gjeng godt. Men ho spren- 

gjer seg. Ho er alt so nervøs at eg ser og skynar 

det gjenom Brevi. At ho er harm paa meg som 

ligg her og ikkje hjelper til, i eit Arbeid som daa 

skulde liggje meg nærare enn henne, – det segjer 

ho ikkje; men rimelegt er det<fmark ind="1)">. Hu, at eg ikkje 

duger det minste her! – Det som er visst er, 

at for henne maa denne Gongen vera den siste; 

ho greier ikkje lenger aa staa aaleine med slikt 

Storslit – – – 

 – Det graanar til att, og blæs fraa Sudaust: 

tenkjer paa Regn visst; svært ustød er han "i 

Tyo". Eg steller eit Grand i "Skogen" den vesle 

Stundi kvar Dag daa eg kann taka meg Tid; no 

m a a  eg snart i Veg med Tre-setjing. Men 20de 

skal eg preike i  "F i g g e n" (huff); og derifraa maa 

eg til Stvgr. og Haugesund; kann eg so naa hit 

att den 26de, so hev eg nettupp 4 Arbeidsdagar. – 

 – Gode svenske og danske George-Mennar 

skriv til meg – til  m e g  Upolitikeren – og vil 

– "paa ein fin Maate" – lempe meg inn i eit 

Arbeid som eg gjerne gjekk i Gong med, so sant 

<fnote ind="1)"> ø nei, det var nok ikkje han eg var harm på; han 

gjorde visst sitt, ikkje minst ved å tru på tiltake og gje 

os andre mod. Han visste, at det ikkje var "for moro 

skuld gjort", og endå mindre som sagt og skrive vart, 

fordi  e g  hadde trong til å bli teaterstyrar. Eg hadde mitt 

eige arbeid då som no, og ynskte meg sovisst ikkje 

noko byte. H. G.</fnote> 

det fanst praktisk-politisk Vìt i mig. Sjølve Joseph 

Fels vil hit og "kaste Eld paa Jordi" og korkje 

Førar eller Førar-Emne hev me; altfor mykje gjekk 

det som eg ræddast: 1905 vart Inngang til den 

tyngste Svevn og det seigaste Bakstræv. Og her 

sìt eg gamle Upolitikus og strævar med Homer 

– – –. Naa-ja; naar eg kjem til Stockholm fær 

eg segja Sanningi: Norig lyt sova enno eit Bìl. 

Me kann kaste einkvar Gneisten ut her og der 

so no og daa; men – ikkje so mykje som eit 

Blad kann me faa ut; og faa upp Ordskifte elles, 

naar me ikkje hev ein god Talar og Ordfiktar aa 

sende ikring, – det er raadlaust, raadlaust. Dei 

som freista med George-Lage sist – Trygve Kra- 

mer, Advokat Solnørdal o. fl. –, dei hev visst 

reint gjeve upp; eg korkje ser eller høyrer til 

deim meir. 

 Og alle norske Blad er  s a m s t e l l t e  um aa 

murtegja – um alt som gjeng for seg i andre 

Land (Danmark, England, Amerika, Australia o. fl. 

St.) vedkomande Jordsaki. Men det norske Vin- 

stre – Maalfolke irekna – hev tvo Førarar – 

Castberg og Gunnar Knudsen, den eine meir 

reaksjonær enn den andre. Ikkje Sosialistane hel- 

ler fylgjer med. Stillt, stillt i Gaasedammen, – 

kor lengi det skal vara. 

 



Knhb. 25. 9. 11. 

 Hev vori i "Figgen" desse Klokkarane finn 

kje paa so mykje som aa segja Figstad eller Figgby, 

endaa dei fraa gamalt hev Figgvé(n) like ved 

– og i Haugesund og preika Georgisme. Paa 

sistnemnde Staden er der ein heil litin "George- 

flokk" – Stortingsmannen no, Valentinsen (som 

i Ungdoms Aar vart kjend med Georgelæra i 

Amerika), hev nok fraa fyrsto øra for det –; 

og den er jamvel so modig at han vaagar aa 

vedkjenne seg si Tru; attaat er Byen norsk 

– og mange (alle?) dei førande der  v i l  vera 

norske; slik som Haugesund no veks til skulde 

han daa kunna bli vaar fysste heilnorske By; – 

han er modigare enn Stavanger og norskare enn 

Bergen; berre ein faarleg Tevlar kunde han faa, 

kannhende: Aalesund. Og han veks mest paa 

amerikanskt, so han burde bli meir og meir mo- 

dig; – endaa Vaarherre veit: fyrr eller sidan 

maa vel all norsk By-"Intelligens" faa Snobbe- 

arti. 

 Ein ung og gild Kar raaka eg millom George- 

Mennane der – Doktor, og alt Ordførar i Byen –; 

han kunde bli politisk ((-sosial)-georgistisk) Førar?? 

– Ein slik maa me snart faa. Men helst skulde 

han vera heilt norsk. Ein som Nils Sund der 

uppe (Bokhandlaren) vilde vera god og grei; men 

han er vel for grei til aa vinne fram, veit eg. 

 Me hadde eit lite Lag der uppe til slutt: der 

raaka eg mill. a. Stortingsmann Valentinsen; at 

Hugen er varm som fyrr hjaa honom saag det 

daa ut til den Kvelden. Um Gunnar Knudsen 

og hans Verjetoll sa han, at den Greia fekk han 

ikkje Vinstre-partie med paa. Men han hev vori 

so god ein Mann, og er so gamall no, at dei vil 

fara lempelegt med 'n i det lengste; – og det 

kann vera rett nok. 

 Han fortalde meg au, at dei norske – so vel 

som andre – Sosialdemokratar er i Veg med aa 

taka upp George-Tanken (so dei kann faa Smaa- 

bonden med); like eins at Vinstre er i Veg med 

det same (utan aa blanda George-Namne inn, sjølv- 

sagt). Noko sovori høyrde eg au paa "Figgen" 

(av ein Bonde som eg fyrr hev tala med um 

George-Tanken, og som no er med i eit Møte 

som arbeider med aa setja upp Sakliste aat Vinstre 

til næste Val. Og godt vilde det vera, – um 

det so for det fysste vart mindre enn eit "halvt 

stig" paa denne vanskelege Vegen. 

 Ymist anna høyrde eg, – soleis um nokre 

Georgistar i Bergen (ein Ingeniørflokk!?) som hadde 

fengi den danske Føraren Sophus Berthelsen til 

Bergen, men hadde stengt han inne i eit lite 

Privatlag, der han hadde tala for 60 Menneskje. 

Ei underleg Sogu, som eg maa faa meir Greie 



paa. Like eins ventar eg paa aa faa høyre koss 

det hev gjengi i Oslo; der var det Tanken at han 

skulde sjaa aa faa tala i Bondeungdoms-Lage; men 

um Klaus Sletten hev kunna vera med paa det – – 

(Seinare Merknad:) Berthelsen hadde fullt Hus. 

Men Sletten (Formannen) "hadde Forfall" og "D. 

17de Mai" – tagde ned heile Foredrage!!! 

 – Spel-Lage hev vorti mot-teki berre so mil- 

lom-godt i Hamar, men stor-godt i Vesl'-Hamar. 

Meir og meir spelegt vert dette Arbeide, di meir 

"Krigen paa Kniven" kjem i Gang; men nettupp 

naar det vert Krig paa Kniven plar me greie oss 

best, me norske. Hulda ser ikkje svært modig 

ut paa det siste Brevkorte sitt; men fær ho Sinne 

upp, so greier ho det. Lage gjer sine Ting bra,<fmark ind="1)"> 

skriv ho; og det er Storsaki. 

 – No hev eg berre att aa setja 300 Tre; so 

ber det aust-yvi – og til Stockholm. 

 

Labraaten 11. 10. 11. 

 Eg hadde "berre" att aa setja 300 Tre, ja. 

 Men just som Tréi var komne fram, – so vart 

eg liggjande, og det i tvo stive Dagar. Det var 

inginting, berre "Kjøld"; men Hovude verkte og 

Magen tolde ikkje so mykje som Tanken paa 

Mat; kom eg upp, so berre svimra eg og "ilte" 

<fnote ind="1)"> "Etter Måten bra," var nok Ordi mine. Ein kunde 

ikkje venta meir av Næmingar. H. G.</fnote> 

og laut aat Sengi att. Enden vart at eg laut setja 

Plantingsarbeide burt – paa ei Vis so eg kann 

taka det upp att til Sumars –; dermed laut eg 

i Veg. 

 Men daa eg kom til Stavanger, viste det seg 

at eg hadde gløymt Hovudsaki: den Fyrilesna- 

den eg skulde halde i Stockholm. Eg i Veg sør- 

yvi att – til Fots: hadde god Tid, og var trøytt 

av Baneskumping; hadde tenkt aa naa Bryne 

til Kvelds. Men alt paa Aasehøgdine var Føtane 

so skrale at eg laut kvile alt i eitt; og eg naadde 

kje Bryne fyrr Kl. 5 um Morgonen. So var det 

aa gaa og venta der i burt-imot 3 Timar, til Ho- 

telle kom upp; og so med Karjol til Undheim – 

og til Bryne att. Men VÍre var so vent at Ferdi 

var gild, um ho var aldri so meiningslaus og paa 

sitt Vis mødesam. At Folk glodde paa meg og 

lo segjer seg sjølv; men her var ikkje anna aa 

gjera enn aa læ med; – og um Kvelden var eg 

umbord paa Bergensbaaten. 

 Morgonen etter bar det aust-yvi. Næste Dagen 

Middagsbìl var eg paa Labraaten; der stod Huse 

tomt; og eg laut til Steinsvikgarden etter Lykilen. 

So kom den Hesten eg hadde tinga – ikkje med 

Kuffertane mine, men med eit Lass "Theatereffek- 

ter", som Hulda munde ha sendt heim; det drog 

eg innpaa Laaven, og gjekk so paa Stasjonen att, 

– og bar den eine av Kuffertane heim i Neven. 



Den pakka eg um for Stockholmsferdi, og rusla 

til Byen att med Rusleferdi Kl. 5,15; daa eg naadde 

Austbanestasjonen so Kl. 7 og meinte eg hadde 

altfor god Tid – Ferdi skulde ikkje gaa fyrr 9,15 

eller so –, fekk eg vìta at Ferdi var gjengi Kl. 6 

– etter Haustruta. 

 Dagen etter Kl. 6 – ein Time etter at eg 

skulde ha vori i Stockholm – køyrde eg fraa 

Oslo; fraa Kongsvinger av sov eg til burtimot 

Stockholm; kom so ut og fekk sjaa mykje av 

Lande aust-yvi mot Mølaren – flatt, vent, rikt 

Land med mange store Herregardar – haustbleikt 

grønt under haustbleik Sol –, til dess Ferdi so 

ved 8-Tidi rulla inn paa Stasjonen. 

 Der møtte meg ingin. Men eg bad eit Bybòd 

føre meg til eit "godt og billegt Hotel"; og han 

førde meg til Akademi-Hotelle i Jakobsgata, – 

litegrand innanfor Vasa-Gatan. Der paa eit lite 

Rom ei Tropp upp – greidde eg meg godt; der 

var huglegt Folk og rimelege Prisar. Og kvar eg 

sidan kom i Byen i desse 5 Dagar: beinsamt og 

huglegt Folk all Stad, og dertil utan det "bråk" 

som me Nordmennar plar tru er so svenskt; sant 

aa segja kjende eg meg meir "heime" i Stock- 

holm enn eg nokon gong hev kjent meg – eller 

enno kjenner meg – i Kristiania. Underlegt, 

gjekk eg og tenkte med meg sjølv, at desse tvo 

Folki ikkje skulde kunna semjast; – det hev vori 

det at Storsvensken kravde for mykje, og lærde 

Folke upp til aa tru og vente for mykje. At 

Rekneskapen millom desse tvo Landi elles enno 

ikkje er uppgjord segjer seg sjølv; at Storsven- 

sken enno bryggjer paa Hemn for 1905, og i det 

heile hev Folke med seg paa denne Tanken, det 

høyrde eg fleire norske der inne segja at me kunde 

vera trygge paa, – "so snart rette Stundi kjem". 

Me, som so gjerne blundar for slikt, og liter paa 

Papir, som ikkje vil vera anna enn Papir naar 

det kjem til Aalvor, – me kann vente baade eitt 

og hitt, so snart den Dagen kjem daa Russen er 

bundin i Asia. – – 

 Paa Møte var der mykje gildt aa høyre; ikkje 

minst hadde eg Hugnad av aa høyra paa dei 

danske Gjestine (Sophus Berthelsen og Joh. E. 

Lange); eg skyna deim best, av di – tenkjer eg 

– dei svenske alltid gjekk ut fraa svenske øko- 

nomiske Tilstand som eg ikkje so godt kjenner. 

Og sjølve det svenske Maal var meg mindre lett 

aa fylgje, naar det vart tala fort, – mindre lett 

aa fylgje stundom enn eg hadde tenkt meg. Men 

det gjekk lettare og lettare, so at det var fleire 

svenske Foredrag au som vart meg til god Hjelp. 

Noko ned-døyvt og modlaust laag der yvi Møte 

ved di at det var mindre søkt enn Von hadde 

vori; dette kom serleg sterkt fram i Slutnings- 



møte. Men eg kjenner meg stø paa at Arbeide 

vert framhaldi, og at det  s n a r t  vil faa Framgang; 

dette er – som det vart sagt – nettupp den 

Tidi daa Folk tek til aa tenkje paa Saki; men 

enno ikkje kjenner seg trygt nok til aa taka 

rett i. 

 Dei siste tvo Dagane fór eg – med godt Fylgje 

og god Hjelp – kringum i Stockholm og saag 

paa denne stolte og fagert bygde Byen med sine 

rike historiske Minne og nasjonale Samlingar – 

fraa Kongsborgi og Riddarhuse til Skansen –; 

der var meir aa sjaa enn ein greier paa eit Par 

Dagar; men at eg hev "set Stockholm" kann eg 

daa segja no. Og lagar det seg so at eg kann 

faa koma der enno ein gong til, so skal eg med 

det eg no veit faa fullt Tak paa denne Byen, 

som i so mange Maatar er noko for seg sjølv, 

ein By med eit serskilt sterkt og rikt historiskt 

Samanheng. 

 Millom deim eg lærde aa kjenne kjem eg ser- 

skilt til aa minnast den gjæve og gløgge Tenkja- 

ren Johan Hansson – som eg alt kjende fraa 

"Budkavlen" og fleire av hans Bokverk; Fru 

Hansson, som er honom ei serskilt god "Med- 

hjelp" i Arbeide hans –; Socialdemokraten (og 

Georgeisten) Borgmeistar Lindhagen, og Syster 

hans, den framifraa intelligente Frøken Lindhagen, 

tvo serskilt fine Menneskje; Bonden og Skalden 

Kilian fraa Jemtland; dertil fleire Bok- og Blad- 

mennar, som eg kom meir eller mindre i Sam- 

tale med, ein av desse tenkjer paa aa umsetja 

"Heimkomin Son," um der kann bli Forleggjar aa 

faa, – det eg ikkje trur paa. 

 Av Nordmennar var me tvo: umframt meg var 

der ein Lærar Lieng fraa Ringerikskanten, som 

for meg var ny Mann, – ein av dei (ikkje alt- 

for mange) unge som no tek til aa tenkja paa 

Samfundsspursmaal. Han er Georgemann og tenk- 

jer aa taka upp eit Arbeid der; kannhende fær 

han ut att "Rettfærd" eller eit anna dilikt Blad; 

og det er Tanken aa faa upp at det norske Ge- 

orgelage som døydde so syrgjeleg snart den fysste 

Gongen det freista seg. Gjev det kunde klara 

seg betre no! – For jamenn kann det vera paa 

Tidi at me kjem i Gang med dette Arbeide, det 

einaste eg ser som no skulde kunna bli til Hjelp 

for den norske Bonden. 

 

Labraaten 12. 10. 11. 

 Brev og Kort fraa "Hulda og Tuften" venta 

paa meg daa eg kom heim; og godt hadde dei 

aa melde: det hev gjenge reint etter ynskje upp 

gjenom heile Øysterdalen, og like eins i Nordland 

so langt som dei endaa var komne der (Namsos). 

Folk møter i Mengd, naar der ikkje er serlege 

Vanskar i Vegen (Haustarbeid); og med Spele er 



dei vel fornøgde. Kunde ein berre taka noko 

større Inngangspengar, so kunde det bli ikkje lite 

no; men her er Vansken: det kann sjeldan bli 

meir enn so vidt det klarar seg. – So godt som 

dette vesle Lage no er komi i Gong, so  b u r d e 

det faa halde paa; men . . . paa alle Kantar Ar- 

mod; og Spelstyraren (Hulda) ikkje lenger sterk 

nok til aa flakka soleis ikring; men dei unge for 

unge til aa kunna vaage seg i Veg aaleine; – 

bakvendt er det, og bakvendt skal det vera, endaa 

ei god Stund, veit eg. – 

 – Fraa Gula Tidend er her Spursmaal um eg 

vil medarbeide i Blade. Det svarar eg ja til 

(endaa det kann bli meir Bladstræv enn godt gjer 

no, um "Retfærd" skulde staa upp att); altfor ille 

vøre det um det norske Bergensblade skulde slokna. 

 

17. 10. 11 

 Manuskript-gjenomsyn, og Reinskriving av "Fyri- 

lesningar" som skal paa Prent, og so eit Brev no 

og daa, – meir rekk eg ikkje. Naa-ja, og so tek 

eg ei "Kvilestund" ender og daa: med aa lesa. 

 Siste "Samtiden" hev eitt og anna; Chr. Collin 

skriv sanne Ting um "Kulturblomstringens Lov", 

Finn Nyqvist rett forvitnelegt um "Kunsten som 

Livsfornyer" – Kunst i Staden for Religion, d. v. s. 

Kunst i Meiningi Menneskje-kjenskap og -kjær- 

leik; Fr. Hagerup skriv upplysande um Robert 

Koch og Oskar Jæger like eins um "den moderne 

psykologiske Forskning"; Gransking, Etik, Dikting, 

Religion – dei gamle Emne i Ljos fraa i Dag; og 

det gode er, at Trui paa Live arbeider seg fram att. 

 – Fraa Hulda Brevkort: det gjeng godt; men 

ein av dei beste Spelarane – Vesl'elv-dølen – 

ligg under Doktarhand, so der er nytt stridt Ar- 

beid med Rolle-byting og alt som dermed kann 

fylgje ... Slit og Stræv, Stræv og SlÓt. Vaarherre 

veit kor lengi ho kann klara det. 

 – VÍre er vent og mildt, men turt, turt, turt; 

dei fortel at jordi i Meter-Djupleik er turr som 

nybrend Oske. I Natt hadde det regnt so vidt 

Grase var vaatt, og i Dag hev Skodde haldi Lufti 

sval; men Væte so det kann muna – fær me 

nok enno vente ei Stund paa. Og verre og verre 

vert det med Vatsløysa. So ein kunde nok ynskje 

at ein var Vaarherre. 

24. 10. 11. 

 Skal til Norderhov (og Hønefoss) Laurdag– 

Sundag og "fyrilesa"; det vert ikkje greidt aa 

bli ferdug. Og meir og meir skynar eg, kor lite 

Hjelp det er i aa fara ikring slik og hjelpe Folk 

med aa faa Ende paa ein Time. Men... "ei 

Sjæl her og der, kannhende" . . . 

 I Norderhov ser det ut til at eg har funni ein 

Kar som det kann bli noko av: Lærar Lieng. Eg 



fekk Brev fraa han i Kveld (paa greidt norskt); 

han er alt i Gang med det han tala um paa 

Stockholmsturen: aa faa livja uppatt George-Lage. 

No fær me sjaa. 

 – Hev fari gjenom Bjørnsons Brev til Bergljot. 

Det er staut Kar i alt han er varm for; og Bergljot 

hev han vore glad i – at Brevi hans kjem er 

ein god Ting. – Truskyldigt kjem det i desse 

Bergljotbrevi fram, kor heilt han trudde paa seg 

sjølv (den sæle Mannen!) og kor lite han fann 

hjaa andre, fraa Ibsen og Zola til meg (som var 

"absolut ingenting"); berre med Alexander Kiel- 

land gjorde han eit Undantak; Kielland, som paa 

sin Maate hev vore glad i denne Løva, visste aa 

taka han paa rette Maaten, og var dertil moro- 

sam – som so faae Nordmennar er, og som 

B. B. visst i Grunnen trong serskilt um aa koma 

ut for ein Gong imillom, midt i alt det Aalvor 

han baska med. Skjemt og Lentur og høvelegt 

Lettsinn – saman med so mykje ærleg Dyrking 

at han kjende seg trygg –, med det hev Kiel- 

land friska han upp, so ein kann kjenne det, 

naar han fortél um det. Men med Lie hev Ven- 

skapen helst vori skral, – jamvel i dei Aari daa 

der ikkje var noko serskilt i Vegen; det kjem 

fleire Gonger tydeleg fram. 

 – Elles les eg sumt gamalt som eg ikkje hev 

fengi Tak paa eller Tid til fyrr; no er det nok 

for seint; men ein fær meir Ro til slik Lesnad 

naar ein eldest (og er leid nok av all vanleg 

Lesnad); Spirioza hev eg ikkje lesi fyrr, og ikkje 

– Skam aa segja det – Kant; ikkje eingong 

alt av Darwin . . . aa, det er syrgjelegt so lite 

ein fær fylgje med, naar ein lìver slikt eit Blad- 

manns- og Bokmannsliv. Men . . . so tenkjer ein 

vel dessmeir sjølv; og det er godt nok, – so 

langt det rekk. Men i desse Nybròts Tidir hadde 

det vori so mangt ein skulde ha fylgt betre med 

i. Aa, so mangt! – Men . . . hadde eg fysst 

komi til aa lesa, so hadde eg komi til aa grava 

meg ned i Bøkar; so ein fær vel til slutt tru at 

det gjekk som det høvde best for min Hug og 

mi Magt. 

 

30. 10. 11. 

 Paa Hønefoss gjekk det rett godt. Og ein stor 

Ting kom eg etter: sosialdemokratiske Arbeidarar 

tek til aa skyna Henry George. Det bør kunna 

gaa her som andre Stadir: fysst Smaabøndar og 

Arbeidarar, so Millomklassa i Byane, og so Resten 

etterkvart. – Lieng maa kunna bli til noko. – 

 Til Norderhov kom eg ikkje; det Ungdomshuse 

som skulde vori innvigt, hadde ikkje vorti fer- 

dugt. – 

 Fraa Hulda (Bodø) nye gode Meldingar. Men 

VÍre vart fælt, just som dei skulde yvi Vest- 



fjorden. So no spyrst det, um det unge Lage 

med alt sitt Mod kan koma der ut til dei yste 

Utheimane. 

 Brev fraa Gjelsvik um "Vaar nasjonale Strid", 

som etter Avtale fraa i Sumar skal ut millom 

Smaaskriftir; no lyt eg sjaa igjenom  d e t  Manu- 

skripte. 

Brev fraa Arne Garborg 

 

Labr. 5/11 1911. 

 Kjære Hulda! 

 Mange Tak for Brev af 29de f. M. (som altsaa 

har behøvet 7 Dage paa Veien; jeg faar altsaa 

adressere til Harstad). 

 Det er utroligt og aldeles storartet at Dere har 

kunnet tjene saa mye Penger under nordlandske 

Forhold og paa denne korte Tid; det viser at 

"Tiden er inde", og at Du har vidst at lægge 

det hele rigtigt an. 

 Mine (halve) Forhaabninger om, at Laget skulde 

kunne fortsætte sit Arbeid og – om et Par Aar? 

– blive et lidet norsk Teater (med f. Ex. 3 Vin- 

termaaneders Arbeid i Xia, og 2+2 Omflakker- 

maaneder her og der i Landet), – de dukker 

op igjen; det er akkurat det som  n u   m a a 

g j ø r e s. 

 Og til Dig vil der da stilles Fordringer; Du er 

den som kan holde det hele i Gang. – 

 – – Kunde det lade sig ordne med Kom- 

promisser i Stil med det nu paatænkte, saa at 

Du altid efter et Par Maaneders Slæp kunde tage 

Dig et Par Maaneders Ro, – saa undres jeg paa, 

om det ikke var det bedste for Dig selv, som 

det er det eneste for Sagen? 

 Jeg skulde i høieste Grad ønske at det lod sig 

ordne saa (ialfald saa længe det viste sig at du 

greidde det); for det er gjennem dette Arbeid vi 

skal erobre det norske Folk i Byerne. Foreløbig 

haaber jeg, at det gaar i Orden for i Aar. 

 For mig faar det virkelig være tilstrækkeligt at 

Du er hjemme periodevis (saaledes vil det være 

godt nu midt i "Pigeskiftet" selv bare med et 

Par Ugers Hjemmetid); og om Sommeren – i 

Ferietiden – maatte det ordnes saa, at Du fik 

V i r k e l i g  Arbeidsro. 

 – – – Ikke mindst af Hensyn til Tuften er 

det vigtigt at Turnéen fortsættes; den interesserer 

ham altsaa; og bare det maa være afgjørende. – 

 Gid alt maa ordne sig; og gid Du trods det 

uroligt skiftende Veir der oppe maa vedblive at 

trives; at det som før vil gaa godt med Komedien 

er jeg sikker paa, naar Deltagerne er saa interes- 

serede. Hils, samtlige – ikke mindst Fru Hek- 

toen<fmark ind="1)">, som nu i høi Grad blir det lille Samfunds 



"Støtte" –, og vær først og fremst selv hilset fra 

Din G. 

 

5.11.11. 

 Med det norske Vinstre gjeng det atterut. Den 

eine Helvti er alt Høgreparti; og den andre greier 

seg med Førarar som ikkje skynar det fysste 

Tidskrav: det nasjonaløkonomiske. Gunnar Knud- 

sen trur endaa paa Tollvernd (til Hjelp for Bon- 

den!); og no sist skreiv han um Georgelæra som 

ein annan Aftenpostmann. Det er Maalsaki og 

"Fossesaki" som enno ei Tid vil halde Flokken 

uppe; den som liver nokre Aar vil faa sjaa den 

siste Resten av Vinstre glide inn i "Bakstræve". 

Som vel er vil ein ny Framgangsflokk stige fram, 

– held alt paa aa skipa seg. 

 – Brev fraa Hulda – fraa Vesteraalen; alt 

gjeng godt; sjølve VÍre er mildt og godt, men 

braadt og sterkt skiftande. Og Spellage gjer det 

godt (ho hev alt sendt 800 Kr. inn til det "Lage" 

som sit inn-i Oslo og ingenting anna hev aa gjera 

enn aa setja Pengane i Banken; men det er daa 

au vigtigt. Spelarflokken hev godt Mod, og vil 

gjerne halde fram. – –  Gjev det maa laga seg! 

– for dette Arbeide trengst no fysst av alt, – 

um Maalmennane aldri so lite skynar det. 

<fnote ind="1)"> Fru Ingebjørg Hektoen, som skulde vera "mor" med' 

eg tok ei Kvil.</fnote> 

 "Vaar nationale Strid" lyt eg stelle ikkje 

so lite paa, naar det skal paa Prent: sumt maa 

eg taka med meir av, og sumt kann heller gaa 

ut; men i Morgo vert eg vel ferdug med Resten. 

 – I "D. 17de" er eg kome inn i eit lite Brev- 

skifte um norsk Bokhandel; det førende Maalblad 

forsvarar Gyldendal, og eg meiner me maa sjaa 

aa faa ein norsk Bokhandel, – fysst borgarlegt 

og so vel meir og meir nasjonalt norsk. I Kveld 

var Otto Valstad her og fortalde meg meir um 

denne Greia; so som det no peikar i Veg, 

so kan Enden bli den, meinte han, at Nygaard 

trøytnar og sél. – Huff ja; Danskane hev baade 

Pengar og Dugleik og Kaupmansklokskap, og me 

er truskyldige Bøndar som berre trur paa andre, 

og paa Dansken ikkje minst; me er ikkje van- 

skelege aa narre. Og Steinsvik er ikkje til aa 

forstaa: fiktar for Gyldendal ("Swanstrøm," segjer 

han) og fører (halvløynd) Krig mot den norske 

Bokhandelen, serleg Nygaard (Norli vert ikkje 

nemnt); og ikkje ein einaste av alle Maalmennane 

der inne synest hava eit Ord aa segja imot han. 

Forunderleg, so dauvt og daudt som her er! 

– Gjelsvik er mi einaste Trøyst; han røyver daa 

paa seg stundom. Men ein Professor kann ikkje 

vera stort med; og ikkje alltid skynar eg honom 

heller. Og dei unge . . . driv med Matematik og 

Astronomi og er utanfor denne Verdi. Høyrer eg 



noko ein Gong imillom, so er det slikt som ikkje 

gjev Mod.<fmark ind="1)"> 

 Fær me nokon Gong ei førande Kraft? – Løv- 

land? – Berre Politik, – "klok" Politik; fær 

han Fleirtal stort nok ein Dag . . . – 

 I slike Tidir er det godt aa hava ei Kjerring 

som Hulda. Ho er til Slutt meir Mann enn alle 

<fnote ind="1)"> Garborg gløymer her den frilynde ungdomsrørsla, 

som alt då var i sterk vokstr, og som han stundom sette 

rett store vonir til.</fnote> 

vaare Mannfolk. Kannhende skal me inn i ei 

Kvinnetid? Daa Kvinna tek Styre og Mannen 

vert ... den Gampen ho pløgjer med? 

 

8. 11. 11. 

 Fæle Stormar rundt alle Havstrendar, ikkje 

minst nordpaa; koss kann det gaa med Spelar- 

lage no? 

 – Etter mykje Smaaplunder kann eg endeleg 

koma til med Homer att, vonar eg. Dessverre 

tek Joleflaumen til aa stige . . . 

 Godt er det at Bladi aldri inneheld nokon 

Ting. 

 

11. 11. 11. 

 Fraa Bø i Vesteraalen skriv Hulda (3/11) at alt 

gjeng godt framleides; "Jo længer nord vi kom- 

mer, jo større Begeistring, ser det ud til at bli". 

Sume Stadir yvifyllt med "Riksar", som klappar 

og lær og ropar Bravo. 

 Naturi der uppe "det villaste Eventyr for ein 

Sørlending". Alt kvitt, med Glans av Sol og 

Maane. (Natti hadde endaa ikkje teki til). Men 

mildt. Og VÍre for det meste godt. – Næste 

Gong fær eg vel høyre um Stormen; – gjev 

han er komin yvi deim paa Landjordi! 

 – Sjølv er eg uendeleg trøytt. Orkar ikkje 

so mykje som aa faa fraa meg nokre Brev (hu! 

Bokbrev). Og kvar litin Bladstubb er ei heil 

Aarke, av di eg i Grunnen er so lite med. 

Framand, framand er du paa Jordi! 

<side nr=175 

13. 11. 11. 

 Eit Serhende: Brevkort fraa Tuften. 

 Han er ein praktisk Mann: ikkje eit Ord ut- 

yvi det praktisk naudsynlege. Dei hev havt tvo 

Kveldar i Kabelvaag, tvo i Bø (Strømsjøen), tvo 

i Sortland. God Fagning all Stad; Kaffilag jam- 

vel hjaa Riksmaalsfolk. No skal dei spela i 

Svolvær, og so vert det Harstad og Trums. 

Helsing. – Det er det andre Brevkorte han hev 

sendt fraa Ferdi. – – – 

 – Igaarkveld i Byen paa George-Møte. Noko 

slikt som 15 (16) møtte; men Lag vart skipa; 

me veit at det er ikkje Mengdi som skal gjera 

det enno. Og Namne George vart ikkje nemnt; 



det er for det fysste ikkje George-tanken me 

skal arbeide fyri heller; me fær vera nøgde um, 

me kann gjera eit Grand Fyribuings- og (gjenom 

eit lite Blad, som elles er so modigt at det tek 

upp-att Namne "Retfærd", og kannhende eitkvart 

lite Skrift) Upplysningsarbeid. – 

 – For andre Gongen tek Snøen til aa drive; 

den som fysste Gongen fall var no mest heilt 

avtint. Skal denne bli liggjande, tru? – Elles 

godt VÍr, stillt og ikkje kaldt; berre eit Grand 

sur-kjøle. 

 Eg strævar med Bokbrev, – og (kannhende 

blir det) eit Par Meldingar. Fleire gode Ting er 

komne; ikkje minst forvitneleg – og djupsynt – 

er Kr. Uppdal; berre Titelen paa Boki hev eg 

eit Grand aa segja paa: ho skulde heitt:  F r a a  

Dansen gjenom Skuggeheimen (= Fraa "Live"). 

Eller: Fraa den svartaste Skuggeheimen. For 

um der er djupare Holur i vaar telluriske Hél: 

Træle-Lagnaden er den laakaste. 

 Gjev eg kunde faa eit Par Meldingar i Stand! 

Og gjev eg visste kvar eg skulde faa deim prenta! 

– Her er kje eit Tidsskrift eller Blad som bryr 

seg um meg, eller som eg bryr meg um; eg 

stend der eg vil staa i Skuggeheimen: utanfor 

Dansen; men naar ein skal inn i Dansen likevel 

ein Gong, so veit ein ikkje eit skikkelegt Rom 

aa finne. 

 Naa! Koss det gjeng og ikkje gjeng, so gjeng 

dei daa ei leis ... 

 

20. 11. 11. 

 Endeleg Brev fraa Hulda att – fraa Harstad. 

Det held paa og gjeng godt, reint utruleg godt; 

paa 2 Kveldar hev dei der ut i Vesteraalen teki 

inn 700 Kr. Reinvinst! 

 Det vilde vera ille, um det skulde stana no, 

daa det er komi so godt i Gang. Eg skriv og 

spyrr um det ikkje enno kunde finnast ei Raad 

men det er vel paa Voni. Eg skynar Hulda er 

jammerleg trøytt – – – 

 Men at denne Spelferdi er den beste "Maal- 

Agitasjon" er greidt. "Riksmaalsfolk" er likso 

fornøgde som Maalfolk: naar Maale vert tala, og 

tala naturlegt og vent, – so er der ikkje noko 

vondt i det. Det er berre naar det vaagar seg 

utpaa Pappere at det vert Ukultur. O. s. fr. 

 – I Trums hev dei havt Fest i Dag (eg ser 

det av Helsingstelegram til meg); so fér dei der- 

ifraa i Kveld – sør-yvi. Etter ei sann Sigerferd. 

Aa, gjev Hulda var sterkare! 

 

25. 11. 11. 

 Ferdug med Prentrettingi paa "Vaar nasjonale 

Strid". Hev retta inn eitt og anna som Tilstandi 



no krev, og korta paa sumt anna; det er eit godt 

lite Arbeid, men kjem ikkje til aa gjera noko 

av seg. 

 – "Tvo Herrar" er eit av Selands beste Ar- 

beid. S o gjeng det til, at eit Verdensbarn vert 

gudelegt: det narrar seg sjølv fysst, og gjeng so 

med godt Samvìt i Veg og er Vekkjar og Veg- 

visar for andre, – haustar jordisk Vinning – 

eller daa "øre" ved dette, men trur aa tena 

Gud. Men denne Gudstenaren "fell" naar det 

er Tilføre til Fall, og hev heile sitt "gamle 

Menneskje" livs lìvande i seg, berre (halv-)dult 

for 'n sjølv gjenom Autosuggestion. Denne fyrr- 

verande Brennevinshandlaren og noverande Læk- 

presten endar med aa forføre og svike ei Gjente, 

og svike ei til, og fri til ei Enkje som hev Mam- 

mon. Men Gudsbarn er han like godt, og det 

ærlegt; naar han hev gift seg med Enkja vil Naaden 

bli sterk i 'n att, og han vil preike um Synd og 

Naade som fyrr. Og Folk vil graate som paa Teatre. 

– Det som vantar desse Folk er den Aands- 

daning som gjev Sjølvkritik. Han Far hadde den, 

<side nr=178> 

eller naadde so langt at han fekk den; men han 

kunde ikkje skilja millom subjektivt og objektivt; 

han tok sin Sjølvdom for Guds Dom, og alt rauk 

og ramla. – 

 – Um Spel-lage les eg i "Gula", at VÍre 

(Skodde) hev hindra det i aa koma inn-um Nar- 

vik<fmark ind="1)">, og at det hev vori ute for ein Rangpeis til 

Eimbaatsførar, som var aat aa setja det reint i 

Skorfeste. So  b e r r e  Jol hev dei ikkje; det var 

daa ikkje ventande heller. 

 – Eg lìver so stilt som ein Munk i sin Kove. 

Arbeidshugen er burte med Arbeidstrui; mest 

driv eg med Vedhogging, og inn-imillom Lesing 

(eg vrid meg kvar Gong eg skal i Veg med ei 

Bok; men er ho god, so hev ho snart Kloi i 

Nakken paa meg). Og so eitt og anna Bokbrev. 

Og eit Bladstykke som eg er so lei av, at eg 

berre stryk ut att det eg skriv. Shakespeare 

kviler; det hastar ikkje med Shakespeare o. dl. i 

dette Lande, dessverre. 

 

29. 11. 11. 

 I denne fæle Joletid søkk ein ned i Bøkar og 

jolehefte. Men i Dag kom daa endeleg eit norskt. 

Med mykje godt inn-i og det beste utanpaa: Jole- 

bilæte av Otto Valstad. Inni finn ein mill. a. 

baade Hulda og meg: Hulda med eit godt (ikkje 

skikkeleg maal-retta) men faafengt Stykke um 

Folkehelsa, og eg med eit godt og endaa meir 

faafengt Stykke um Kristindom. Elles hev Hefte 

so mykje baade gildt og fint at det burde faa 

Avsetnad. 

 – I eit Blad saag eg nyleg ein Stubb um ein 

Mann (austpaa eller nordpaa), som hadde tala 



<fnote ind="1)"> Det kom til Narvik, men ein Dag forseinka. (Seinare 

Merknad).</fnote> 

imot norskt Skulemaal ut ifraa den Grunnen, at 

me burde lære russiskt, so me kunde vera fyri- 

budde, naar Russen kom og tok oss no snart. 

 Det var ein sann Nordmann, dette. Ikkje Tanke 

um aa "vera norsk eller døy"; berre gjeva seg 

under 'n Far i St. Petersburg som fyrr under 

'n Far i Kaupenhamn, ja reint og beint og heilt 

ut for aalment,  f y r i b u  oss paa aa leggje oss 

inn under Russen, so det kann gaa full-lett og 

fullmjukt og fullrolegt med den Ting. 

 Der er kannhende berre den eine Mannen i 

Lande som kunde finne paa aa  s e g j a  slikt. Men 

Vaarherre aaleine veit, kor mange det er som 

tenkjer paa den Maaten. Med kannhende Tysk- 

land eller Engelland i Staden for Russland, men 

... med den same hjartelege Trælehaatt. 

 – Og kva anna skal ein vente? – 

 – Ofte, og ikkje minst i desse siste Tidir, ser 

det meg ut som at Europa i det heile maa slite 

seg sund og dei trøytte Folki gjeva seg yvi; 

kannhende kunde daa Soli gaa upp att i det 

engelske Australia; – Asia er vel for gamalt: 

hev ikkje Kraft til aa samle seg lenger. Men 

det er alltid som ei Trøyst, at um so ille skulde 

gaa, so vert det daa ikkje "i mi Tid". 

 – Juten Johan Pedersen driv paa i "Samstyre" 

med "evigt Liv". I Danmark med kann Folk 

drøyme, og det um dei er Juristar. 

 Eg hev skrivi eit Par Smaastubbar i "Smst." 

og spurt um det kann vera verdt aa blande Re- 

ligionsfilosofi uppi eit reint borgarlegt Arbeid; 

men J. P. vil hava det so, og fær den eine etter 

den andre, ikkje minst Kvende, med seg paa den 

Ting. At dette kjem til aa kløyve Lage – eller 

daa drive ut mykje god Arbeidskraft – maa 

vera rimelegt (Tanken hev alt vori framme). 

 Men paa sin Maate hev J. P. Rett. Folk treng 

nok vìtugt Arbeid til aa fylle ut Live med; men 

til Kvilestundine treng det 1) Leik, 2) Draum. 

Og naar den heitaste Elskhugstidi er yvi, – so 

er øvedraumen den likaste. 

 Mot den læt mangt seg segja. Men: Sanningi 

er kald og streng og Draumen fargerik og gild; 

(attaat er det svært godt aa hava eit Helvite aa 

kaste sine Uvenir i). Og noko visst veit ingin um 

kva som  k a n n  liggje attum den siste stengde 

Port; kvi skulde ein daa ikkje drøyme?  Helst 

so lengi Jordheimen er uhugleg som han no er? 

– – – 

 – "Faust" paa Norskt, er endeleg komin<fmark ind="1)">. 

Gjev det no ikkje vert  b e r r e  Tap for Bok- 

reidaren! – Han hev butt Boki so gildt – 

mill. a. med Teikningar av Eugéne Delacroix –, 



at han hev den største øre av det. 

 At eg gjekk "det fysste Upprìte" igjenom – 

Naa-ja; eg skreiv det um. No er det mykje eg 

ikkje kjenner att; og Vers som eit slikt: 

   "Hit fly dei hugspreidde 

   just som paa Maskefestar" 

(og der er ikkje faae slike), kann eg ikkje taka 

Skuldi fyri. Men naar eg berre hev sétt igjenom 

"fysste Upprite", – so maa eg i det heile vera 

andsvarsfri. (Mill. a. og for Interpunksjonen: med 

Komma i Staden for Semikolon kvar Stundi!) – 

 – Fraa Follke mitt kjem det eit lite Brevkort 

rett som det er: det gjeng knakande godt (sist 

jamvel i det halvsvenske Narvik); men Hulda er 

ille forkava. – Tuften hev skrivi og lati meg 

merka at han (utrulegt!) hev Hug til aa halde 

fram med dette Arbeide (um han elles sjølvsagt 

kann leggje det ned au); eg hev svara og eggja 

dei unge til aa halde fram so lengi Baaten bér, 

og freiste um dei kann faa  n o k o  Hjelp av Hulda 

<fnote ind="1)"> Hjå Olaf Norli. – H. G. </fnote> 

– stundom-til –, og elles Lov til aa kalle seg 

Hulda Garborgs Spel-Lag. Kunde dette laga seg 

var mykje vunni; og eg vonar i det lengste paa 

godt Svar. 

 

2. 12. 11. 

 So! – siste Maanaden i dette keidsame Aare. 

 Vinternatti, som for meg plar vara fraa November 

til eit godt Stykke ut-i januar, tok i Aar til so 

for 2–3 Dagar sidan; noko serleg myrk vert ho 

knapt i Aar. 

 Det er den Tidi daa eg serskilt klaart ser, at 

"alt er Faafengd og Aands-Upptæring"; jamvel 

det som eg til vanlegt held for Framgang, trur 

skal gjera Live ljosare og lettare for Folk, – 

jamvel det synest meg i slike Tidir Faafengd og 

inginting. For Herregud, svelt ikkje Folk, so 

finn dei anna til aa plaage seg med: og hev dei 

ikkje Helvite aa ræddast, – kor skulde daa 

Smaafolk daa faa brennsteikt sine Fiendar? Gode, 

fagre Tankar er til Hugnad for dei faae som kann 

tenkje deim; Verdi gjeng alle Dagar ad undas, 

stundom snøggare, stundom seinare; alt er eins 

Bier. 

 Det som held meg ved Lag er eit Grand Ute- 

arbeid; eg skal Finne Rom til – og leggje upp 

– 5 Famnar Ved, og maa daa rydja upp baade 

ber og der: alt ligg fullt av Rap og Skrap og 

Rusk og Lort, eller er sundbròti og i Ustand; 

og 5 Famnar Ved vil ha ikkje lite Rom; so hev 

eg – med eit Grand Vedhogging attaat – meir 

enn nok aa gjera i desse graasture Smaastundine 

som kallar seg "Dagar" i Novbr.–Decbr.; elles 

gjekk det vel verre. 

 Naar "Kveldlen" kjem – trast etter Middag – 



set eg meg inn og – ja: "arbeide" er eit mykje 

for stort og godt Ord; eg fær segia skriv eller 

les. No skal eg til med Løland for eit nytt kav- 

danskt Stavangerblad; skrive aat det er ikkje 

Moro. Og naar eg trøytnar er det ein Roman 

eller anna Diktverk. Mest alt er godt; men noko 

som tek meg? Aa ja; eitt og anna, som "Ungen"<fmark ind="1)">. 

Og sumt er so godt at det vekkjer Tankar. Fleire 

av desse Bøkane kunde eg ha Hug til aa skrive 

um, dersom eg hadde nokon aa skrive fyri, – 

og dersom eg ikkje visste at skrive er faafengt. 

Aa du sæle Ungdom, – daa eg innbillte meg at 

eg gjorde Nytte naar eg skreiv! – Ja-ja; Nytte 

for meg sjølv; og det fær ein vera nøgd med. 

Men naar ein er 60, so vert ein vel ikkje so 

mykje klaarare i sine Tankar sjølv heller enn 

ein hev vori. 

 – Studentermaallage skriv og bed meg vera 

med og skillinge ihop til ein Foredragshaldar, 

som skal fara ikring og fikte med Riksmaals- 

sekretæren. Ja-ja; det er store Ting at dei hev 

Bruk for meg der. Dessverre, Skillingar hev eg 

ikkje mykje av; og dei eg hev gjev eg heller 

til det norske Spellage; det svarar betre paa 

Riksmaalspreiking enn nokon Preikehest kann 

gjera. Men, eg fær vera med so godt som eg 

kann, veit eg. 

 

3. 12. 11. 

 Blod-Elvar flyt Verdi rundt jamt og samt, so 

ein vert trøytt av aa fylgje med; men noko Fram- 

hjelp er der ikkje i all den Aarelating. Og um 

Frankrike eller Tyskland skal røve i Marokko, 

og um Italia eller Tyskland skal røve i Aust- 

heimen, Engelland eller Russland i Persia o. s. fr., 

det kjem paa eitt ut; Røvarar er dei alle. Det 

<fnote ind="1)"> Av Oskar Braaten. – H. G. </fnote> 

einaste kann vera at den eine er noko verre enn 

den andre; Villskapen er ikkje i alle Land like 

harsk; men stor er Skilnaden ikkje; Tyrk, Kato- 

lik, Protestant – alle dyrkar dei med same Eld- 

hug den same Guden: Mammon. 

 Ein Gong undrast eg paa, um Soli ikkje skulde 

vera ventande fraa dei ytste Austheimar: Kina, 

Japan; men dei lærer av Europa, dei med. Dei 

lærer Krigskultur av Tyskland og Mammons- 

dyrking av Engelland; snart er dei vel likso 

langt paa den vonde Vegen som dei Kristne. 

Japan er alt full kristeleg Stormagt: lurer paa 

sin kinesiske Bror som Engelskmannen paa sin 

tyske o. s. fr. 

 Kina hev reist seg: vil drive burt sine mon- 

golske Herrar og skìpa – paa Vestlandsvis – 

Republik. Um det derved vilde koma paa Fram- 

veg er uvisst; dessutan kjem vel til Slutt Vest- 



magtine og hjelper det gamle Keisardøme upp att. 

So dei ein god Dag kann faa skifte Kina imillom 

Seg, liksom England og Russland visst alt er 

komne til Lags um aa skifte Persia. 

 – Her uppe tek me det rolegt; me lìver so 

ikkje lenger enn Stormagtine for godt finn like- 

vel. Men so lengi kann alltid Flokkane stridast, 

og leike "Parlamentarisme". Det som er upp- 

komi no um det norske "Utanriksstyre" her i 

Sømar, daa Keisar Wilhelm laag i Bergensfjorden 

med ein Flòte, fullt budd, visst til aa setja seg fast i 

Bergen, um Ufreden millom Engelland og Tysk- 

land skulde brjote laus, – det viser kva det 

nyttar med Sjølvstyreformir, naar ein ikkje hev 

lært aa bruka deim. – Du og du, som dei hev 

smilt i London og Berlin yvi desse norske "Di- 

plomatane", – som tok seg Sømarfritt just som 

Nord-Europa tok til aa koma i Brand! – Men 

den Gongen var daa Vaarherre Formyndar for 

oss Daarane. No spyrst det um me tek Lærdom 

av dette, eller um me berre vert meir mod- 

lause. 

 – Karl Elander i Göteborg (som eg raaka i 

Stockholm – gild Kar) skriv og fortél at han 

hev kaupt eit Vikublad der inne og vil gjera det 

til "organ för våra idéer". Det er godt. Men 

fraa Lieng hev eg inkje høyrt; ser ikkje so mykje 

som ei Lysing i Bladi um "Rettferd". Ny Ut- 

setjing, tru? – I "Intelligenssedler" hev Trygve 

Kramer teki upp ein Strid med Wilh. Keilhau 

(som er Cand. oecon. og hev lært sin Visdom 

av Aschehoug og Oskar Jæger); Spursmaale tek 

i det heile til aa vakne so smaatt her med. 

Berre me Maalmennar – som vel ikkje minst 

skulde tenkje paa Bonden – er heilt utanfyri, 

– alle Bladi vaare daa. 

 – Di fleire Maalblad, di fælare Maal; i Dag 

er der eit Maalblad som "gjer uppmerksam 

paa" noko som er "mindre paalitande" – 

o. s. fr.; vanleg norskdansk Stil (med norsk 

Stavemaate) alt igjenom. I Syttande skriv sjølve 

A. H. um "si Tids Kjeringar", fortél um kor- 

leis han hev det "heile Tidi under Lesingi" 

o. s. fr. O. s. fr. (Segjer elles eit og anna um 

det literære "Kynsspursmaale" som er modigt av 

ein Prest – og for meg paa sin Maate moro- 

samt). Det er so ein vrid seg kvar Gong ein 

skal taka eit norskt Blad i Hand. Men – det 

vert nok verre! 

 – "Lauvsprett" inneheld eit langt Stykke um 

Spellage i Trums – Spel- og Festkveldar. "Ung- 

lyden" hev like eins – i eit langt Brev "Nordan- 

fraa" varme Ord baade um Spele og Dansen. Um 

den siste ikkje minst; "kanskje gjer Fru Garborg 

meir med Dansen sin enn all Verdens Vis- 

menn hev magta med Talar og Grunnar". – 



Ja; dette er den rette Maaten aa arbeide paa; 

gjev ho kunde halde fram! 

 – – – Det er mildt og graatt og stilt, og 

mest inkje Dagar. Og med Arbeidskraft og Ar- 

beidshug er det so, at orka eg aa liggje heile 

Dagen, so gjorde eg det visst, – so nær som 

dei Stundine naar eg kann stelle i Vedskaalen. 

 

10. 12. 11. 

 I Dag er Spellage i Levanger. So skal det 

til Røros. Og so heim – etter ei Fjordungaars 

Ferd. Som vart ei Sìgersferd. 

 Ei slik Sìgersferd, at sjølve Tuften hev fengi 

Tru og Mod, – han som elles helst plar sjaa 

Vanskane. 

 Han skriv no, at Lage vil halde fram; det gled 

meg av alle Grunnar. Hulda vil hjelpe til med 

Instruksjon – no i ein Frimaanad; so slær ho 

seg til Ro heime (orkar ikkje aa flakke ikring 

lenger<fmark ind="1)">, og hev nok av anna aa gjera); men 

Lage vaagar seg i Veg paa eigi Hand. Det er 

Modigt; men Mod ber Mann yvi Bekk, fær 

ein tru. 

 Visst er det, at det er med lìvande Tale me 

no maa føre vaar Krig; Skriving og Agitasjon 

trengst, men er ikkje Hovudsak lenger. Og der 

Arbeid mest er turvande naar ikkje Skriving 

fram; ikkje Foredrag heller. Lìvande Tale, naar 

lengst og samlar best – det hev del røynt ikkje 

minst paa denne siste Ferdi –; og no er det 

Samling som trengst; Krig hev me havt meir enn 

nok av. 

<fnote ind="1)"> Anna arbeid låg og venta på meg. Eg visste og at 

G, trass i alt det han skreiv og bad meg halda fram, 

trong meg heime. Huset vart for tomt no, og arbeids- 

mode hans minka jamt. Og so meinte eg, at no, då me 

hadde synt, at tidi var komi for eit heilnorskt teater, 

vilde snart rette teaterfolk våga seg til. H.G. </fnote> 

 Vaare gamle Maallag skynar ikkje dette; dei 

trur paa den "hellige Skrift". Naa-ja; det lìvande 

Orde i Skulen (og Kyrkja) hev au fengi Rom paa 

Saklista. Og Privatkomedie i Ungdomslag sét dei 

seg ikkje imot. Men det som andre Maalstrævar- 

folk fysst plar tenkje paa: nasjonal Tìlekunst, – 

det er vaare Førarar helst rædde: slikt kann 

ikkje gaa,  h e r; – me maa vinne fysst. (Berre 

i Bergen hev Vestmannalage i seinare Tid havt 

Tanken uppe; dessverre hev det for lite Magt). 

Einaste Vegen er daa den som Hulda no hev 

vist: samle og arbeide upp eit lite Ser-Lag og 

so berre gaa i Gang; er der daa Livsvon, so 

gjeng det; og gjeng det, so blir Livsvoni styrkt. 

No fær me daa sjaa; det ser godt ut; og Tidi 

B u r d e  vera komi. 

 – At heile det norske Vinstre i Røyndi er 



paa same Vegen som det "moderate" (no "fri- 

sindede"!) Vinstre vert meir og meir klaart. Det 

hev eit Par Sakir som i andre Land vilde vera 

gode Høgre Sakir: Lande skal hava sitt eigi 

Maal og raade sine eigne Rikdomar; no tek det 

attaat til aa mynstre med ein annan konservativ 

Tanke: Folketrygding (eit Vaapn, trur dei, mot 

Sosialdemokratie). Og so strævar ein Vinstre- 

embættsmann (Castberg) med ei "Jordsak" som i 

andre Land for lengi sidan hev vist seg unyttig, 

men som her er so ny at dei stuttsynte trur: 

Smaabruk til Arbeidarar – ved Samfundshjelp. 

Det vil vise seg her som andre Stadir at det er 

ei "Umbot" til Hjelp for Pengemagti. Men Tingen 

er, at naar alt kjem ihop, so bryr ikkje Vinstre 

seg meir um Smaafolk enn Høgre og "Frisindede": 

det er reint stygt aa sjaa, kor glade Vinstrebladi 

er naar dei kann faa fortelja eit Døme paa, at 

Sosialdemokratie ikkje heller kann hjelpe Folke. 

(George veit dei enno so lite um, at honom tarv 

dei knapt tenkje paa). 

 Men næste Akt i det store Spele tek til, naar 

Arbeidarar og Smaabøndar lærer aa samle seg 

um Georgetanken. Og daa kjem me norske au 

med; – um me lìver so lengi. Men so lite 

som me greier den Ting aa styre oss sjølve 

(med all "Parlamentarisme" er me snart midt 

upp-i ei ny Hanseat-Tid verre enn den gamle), 

so hev me inkje anna enn Tilfelle aa stole paa. 

 – Me fær "tru det beste og vera budde paa 

det verste" so lengi me orkar og vinn. Det er 

stuslegt at her er so lite framsynt Ungdom aa 

sjaa; enno hev Modløysa Magti. 

 

15. 12. 11. 

 "Folke mitt" heimkome. So no er eg endeleg 

"hjaa meg sjølv" att. Og no vert daa Hulda 

heime; eg vert ikkje so reint aaleine lenger. 

 Spellage hev paa alle Maatar gjort det godt. 

Med Lìvemaaten hev dei greidt seg so fint at 

Tuften jamvel hev lagt Pengar upp<fmark ind="1)">; og fulle, 

eller daa gode, Hus hev alle Stadir vori heilt 

med, og det um dei var norske eller norskdanske. 

Det einaste vanskelege var at det vart so mykje 

Festar – med Tale og Song –; og desse Stak- 

karane som reiste og spela i Einingi, dei var 

ofte so trøytte at det var berre so vidt dei 

heldt til. 

 – No er det Meiningi at Lage vil vaage seg 

i Veg vest-yvi – utan Hulda. Og det er nok 

ikkje godt aa vìta koss det kann gaa; ungt Folk 

utan nokon Styrar – – – 

<fnote ind="1)"> Det var eit kunststykke fleire av gutane våre gjorde 

– med 50–60 kr. månaden. Men so hadde me fri reis 

og brukte "nistekorg" istadenfor hotelmat. </fnote> 

18. 12. 11. 

 Med Schjøtt er det nok ikkje so høgt som eg 

tenkte. Han "maa tilbringe en uhyggelig stor Del 

af Dagen i liggende Stilling", og "er i det hele 

ikke længer en Person man bør regne med". 

Han hadde eit lite Lag ber ein Kveld (der eg 

ikkje kunde koma med); men fysst hadde han 

"kjørt i sig en Flaske Chinin, for at Redskapen 

skulde holde". Han held nok ut til Ordboki er 

ferdug; men so? – Og i alle Fall: naar han maa 

draga seg unna, so vert eg heilt kameratlaus. 

 Naa! – den Vegen skal me alle. Og ein vert 

upp-øvd i det smaatt um Senn. Men endaa vil 

det alltid vera rart, naar ein maa sleppe liksom 

det siste Land-Tòge. 

 Schjøtt sjølv tek det med Manns Ro. Men so 

hev han au endaa meir til Gagns enn eg lært 

den Ting aa vera aaleine. – 

 – Trykksverte og Papir, "Gudsord", er det 

einaste me Bøndar trur paa. Naa-ja, og so Præ- 

dikantar; Maallage samlar Pengar til ein "Lands- 

maalssekretær" til aa setja upp mot "Riksmaals"- 

Dittoen. Men "D. 17de" bed um Hjelp til ei 

ny Presse. Det trengst alt. Men so faae og so 

veike er me, at me orkar ikkje tenkje lenger enn 

til dette eine: um me – so vidt – kann verja 

Live vaart. 

 – Det finst elles ein og annan Velstandsmann 

som hev norsk Hug; i Gaarkveld raaka eg ein 

Godseigar fraa N. Trondheimen som var norsk 

heilt ut, og endaa kunde tenkja paa økonomiske 

Framstìg (for Jordbruke). Men . . . ein og annan, 

her og der, mot tvo vel innøvde Hérar: Embætts- 

magti og Kapitalmagti – – – 

12. 12. 11. 

 I Natt "snur Soli". Og paa Tidi kann det 

vera. I dei siste Par Dagane hev eg "legi i Hie" 

mest jamt. 

 – Det er avgjort no at Spellage skal ut att. 

Eit Par nye Kvende er funne (dei som hadde 

meldt seg "kunde ikkje koma" daa det bar til 

Stykke); so skal Hulda eksere deim inn; og 15. 

Januar 1912 dreg Lage ut att – med Tuften til 

Førar. 

 Det er vaaglegt; Guten er ung. Og altfor 

snild. Og eit Spelarlag, ja eit norskt Spelarlag 

– og dertil so ungt, at kvar ein trur seg eit 

framveksande Geni, tenkjer eg –, som Hulda 

med si rolege Kraft visst hev havt nok med aa 

styre<fmark ind="1)"> det skal no denne 22 Aars Studenten 

freiste aa halde ihop. Dertil vert Motstræve vak- 

nare no all Stad, daa det ser, at det her veks 

ein ny Faare. Men . . . Guten vil. 

 Gjev det maa laga seg. Det kann vel hende 

han kann gjera seg hard, naar han ser det trengst 

– – – – 



 

Jolaftan 1911. 

 All Verdi er paa Rangel av di Heimsfrelsaren 

vart fødd i Natt. 

 Ja so segjer dei daa. Um det er sant veit eg 

ikkje; det eg veit er at Verdi ikkje er  f r e l s t. 

 Og um ho nokon Gong vert frelst er syrgje- 

leg uvisst. Ein fær vera med det vesle ein vinn 

i Arbeide paa aa rikke ho fram-yvi; og elles fær 

ein trøyste seg med at kvar for seg hev ein paa- 

liteleg Frelsar som heiter Dauden. – 

<fnote ind="1)"> Garborg såg for svart her. Det var jamt yvi greie 

og lettstyrde folk som trudde på tiltake vårt og aldri 

knydde, kor hardt det røynde på. H. G. </fnote> 

 – Til Jolegaave hev eg fengi ei Helsing um 

at vesle "Rettferd" kjem att – og skal freiste 

aa bera fram noko av den Frelse-Tanken som 

Nordmennar minst vil høyre gjeti. 

 Og Hulda hev til Jolehelsing og Takk for godt 

Arbeid fengi eit lite halvløynt men hjartelegt 

Spark i "D. 17de M.". – Kannhende K. kann faa 

gjera so mykje at Spellage lyt leggje upp? – 

Det ein ser er, at Aandi fraa Borgarkrigane lìver 

enno, og det so sterkt, at me kann ikkje eingong 

halde ihop naar Fienden er som verst yvi oss. 

 Men. . . "naar ein gjer det ein Kann, so kann 

ein ikkje meir". 

 

Brev fraa Johan Pedersen. 

 

Aarhus, d. 22/12 1911. 

 

Kære Hr. Arne Garborg! 

 Jeg føler Trang til at sige Dem en hjærtelig 

Tak for Deres Foredrag i Stockholm; jeg har 

læst det i "Budkavlen" og har nu sendt det ud 

ved denne til en stor Del, som jeg ved vil gøre, 

hvad de kan for Samstyresagens Fremme; men 

jeg er overbevist om, at der burde gøres meget 

mere i denne Henseende; ti jeg tror ikke, at der 

let vil komme en klarere og mere udtømmende 

Fremstilling paa saa lille et Rum end den, som 

De har formaaet at give. Jeg er i høj Grad for- 

undret over alt det som De har formaaet at faa 

med, og det viser i hvor høj Grad De har trængt 

til Bunds i Sagen, meget mere end jeg har været 

i Stand til. 

 Jeg vilde derfor gærne spørge Dem, om De 

ikke vil lade Deres Foredrag udkomme paa 

Dansk og i Deres egen Redaktion. Jeg tør 

naturligvis ikke love Dem noget stort Salg af 

Skriftet; men jeg er dog temmelig sikker derpaa, 

ikke for Sagens Skyld, men for Deres Navns 

Skyld, ti jeg tror nok at turde sige, at "Politiken" 

i sin Tid traf Hovedet paa Sømmet med en Be- 



tegnelse, som det gav Dem, men som jeg ikke 

vil gentage, skønt jeg tror, at det er Danskernes 

Mening og vil blive det mere og mere. 

 Maa jeg bare faa Lov til at sige et Par Ord 

om mig selv; i saa Fald vil jeg sige, at den 

Samfundshøjskole, som De vil have set omtalt i 

"Samstyre", paa en Maade allerede begynder den 

3. Januar, og hvorom De vil faa nærmere Be- 

sked gennem "Samstyre". 

 Jeg tror, at det er det Led i Arbeidet for 

sandt Folkestyre som der nu trænges til, og der- 

om er alle enige, og saafremt det kommer til at 

gaa, vil jeg senere gøre mig den Fornøjelse at 

indbyde Dem til at komme herned og prøve at 

være med til et Højskoleophold i den Form, som 

jeg tænker at give den. 

 Idet jeg foreløbigt takker Dem for det store og 

gode Arbejde, som De alt har gjort i Samstyre- 

sagens Tjeneste, vil jeg slutte med at ønske Dem 

og Hustru en rigtig glædelig Jul og et godt Nytaar 

Deres meget hengivne 

Johan Pedersen. 

 

30. 12. 11. 

 Det "hadlar" med 1911; og endaa er her inkje. 

Teikn til at eg – etter Profetorde – skal sleppe 

or Verdi. Men elles er her Tid nok enno; eg 

"fær sjaa". 

 – Joli hev vori fredeleg; me hev havt berre 

e i t t  Gilde. Men det var etter Maaten stort: 30 

Menneskje: 3–4 Askerkjenningar og eit Par til- 

fellige Byfolk, og so Spellags- og annan Ungdom. 

Og hyggjelegt var det den Kveldstundi eg var 

med: Visedans og Song i Skifte med Samtale. 

 – Spellage er fullskipa att no (med 10 i Staden 

for 9 Spelarar og Dansarar); snodigt nok hev 

K. S. loti finne seg i at Syster hans gjeng med. 

So skal daa Tuften vera "Souschef" og Hulda faa 

kvile til so lengi; sidan "fær me sjaa"; det vert 

Motstræv paa denne Kanten au no fraa hi Sida. 

Men ein vinn ikkje utan gjenom Strid. 

1912. 

Nyaar. 

 1911 yvistridt. Eitt Aar mindre hev eg daa i 

alle Tilfelle att. 

 Men den Profeten som forsikra meg at eg 

"knapt vilde døy fyrr i 1911," – han er av- 

sanna. Og Spaakvinna – som elles sidan retta 

1911 til "1913 eller derikring" – er vel ikkje 

meir å tru paa. Men det gjer det same; "Mei- 

ning" i Live mitt er der, so lengi eg hev eit 

lite Hus aa halde uppe, um ikkje meir, – og so 

lengi eg hev Arbeidshelse. 

 I eitt Stykke fekk elles den engelske Spaaman- 

nen Rett:  B o k m a n n e n  G. er daud (og det fyri 



1911). Men det fær vera hans Sak. 

 Vinstremannen er like eins daud; og Maalman- 

nen er det ikkje heller mykje att av. Sjølve 

Nordmannen hev ikkje mykje Mod; han tykkjest 

rett som det er høyre Feigdafuglar syngje yvi 

Folke sitt. Og Feigdarmerke er her: Ungdomen 

sìt Lande rundt paa Ungdomslagsbenkir og høy- 

rer paa Prestar og Preikarar og deira Svevnsnakk. 

Men i Industri- og Bergverksbygdir vert Ungdo- 

men Ramp. No sist saag eg at Skiensbana hadde 

loti hive ut ein Hop Telemarksramp paa ein Sta- 

sjon der burte; det gjeng daa ut yvi Bøndane 

(som i det heile ikkje lenger raar sine eigne Hei- 

mar og Hus; sjaa t. D. siste Boki aat Vislie). 

Dette skal halde paa Tid etter Tid. Og Utlen- 

dingar ved Sam. Eyde o. a. driv paa og legg 

under seg Fossar og Skogar. Men Byane fyllest 

og Amerika stengjest; kvar skal daa Folke av? 

– Det gjeng til Presten, som for gode Ord og 

Betaling trøyster det med Blaaheimen. 

 Og sjølve "Kongeriget Norge" ... Røvarbøle 

ikring oss, desse alrakristelegaste Mordarmagtir, 

dei kann vel alltid koma til Lags um aa partere 

Norig, dersom det kann hende at dei ikkje elles 

hev, eller bur seg til Slagtedag. So tek dei kvar 

sitt Stykke, – til dess dei ein god Dag flyg paa 

kvarandre innbyrdes. Kva skal daa Smaafolk anna 

tenkje paa enn Dauden? 

 – So ser Verdi ut fraa  d e n  Sida. 

 Men paa den andre Sida  e r  der eitt og anna 

Morgonmerke. No sist las eg at det tek til aa 

dag-graane i Amerika: Vancouver dreg so mykje 

Folk til seg fraa andre Byar, at den eine etter 

den andre av desse vert urolege og tek til aa 

l æ r e  av Vancouver; ein av Statane tek au til aa 

røre paa seg. Og Jenkien gjeng fort, naar han 

fysst kjem i Gang; og av Amerika lyt Europa til 

Slutt lære, elles fær det altfor mykje Utvandring. 

Det 20de Aarhundrade kann daa faa sjaa utrulege 

Ting. 

 Og so lengi der synest vera Raad for Uraad, 

– so kann ein vera i Ulag rett som det er; 

men gjeva upp kann ein ikkje. Eg fær daa lite- 

grand aa gjera i Aar med, – attaat Odyssevs- 

Umskrifti. 

 Ein og annan Boktanke spøkjer for meg au. 

Ender og daa hev eg emna paa noko som kunde 

bli til ei Visdoms -(og Spotte-) bok: "Den gamle"; 

um det blir meir av den Tanken enn av so 

mange andre . . . me fær no sjaa daa. 

 Gjev eg kunde faa eit noko-so-nær modigt 

1912! 

15. 1. 12. 

 Hev gjort mi siste Vinter-Foredragsferd: Røros 

– Tynnset – Alvdalen. Folk nok all Stad, og i 



Tynnset reint for mykje; dei hev fengi slik ein 

veldig Sal deruppe. (Og med Lovnad um Fore- 

drag av Fru Garborg hadde dei narra hit ei 

Mengd med Kvende au). – Eg vart forkjøld alt 

paa Røros, og det var med snaudaste Naudi eg 

klara dei tri Fyrilesningane (klarar enno berre 

so vidt aa føre Pennen); no skynar eg at eg er 

for gamall til aa ferdast med Fyrilesningar Vin- 

terdag; skal eg ut fleire Gongir, so fær det vera 

paa Solsida av Aare. 

 – Hulda arbeider med Spellage kvar Dag. 

Lage freista med eit Par Spelkveldar her i Asker; 

men det vart nok ikkje stort meir enn til Hus- 

leiga for dei tvo Kveldane. Ved Vinstre-Valmøte 

paa Tivoli den 9de spela dei for eit svært qlisi 

Publikum. – – 

 Det er visst Inkje aa segja til det; Folk er 

ikkje annarleis. Men at Spellage etter dette vil 

ha endaa mindre Vonir til aa klara seg enn det 

elles vilde havt – med eit vakje Motstræv imot 

seg og eit mindre sjølvtrygt eller sam-eint norskt 

Faatal med seg –, det segjer seg sjølv. Det 

einaste som vil vera vunni med det Arbeide 

Hulda her hev lagt ned – eit Arbeid so møde- 

samt og vaaglegt at faae hadde vaaga seg paa 

det –, er, at no  k u n d e  me faa tyft eit norskt 

Spéltìle, um den Ting hende at me vart sam- 

stelte.  B u t,  a b e r,  men: naar hender det? 

 – Det nye "Retfærd" skulde vise seg no snart; 

Gudane veit kóss det gjeng. Aat "Samstyre" 

skal eg fordanske Foredrage um "Partistyre og 

Folkestyre"; det skal ut i Serprent. Og endaa 

er her ymist smaatt. Den som no kunde faa 

Arbeidshug! 

18. 1. 12. 

 Mirakeltidi er nok enno ikkje heilt til Ende: 

Spellage hev gjort det godt paa  H o r t e n!  Spela tvo 

Gongir der, spela Aasen, Jens Tvedt, Moliére paa 

Norskt, spela for godt og siste Gongen fullt Hus av 

mill. a. Sjøofficerar og deira Damur, – paa Horten! 

Norskt paa Horten! – og gjorde det storgodt! – 

Etter eit slikt Hende kann ein mest tru paa allting. 

 Og her var der ei Dame som kjenner Moliére 

fraa Theatre Francais! Asta Lie Isachsen; ho sa, 

at naar ho ikkje rekna det franske Theatre, som 

hev sin serskilde Tradisjon, so hadde ho ikkje 

set ein so god<fmark ind="1)"> Moliére som Spellage gav.  

 Eg hev alltid visst at Hulda var glup; men so 

mykje – og det paa denne stutte Tid – hadde eg 

ikkje tort vente. No spyrrst det, – um det hjelper til 

noko. Det vert ei Tid full av pinefull Spaning dette. 

 – Foredrage um Løland (I) er sendt til Stv. 

Mgbl. Det ter seg som eit vanleg Motstrævar- 

blad, dette; men Jens Tvedt er med; og Blad- 

styraren hev bedi um Referat av Foredrage mitt 

paa Sand; – so fær me no sjaa daa. 



 – Hadde eit Par Gjestir i Kveld; Kyrkjeson- 

gar Vamraak (Foredragshaldaren) i Lag med Steins- 

vik. Han kom fraa Jarlsberg og kunde fortelja 

ymist derifraa; fleire og fleire Midlendingar og 

Vestlendingar flytter inn i Bygdine der, og Jarls- 

berg vert daa meir og meir norskt. Og at det 

kann turvast skal vera visst nok. 

 Steinsvik fortalde um Sigurd Ibsen – som hev 

skrivi eit forvitnelegt og strengt dømande Stykke 

um den norskdanske Literaturen no um Dagen; 

han skal dertil ha vori so lenge i Utlande no, at 

han tek til aa skyna Maalsaki ? ? ? 

<fnote ind="1)"> Fru Asta Isachsen skreiv dette i brev til meg sei- 

nare, og understrika der "s p r o g l i g  god". Garborg hadde 

umsett stykke til landsmål. H. G.</fnote> 

Brev fraa Ivar Mortenson. 

 

Fyresdal 23/1 1912. 

Garborg! 

 Gode ynskje fylgje deg paa aarmaalsdagen fraa 

meg og heile lyden min! 

 Takk for du var her og tala, baade gamalt og 

ungt folk er glade for du gjesta bygdi vaar. 

 Her er berre godt aa una, vÍrlaget er av beste 

slag for meg, ikkje for varmt um sumaren og 

ikkje for kaldt um vetteren, endaa januaren hev 

vøre paa det kaldaste iaar, upp til -23 Celsius, 

so heile Fyresvatnet held paa og legg seg no, 

det som ikkje hev hendt paa fleire aar. 

 Eg likar arbeidet mitt ovleg godt, eg hev nok 

aa gjera med aa granska tekstine fraa sundag 

til sundag, men lettare vert det vel til hausten, 

for daa hev eg vore prest i 3 aar og preika yvi 

alle tekstine og byrjar liksom fraa nyo att. Daa 

fær eg høve til aa slaa meg meir ut paa viddi 

att – – – – – – – – – – – – – 

 Folkeutgaava av Edda sende eg til Aschehoug 

i haust, og han meiner han kan faa ho ut i vaar. 

Eg tenkjer ho vert berre paa 100 sidur, ei bok 

for baade heim og skule. Hadde me ogso fenge 

ei slik utgaave med folkevisur, var me komne 

langt paa veg. Kvifor kan ikkje Moe<fmark ind="1)"> gjeva ut 

dei 96 sidur han hev utarbeidd (trykt som manu- 

skript eller hektografera) til bruk for studentar? 

Kunde ikkje du halda maalemnet fram i Dagbl.? 

So skriv eg i den 17 Mai. Det burde vera ein 

yngre mann som stod for arbeidet med Moe til 

raadsmann, og fyrst ei liti utgaave, so ei større 

folkeutgaave og so eit stort vitskaplegt verk. Tru 

ikkje staten burde freista aa kaupa (eller eks- 

propriera?) alle større samlingar! 

 Du set vel ikkje Homer i gløymeboki, den 

gled eg meg til. Elles vinn du vel ikkje stort 

meir enn aa reisa no, eg tykkjest sjaa namnet 



ditt all stad. Og med det gjer du naudende godt 

arbeid. Men taalmod skal det til, eg undrar meg 

yvi at du kan halda ut so lenge utan aa gjeva 

deg. – – 

 No lyt du helsa Hulda og Tuften fraa oss alle. 

Dei brøyter hardt dei, er det likt til. 

Lev vel   Din Ivar Mortenson. 

 

25. 1. 12. 

 61. 

 So mange som det var ifjor som "gratulera", 

so faae er det i Aar dvs.: eit Par Stykke. 

 I det heile kann eg snart segja at eg hev naatt 

det som for alle er Livsmaale: aa bli aaleine. 

<fnote ind="1)"> Professor Moltke Moe. – H. G. </fnote> 

 Eg er ferdug med Kyrkja og Staten og alle 

Parti. Sjølve Maalmennane – dei kann greie 

alt Maal so nær som det eg skriv: Midlandsmaal; 

og daa eg skriv Midlandsmaal som ein Vestlen- 

ding, so fær eg ikkje Midlendingane heller med; 

i Maalsaki med stend eg aaleine. Eg skulde elles 

ha vori paa eit Maalmannsmøte igaar; men Møte 

var Kl. 9, og so hadde eg lote taka Hotel i Byen 

i Natt; og so vigtigt syntest Møte meg ikkje aa 

vera. Av eit Referat i Dag ser eg elles at dei 

hev vori utruleg samstellte, baade Maalmennar 

og Halvmaalmennar; berre ein var klaar og grei 

og trudde ikkje paa Semjingssnakk: Steinsvik. 

 I det sosialpolitiske skulde her vera ei liti 

Livsvon att: "Rettfærd" – som eg no eit Bil 

hev trutt var daudt ein Gong til – kjem (imin- 

sto fekk eg igaar Prente-retting paa mitt Stykke). 

No "fær me sjaa" – endaa ein Gong daa. 

 Eg hev for lenge sidan slutta med aa gjera 

meg Vonir; ein fær takke til at ein kann tru det 

ein tykkjest sjaa. Og meir og meir ser Nord- 

mannen meg ut som ein gamall "Etterliggjar": 

ei Form som ikkje hev fylgt med, og som daa 

maa bli trengt ut or Tilvære ved andre og betre 

tillempa Formir. Korkje nasjonalt eller sosialt og 

politiskt hev dette Folke fylgt med; og det synest 

ikkje kunna faa Liv, fyrr det kjem burt fraa seg 

sjølv: til Amerika. I Svensketidi livna det litt – 

av sitt gamle Svenskehat; "Motstand mot" er det 

einaste det kann. No hev det sovna av att; og 

um det vaknar, so vaknar det knapt til anna enn 

Motstand mot seg sjølv; men det kann her ikkje 

bli noko Liv av. Og snart kjem vel Ramnane . . . 

 Eg fær vone paa, at det er Alderdomen som 

gjer meg so svartsynt. Og elles vonar eg paa 

den Frelsaren som kjem meg eit Stig nærare for 

kvar Dag. 

29. 1. 12. 

 Det hev vori Lands-Maalmøte i Oslo no; og 

igaar var eg paa Slutningsfesten. 



 I den gamle Logesalen heldt dei Lage; og der 

var utrulegt mykje Folk; dei gissa paa ikr. 700. 

Folk av alle Slag: fraa Statsministrar og -Raadar 

til Skulemeistrar og Skuleungdom. Ein av dei 

gamle fraa dei fyrste Samlagsdagane (H. E. Ber- 

ner) fortalde meg til Samanlikning, korleis han i 

1858 hadde loti traave Byen rundt paa sin Fot 

til aa faa samla dei 17–18 Karane som fysst 

skìpa "Det norske Samlag." 

 Anders Hovden heldt Festtalen og gjorde det 

so godt som han k a n n gjera det, naar Aandi er 

yvi 'n; og med djervt Mod kom han inn jamvel 

paa samfundsøkonomiske Spursmaal – tala greidt 

ut um "Fossesaki" like inn i Augo paa stakkars 

gamle Statsminister Konow. Løvland tala godt 

for det norske Storting, og "gamle" Liestøl svara 

med ei varm og aalvorsam Tale for Fedralande; 

inn-imillom spela A. Arvesen paa Fele, eller der 

vart songi, samtala, haldi Bordskikk; eg raaka 

mange gilde baade Karar og Kvende der. 

 Men – som vanlegt lyt ein Askermann gaa, 

naar "Moroa tek til". – – 

 Der var godt Mod, so vidt eg kunde høyre og 

sjaa; men sjølvsagt samla alt seg um det politiske 

ved Saki. Og eg sat med ei Kjenning av, at her 

hadde ikkje eg stort aa gjera. 

 Stortingsmann Eftestøl rødde med nokre av 

oss um det Framlegge som Riksmaalslage no er 

komi med: um at Staten skal halde provins- 

danske "Kursus" jamsides dei norske; kva skulde 

det norske Mindretal gjera i den Sak? Etter 

det han fortalde kom eg med det same i Tvil; 

no fær eg skrive og segja at eg held heilt fast 

paa mi "principale" Meining: at her fær Vinstre 

segja Nei og vaage Voni. Halvhøgre paa Vestlande 

vaagar ikkje aa svara Nei til Maalskulane; og 

vaagar del det, vil det bli verst for deim sjølve. 

 – Tuften hev vori heime eit Par Dagar; Spel- 

lage hev loti vente paa Spel-rom i Moss. I alle 

Smaalensbyane hev det gjengi betre enn ven- 

tande, um no det ikkje vil segja mykje økono- 

miskt. Men Hulda ser, at det vil vera faafengt 

aa halde fram utan Studnad fraa Maalfolke, og 

hev no sagt fraa um dette til Løvland, so no 

brotnar Vonine her. 

 Men eit eller tvo nye danske Teater skal me 

faa i Xania, liksom me hev fenge eitt i Trond- 

hjem og eitt i Stavanger. – – – – 

 

30. 1. 12. 

 Den eine etter den andre av Mennane fraa mi 

Tid slepp burt; no er det dansken Herman Bang; 

han slokna paa ei Kaliforniaferd burt-i Utah. 

Ja-ja; det er det einaste som er visst; og glade 

kann me vera at det er visst: at Kvila kjem for 

oss alle. Det kann draga ut; altfor mange av 



oss yvilìver seg sjølve; men det gjer ikkje stort; 

ein Dag er Verdi kvitt oss og me kvitte Verdi. 

Den Vissa gjev paa sin Maate den gamle Kraft, 

so han held ut um han vert aldri so trøytt, 

veit so trygt, at kvar Dag er – ein Dag mindre. 

 – Islendingen Bjarne Jonsson (Lærar ved den 

nye islandske Høgskulen, som er nettupp 100 Aar 

yngre enn vaar, men langtifraa so provinsdansk 

som vaar enno er; um elles den med heiter 

"Universitas Fredericiana) var her Fyrrekvelden – 

saman med denne underlege Macody Lund, som 

no m. a. er islandsk-norsk Maalstrævar – og ber 

fram den i seg sjølv so rimelege Tanken um na- 

sjonalt – spraaklegt – Samarbeid millom Islen- 

dingar og Norske. Det er han som er Meistaren 

for den gode islandske Umsetnaden av "Haug- 

tussa"; og no er han ferdug med "I Helheim" 

med; og den vil han – til Upphav for eit norskt- 

islandskt Samarbeid – freiste aa faa ut med 

baade islandsk og norsk Tekst her i Norig. Tan- 

ken er gild; men um her er nokon norsk. For- 

leggjar som vaagar seg paa eit slikt Tiltak – –? 

 – Stykke um Løland er komi i Styg. Mgbl. 

– fullt av Misprentingar. Mi einaste – altfor 

vaaglege? – Von er, at eg ein Gong kann faa 

prente det upp-att i ei Samling "Prosaskrifter". 

 – Den som berre ikkje var so hjarteleg trøytt. 

Eg sov "Ettermiddag"; legg meg til Kvelds Kl. 9 

og stend upp um Morgonen Kl. 10 – meir svev- 

nug enn daa eg lagde meg. Ein fær trøyste seg 

med at det er Bjørnen som ligg i Vinterhi; han 

vil koma seg att, naar det vaarar. 

 

5. 2. 12. 

 Hulda hev vori ned-i Sandefjord og Larvik og 

set um Spellage Det gjekk utruleg godt der 

nede; i Sandefjord hadde mykje Byfolk fengi Tru 

til sjølve Maalsaki ved aa sjaa slikt (og høyre at 

dei forstod so godt). Jamvel i Larvik var der 

godt Hus (Landsfolk, mest Innflytjarar vestanfraa). 

Og Lage hev arbeidt seg godt upp. 

 Men det vert ikkje onnor Raad enn aa slutte. 

Baade Oslo og Bergen held seg strengt utanfyri; 

og pengelause som me er maatte heile Lande 

samle seg um dette Arbeide, skulde det kunne 

gaa. Men Lande kann ikkje samle seg, – utan 

kvar Gong det gjeld um aa gjera ein dansk Prins 

til norsk Konge. 

 Og so er kje det meir. Hulda hev vist, at 

me  k u n d e , um me vilde; men for den som ikkje 

vil er det faafengt aa "kunna". 

 – F o l k e  kom nok med. Men det hev ikkje 

Kraft til aa skapa seg Førarar. Og daa kann her 

ikkje bli Samhald og Samanheng i nokon Ting. 

 Jammerleg smaatt er det med Førarkraft. No hev 



me ein brukande Mann i Oslo: Professor Gjels- 

vik; men so legg dei alt Arbeid paa honom (han 

er Formann i tri Lag no), og vil daa snart ha 

gjort Ende paa honom. Og ikkje ein einaste bru- 

kande Ungdom melder seg, so vidt som eg veit; 

– anna enn no og daa ein Versmakar. 

 – Eg fær ingenting gjera; vert drìvin fraa 

Bladstykke til Bladstykke. No er Johan Hansson 

sjuk, og det trengst Hjelp til "Budkavlen"; so 

hev eg sìti eit Par Dagar med det. Like eins er 

Lieng sjuk, so "Rettfærd" ligg fast; det viser seg, 

at umframt honom hev me ikkje ein einaste. 

Skulde so Vaarherre taka Lieng, naa-ja; so ligg 

Arbeide der. 

 Og all Stad smaatt Stell. I Danmark sviktar 

den eine "Vinstre"-Flokken etter den andre; i 

Engelland sviktar – veiknar – Styre nettupp 

som det hev vunni paa Lord-huse; Stakkarsdom 

all Stad. Berre fraa Amerika kjem det Bòd no 

og daa um Arbeidsvilje og Kraft: "Land Values" 

hev eit Par Stubbar i Dag um Joseph Fels og 

David Kiepar, som eg lés meg reint sterk paa. 

 – Gamle Grannen vaar, Far til Maalaren 

Otto Valstad, døydde igaar; han hev vori skral 

lengi og var mett av Dagar visst (mykje yvi 80). 

Han var den einaste gamle Askerbuen me hadde 

her i Dalen; no hev me Son hans att. Men han 

er barnlaus. 

 Naa; ved honom fær det som laag i øtti av 

Givnad – Kunstgivnad – Form og Liv; øtti 

hev daa vunni fram med noko! 

8. 2. 12. 

 Hulda, den æveleg flakkande, er fari til Os og 

der upp-etter (upp-ved Dovre), og skal tala um 

Klæde og Mat. Og det er vel; det er ingin Ting 

Folke treng so saart som aa lære upp-att aa klæ 

seg og laga Mat, no, daa det hev vorti so syrgje- 

leg av- og halv-kultivera. Berre det no  k a n n  

lære! Mange Stadir ser det, at Halvkulturen hev 

narra det upp i Stry: men koma heim til seg sjølv 

att . . . Baade Snobbeskapen og del nye by- og 

baneskapte Vilkaar legg endelaust med Hindringar 

i Vegen. 

 – Bladi no um Dagen driv med noko "Maal- 

stræv": Statsminister Konow tala paa Logefesten 

um at han hadde vori og var Maalmann; men 

dette fann Høgre at em Høgreminister ikkje hadde 

Lov til aa segja; og no hev det vori Partimøte 

i alle Stortingssalar for den Skuld. Men Høgre og 

Nyhøgre glid fraa kvanandre her, og alt vert in- 

ginting, – til stor Moro for dei fleste. 

 Og so er her eit anna nasjonalt Spursmaal uppe: 

Gyldendal hev dregi av med eit Verk yvi den 

norske Sjøferdi; og ein av deim. som hadde med 

denne Saki aa gjera var – Vinstreføraren Gunnar 

Knudsen. Som vel er tok Dagbladet godt i her. 



 – Sende George-Stykke mitt til "Budkavlen" 

igaar; no er det aa faa i Veg den danske Um- 

skrifti av "Folkestyre og Partistyre." Og so er det 

ein Brandes-Stubb til "Syn og Segn" – huttitu. 

Eg er visst den einaste i heile Maalflokken som 

hev stelt so vidt med literære Ting at eg paa ei 

Vis kann skrive um slikt; og jamvel eg hev fylgt 

lite med, fraa den Tidi eg tok paa med mitt eige 

Arbeid. Naar tru me vinn berre so langt at me 

kjem skikkeleg i Veg? 

 Eller reint ut sagt – som eg tenkjer i mod- 

lause Morgonstundir –: k j e m  m e  i  V e g  att? 

Veks det til nokon Ungdom? Anna enn Folke- 

høgskuleungdom som hev lært berre ein Ting: 

aa i k k j e tenkje, aa vera ferdug? – Eg las her 

um Dagen noko um at heile Europa er aandeleg 

paa Retur; etter Gladstone, Bismarck, Gambetta 

hev me ingin Stad ein einaste Mann. Og kva 

skal ein daa vente av stakkars Norig? – I det 

heile vaknar lystige Spursmaal: held gamle Europa 

paa aa sovne; er det den nye Verdi som skal 

"taka Garden" no? 

 Ein kann trøyste seg med at det berre er ei 

Kviletid. Men denne jammersdomen, at inkje Folk 

lenger kann tenkje paa anna enn aa "verja seg", 

berge Live –: "hev me Vaapn?" kann me greie 

oss naar det store Ragnaròk kjem? – den døyver 

baade Kraft og Mod; Folk tyner seg paa Krigs- 

politik, og det einaste me hev av Aandsliv er snart 

nokre lærde Snusarar som ligg og grev etter Ra- 

dium. 

 Amerika vil greie seg betre her, som ligg so 

fritt? med Atlanteren paa den eine Sida og Stille- 

have paa den andre? Og Amerika er alt i Gang 

med aa innføre Henry George. Amerika og Au- 

stralia, – det skulde bli det næste Kapitle i Heims- 

sogo, etter det europæiske og det asiatiske? – 

Og so gjekk Soli upp i Aust att: i Asia? 

 Sviv Kulturen rundt med Soli? Og maa det 

koma Vinter etter Haust i Mannalive som i Nattur- 

live? – Kven veit. Den einaste Guds Lukka er, 

at eg, og kvar for seg, fær kvile ein Dag, og slepp 

ifraa alle desse faafengde Spursmaali. 

 

16. 2. 12. 

 Ministerkrise att. 

 Eg tek til aa skyna at "Parlamentarismen" 

maatte bli det ho er i Norig: den endelause 

Borgarkrig. Baglar og Birkebeinar og Slitungar 

og Ribbungar ... dei fiktar og fiktar, mindre til 

aa vinne Magti – den kann ingin av deim bruka –, 

men til aa vinne paa kvarandre, slaa kvarandre 

ned. – Men dei som vil "hjelpe Folke" (Klok- 

karar og Lensmennar og her og der ein Proprie- 

tær) veit berre ein einaste Ting aa finne paa: 



laane Pengar. 

 Og Høgre (og Bøndane) driv paa med aa selja 

Lande. 

 Det er ei vond Tid aa vera gamall i. Men 

endaa verre er det vel for dei unge, som vert 

gamle i 3die eller 4de "Middel." 

 

22. 2. 12. 

 Hulda 50. 

 Men ung og arbeidsmodig som fyrr, – med 

alt som ho hev lært av mange Slag i alle desse 

arbeids- og røyndomsrike Aari. Berre Moro hev 

ho ikkje havt; det veit Vaarherre. 

 Ei makelaus Kraft er ho; alt vinst ho med. 

Bok etter Bok; Smaahefte og Bladskriving ustan- 

seleg, um alt det ho lìver med i, og fraa alt det 

Live ho kjenner: fraa Historie til Nattur-Lækje- 

kunst, fraa Dikting til Matlaging, fraa Samfunds- 

spursmaal til Klædebunad, fraa Teater og Visedans 

til Blomar og Bi-al<fmark ind="1)"> – alt rolegt og greidt og 

utan Braak eller Tøv, "berre Moro" og no og daa 

sprutande Sinne, – og dertil Huse som ho aldri 

vert trøytt av (det er dertil ho som hev bygt og 

skipa og butt, – ho aaleine), og Son vaar, som 

<fnote ind="1)"> ø nei då – mangt av dette som Garborg her reknar 

upp veit eg diverre lite og ingenting um. Biorne t. d. 

Men eg er glad i desse små husdyri våre som fyller 

hagen vår med slik levande poesi, og eg likar å sjå 

Tuften stelle deim.  H a n  er meistaren for bior, blomar 

og alt elles i hagen; e g hev gleda, han brye. Men dette 

brye er  h a n s  glede. 

ho fraa fysste Tid tok Styre yvi og sidan hev ført 

fram, – ho er det sterkaste Motprov, og det eit 

livande eitt, mot alle "Blaasokk"-Skildringar. Og 

Mann sin hev ho vori ei makelaus Medhjelp ut 

gjenom alle Aar, og i alle Ting, endaa Gudane 

veit, at eg er meir enn tung nok aa dragast 

med. 

 Men at ho hev kunna greie sjølve øgteskape 

so godt, det kjem nettupp av at ho hev havt 

so "mange Hugmaal": dette eine hev daa ikkje 

trøytta henne ut. Eg hev Mistru nok til "Kvinne- 

saki"; men det eg no veit er, at Inkje gjeld for 

alle; Samfundsband og Samfundstvang er Sam- 

funds-Tull som maa av Vegen; det er Live som 

skal fylgje sine eigne Lovir, – um me, nokon 

Gong kjem so langt at me vert Folk. 

 I Aar hev ho havt tri Aarmaals-Dagar, Takk 

have noko Tull i eit Par Blad; men so heldt 

Telegrafen paa med Helsinga i 8 Dagar, so det 

vart ei framifraa 50-Aars Høgtid. Og i Kveld hev 

me eit lite Lag her heime, med nokre gamle 

– og nyare – Kjenningar som vil snakke um 



gamalt og nytt. 

 

25. 2. 12. 

 Straalande Vinter – endeleg, etter mange halv- 

graae og snøgraae Dagar; og det er som det klaar- 

nar under "Heile-Himilen" min med. 

 Og det kann turvast. Samfunds-Spursmaal og 

"nasjonale" Spursmaal trøyttar meg ut, so eg du- 

ger til ingin Ting snart. 

 Eg hev nettupp sendt eit Stykke til Bergen, til 

"Gula": "l905". Det er Tankar som Heibergs' 

Jeg vil værge" hev sett i Gang, - eller Ynskje 

um aa døyve den Modløysa som dette Arbeide 

maa skapa. 

 Men den som sjølv hev liti Tru skaper sjeldan 

Tru; og mot "Lagnaden" nyttar baade Grunnar 

og Ord lite. Og det eg so lenge hev undrast 

paa, og no endelig fekk skriftfest: at Folke, og 

ikkje minst Ungdomen, somnar av, dovnar av, og 

det jamvel det meste av "Maal"-Ungdomen, i 

Grunnen daa, – det hev ei Orsak som ikkje læt 

seg korkje døyve eller drive: det er den Kjensla 

som lengi hev vaksi, og som vel laag under i 1905 

med, at mot Magtir og Mordmaskinar stend Smaa- 

folk raadlause. Domen er sagd yvi dei smaa Folk. 

 Denne dulde Modløysa ligg under i alt, soleis 

vel endaa i det at her vert mindre og mindre 

av "Mennar": ingin kann lenger samle seg um 

nokon Tanke med hell Hug; halvt og likesælt 

og dauvt gjeng all Ting, – so nær som det eine 

som synest for alle Tilfelle trygt og tryggjande: 

Pengestræve. "Ingeniør Dalberg" vert Tidstype: 

suge ut Folke, per fas et nefas slaa Mynt, det er 

det einaste der er Meining i. 

 Folke? – det som ikkje rømer Lande sig ihop. 

Lande? – vert fyrr eller sidan kløyvt av nokre 

Røvarar. Landsforsvar? – Faafengt, um me so 

hadde ein Georg Stang. 

 Dei som held Mode uppe er Sosialdemokratane; 

dei hev Verdi til "Fedraland". "Soc.-Dem." for 

igaar innheld eit Stykke um "Patriotismens Trage- 

die", som er likso godt som i desse Tidir sant: 

baade Overklassa og Arbeidarstande er "helt fær- 

dige med Patriotismen: den har for dem begge 

intet med Realitet at gjøre længer". 

 Dette gjeld meir og meir for Landsfolke med: 

Heimkjensla sloknar, dess meir di større Magt 

Kapitalismen fær. Men heimlaust Folk er til Slutt 

livlaust. Det kløyver seg i Overklasse og Prole- 

tariat, som ligg i Krig, til dess Overklassa sjuk- 

nar burt og Proletariate tek Magti. Eller til "Rus- 

sen kjem". 

 I ei slik ,dømd" Tid er det faafengt aa arbeide. 

Ein fær "vitne" ein Gang imillom og elles "slaa 

seg til Ro." 



 

3. 3. 12. 

 Var paa Fest i Gaarkveld, – Fest for gamle 

Seminarlærar Arnesen (i mi Tid Andrelærar ved 

Seminarie i Holt, seinare Seminarstyrar i Holt 

og Kr.sand; no hev han i mange Aar vori Prest). 

 Han er gamall no, og ikkje sterk (hev nok 

vori "rørd" av Slag); det var helst vondt aa sjaa 

att den friske og glade Mannen eg hugsar so 

godt fraa Holt – sjaa han att so forandra. Han 

kvikna elles upp ut-etter Kvelden; det var.Stundir 

daa han minnte sterkt um seg sjølv fraa si gode 

Tid. 

 Ved Desserten tala han, og fortalde heile si 

Lærarsogu – aa, so smaae Vilkaari var paa Holt 

endaa i Syttiaari; og som denne teologiske Kandi- 

daten vart nytta til alt, av di der var so lite Læ_ 

rarkraft! (han maatte t. D. vera Lærar i Gymna- 

stik og Eksis – utan serskild Upplæring). Og 

sjølve Skuleromi var jammerlege. – Daa Skulen 

skulde flytja, vart det fyrst freista aa finne ein 

rimeleg Stad for 'n paa Landsbygdi; det heldt 

Arnesen sjølv paa; men nokon høveleg Stad, som 

heile Stifte kunde forlikast um, kunde dei ikkje 

finne. Enden vart daa at Byen vann, og at Læ_ 

rarskulen kom paa – Tukthuse. Eg, som ikkje 

lenger høyrer noko serskilt godt, kunde elles ikkje 

alltid fylgje med; og serleg kom mykje av Slutten 

burt for meg; full Greie paa Samanhenge med 

at Bispane (Moe, Heuch) hjelpte Arnesen burt 

fraa det Arbeide som han treivst best med fekk 

eg ikkje; men Grunnen hev vori den, at han vart 

utnytta til so mykje Preste- og Kommunearbeid 

i Byen, at lenge hadde han ikkje kunna staa i 

det, og so hjelpte dei han til aa faa Prestekall, 

fysst i Porsgrund, og sidan – daa Arbeide var 

for stridt der med (ein kann godt forstaa dette; 

Arnesen vann Tillit all Stad, og var ein framifraa 

Arbeidsmann) – i Kristiania (Uranienborg). 

 Jørgen Løvland (som hadde fengi Festen i Stand) 

heldt Festtalen; elles tala Mauland, Lima o. fl., 

og mykje gildt og godt vart sagt. Fru Arnesen 

var med i Festen og fekk si Takk; ho er eit godt 

Stykke upp i Aari, ho med, men mykje sterkare 

og friskare enn Mannen. 

 Ei ung Frøken Arnesen var like eins med, ei 

serskilt tekkjeleg og ven Dame. Men berre ho 

og ein Son (ein Ingeniør, no paa Utlandsferd) er 

att av 8 Born, so lett hev Live ikkje vori for 

desse tvo; det er merkelegt at dei hev kunna 

halde so godt ut. Og at slik frisk og fager og 

velfostra Ungdom skal døy i slikt Ovtal (6 av 8), 

– eg skyna det ikkje. 

 For meg var denne Kvelden i visse Maatar eit 

Møte med mi Fortid; og underleg halvframand 

kjende eg meg. Men staut og sterkt og dugande 



Folk var det, som her hadde møtt upp (Lærarar, 

Riksstellarar Forretningsmennar o. s. fr.), so Se- 

minarie der burte maa i all si Armod ha gjort 

godt Arbeid. 

 – Arnesen er Teolog av Gisle Johnsons Skule, 

og Festen slutta med, at han lyste den mosaiske 

Velsigning yvi oss; det gjorde sitt til, at eg kjende 

meg som i ei onnor Tid, – i mine Barneaar. 

Ein annan Tanke kom au for meg: den som kunde 

mana fram Foreldri til alle desse gilde Folk, og 

dei Systkeni som vel enno paa dei fleste Stadir 

lìver paa Heimgardane ... det vilde bli større 

Skilnad enn det burde vera. Svært hev Vilkaari 

skift berre paa desse 40 Aari sidan mi Seminar- 

tid; og dei skifter og skifter, med meir og meir 

Fart; nien Bondetingmennane vaare, og Bondemi- 

nistrane, – dei læt det skure til denne Dag; 

syrgjer berre for aa faa seg gode Embætte og 

Postar, naar dei hev vori Rikstenarar eit Bil; ikkje 

ein av deim hev skapt eller reist ein Tanke som 

kunde vera til Hjelp for Folke. Byraakratar lærer 

oss upp; og Byraakratar vert me . . . 

 

5. 3. 12. 

 Millom Schjøtt og meg gjeng det nok sund att. 

 Det er ille; so vidt som eg kann skyna hev han 

det ikkje godt. Men han  v i l  ut av alt no, skynar 

eg; vil draga seg heilt inn i seg sjølv. Og eg 

stend raadlaus; i den Saki han hev valt til "Skils- 

maalsgrunn" er eg ikkje paa hans Side. 

 Naah! – det kann vel enno klara seg. Me 

hev vori skilde so mang ein Gong og funnest 

att; <fmark ind="1)"> og me "slepp vel ikkje herifraa" enno paa 

ei god Stund, nokon av oss. Men Homer lyt eg 

i Veg med aaleine no; og koss det kann gaa er 

ikkje godt aa vìta. 

 I Dag vart e g aaleine att; eit Telegram fraa 

Son vaar kalla Hulda til Haugesund. Det hev 

vori fleire "Rykkjingar" no i det seinste; men 

det hev gjeve seg att, naar dei høyrde kor ille 

det var for Hulda aa koma av Stad; iforgaars 

syntest alt avgjort: ho skulde sleppe. Men igaar 

nytt Telegram; og i Dag Telefonsamtale; det hadde 

vist seg raadlaust paa nytt; Lage m a a hava upp 

eit nytt Stykke. 

 Det er Tvedts "Laurdagskveld til Støls" som 

Vestlendingen ikkje tòler. Hulda hev nok stròki 

baade Banning og anna mindre fint som ikkje 

nettupp turvtest; men Stykke hev eit Par Lesarar 

<fnote ind="1)"> Ja, dei fann kvarandre att heller fort denne gongen 

og. E|it par sinte brev, so sinte at dei vart løglege – og 

so like gode vener att. H. G. </fnote> 

som ikkje er etter Lesarsmaken der burte; og 

Lesarane hev Magti, og Magti vinn. 

 – Maalfolk i Oslo held Demonstrasjonsmøte i 



Morgo mot denne stakkars nye Kyrkjeraaden Lilje- 

dahl som hev gjevi Skulestyre Medhald i ulov- 

legt Motstræv; – godt at me er komne so langt. 

Og rare Tidir, daa ein Seminarist kann bli Kyr- 

kjeraad i eit Høgreministerium! 

 – Kolstreiken - ein Millionstreik! – i Engel- 

land er i Gang. Mange hev venta mykje av slik 

ein Storkrig, og endaa fleire hev vori rædde. Men 

for det fyrste er alt stilt; Parlamente tek det ro- 

legt og debatterar; og ingin veit kva Regjeringi 

vil, knapt nok ho sjølv; Samanhenge er kann- 

hende det, at Kolbaronane ynskjer Streik, so dei 

kann faa upp Kolprisane. Og naar dei hev tent 

nokre nye Millionar med det, so hev Arbeidarane 

øydt upp sine Streikepengar og lyt taka dei Vil- 

kaari som Arbeidsherrane unner deim. Kven veit? 

– Kapitalen maa vel ha lært no aa nytte ut 

Streikane; og naar Arbeidarane um 3–4 Vikur 

hev øydt upp sin Streikemìdel, so er dei heilt 

under Kapitalvelde att. Til dess dei hev spart 

seg ihop nye Streikepengar; daa vert det same 

Sogo. 

 Dette maa vel snart Arbeidarane lære aa sjaa? 

So dei slær seg saman med anna arbeidande Folk 

um ein ny Grunnskipnad? 

 

8. 3. 12. 

 Amundsen hev naatt Sudpolen. 

 Endeleg ein  h e i l  Daad av ein norsk Mann. 

Nye Vonir veks av dette. 

10. 3. 12. 

 Brev fraa Hulda (no i Haugesund). Ho kom 

dit den 8de kl. 5 Morgon og spela same Kvelden 

(Fjøsstelle – stor jubel, endaa baade det Stykke 

og Ervingen er reint utspela i Haugesund). No bér 

det til Stord, og so til Hardanger. Det er full Vaar 

der burte alt; jamvel Vibo er komo! – Hulda, 

er reint vestlandsglad; "Asker er eit Høl! med 

tjukk l," – skriv ho. "Og all denne Skibstra- 

fikken; – her er Verdi liksom!" – Ja; det er ei 

o n n o r – Verd i alle Fall. 

 Tuften tek til aa tenkje paa Hagen (og Uni- 

versitetsbiblioteke) att, som vel er. Talar jamvel 

um eit Studium attaat. Gode Teikn! 

 – Spursmaale um aa selja Kolbotnen er komi 

upp-att. Eg hev lite Hug til det; trur dessutan 

ikkje me fær noko for det (enno daa); eg svarar 

Spyrjaren (Cand. Olafsen i Koppang) med Tilbòd 

um Burtleige for 5 eller 10 Aar; veit kje um det 

kann bli til noko. 

 – Ettersom Bladi fortél vil Amundsen beint 

paa Nordpolsferd (Nordishavs-); kjem ikkje heim- 

um. Der er Manndom i det med: Arbeide fysst! 

– der kann alltid bli Stundir til Hurraroping! 

 – Fraa Stockholm Melding um, at Framlegge  

fraa Borgmeistar Lindhagen um Grunnskyld (=verd- 



avgift) (dvs. Etterrøkjingar til Fyrebuing) fall, i 1ste 

Kammar med blankt Nei (utan Ordskifte), i 2dre 

etter eit skarpt Ordskifte; Godseigarane var beiske. 

 Men Saki er daa komi upp. Og det ser ut til, 

at Lindhagen hev greidt Spursmaalet godt ut. 

 

14. 3. 12. 

 Siste Melding fraa Fantefylgje mitt: Haugesund 

stor Sukces; Stord yvifyllt Hus. No ber det til 

Hardanger. 

 Maalbladi er fulle av Liljedahl. Og Lilje- 

dahl-Sinne hev gjort godt; Kravi sterknar; Kritik 

og Sjølvkritik vaknar. Meir enn dette eine kann 

ingin, tenkje paa; men ein fær vera glad at dei 

tenkjer daa paa det! 

 - Oskar Jæger hev gjevi ut eit digert Skrift 

um Rikard-Eriksen-Saki ved Universitete; utrulege 

Ting vert her framlagde um "Aandsfriheden" der, 

jamvel hjaa vaare nye "aandsfrie" Filosofar. Jæger 

kjem ingin Veg med dette; Universitete og der- 

med heile Oslobladheimen er imot; alt vert ned- 

tagt og nedtyngt. 

 Meir og meir vert det klaart, at Samfunde ikkje 

kann vera aandsfritt; Aandsfridom er ei Høgd 

som ein og annan einskild meir eller mindre 

heilt kann naa; i Smaasamfund som i dei store 

Samfund er det "Magti som raar," kva det elles 

kann vera for Lærdomar ho so til kvar Tid held 

uppe. Dei filosofiske Professorane er Empiristar, 

Positivistar eller kva det heiter helst; men kjem 

andre Synsmaatar upp, so er dei likso aandsfrie 

som Prof. Monrad i si Tid var mot Empirismen 

dei hev Magti, og Magti vil vera Herre. 

 Høgskular i andre Land er betre farne: dei hev 

so vidt mange Lærarar i kvart Fag, at dei til alle 

Tidir kann hava  f l e i r e  Synsmaatar representera. 

Men vaare "Fakultet" paa eit Par Mann kvar . 

Dessutan: lite Land og lite Raad, det vil segja 

lite Kraft og lite Mod; Smaa-Aanderne, dei som 

lettast kann lempe seg etter Magti, vil faa Postane, 

og dei som tenkjer sjølvstendigt vert neddøyvde, 

eller slær seg paa "det praktiske." Det kan hende 

ein Gong i kvart Hundradaar, at det er einkvan 

som hev Raad til aa studere Filosofi paa fri Hand, 

for sin eigin Part, og gjeva ut Bøkar som ingin 

les. Armt Land er tankelaust Land og aandsu- 

fritt Land, av di det ikkje hev Raad til Aandsliv; 

i dei høgste Spursmaal – i dei høgste praktiske 

med, som t. D. dei socialøkonomiske, maa melìva paa Utlande, til dess me "fær Raad." Ro-

mantiken kan knurre alt det han vil: "Maten"er –  ikkje det største men det fysste. – Armod 

ja. Det er den som alle Dagar hevgjort oss Maalfolk so veike; og den hindrar like 

eins oss Georgefolk no; me fær ikkje so mykje 

som Ord for oss. 

 Det nye Grunnskyld-Lage som vart skipa i Haust, 

det skulde freiste med eit Blad (Maanadsskrift); 



og det kunde vera vel nok. Men det hadde berre 

ein einaste Arbeidsmann: Lærar Lieng; og han 

vart sjuk. Der stod me; ingin Ting vart gjort. 

 No kom det for eit Bil sidan eit Prøvehefte. 

Og det lova godt, med alle sine Misprentingar. 

Men sidan hev eg ikkje høyrt meir. Ikkje ein 

Knyst. Bladi hev tagt; og "Retfærd" hev ikkje 

vore so mykje som utlyst. Lieng maa vera sjuk 

att; og Lagsstyre – rører seg ikkje. I Dag fekk 

eg eit Brev fraa ein av dei Styrande; men det 

var ikkje um korkje Lage eller Tidsskrifte; det 

var um noko som eg no reint hadde gløymt: um 

aa faa teikne Tilskot, so me kunde faa Penge- 

hjelp fraa Joseph Fels. Ja visst, Pengehjelp; men 

naar inginting vert gjort, kor skal ein daa vente 

at nokon vil gjeva Pengar? 

 – Naa, eg fær svara, og segja at det visst 

ikkje er for tidleg at me rører paa oss. Men. Ar- 

beidskraft? Eg trudde paa Adv. Solnørdal ein 

Gong; no ligg han upp-etter Upplandi og hjelper 

Johan Castberg med aa snakke "Egne-Hjems"- 

Snakk; han skal vel au paa Tinge. Og kvar ein 

som kjem der er daud Mann. Ungdom eig me 

ikkje – anna enn noko Vinstre-Ungdom som er 

so gamall som alle Troll – ; like eins hev Folke- 

høg- (og Amts)skulen med sine Bondeungdomslag 

døyvt ned det me ein Gong hadde av Landsung- 

dom; han driv berre med Versmaking der no. 

(Fraarekna Sunnmørsungdomen, som driv med 

praktiskt Arbeid; men Samfundsspursmaali er 

bannlyste der med). 

 "Forsvarssaki" er snart det einaste Folk tenkjer 

paa, – eller daa talar um. D. v. s. her som all 

Stad døyver Kapitalmagti med sin Krigsvillskap 

alt Liv; sjølve Stormagtine fær snart ikkje tenkje 

paa anna enn dette alrafysste: aa  b e r g e  Live. 

 

21. 3. 12. 

 Spellage held paa i Hardanger. Smaae Rom, 

men fulle Hus. Etter Hardanger er det Voss, og 

so Aal, Hallingdal; derifraa ber det heim. 

 Og so kann visst Lage gaa til Kvile. Vali kjem 

og drep alt ned, plent som ein annan Ufred; Spe- 

larane lyt berge seg inn kvar i sitt Hol, og Spel- 

styraren – gjev seg visst ikkje ut paa den Ve- 

gen att. Det som gjerande var hev ho gjort: vist 

at det Arbeide kunde gaa, – um me orka aa 

samle oss. 

 – Valsjauen vert visst strid. Og til mi store 

Forundring er mitt Namn med paa Lista yvi "Val- 

Agitatorar"; eg skal tala um Maalsaki. Det var 

ifjor det kom Spursmaal um noko slikt fraa "Unge 

Vinstre"; sidan hev eg Inkje høyrt, og trudde den 

Tanken var nedlagd. Eg kan vel au gaa ut ifraa,, 

at det er ikkje so aalvorsamt meint; visst er det, 

at eg ikkje duger til Val-talar. 



 – Grunnskatt-Lage gjev eit og anna Livsteikn. 

Men faae Folk og lite Arbeidskraft. I Gjærkveld 

var eg i Byen, skulde vori i eit Møte (i el Tri- 

mannsnemnd til Pengeinnsamling); men den eine 

av dei tri, Advokat Solnørdal var sjuk. Møte vart 

daa ein Samtale millom oss tvo andre (Grosserar, 

Kr. Kolkinn og eg); og me "vedtok" aa sende 

ut ei Liste, med eit Fylgjebrev som eg skal gjera 

Utkast til. Sjølvsagt var me samstellte um, at 

her var lite aa gjera no i Val-aare; men "Rett- 

færd" skal rusle og gaa til so lenge, og so fær 

me sjaa etterkvart. 

 I det heile: det er godt i denne Tid aa vera 

gamall og hava godt Tòlmod! 

 

24. 3. 12. 

 Straalande. Sol mot tinande Snø; mildt og 

friskt; Vaar med Vinterglans; Eventyr. 

 Paa ein slik Dag vert alle store Ting smaae 

Nasjonale, sosiale, menneskjelege, historiske . . . 

Døyr Fe, døyr Frendar, eitt døyr aldri: det glimande, 

lysande straalande Tilvære, Solheimen, øve- 

heimen. 

 Alt dette som strider og strævar og kravlar og 

kryp, det er Maurtuva med si endelause Mei- 

ningsløyse. Det einaste som er visst er, at Soli 

gjeng upp yvi vonde og gode, og at det regner 

yvi rettvise og rangvise. 

 Stride og stræve og krabbe, det maa ein, um 

ein skal faa sin endelause øve-Sekund til aa 

glide. Men tungt skal ein ikkje taka nokon Ting. 

Sutir og Sorgir er Skyir som driv; det som er, 

er den store, klaare, endelause Solheimen, Stjerne- 

heimen. 

 

26. 3. 12. 

 Kolstreikarane hev vunne fysste Slage - i 

Underhuse. 

 Det er godt gjort. Og vil hjelpe litegrand – 

for ei Stund. Hjelpe til dess alle Kaupmennar 

hev sett upp alle Vareprisar, so dei kann tena 

paa dette at "Koli hev vorte dyrare". 

 Daa vert Arbeidaren nøydd til aa slaa eit nytt 

Slag, – um han elles ikkje til den Tid hev lært, 

at han med all si Svelting og Streiking berre 

hjelper Kaupmennar og Spekulantar til "betre 

Vilkaar". 

 – Kort fraa Hulda – fraa Odda. Det gjeng 

godt i Hardanger med; i Utne hev det vori stor 

Bygdefest (Tilstelling som til stort Bryllaup, med 

Bygde Bryllaupsmat og Spelemann og jubel; Dans 

beile Natti; "stor Frokost" um Morgonen Kl. 6). 

Men no hev dei spela 20 Kveldar i Rad, so no 

vil det nok vera godt aa faa Kvile. 

 – Schjøtt er i Godlag att. Det er nokre 



Hundar som hev øra for Soningi: Hulda hadde 

skrìvi mot ("vitskapleg") Hundepining i "D. 17de"; 

Steinsvik hadde (namnlaust) gjort Narr av slik, 

Kvinneveikskap: tenk, skrike upp, naar det berre, 

galdt ein Hund! – Schjøtt hadde i Brev takka 

Hulda for Stykke og hædt Steinsvik; ho bad 'n 

setja noko slikt i Blade, so kunde der bli Hjelp 

i det; han vreid seg undan paa sin vanlege 

Maate: han "dugde ikkje", "ingin høyrde paa 

Honom" o. s. fr.; um dette skreiv han til meg 

med, og eg svara med aa gjera Narr av dette at 

han vart so udugleg naar det var noko han vreid 

seg ved; Enden paa Visa vart at han skreiv ein 

Stubb likevel, og det ein god ein; so fekk eg 

Tilføre til aa stydja uppunder, og fraa Hulda fekk 

han eit Takkebrev; og D. 17de Mai tagde. So 

var daa alt i Lag att; gjev det maatte vara ei 

Stund. 

 – Kvar Morgon, fyrr eg fær dei skrale Augo 

mine so vidt i Stand at eg kann koma upp, ligg 

eg og piner meg med den store Modløysa (eg er 

ikkje morgongretten men morgongalen): i Røyndi 

ligg Norig berre og døyr. Det hev politiske 

Fylkingar men ingen Førar; Diktarar i Mengd 

men ingen Profet; Professorar i Flokk men ingen 

Vitskapsmann; serleg er me Bøndar uppraadde 

for Folk; og dei store me hev havt av Bondeætt 

hev vori minst halvblanda med Framandblod og 

Framandhug. Men det same kann det vera: um 

nokre Aar vert Norig kløyvt millom Stormagtine 

kor som er . . . reint vondt lid eg av desse Halv- 

draumarne. Ikkje fyrr eg kjem upp og fær vaska 

og stellt meg vinn eg meg yvi. I Dag, daa eg 

kom ned og fann eit heilt Dikt til meg i eit av 

desse Maalbladi (som skriv so fælt "Norskt" at 

eg vrid meg ved aa sjaa i deim), so laut eg læ; 

stakkars førarlause Folk, dei freistar stundom aa 

dikte  m e g  um til Førar. Eg som alle mine Dagar 

hev drøymt um Klostere eller Einbuhytta, og som 

inginstad høyrer heime utan i Gravi – – – - 

 

2. 4. 12. 

 I Natt fekk eg heim att Folke mitt. 

 Dei hev gjort det godt mest all Stad. Og det 

dei kom i Underskòt paa Sør-Austlande vann dei 

inn-att lenger vest. 

 Sist spela dei i Hallingdal (Aal); der stend 

Striden hard; det er nok berre eit Mindretal 

som er norske. Dei andre er Hallingar som vil 

hava det gamle Bokmaale, men like eins det 

gamle Hallingmaale; og dei kann eg ikkje segja 

so mykje paa. Men av Snobb som vil vera By- 

folk skapar nok Jønnvegen ein ikkje so litin 

Flokk, – kor lengi det no kann vara. 

 Men paa Hulda forstend eg, at ho ikkje trur 

svært mykje paa Bygde-Ungdomen no <fmark ind="1)">. Der er 



gildt Folk aa raake baade her og der; men svært 

<fnote ind="1)"> Med trui var det sjølvsagt upp og ned. Eg såg nok 

av slikt som kunde ta trui frå den største optimist, men 

eg såg samstundes, at det som gav von voks seg sterkare 

for kvar tid, trass i alle motstraumar. H. G. </fnote> 

mykje Mod hev slikt Folk sjeldan. Og snart sagt 

all Stad er det aandeleg som det er paa Odda 

beintfram: Lufti er full av Lukt og Forgift fraa 

Fabrikar og Byar. 

 Ivar Aasen skreiv "Ervingen"; og Spellage hev 

ført det fram baade her og der; det er eit Ynskje- 

dikt. Og Folk vert kløkte av aa sjaa det; det er 

som eit vent gamalt Minne. Men meir og meir 

driv Sauenbach Ervingen paa Dør. 

 – "Me fær no sjaa daa!" Det kann enno 

laga seg; der er Uppgangs og Nedgangs Tidir 

all Stad. Eg forstend nok altfor godt den gamle 

fine Hardingkona Hulda fortél um (fraa Odda); 

ho jamra yvi alt det ho saag av Nedgang og 

Nedfall i Bygdine; men so er det vel alltid 

med oss gamle. Ein fær "tru det beste til dess 

ein ser det verste"; og  s k u l d e  det gaa den 

galne Vegen, so kann me trøyste oss med, at 

der er kje so mykje tapt: noko norskt Folk hev 

me ikkje; det nye norske Folke er enno berre 

ein Framtidsdraum. Ein Draum som vil vera 

tung aa sleppe for oss som hev lìvt paa 'n; men 

Folke sjølv vil ikkje syte stort, so lengi det hev 

Amerika. Det er heimlaust her som der. 

 

9. 4. 12. 

 Paaskehelgi yvistridd. 

 – Igaar eit lite Lag – for Olav Rusti, som 

ligg inni Byen og hev Utstelling no; av andre 

Maalarar hadde me Geelmuyden, gamle Eleven 

hans, med, og so Grannen vaar, Otto Valstad. 

Og so hadde me fengi Schjøtt med, – endeleg; 

han saag so godt ut som han hev gjort nokon 

Gong, og var i godt Lag. Av Damurne var tvo 

tyskdanske og seks norskdanske; Selskapsmaali 

var: tyskdanskt, norskdanskt. norskt; Olav Rusti 

er ein av dei faae som alltid talar norskt. 

 Det var huglegt i Lage; og vekslande med 

Smaadrøs og Skjemt var ymse "Spursmaal" uppe 

i Kunst; Nasjonalitet; norsk Halvkultur; hev 

Norig el Framtid? – Mangt ser modlaust ut; 

men i Grunnen trur me. 

 Maalarane hev Klikkar og Strid som Bokfolke. 

Og Olav Rusti, som gjeng so reint sin eigin Veg 

– baade i Kunst og Nasjonalitet – kann i Oslo- 

Klikken ikkje vente meir enn ein Succés d'estime 

– millom deim som elles, orkar sjaa ut-yvi 

Klikkgjerde. Men Rusti tek det rolegt, bonde- 

og fyrste-rolegt; han klarar nok Verdi. Og det 

han hev gjort kjem til aa staa naar alle Motar 



er gjengne av Mote. Der er noko av det same 

sjølvtrygge og grunnfaste hjaa Valstad; men han 

hev havt – og hev – meir aa baske seg igjenom 

og stridast med enn eg hev visst um. Han med 

er ei Kraft som slær seg igjenom. – Strid, Strid, 

Strid! Det maa til; og si Meining hev det: 

tvingar Folk til aa bruka heile si Kraft; den som 

er gamall fylgjer i det lengste med au; men 

oftare og oftare vaknar det ævelege  c u i   b o n o. 

 – Fekk her ein Dag Brev um att dei vil søkje 

um Bevilgning til Rikard Elriksen, – til Hjelp 

for eit nytt filosofiskt Verk han held paa med. 

Gjev del maa faa dette fram. Men det er same 

Sektstriden i Vitskapen som i Kunsten og i Kyrkja; 

og serleg i slikt eit lite armt Land er det heilt 

ut ein Strid paa Live. 

 

11. 4. 12. 

 Igaar var me paa Høvik, i eit lite Kvelds-Lag 

hjaa Maalaren Geelmiiyden; han hev Hus der, 

inn-i ein Furulund, 10 Minuttar fraa Stasjonen, 

og hev det i alle Maatar gildt og hyggjelegt. Me 

friska tipp Mønchen-Minne, og Rusti og Geel- 

muyden friska upp Maulbronn-Minne; det gjekk 

so godt at me vart samstellte um aa "raakast 

att". 

 Ved 1/2 12-Tidi var me paa Jønnvegsgarden att; 

der høvde det so uheppeleg, at Hulda, just som 

ho steig inn yvi Dørstokken til Venterome, rauk 

i Koll, og støytte seg so ille ovanum Knée, at i 

Dag er ho sengfast; det kjennest som ei Sìn er 

forstrekt. eller som der kunde vera eit Beinbròt. 

Men ho vil vente og sjaa, um det ikkje gjev seg; 

Bròt trur ho i det lengste ikkje der er. 

 Huff ja; meir skal der ikkje til, fyrr ein ligg 

der; gjev det maa jamne seg um ikkje for 

lengi. 

 – Tuften tek til ved Universitetsbiblioteke no; 

skal vera Læregut for det fysste; det vert eit Par 

Timar kvar Fyremiddag. Gjev han kunde koma 

i Ro der; det Arbeide trur eg han vil trivast 

med. Attaat kann han lesa eit Grand; og um 

Sumaren hev han Hagen. 

 – Med meg er det til eit Umbyte "Vaar- 

knipa" att; Slutt med Arbeidshug og Arbeids- 

Lag; eg er so likesæl og trøytt at eg helst gjekk 

og lagde meg. Det gjeng snart yvi; – eller 

Gud veit um det ikkje breider seg meir og meir 

ut-yvi Dagarne mine, – um det ikkje er "Alder- 

domen som kjem". Visst er det, so skamlegt 

som det er: mindre og mindre Arbeid fær eg, 

fraa Hendarne, og mindre og mindre trur eg 

paa det eg gjer, eller paa at der i det heile er 

noko aa gjera; Verdi gjeng sin skeive Gang, og 

eg hev naatt den Livsvisdomen eg kann naa; 

Spursmaale vert meir og meir det: korleis eg 



skal faa desse siste Aari til aa glide. 

 – Naa; eitt og anna legst det alltid til. Erik 

Lie er komin att fraa Kolbotnen, der han hev 

lika seg framifraa; men han kjem med Bod, 

at der er ymist aa rette paa ved Husi der uppe, 

so dei ikkje skal rotne ned.– Berre det ikkje 

var slikt eit urimelegt Arbeid aa faa eit Brev 

fraa Handi! 

 

21. 4. 12. 

 Storfager Fyrivaar. Enno Snøfennar her upp- 

etter og i Skogane, men straalande Sol og jamt 

varmare Luft, so um eit Par Dagar – – 

 Og so Sømarleiken att. Og sia Hausten. Eg 

kann dette so godt no, at stundom kann eg mest 

lengte etter andre Himilbolkar, der det er eit 

Grand annarleis; men – Naar alt kjem ihop, 

so er det det same og det same der med; lat 

meg daa likso godt taka det same og det same 

her som ein annan Stad. Einaste Baten ved aa 

koma til andre Jordbolkar var, at der kunde eg 

kjenne meg framand ærleg og heilt; her skal eg 

liksom vera heime, so vert Framandkjensla endaa 

noko meir trøyttesam; men som sagt . . . 

 – Var i Byen igaar og saag Utstellingi til 

Rusti. Han er noko for seg sjølv; stend utanfor 

Modekapplaupe; er klassisk. At han daa vert 

"standande utanfyri" segjer seg sjølv; men han 

er sterk nok til aa bera den Utmerkingi. 

 – I Dag var eg paa Sætre ved Heggedal, 

der Torkell Mauland hev kaupt seg ein litin 

Gard til "Aldersro", naar han (næste Haust dvs. 

Hausten 1913) sluttar Skulen – paa Dagen 

halvt hundra Aar etter han tok til. Berre "Ro" 

vert det elles ikkje; det meste, av sitt eigi Arbeid 

hev han enno ugjort, og skal til med det, naar 

"Kvila" kjem. Som vel er hev han enno si 

fulle Arbeidskraft. – Den nye Garden hans er 

gild; og daa han hev ei glup vestlandsk Kone 

(fraa Finnøy), kjem han til aa klara det. – Me 

hev daa, etter endelaus Umtumling, vorti Sam- 

bygdingar att som i vaar fysste Tid, – um alt 

elles er umskift. Det vert likevel ikkje ofte me 

kjem til aa finnast, "kvar hev so nok med sitt". 

 – Homer er lagd til Sides att; Bladarbeid 

o. a. tek Tidi. Mill. a. maa eg skrive aat "Ret- 

færd" (Bladstyraren sjuk; han stryk vel snart 

med, han liksom den fyrste). Og no lyt eg til 

med eit nytt eller – halvnytt – Maalforedrag 

til Valstriden (um det elles tarvst; det gamle er 

prenta, men ligg visst trygt i Ro paa eit Maal- 

loft inn-i Byn); eg skal elles fysst halde det i 

Drammen 17de Mai (til Fylling av eit Festpro- 

gram i eit lite "ungt Vinstre"-Lag der burte). 

(Eg tenkjer elles eg slepp aa vera med i Val- 



striden, der eg so lite høyrer heime; Høgre hev 

vori listigt og teki "Maal"-Biten fraa Vinstre; 

dertil er eg no so kjend for aa vera Georgemann, 

at Vinstre vil agte seg for meg, tenkjer eg. 

Gjev det var so vel!). 

 Verre er det, at eg mindre og mindre kjenner 

meg heime i sjølve Maalstræve som det no vert 

drìvi. Det er ikkje Folkesak lenger, men eit 

"nasjonalt"  F o r m stræv; dei fleste unge skriv 

Danskt med Landsmaalsstaving. Eg vonar i det 

lengste at dette er eit Millombrøyte; men . . . . . 

Naa. Det e ser er, at  m i t t  Folk, Bondefolke, 

meir og meir sig ned i ein Trældom som ikkje 

gjev Rom for anna "Aandsliv" enn det som blø- 

mer i Bønemøte; og Kjensleliv treng ikkje noko 

Maal; hjelper seg med Rop og Skrik og Song 

og Tungetaling og kva-som-helst. M i  Maalsak, 

den store Folkesaki, krev til Fyrisetning ein 

økonomisk Skipnad som kann halde Folke aande- 

leg uppe og hjelpe det aandeleg fram; den Tanken 

er det no – kannhende 6–8 Maalmennar som 

skynar.  Men dei unge Arbeidarane i Vinhagen 

– ja kvar er dei? Eller kva gjer dei, anna enn 

Vers? 

 Meg hev dei daa visst ikkje Bruk fyri, 

anna enn til aa sjaa igjenom, eller melde, Vers- 

bøkar, eller stundom slike praktiske Ting som 

Skulebøkar, no skal eg Jamvel melde ei norsk 

Lærebok i tvifeld Bokføring, noko av det eg i 

denne Verdi skynar meg minst paa, dessverre. 

Men Tingen er: me eig ikkje ein einaste prak- 

tisk Mann med Namn. Og eg er daa kjend paa 

ein Maate. Og hev vori ute i noko av kvart 

Slag, so eg maa kunna skrive um kva-som- 

helst. 

 Hu ja; ein Gong "kunde" eg det. Men no 

vert eg for gamall. 

 – So gamall vert eg – og so vis? –, at eg 

tek til aa tvìla paa alle mine gamle Truir. Jam- 

vel paa den um Nasjonaliteten. Det me fyrr kalla 

Nasjonalitet løyser seg upp og vert berre Stand og 

økonomiske Lag; kva hev Herrar med Smaafolk, 

Arbeidar med Arbeidsgjevar, Bonde med Bymann 

aa gjera? – dei ligg alle i Krig. I ein Økonomi-Krig 

som sistpaa maa sprengje, alle Samfund. No er 

t. D. det rike Danmark komi so langt at det paa 

ein Gong, og berre, til aa berge seg, maa laane 

100 Millionar; og daa Samfundskrigen der nede 

er komin so langt at Krediten tek til aa veikne, 

so hev Pengemennane lite Hug paa det Laane; 

det vert dyrt. Og so fær Folke – serleg Smaa- 

folke – ei ny Byrd paa Nakken, ei so tung Byrd, 

at alle som kann vil vride seg unda og røme 

Lande. Endaa verre enn her, um me elles meir 

og meir kjem etter. Samfundi vert Trælehus, 

Tukthus; alle gamle vene Ord som Samhug, 



Heimbug, Fedralandskjærleik, Brorskap, dei vert 

berre tome Talemaatar; sjølve øgteskape med 

sin Heimdraum løyser seg upp; Bladi fyller seg 

meir og meir med Foreldremord, Barnemord, 

Sjølvmord, ægteskapeleg Skandale, Meistertjuvar, 

Mangemordarar; og hjaa skikkelegt Folk vinn ei 

einaste Kjensle Magt: del vert so jammerleg, 

jammerleg trøytte. 

 Heile Live er sjukt; berre eitt kann Aalmen- 

ningen bry seg um: Rekord-spel, Tevling paa 

Live; det er noko av same Slage som Toreador- 

og Knivstridir fraa del gamle Teatri; naar "Tita- 

nic" sigler villt for aa slaa ein Minutt-rekord, og 

so drep eit Tusund Menneskje eller tvo og køyrer 

so og so mange Hundradmillionars Verde til 

Botnar, – so er det berre liksom det friskar eit 

Grand paa trøytte Nervur, og Folk fær eit Sam- 

tale-Emne for nokre Dagar; so kjem det ei ny 

Helvit-Skandale, og Titanic er gløymd. Det Spurs- 

maale synest meir og meir svarlaust, finst det 

onnor Helsebot enn Dauden for ei sjuk Verd? 

 

Brev fraa Johan Pedersen. 

 

Frøjborgvei 34 3, d. 26.4 1912. 

Kære Hr. Arne Garborg! 

 jeg har længe skullet skrive til Dem, og jeg 

har ogsaa begyndt; men det blev ikke til 

noget. jeg tror, at jeg havde paa Følelsen, at 

jeg skulde vente, indtil der kom et positivt Ud- 

slag af Deres Pjece <fmark ind="1)">, og dette er nu kommen. 

 Af vedlagte "Højskoleblad" vil De nemlig se, 

at mit Arbeide nu er anerkjendt indenfor Høj- 

skolekredse hernede, og det skyldes væsenllig 

Deres Pjece. Muligvis der endnu vil blive en 

Del Modstandere ogsaa indenfor Højskolefolkenes 

Kreds; men "Højskolebladet" og dets Redaktør 

er sikkert saa forsigtige Folk, at de ved, hvad 

de gør, inden de yder en saa uforbeholden An- 

 

<fnote ind="1)"> "P a r t i s t y r e  og  F o l k e s t y r e". Skandinavisk 

Boghandel, Kjøbenhavn. 1912. </fnote> 

erkendelse som i dette Tilfælde, og jeg venter 

derfor, at Modstanden kun bliver mat – – – 

 – Af Deres Pjece blev trykt 1000. Deraf 

fik S. Berthelsen og jeg hver 200 for Tryknings- 

udgifter, medens Resten gik til Forlaget, fra 

hvem De vil faa Meddelelse om Salget. Gylden- 

dal ventede jo ingen Omsætning, og det var en 

af Grundene til, at S. B. og jeg beholdt de 400, 

idet vi da kunde sikre os, at disse i al Fald blev 

spredt tid. S. B. har anvendt sine bl. a. til samt- 

lige Rigsdagsmænd, medens jeg har anvendt mine 

til Samfundshøjskolens Medlemmer og andre. 

Efter "Højskolebladet"s Artikler er det imidlertid 



slet ikke umuligt, at der bliver Salg, og det 

skulde glæde mig, om der kunde blive Brug for 

2. Oplag, medens Satsen endnu staar. – 

 Dernæst vil De have set, at der paatænkes et 

Kursus med Medlemsmøde paa Bonu Husmands- 

skole i 1. Halvdel af August, og hvis det gaar 

i Orden, har jeg tænkt mig Dem og Hustru som 

"Den danske Samfundshøjskole"s Gæster paa 

Bonu i denne Tid. I al Fald bedes De, hvis 

det kan lade sig gøre "i k k e  a t  b e s t e m m e 

D e m  a n d r e  S t e d e r  h e n  i  n æ v n t e  T i d  – 

foreløbigt i al Fald. Der er deiligt i Skærvon- 

dalen, ægte jysk – – – 

 Mange Hilsener fra min Hustru og mig selv 

til Dem og Hustru. 

Deres hengivne 

Johan Pedersen. 

 

3. 5. 12. 

 Vaarregn. Mildt, svalt Vaarregn; aah! det er 

godt. Kann det halde fram paa denne Maaten, 

so hev me snart Sumar. 

 "Vaarvinna" er alt i Gang; Tuften plantar Tre, 

og eg Gamlingen er ute stundom og sparkar og 

grev litegrand, so eg kann faa møykt meg upp, 

til eg skal i "Epleaakeren". 

 – Brev fraa Johan Pedersen. Han er i God- 

lag; fritt-Val-Tanken hev fengi Medhald i "Høi- 

skolebladet" – eit Blad med mange Tingarar og; 

daa sjølvsagt varlaati; naar d e t vaagar aa kveda 

so vidt upp, so skulde det verste vera yvistridt. 

Foredrage mitt vert nemnt jamsides Joh. Hans- 

sons "Vørkligt sjelfstyre"; at Tanken hev vunni 

Samtykke i eit Par Utland hev hjelpt (Danskarne 

er i so Maate ikkje likare enn me, ser det ut 

til); eg hev daa vori til Gagns litegrand, eg med. 

Gjev det var so vel! 

 – Inn i Byen er der eit Grand Arbeid for 

den norske Teatertanken; der er Von baade um 

ein Styrar og um Spelarar; Spursmaale er det 

same gamle: Pengar. Det vert aa frelste med 

Løt-teikning; so fær me sjaa. Maalkrigen vert 

hardare og hardare, di meir det norske gjeng 

fram, so det kann bli "faarlegt". Stakkars norske 

Maal, som er faarlegt i sitt eigi Land! 

 – Tidi gjeng med Smaaskriving til Blad; og 

daa eg veit, at eg ingin Lesar-ring hev lenger, 

so gjeng Arbeide smaatt; ein kann i Grunnen 

ikkje skrive, naar em ikkje trur paa ein Aalmen- 

ning. Men "naar ein gjer det ein kann, so kann 

ein kje meir". 

 – Strindberg ligg for Døden. Med honom 

døyr Resten av mi Tid. Og i den nye Tidi, 

skulde vera, finn eg ikkje stort; so hev eg ikkje 

vori aaleine fyrr, so vert eg det heretter. 

 



6. 5. 12. 

 Stimar vert det ikkje; det er kaldvori beist, og 

i Dag hagla det som ein Vinterdag. Men Marki 

grønkar og alle Tre er aat aa slaa sine Blokkur 

ut. Eg gled meg ved, at Mai Kulde drep Makk 

og Maur og gjer Bonde-Løurne fulle. 

 – Hulda hev havt Møte med Spellags-"Styre". 

Tanken er aa vente til Aars att (naar Ungdoms- 

lage <fmark ind="1)"> hev fengi Hus) med det nye Teaterarbeide. 

– Me fær vone at den vesle Lògen ikkje sloknar 

til daa, og at Ungdomslage ikkje vert heilt pro- 

vinsdanskt. (Riksmaalslage fyller det meir og 

meir med  s i n  Ungdom; Bonde hev sjølvsag 

vori Bonde og ikkje tenkt paa aa tryggje seg <fmark ind="2)">. 

 – Mi Tid gjeng med unyttige Bladstykke. 

Men um noko anna kunde vera nyttigare ..... 

Dessutan, med Tidi –; eit og anna Fræ kann vel 

falle i god Jord, um det ikkje renn med ein Gong. 

 

13. 5. 12. 

 Ein sersynt Gjest: Fru Dagmar Skavlan. Ho 

gav eit Kursus i gamle Minne, og eit Bilæte av 

"vaar Tid" no: Alderdom, Sjukdom, Sorg, Daude, 

Born, Ungdom ... og alt so uendeleg kvardags- 

leg naturlegt; Live som det kvar Dag og æveleg 

er; inginting aa gjera Braak um. 

 Kitty Kielland er paa ein Diakonisseheim; det 

gjeng meir og meir rundt for henne; J. E. Sars 

ligg mest og søv um Dagarne no; Herr Fahl- 

strøm og Fru Fahlstrøm hev misst einaste Son 

sin med "Titanic"..... Verdi gjeng sin skeive 

Gang og veit inkje um noko. 

 Underlegt er det aa sjaa Kjenningar og Venir 

gaa fyri seg inn i Kvelden og Natti. Men med 

alltid meir Ro i sin Hug segjer ein til seg sjølv: 

me skal den Vegen alle. 

<fnote ind="1)"> Bondeungddmslage i Oslo.</fnote> 

<fnote ind="2)"> Stundom melde det seg so mange riksmaalsfolk inn 

i laget at det mest kunde sjå ut som planlagt freistnad 

på å "ta" det frå målfolke. H. G.</fnote> 

15. 5. 12. 

 I Gaar gjekk Værdalsskogane i Kapitalistane. 

Høgre som ein Mann, Halvhøgre som ein Mann 

("Maalmannen" Konow S. B. med; han som alle 

Maalpoetar no eit Bìl hev gjort Vers til); at 

Bratlie-Raade segjer Ja og Amen er sjølvsagt. 

Vinstre syng upp av all Magt; no hev det fengi 

eit nytt Vaapn til Valstriden. Dessverre greier 

ikkje Vinstre Knutarne meir enn Høgre; det 

einaste er, at under Vinstre gjeng det noko seinare 

ned-yvi enn under Høgre. 

 Værdølane sjølve – kunde ikkje semjast.  D e t 

er "norskt nok". So fær dei no taka Fylgdine. 

Me andre hev den vanlege Stakkarsdoms Trøysti: 

enno er det ikkje like gali all Stad. Og den 



vanlege Moralen: tru det beste til dess du ser 

det verste! – 

 – I Overmorgo skal eg preike nasjonalt 

Mot for Ungdomen i – Drammen. Ungdomen 

vil berre stunde paa at Preika kann bli slutt, 

so dei kann faa danse; men dessbetre smakar 

Dansen, fær ein tru. 

 

 Strindberg sloppin. Punktum sett for eit langt 

Lidingskapitel. 

 Men Bibelen yvi Bringa – og Krucifiks i 

Kista, – det smakar litegrand Utstelling. 

 

19. 5. 12 

 Var i Drammen d. 17de – den fagraste 17de 

eg hev set, visst, so fraa Vaarherre si Side; og 

Gauken gól og Blomar spratt –; der tala eg 

um "vaar nationale Strid" i den frisindede Ung- 

domsforening. Der var so vidt Folk som ventande 

kunde vera paa ein slik Dag og i eit Vinstrelag 

i ein By (det som veks der er Kapitalisthøgre og 

Sosialistvinstre); eg raaka gjævt Folk og hadde 

dette berre gildt. 

 Um Ettermiddagen var eg hjaa Adjunkt Dal – 

som ligg i Giktfeber og hev det vondt (dess meir 

vondt av di han i Grunnen er frisk) –; vent bur 

desse Folk no, paa sin eigin Gard (Hus med Hage) 

attunder Skogaasen sunnanfor Fjorden og Byen. 

Men, – Mannen sjuk og Kona Sjukevaktar . . . 

– Men Dal fortalde meg ymist fraa den nye 

høgare Skulen, med Gutar og Gjentur saman; 

heile Skipnaden er etter hans Røynsle baade 

psychologisk-sosialt meiningslaus og uklok; og 

eg kunde Inkje svara. Anna enn det eg all- 

tid hev tenkt: desse "nye Tankane" fær røyne 

seg ut; so lærer dei til Slutt aa taka upp-att det 

g o d e  i det gamle; at Utrøyningstidine er leide 

fær me daa finne oss i. Og at her for det fyrste 

ikkje er anna aa segja vart me visst samstellte um. 

 – I Dagmorgo, ved 6-Tidi, fór Strindberg si 

siste Ferd. Han hadde skipa det so; vilde i det 

heile ikkje ha noko Utstelling eller Stas eller 

Herre-Gravferd. Og paa sjølve Kyrkjegarden 

vilde han kvile millom Smaafolke. 

 Alt dette er rett og godt og fint – og stolt. 

Eg hugsar at eg drøymde um aa stelle det soleis 

for meg sjølv ein Gong; det var i dei Dagar daa 

eg vona aa faa sleppe noko-so-nær snart, og daa 

eg var mindre trygg enn eg no er paa aa faa ei 

stilsleg og fredeleg Likferd. Men til Slutt ... ja 

naar ein vert gamall, so vert ein so likesæl um 

alt slikt. Dessutan, Folk kunde tenkje, at den 

som forbyd Stas, han hev dermed sagt at han 

ventar Stas; det beste vert daa i alle Tilfelle aa 

lata alt gaa som det vil og kann; sjølv er ein i 

alle Fall utanfor Komedia, naar so langt lid. 



 Han hev kje vilja hava nokon Subskriptions- 

gravstein heller; det legg eg meir Lag paa. Det 

minner meg au um noko som eg las fraa Ame- 

rika i Dag. Det er nokre Georgistar som hev 

tenkt paa aa reise Stein yvi Tom Johnson; men 

Joseph Fels hev sagt: faa heller ut ei Folkeut- 

gaave av det Mannen hev skrìvi; det er mykje 

meir verdt, og det skal eg vera med og duble 

upp Pengar til; men det kann ikkje haste med 

den daude Steinen. 

 Det er i sitt Verk, ein maa lìva. Døyr det, 

so nyttar det ikkje um ein so fekk ein Pyramide 

yvi Gravi. 

 

31. 5. 12. 

 Det er den herlegaste Vaaren me hev havt her. 

Varmt og rolegt og nettupp so vidt Regn at det 

greier seg, – Hagen blømer som eit Paradis, og 

Utsyne yvi Skog og Fjord er draumfagert. 

 Med "Vaarvinna" mi vart det lite i Aar; det 

meste av Jordepli vart nedpløgt paa ei Ettermid- 

dagsstund (hadde kosta meg ei 14 Dagars Tid). 

Men eg hev Krigen med Gullbosten. 

 Hulda fær snart ikkje anna gjort enn vera 

Raadgjevar i alt millom Himil og Jord for snart 

sagt heile Lande; og umframt Tidi ofrar ho ei 

heil lita Arbeidsløn i Porto med det; um ho fær 

so mykje som Takk for det nokon Gong, det vil 

vera paa Voni, um  e g  kjenner Folke mitt rett. 

Men verst er dette ævelege Gjentespursmaale. Ho 

lærer upp Gjente etter Gjente, umframt at Gjenta 

sjølvsagt skal ha Løn; so snart Gjenta hev lært 

so vidt at no kunde Hulda faa litegrand Ro til 

anna Arbeid, so stryk ho;<fmark ind="1)"> og so er det Gjente- 

byte og same Stræve upp att; det er so jamvel 

<fnote ind="1)"> ønei, ikkje alle. Me hev havt nokre trufaste, som 

heldt ut i mange år, mykje lenger enn ventande var i 

so stilt eit hus. H. G.</fnote> 

eit Mannfolk kan skyna kor raadlaust det er. Men 

slær eg paa at me fær flytja til Tyskland og faa 

ei tysk Gjente, so berre minner ho meg um, at 

i Tyskland som Engelland tek dei til aa innføre 

Gjentur fraa Norig (og andre "gamle" Land) no, 

liksom dei innførar Jordarbeidarar fraa Balkan- 

Landi; den vesteuropæiske Ungdomen vil heller 

staa og hange yvi ei Fabrikmaskine. – – – 

Det maa gaa som det gjeng; og det gjeng til 

dess det gjeng sundt – eller kannhende ein 

Gong snur seg. 

 – I Politiken er det Værdals-Skogsaki og an- 

nan Skeivedans. I Aandslive elles: Oskar Jæger- 

Saki; at Mannen i all Hovudsak hev Rett kann 

ein mill. a. skyna av at han hev fengi heile den 

filosofi-ville Pressa gøyande i Hælane paa seg. 

Sjølv er han elles ikkje meir Filosof enn andre Nord- 



mennar – dei filosofiske Professorane irekna –; 

me vinn ikkje lenger enn til Teologien her uppe, 

ja og so stundom til Fysik og Kemi. 

 

13. 6. 12. 

 Turrvori helst; men enno ser det ut til Krun- 

aar. Og Vaarherre skal vìta at me kunde nok 

turve eit slikt, – um elles Vinningi gjekk andre 

stadir enn i Millionherre-Lommune. 

 – For meg (som elles baskar med ei seig 

Sumar-Forkjøling) hev "Slaatten" teki til; og med 

den gode Hagedyrkingi som no er i Gang fær 

me slike Gras-Reinar (og Vollar), at det vel snart 

kann bli Spursmaal um ei Sumar-Kvige – til 

Haustslagt. – "Revolusjonen" hev eg endeleg gjort 

fraa meg. 

 – Justitsdepte hev sett ei Kvinnenemnd til Raad- 

leggjing um ei ny (skandinavisk) øgteskapslov- 

gjeving ("nye" Tidir gjev nye Vanskar); der er 

Hulda med. Aa huttetu enn all den Raadløysa 

som det for den vise Lovgjevingi berre gjeld aa 

faa dult burt, so vidt at dei verste Fylgdine ikkje 

skal stikke altfor beint upp-i Nasa paa oss! – 

Ja, ja. D'er godt at Verdi skal staa lenge; ho 

hev endelaust mykje lenger fram no enn ho hadde 

for nokre hundrad Aar sidan. 

 – At me norske er halvville viser seg ikkje 

minst i Kunstlive, der me enno mest berre laaner 

fraa andre. Gaavur hev me ender og daa, men 

Form, den Formi som høver for oss . . . – Siste 

Skandalen er, at Edv. Munch er burtvist med 

sitt Framlegg til Dekorasjon av Høgskule-Festhalli; 

han er ein av dei faae som hev Mod til aa sjaa 

med norske Augo. (At han daa stundom no vert 

uppskrìkin for den  e i n a s t e  er eit nytt Vitnemaal 

um kor uferduge, kor sjølv-utrygge me er). 

 – Joseph Fels er ventande i Tidi 19de–23de; 

nettupp i den Tidi skal eg til Numedal; "det er 

som det var utgjort." 

 

21. 6. 12. 

 Joseph Fels hev tala eit Par Kveldar inn-i Oslo 

– fysst i eit Lag og igaarkveld i "Folkets Hus" –; 

det er ein forvitneleg Mann, med ein ægte ame- 

rikansk Talekunst. Og um han kjenner norske 

Tilstand og Vilkaar for lite, so hev han visst endaa 

gjort Gagn, ved aa faa det sosiale Grunnspurs- 

maale meir upp-i Dagen. 

 Men at vaare "norske Høve" er Serhøve, heilt 

ulike dei engelsk-amerikanske, det kom sterkt 

nok fram; det er ikkje berre Maale som treng 

Umsetjing, naar ein Amerikanar skal tala um Sam- 

fundsøkonomi her. Det vart daa ikkje so reint 

lite Ordskifte heller – paa norsk-engelskt og 

norskdanskt –; men fleire Spursmaal som kom 

fram, serleg i "Folkets Hus", kunde ikkje faa fullt 

Svar, daa Fels sjølvsagt ikkje var nok inne i Fyre- 

grunnane for deim. – Og verst er det, at me 

ikkje hev Folk som kann taka Arbeide upp etter 

Fels; den Rørsla han hev fengi upp i vaart daude 

Hav, vil daa snart dovne av att. 

 So smaatt er det med Arbeidskraftir, at dei 

talar um aa faa meg ut paa Foredragsferd, – eg 

som er so altfor lite baade Økonom og Foredrags- 

haldar, og minst av alt Agitator. Det var ein 

Ungdom, ein med godt Kjennskap til Økonomi- 

Vilkaari og med politiske Førargaavur, me no 

skulde hava; men um me hev nokon slik – – 

 Eg kunde alltid "tala til Upplysning". Serleg er 

der Ting fraa den danske (og svenske) Agitasjonen, 

som her kunde bli tillempa og ut-nytta. Men 

Politik er meg ein Pest. Og mine 60 Aar gjer 

Tvilaren og Spyrjaren sterkare i meg enn godt 

er for den som skulde vekkje og gjeva Mod og 

samle. So det er nok som det heiter i den gamle 

Draugsegni: Tidi er komi, men ikkje Mannen. 

Og han  m a a  koma no etterkvart, um ikkje Rørsla 

skal døy burt ein Gong til. Forstod eg Lieng rett 

igaarkveld, so held sjølve vesle "Retfærd" paa aa 

somne att. 

 Etter Foredrage var Hulda og eg og nokre 

andre saman med Mrs. og Mr. Fels paa ein litin 

Kveldsmat; det er greie og hyggjelege Folk og 

ikkje det grand "Millionærar." Men det hadde 

nok ikkje vori mange som kunde "taka imot" 

deim; Fru Fels – hyggjeleg Dame; meir tydeleg 

av det "utvalde Folk" enn Fels sjølv – hadde 

inkje Damefylgje kunna faa, og i Dag skulde 

Hulda fylgje ho ikring litegrand og vise henne 

eitt og anna av det me hev aa vise Framandfolk. 

S o  faae er me! 

 Er det dei faae som skal "vinne Rike", – so 

hev me daa visst  d e t  Vilkaare for aa vinne det. 

 – I Morgo ber det til Numedal. Der skal eg 

tala paa ein Forsvarsfest, um den Villmannska- 

pen som heiter Krig ber meg aldri so mykje 

imot. Hu! bu aaleine i ein Skog er snart det 

einaste eg duger til – 

 

26. 6. 12. 

 Festen i Nore var ein Ungdomsfest, der nokre 

Skyttarlag var med – som "eit Nummer paa Pro- 

grame" –; eg greidde meg daa med det vanlege 

Foredrage um "Vaar nasjonale Strid". Fint VÍr; 

gild (Automobil-)Ferd upp gjenom den vene Skog- 

dalen. Og Folke eig det meste av Skogen enno, 

og stend seg godt. 

 Møte var gildt; mykje ven (byklædd) Ungdom, 

tvo gode Talarar (Høgskulelærar Langeland (Man- 

dalsmann), og Amtsskulelærar Arneson (Ryfylking), 

(norsktalande baae tvo); inkje Brennevin (eller daa 



visst svært lite); eit Grand Leik til Slutt; meir 

hadde gjort godt, trur eg. 

 Arneson heldt Forsvarstalen; han var halvt 

humoristisk, men kvass; tala godt. Og aa faa 

fram at me lìver midt i ei Villmanstid, so det 

berre gjeld aa halde Knivane slipte, – det var 

nok ikkje vanskelegt. 

 – Kor lenge det no elles kann hjelpe aa halda 

Knivane slipte? Russen byggjer seg Flòte (med 

Hamnar) i Østersjøen, og han og Tysken og Bri- 

ten kappvæpnar; drøyme um Fred og Folkeskikk 

i slikt eit Dynamitthelvite er tankelaust; me liver 

til me vert gløypte, eller sundrìvne og gløypte. 

Einaste Fredsvoni er vel eit nytt Romarrike. Og 

det vil gaa mange Blodflaumar yvi Europa, fyrr 

me naar fram til det. U m  me naar det. 

 Og so lengi Folk er blodsjuke, hundegalne, 

nyttar det ikkje aa tala um Folkeskikk og vìtug 

Landsstyring; Blodørska maa rasa ut. Blodkrig 

millom Rike og Rike, og Røyste-,Streike- og stun- 

dom Bladkrig millom Stand og Stand i alle Land, 

– det maa hava si Tid som alle Sjukdomar. 

Prestane hev til Slutten meir Rett enn eg hev 

tenkt; for det fysste nyttar det ikkje aa bry seg 

med anna enn det eine: aa lære Folk aa døy vel. 

 Me er komne lenger inn-paa Vernetollvegen 

enn eg visste. Og Vinstre krev meir Tollvern 

for Bonden enn han alt hev; han skal hava likso 

mykje som Industrien og Handverke. Men høgre 

finn, at han bør vera nøgd med det han hev; 

og Sosialdemokratane krev tollfritt Rug- og Kveite- 

mjøl. 

 Ja-ja; me driv inn paa same Leidi som hine; 

anna er ikkje ventande. Smaafolk fær berge seg 

til Amerika som fyrr, eller no helst til Kanada, 

der dei tek til med Grunnskatt-Skipnaden, og der 

det daa vert lettare for alle aa lìva. At me mis- 

ser meir og meir av Folke vaart, – det fær me 

finne oss i heretter som fyrr. Og at me fær 

fleire og fleire Tjuvar og Snytarar, det høyrer 

med til Dansen. 

 – "Professor-saki" (millom Oskar Jæger og 

Morgenstierne) er avgjord ved noko som ein vel 

kan kalle ein privat Høgsterettsdom. Baae tvo 

fekk litegrand Urett og Saksomkostningar (smaae, 

daa Skiljedomstolen ikkje kravde Løn); dermed 

er den Saki gravlagd. 

 – Dei lærde er endeleg komne so langt at dei 

kann skapa "Liv"; Prof. Leduc fær Sopp o. dl. 

til aa "vekse" paa kemisk Maate (osmotiske Vokst- 

rar); dei "lìver", nærer seg, lagar nye To og ut- 

nytter den kemiske Energien, plent som "natur- 

lege" Vokstrar av det Slage. Og Leduc meiner 

at han skal koma lenger. Her synest daa endeleg 

Millomlekken millom den "livlause" og "livande" 

Naturen aa vera funnin; og Vilkaari i Primær- og 

Sekundærtidi maa, meiner dei, ha vore serleg lag- 

lege for "osmotisk Skaping". – Ein uendeleg 

Lette vil det vera, naar den Gaata vert heilt løyst; 

og at dei no er langt paa Veg er tydelegt. 

 

28. 6. 12. 

 Gamle Gange-Rolv livnar upp att meir enn 

ventande; no skal han faa ei Stytte i Amerika 

med: i Fargo! – Det er Rouen, som hev gjevi 

Stytta "ø I'Amérique du Nord", det vil vel segja 

til det franske Nordamerika; Grunnen til dette er 

meg  i k k j e  klaar. Den 12te Juli skal ho bli av- 

sløra. Hulda og eg høyrer til dei norske som 

er bedne med; og hadde eg vori yngre, og maal- 

før i Franskt (eller Engelskt), so skulde eg møtt; 

no er eg i alle Fall for gamall. Og kann i Grun- 

nen ikkje vera meir kry av desse gamle Nord- 

mennarne som vart franske enn eg er av dei 

nynorske som vert amerika-engelske. 

 I Morgo ber det til Kolbotnen. 

 

Kolbotnen 1. 7. 12. 

 So; her gjeng me daa og spøkjer paa gamle 

Tuftir. 

 Alt er like friskt og ungt og fagert som det 

var; berre me er eldre. Og eitt og anna av det 

me gjorde og bygde her er til Nedfalls. Folke 

er sitt same, um sumt gamalt er burte (heile 

Einabu; heile Svarthugu) og sumt ungt hev vaksi 

til. Dessutan veit me, at det vel er siste Gon- 

gen me er, eller daa bur, her; det legg sin stille 

Likferds-Tone yvi alt. 

 Eg held paa og reinskar upp i det som enno 

er att av gamle Papirhaugar: Blad og Brev o. dl. 

Og det er som eg gjeng og spøkjer der med 

daude Hendingar og daude Mennar; BohÍme- 

Staak; Bjørnson-Krigar; smaat og "stort" halv- 

gløymt og gløymt ... Skuggar og Skrymt og 

Inkjevetta alt saman. Hev eg drøymt? – Gud- 

skjelov; Skogen der ute, og Sjøen, og Fjelli, alt 

er som det var; og der burt paa Skorsteinen 

logar Varmen som fyrr; øveheimen er sin same; 

det som skifter og kverv er berre me Skuggarne, 

med heile  v a a r t  Draum-Tilvære. 

 Hulda hev lagt paa Aaren; og Aare-Elden tek 

meg med den gamle Trolldomen sin. Skrive? 

"arbeide"? – Tull. Eg sit og ser paa dei lei- 

kande Logarne og gløymer. Gløymer alt, fysst og 

fremst meg sjølv, og treng daa ikkje meir. Gløyme, 

det er Sæla. Gløyme, d'er Nirvana. 

 

Kolb. 2. 7. 12. 

 Halvregnlegt; Skodde yvi Topparne; ikkje var- 

mare enn at det er godt aa brenne paa Aaren 

for den som sìt og skriv. "No er det som me 



skulde ha butt i Kolbotnen alltid", segjer me til 

kvarandre. 

 – Fysste Post komin. Bladi tek til aa kvesse 

Kløarne til Valstriden; fraa Amerika er der eit 

og anna um Præsident-Valstaake; elles stillt. 

 Naa-ja; det hev vori eit Par Partimøte til Upp- 

setjing av Saklistur til Vali. Høgre og Vinstre 

hev havt Møte samstundes paa Lag, og Høgre 

hev sett upp ei Liste som i mykje lovar det same, 

som Vinstrelista. Kvi ikkje? Saklistur er Papir, 

naar Vali er yvi; og til Vali kann kvensomhelst 

lova kvasomhelst, naar dei berre trur at det 

smakar "Veljarbuskapen". Serleg i det økonomi- 

ske kann Vinstre ikkje gjera stort meir eller stort 

anna enn Høgre; dei er raadlause baae tvo, og 

ikkje set; deihev vel alltid ymist anna; men økonomisk –naa; dei er visse paa Faatal og kann 

daa setja 

kvassare i. Me George-Folk – er ikkje med 

enno. 

 – "Samtiden" hev noko som skal vera ei 

Skildring av Kinaføraren Sun-ja-tsens Liv og Poli- 

tik; George-Tanken, som er den Manns Livssak, 

er ikkje nemnd. Heile George-Arbeide Verdi 

rundt vert gjenomført nedtagt. Eg maa læ, – 

mill. a. aat meg sjølv, som i mange Aar meinte 

at Folk i Grunnen tok sitt politiske Arbeid aal- 

vorsamt. – Naa-ja; "Aalvor"; – ein kann ljuge 

i Aalvor au. Politisk "Tanke" er sistpaa Vilje; 

og Viljen er Hug; og Hugen er Sjølvhug, – um 

elles den kann vera meir og mindre trong. Berre 

ein og annan av dei faae hev ein Sjølvhug som 

kann vera – fraa Standshug og upp-yvi til Na- 

sjonalhug; det som er "Trygdi" i Politiken er, at 

Sjølvhug (= Standshug) stend mot Sjølv- (Stands-) 

hug Ringen rundt, so det sjeldan og aldri vert 

gjort meir enn eit Minimum. Eit Minimum som 

vanleg læt seg rette upp att. I Røyndi driv me 

paa og stend, til dess Tilfelle med Magt stengjer 

oss ut-i ei stor Avgjerd; naar det hender, stend 

me sidan alle ihop og glor av Forundring og 

"gjev Vaarherre øra". 

 – Eg arbeider med aa melde Sophus Berthel- 

sens "Ret og Skel"; men fær eg det prenta nokon 

Stad? ("Retfærd" stend paa skrale Føtar, fortalde 

Lieng meg sist). Og um eg fær det inn, – kven 

les um slikt i eit Val-aar? – Eg maa sjaa aa 

koma i Gang med Homér att; han er fraa ei Tid, 

daa Folk enno lìvde. 

Kolb. 9. 7. 12. 

 Tuften sat ved Borde daa eg kom ut (i Svalen) 

i Dag. Eg trudde ikkje mine eigne Augo; men 

det var so. Og so er "heile Huse" samla paa 

Kolbotnen att – for ei otte Dagars Tid. 

 – Herleg Fjell-Sumar hev det vori desse siste 

Dagarne; stundom mest stridt heitt. I Ettermid- 



dag myrknar det; kannhende skal me ha ein 

Regnbask. 

 – Eg er ferdug med "Ret og Skel"; og etter 

Brev fraa Lieng er der Rom i "Retfærd", – 

Takk have Joseph Fels, veit eg. Det er nok ikkje 

mange som les det der; men eg er van fraa 

gamalt med baade fiae Lesarar og lite og inkje 

Løn; ein fær innbille seg at ein "frelser Sjælir", 

liksom Prestarne. 

 

Kolb. 10. 7. 12. 

 Skulestyrar Asbjørn Olafsen (no Koppang) var 

her uppe i Dag; vilde sjaa paa dette Kolbotn 

som han hev teki paa seg aa selja. Han fann 

det i mange Maatar gildare enn han hadde tenkt; 

og han meiner det maa gaa: etter Jaktstadir vert 

det meir og meir Spurnad. Og eg – finn meg 

dess lettare i aa skilja meg med det, di meir eg 

høyrer um Gruvedriftsvonirne upp-i Rodalen. 

 – Asbjørn Olafsen er ein rødug Mann; og 

millom dei mange Ting han kom innpaa var 1905 

og det som daa hende. Han var ein av dei fri- 

viljuge "ved Grensa" det Aare, liksom han kjende 

fleire baade Tingmennar og andre av "rette Ved- 

komande" i den Tid; og alt han fortalde bar paa 

same Leidi som det eg hev høyrt fyrr: me hadde 

berre ein Mann i Lande (Georg Stang); og so 

ynkelegt som det stod til med baade Herstell og 

Forsvarsmod, so hev ein lòti takke til at Lande 

slapp so vidt lempeleg fraa Leiken. 

 Men at Georg Stang brotna ned so snart etter, 

– det hev havt Samanheng med Vonbròti i 1905. 

Etter alt det han daa saag, hev det vori meir 

enn vanskelegt aa halde uppe Trui paa ei norsk 

Framtid. 

 

Kolb. 12. 7. 12. 

 Det er Meiningi at me er her siste Gongen i 

Aar; eg maa daa rote igjenom det som enno ligg 

att her av prenta og skrivne Ting; eit og anna 

fær eg vel berge med meg. 

 Og stundom, naar eg kikar i Bøkar eller Tid- 

skrift fraa "gamle Dagar" (90-Aari er alt gamle 

Dagar no), kjenner eg meg som eit Skrymt som 

spøkjer paa gamle Tuftir. Aa, enn alle dei store 

"nye Tankar", og alle dei store Mennar og Namn 

– mitt eigi medrekna; eg var "Meister Garborg" 

i Freie Bøhne-Berlin den Gongen –, som no er 

daude, burte, avgløymde! Enn alt det som alt er 

avlìvt, jamvel for oss som var med i det, og kann- 

hende saag "Framtidi" i det! Og kor mykje 

som synest lìva med veksande kraft av det me 

daa dømde livlaust! – Sumt hev au komi seg 

upp av det me daa ikkje trudde paa, ikkje drøymde 

um, kannhende lo aat. 

 Modige var me, so det er ein Hugnad aa sjaa; 



me lìvde i Slutten av det 19de Hundradaare, og 

i det 20de  m a a t t e  den nye Tidi – "vaar" Tid! 

koma; no veit me, at denne "vaar Tid" fær me 

ikkje sjaa. Dei av oss, som ikkje hev gjevi upp, 

vonar paa Messiasrike i andre Formir; og i den 

Voni vil me døy, vonar eg; men at det etter so 

mykje Tru (og so lite Røynd) maatte koma ei 

Tid som den me no hev, var berre rimelegt, Trui 

hjaa oss gamle er daa no mykje mindre modig 

– mindre modig enn 10 Aars høgare Alder kann 

forklaare; ein veit at ein er ikkje Profet, naar ein 

hev kunna mistaka seg so paa dei Tidsvilkaari 

ein hev lìvt i. Men . . . eg for min Part vonar 

paa ei ny "Uppgangstid" heller snart; so at um 

eg kjenner meg Attergangar naar eg møter 1890- 

Aari, – heilt daud er eg ikkje enno. 

 

Kolb. 13. 7. 12. 

 Advokat Voss arbeider med Teater-Tanken; og 

eg hev hjelpt til med eit Upprop og nokre Skil- 

lingar. Til Hausten er det Meiningi aa faa Ar- 

beide i Gang. 

 Men: 1) er det Midsumar; alt Folk tilfjells, 

eller ute og fér, hev anna aa tenkje paa; 2) krevst 

det mykje (i Røyndi vel reint for lite): kr. 25 000; 

3) kjem Upphavstake fraa Oslo og daa stengjer 

alle andre Byar (By-Ungdomslag) seg inne i sine 

Skal, – venteleg. Og Oslo-Lage kjem ikkje med, 

av di Spelstyraren (Rasmussen) er fraa Bergen <fmark ind="1)">. 

 Me er 31 Rike, og Ivar Aasen var berre ein 

a a n d e l e g  Harald Haarfagre. 

 So "fær me no sjaa daa" att. 

 

Kolb. 16. 7. 12. 

 "D. 17de" og "Dbl." (Adv. Voss?) tek til aa 

tala um ei Spelferd til Amerika, – den som Hulda 

hev tenkt paa fyrr. Tanken  s k u l d e  vera god 

(ein maatte helst danse). 

<fnote ind="1)"> Bondeungdomslage i Oslo hev hjelpt d. n. teatre på 

ymse måtar, m. a. med å gje det billegt husrom dei 

fysste åri. H. G.</fnote> 

Kolb. 19. 7. 12. 

 Gjekk igaar upp "Kolbotnskogen" – dei nye 

Grensurne som er dregne av Utskiftningsnemndi 

for nokre Aar sidan. Ola Jonsmoen fraa Strau- 

men, gamall Utskiftingsmann, var med. 

 Det viste seg, at upp-imot 2/3 av Skogen (paa 

Vestsida) er teki ifraa meg, – utan eit Ord, og 

utan Rettings Von, no lenger. 

 Ein hev ikkje "Rett" lenger enn ein stend med 

Kniven (ß'en) i Hand og forsvarar han. Det er 

vel det som gjer at Folk er skvetne kvar Gong 

dei høyrer at nokon vil "taka Jordi fraa deim"; 

underst ligg kannhende ei Samvìtskjensle av, at 

Jordi ikkje er "Eigedoms"-Vare. 



 Eg fær trøyste meg med, at her enno er "Skog" 

att til Ved. Det trengst ikkje store Utgiftir til 

aa halde Husi i Stand heller. <fmark ind="1)"> Og um eg maa 

skatte likso mykje for 10 som for 30 Maal Skog, 

– so "er det betre aa lide enn aa gjera Urett". 

 – Underleg trøytt um Dagen. Er det VÍr- 

sjuke? – her er varmt, og underleg døyne. El- 

ler er det mine gode 60 Aar? 

 

Kolb. 24. 7. 12. 

 Ein og annan GraavÍrsdag, og ei Regnskur ei 

og onnor Natt; fint for det meste, og varmt jamt. 

Idag Solskin – og Toreslaatt. 

 – Igaarkveld hadde me eit lite "Lag": Straal- 

berg- og Vangsfolk. Dei gamle held ut som fyrr 

her uppe; den Aari viser best paa er underleg 

nok Erik Straalberg, – endaa Haare hans er svart 

som fyrr. Men han med yngdest upp igjærkveld 

og var mest som i gamle Dagar; i innan- og 

 <fnote ind="1)"> Det er nok vorte annleis med det no. 1 1922 kosta 

me på 700 kr. og iår vert det meir (nytt tak på helvti 

av gamlestova, tak og vegg på nordsida av bryggerhuset 

m. m. m.). H. G.</fnote> 

utanlandsk Politik hadde han fylgt betre med enn 

eg hev. Esten og Ingrid Vangen saag ut som 

fyrr, eller vel so godt som fyrr; dei var berre 

endaa noko meir stillfarande. Ungemannen paa 

Straalberg braakar ikkje, han heller, um han elles 

er modig nok; Kona hans (fraa Sunnmøre) talar 

enno rett godt Sunnmørsk. 

 – Den gamle Bokhylla mi minner meg um 

mangt; eg hev lesi ikkje so reint lite Sosialde- 

mokrati fram-gjenom Aari. Ei "Jahrbuch før Soz. 

wissensehaft" fraa 1879 minner meg um mangt 

som alt er so gamalt som høyrde det til i ei 

onnor Verd. Stuslegt er det aa lesa um den store 

"nihilistiske" Striden i Russland i 70–80-Aari; 

so mykje Høgsinn og Storsinn og Offervilje og 

Offermod, Martyrdom av høgste og reinaste Slag, 

– og so førde det ikkje lenger enn til det Rengje- 

bilæte av "Konstitusjonalisme" som me no ikkje 

lenger fylgjer med i. Det modlause Spursmaale 

vaknar: er det i det heile Meining i aa ofre seg; 

er det ikkje best aa lata Helvite brenne og trøy- 

ste seg med, at det er daa ikkje ævelegt? – 

Dessutan: me andre Folk med all vaar Fridom, 

med Bladbraak og Valstrid og Tingtull og heile 

denne "Sjølvstyre"-Komedia, – hev me til Slutt 

naatt lenger enn til eit noko meir keidsamt Hel- 

vite? Var ikkje me gamle Jærbuar dei klokaste, 

som lét Fanden taka Verdi og dikta oss eit sælare 

Tilvære paa hi Sida? 

 – Hu; ute kraksar Kraaka. Det er Kapitalisme- 

Keidsemdi som hev naatt til Fjells. 

 

Kolb. 26. 7. 12. 



 Imorgo stryk me. 

 For siste Gongen? – kven veit. Store Vonir 

um aa faa selja er her visst ikkje; og Hulda likar 

seg so godt her i Aar, at jamvel ho er mindre 

"seljefus" <fmark ind="1)"> enn ho hev vori. 

 I Gaarkveld var me paa Straalberg og "sa Far- 

vel". Der er meir Velstand paa Garden enn no- 

kon Gong fyrr, soleis elektriskt Ljos (fraa Ein- 

undfossen); og den Fossen er "selt" berre paa 

25 Aar; naar den Tidi er ute, kann Engelskman- 

nen kaupe paa nytt – etter same Prisen. Bøn- 

darne her uppe hev stellt seg klokare enn sjølve 

Stortinge; men so hadde dei daa au meir Rygg 

enn Vestlandsbonden: dei hev Skogen. Denne 

<fnote ind="1)"> I røyndi var me nok alle like lite "seljefuse." Um 

det talar mi eigi dagbok klårt og tydelegt. Men me saag 

at me greidde ikkje alle vaare tri heimar. Hagen paa 

Labraaten kravde sine folk meir og meir, og G. hadde 

Knudaheio, der han voks meir og meir fast. H. G.</fnote> 

er nok meir uthoggen enn fyrr –  s o  mykje meir 

uthoggen, at dei trur det er det som gjer at Korn 

ikkje mognar lenger her uppe –; men enno er, 

der god Hjelp i 'n, for deim som ikkje hev for 

lite daa. 

 Tidirne her uppe er "gode" no; det er Verks- 

drifti uppe i Foldalen som gjer det. Det er nok 

utrulegt at Engelskmannen kann tena noko paa 

den Drifti; ho er dyr (mykje kostar det berre aa 

stydja Gruvegangarne uppe, so dei ikkje ramlar 

ihop; Krafti fraa Einundfossen kosta heller ikkje 

lite) og Gruva er  i k k j e  rik; det er mest Svaa- 

velkis ho gjev, og berre lite Kopar. Men so lenge 

det gjeng, – so gjeng det. Og um Ungdomen 

søkjer fraa Jordi, so fér han daa mindre til Amerika; 

og Foldølirne tenar med Køyring og arbeider seg 

upp. Folk bed daa til alle sine Gudar um, at En- 

gelskmannen maa klara seg, alle vonar like eins 

paa, at det maa bli Aalvor av det med Drifti i 

Rødalen (Kopar). Dei hev nok ikkje funni att 

den rette store Aara enno (Folke hev til si Trøyst 

laga seg ei – lite rimeleg – Segn um korleis 

denne Aara "kom burt," og um Grunnen til at 

ho er so vanskeleg aa finne att); men . . . finn 

dei kje den gamle, so kann dei vel finne ei ny, 

som er rik nok til aa løne Drifti. Enno er like- 

vel alt paa ei Von. 

 – "Agronommjølki" med sitt magre og bleike 

(um ikkje kunstfarga) Smør naar upp gjenom Da- 

larne so langt som Jordbruksskule- Lærdomen rekk; 

her uppe fær me enno Sætermjølk og Fjellsmør 

som det skal vera. Det er ei Mjølk som smakar 

betre enn den finaste Vinen, serleg naar ho "løyp 

ihop" (vert tjukk); i so Maate vert det magert 

aa koma til Asker att. Men Mjøl maa dei kaupe 

her; og naar Kaupemjøl naar til Fjells, so er det 



ofte upp-blanda, og so altfor finmale, at det er 

lite tess, ettersom Hulda segjer. Her som elles 

minkar daa Folkehelse og Kraft med den veksande 

Spekulasjonen. – Og naar me no fær Korntoll 

– som Austlands-Storbonden arbeider for og den 

raadlause Vestlandsbonden gjeng med paa (Maal- 

bladi med!) –, so vert det verre og ikkje betre: 

Mjøle vert endaa dyrare, og maa bli endaa meir 

uppblanda, um Landhandlaren skal tena paa det; 

Folke fær endaa ringare Kost, og Helsa vil veikne 

endaa meir, – og med Helsa ikkje minst Aands- 

krafti. Daa kjem Fjellbøndane til aa fara til Hi- 

mils tiande kvart Aar liksom Tynnset- og andre 

Smaa-Dalbøndar; men i Storbygdirne vil Bykapi- 

talistane breide seg, – liksom lenger ned i Da- 

larne alt no. 

 Pengevelde kjem med ein ny Svartedaude verre 

enn den gamle: ein aandeleg. Gjev han ikkje 

maa vara for lengi! 

 

Labraaten 29. 7. 12. 

 So er eg paa denne "Stasjonen" att. 

 Alt vel. Høveleg varmt. Dreg upp til Regn. 

Alt i Hagen stend Fint; berre gode Vonir. 

 Men eg skal i Veg att snart. Og Hulda – so 

snart ho kann for Hagen. 

 

Labr. 4 8. 12. 

 Huff, ein skulde ikkje lesa Blad; ein vert so 

modlaus av deim. 

 Heile den "europæiske Kulturen" vert meir 

og meir Farce, Farcetragedie, – eit Spel til aa 

geipe aat. 

 Smaalandi – som sjølve det "folkelege" og 

gudelege Danmark – er snart ikkje likare enn 

dei store. I desse Dagar hev Danmark sin 

Cordosa- som for nokre Aar sidan ein Alberti- 

Skandale; og millom Storlandi gjeng Amerika 

fysst; no er det den store Politiskandalen i 

Newyork. Spele- og Horehus i Mengd, haldne 

uppe ved eit Politi, som læt seg kaupe til dette 

med 360 Millionar um Aare; det kann bera rett 

fort til Helvite paa den Maaten. 

 Og fraa Land etter Land – sist fraa Sverig – 

kjem det Klagemaal um Nedgang i Folkeauking 

og Folkekraft. Over- og Millomklassurne kann el- 

ler vil ikkje gifte seg, eller daa visst ikkje faa 

Born – meir enn det som trengst for Skuld 

Pengearven daa; det som aukast vert daa helst den 

Stakkarsdomen som Inkje hev aa tapa; men det 

den føder til Verdi vert meir og meir Fusk og 

Skrap, som ikkje duger til anna enn til aa tyngje 

Fatigkassa og Fengselsreikneskapi. 

 Og kor lenge Bonden kann halde ut . . . 

 Naah. Gjeng Rom-rike til Grunns, so veks det 



vel nye Barbar-rike paa Tuftirne. Men – Rom 

burde kunne halde ut; me burde koma so langt at 

Framgangen vart jamn og stø; daa fysst fekk me 

Meining i Stræve, – so vidt Meining som det 

kann bli daa. Det "kann vel laga seg enno", 

fær ein tru; men kvar Gong ein les Bladi vert 

ein modlaus. 

 – Fraa Jylland høyrer eg inginting, skal, skal 

ikkje eg reise? 

 

Labr. 8. 8. 12. 

 Brev fraa Skulestyraren paa Borris "Husmands"- 

Landbruksskule i Jylland, at det vert ikkje noko 

Samstyre-Kursus; berre 5 hev meldt seg. – Det 

kann vera smaatt Stell i Danmark med; for meg 

fell det elles laglegast no, at eg slepp den Ferdi; 

det ber daa vest-yvi um eit Par Dagar. 

 So vert eg sitjande "Modell" der eit Bil – hjaa 

Rusti; og der fær eg det huglegt nok. Homer 

fær eg hava med meg; for Rusti kann daa ikkje 

drive paa i eitt, vil eg tru, – so sterk som 

han er. 

 – Verste Bér- og Saftingssjauen er yvi no, og 

her vert rolegare. Um ein Maanads Tid skal daa 

Hulda ut – sør-yvi (yvi Holland til Sveits, til 

ein Kongress<fmark ind="1)"> i Genf, der Fernanda Nissen og 

ho skal møte); Tuften vert daa Herre aaleine paa 

Labraaten. – Sjølvsagt er det regnruskje og kjøle 

med VÍre no, daa det spyrst etter HøyvÍr. 

 – I Dag hev eg greidt Brevposten min for 

siste Vika. Det vert mindre og mindre Brevskriv- 

ing, som vel er; Henry George bergar meg for 

alle Lag, og Profeten fraa Nasaret hjelper til; no 

kann eg visst heilt slaa meg paa Odyssevs. Bladi 

er au rædde meg; sjølve "D. 17de" stengjest vel 

heilt for meg snart; det vert daa berre stakkars 

vesle "Retfærd" att, – og det kann ikkje bruka 

stort av Maale mitt; eg vil snart vera fullfri. 

 Var eg yngre, so laut eg freiste med eit Tid- 

skrift sjølv. No veit eg, at eit Tidskrift med meg 

til Styrar vilde sovne um eit halvt Aar; so den 

Tanken kann eg roleg lata liggje. Det vert berre 

aa hogge i so ender og daa, naar det byd seg 

Tilfelle; at det fyrr eller sidan vil koma Ungdomar 

som tek Arbeide upp er visst, – so sant Folke i 

det heile skal lìva. 

 

 Ein lærer so lenge ein lìver; ikkje minst lærer 

ein i sine aldrande Aar. Serleg lærer ein aa for- 

staa mangt, som ein fyrr berre kunde undrast 

paa, kannhende lo aat. 

 

<fnote ind="1)"> Eit internationalt møte for "socialt arbeid", ikkje i 

Genf men i Zørich. H. G.</fnote> 

 Det er gamle Folk som hev sett upp den pie- 



tistiske Læra um denne vonde og inkjeslege Verdi 

som me berre skulde lengte burt ifraa; og det 

hev vori full Sanning fraa deira Side. Det er ofte 

ein vert so likesæl um alt, eller kjenner seg so 

lei av alt og ikkje minst av seg sjølv, – at det 

maatte falle svært naturlegt aa drøyme seg ein 

Heim som denne himmelske, der alt skal vera so 

reint annarleis, og der ein heil Flokk hjartesnilde 

Englar og ein endaa meir hjartesnild Vaarherre 

skal stelle serskilt vel med deim som her hev 

havt det vondt, eller som paa den eine eller andre 

Maaten fekk meir enn nok av denne jammerlege 

Verdi. I Røyndi er det berre det same paa ein 

annan Maate, naar eg no i trøytte og likesæle Stun- 

dir trøyster meg til Kvila. Og at den gamle vert 

trøytt av Verdi er naturlegt, i Grunnen godt. I 

mine Aar er det noko tidleg; men so er det au 

i dei Aari og endaa meir fyrr, naar Live fell 

tungt –, at ein helst treng eit nytt Liv til aa 

trøyste seg med, eit heilt Himmelrike. 

 Og det maa ein hjarteleg unne alle som slit 

og hev det vondt. Det er nok verre for  d e i m 

aa unne  o s s  Svevnen! 

 

"Urdi " 14. 8. 12. 

 Etter ei Baneferd yvi Fjelle i stridt RegnvÍr 

– Ferdafolk i Mengd ikkje minst Utlendingar 

(Tyske og Danske) – er eg no her og "sit 

Modell". Enno hev eg elles berre havt ei "Prøve- 

Sitjing". 

 Eg raakar Tyske her med: ei Syster til Fru 

Rusti og Mannen hennar (Maalar); dei er sørtyske, 

og gilde Folk. Dessverre minkar det meir og meir 

med Tysken min no, so eg vert helst berre Til- 

høyrar til Samrøda, skynar eg. 

 – Bergen er i Framgang; det vert baska og 

bygt. Og der er veksande Liv paa Gata. Men 

Liv av eit anna Slag enn fyrr: ikkje Fiskar- og 

Strileliv, men Byliv; og det er daa ikkje "ka" 

lenger, men "va" – langt ned-igjenom. Og etter 

det eg kann skyna av Rusti syng Vestmannalage 

paa sitt siste Vers<fmark ind="1)">. Enno er her daa eit Bonde- 

ungdomslag som lìver og er i Framgang; og um 

her sjølvsagt, kann ein vel segja, i ein gamall 

Strileby – er  t v o  Ungdomslag i  S t r i d<fmark ind="2)"> (med 

kvar sine Kaffistovur, eller kva det heiter her), 

– so bér det daa ikkje heilt att-yvi. Fær 

ein tru. 

 Men Byen er for litin til aa vera sjølvstendig. 

Han kappast med Kristiansbyen um aa vera fin 

– det vil fyrst og fremst segja provinsdansk –; 

og so spyrst det um Lande kann halde ut i den 

(økonomiske og nasjonale) Kappestriden, – til dess 

Byarne ein Gong  v i n n  so langt at dei fær Mod 

til aa vera norske. 

 Qui vivra verra. 



 

Urdi 20. 8. 12. 

 Eg driv paa og "sìt." Bilæte er alt grunnlagt, 

og spaar godt, etter alt eg kann sjaa. 

 Dei tvo tyske – Dr. og Høgskulelærar og Maa- 

lar Sundingen og Frue – er saman med Fru 

Rusti paa Utferd (til Sogn og aust-yvi); Rusti og 

"Modellen" hans er daa aaleine, og strævar med 

Bilæte etter beste Magt. Ein Gong imillom kjem 

Gjestir, soleis: Vestmannalagsformannen Bugge 

– som hev sett meg noko betre inn i Tilstandi 

<fnote ind="1)"> So gale var det ikkje.</fnote> 

<fnote ind="2)"> "Bondeungdomslaget" og "Ervingen" i Bergen hev 

meir og meir arbeidt seg ihop. Nokon "strid" er det 

allvisst ikkje meir. – Dei hev alltid arbeidt for same 

hugmaal, um vegane deira var skilde. H. G.</fnote> 

her: Vestmanna- og Bondeungdomslage (saman 

med fleire Lands-Lag) hev kaupt tvo Forretnings- 

gardar i Bergen, i dei beste Bystròk, og gjer det 

godt med deim; det vert bygt ymse Vonir paa 

dette, skynar eg, og det er vel; gjev alt maatte 

hava Framgang. "Gula" fiktar for Live, faa Folk 

til aa samle seg um det er vanskelegt (umògelegt?). 

Og Lavik, Styraren, slit seg ihel med Blade; er 

baade Styrar, Prentar, Ekspeditør, allting, for Inkje- 

vetta til Løn. Men Lagi vil hjelpe han so snart 

dei fær Magt til det, – um eit Aar eller so, 

meinte Bugge. (Um det lìver so lengi, laut eg 

tenkje med meg. Lavik er seig; men um han 

er so seig som Steinsvik . . . Dessutan –:) 

 Fraa Hulda Brev; ho hev i det siste vori med 

aa vakt yvi Steinsvik; han hev vori so sjuk, at 

det syntest staa um Live. No hev Doktaren fenge 

ei Diakonisse til aa vaka og vera til Hjelp; men 

det er enno ikkje godt aa vita kóss det kann gaa; 

han hev slìti for lengi og for mykje vondt, og 

træla for hardt, og havt for knapp Næring (livt i 

lange Tidir mest paa Kaffistogu-Mat). "Han er 

skral og ynkelig blodfattig og forkommen helt igjen- 

nem," skriv Hulda; "Hjertet er svagt, og Modet 

aldeles borte." – So steller Folke med sine trug- 

naste Arbeidsmennar, og det um dei for aalment 

dyrkar baade Mammon og Kyrkjegudarne. Kann- 

hende greier det seg endaa ein Gong – – – 

 – 23de skal Hulda og Fernanda Nissen i Veg 

yvi Antwerpen til Zørich. Det vert stridt for Hulda 

aa bli ferdug (med Hagen; Manuskripte lyt liggja); 

men Fru N. er trøytt og vil av Stad; ho kjenner 

seg jammerleg aaleine, og det er visst berre so 

vidt ho klarar det. – Me er paa Kveldsida av 

Live heile "mi Tid", – dei som ikkje alt  e r 

gjengne til Kvile. 

 – VÍre er stundom regnlegt og stundom godt, 

men i det heile kaldvori (iminsto her i dette. 

Murhuse, som dertil vender mot Nord). Millom 



"Modell"-Timarne arbeider eg med ein Stubb 

Odyssé, som "Berg. Tidende" vil hava; men eg 

er lite i Arbeidslag, og smaatt gjeng det. 

 Laurdag komande dreg eg vel til Stavanger; 

det er Ro eg treng, – endaa meir Ro enn her; 

Fader Homer og berre Fader Homer, det vert 

meir og meir mi Frelse. 

 

Knudaheibakken 26. 8. 12. 

 Eg sov meg fraa Bergen til Stavanger Sundags 

Natti; Sundagen vilde eg sitja paa Hotelrome og 

gjera ferdug Homer-Stubben til "Berg. Tidende". 

Men so viste det seg, at eg hadde lagt etter meg 

Augneglasi i Bergen; og utan dei kom eg ingin 

Veg i Ordbøkar og Græskt. Dermed var Dagen 

"spillt"; i det gode VÍre fann eg ikkje Kjen- 

ningar heller heime. 

 Eg dreiv daa Dagen som eg kunde best; var 

mill. a. upp ved Hetlandskyrkja – der eg i gamle 

Dagar høyrde Preikur av "gamle Gjør", Rasjo- 

nalisten, og "unge Gjør", Johnsonteologen, og jam- 

vel ein Gong var paa "Visitas" for gamle Bispen 

v. d. Lippe med Skuleungdomen fraa Riskakvervo 

–Omøy; daa laag Kyrkja paa Lande. No ligg 

ho "midt i Byen"; heile Hetlandsmarki hev vorti 

Arbeidarby. Det nye Stavanger er i det heile 

mykje større enn det gamle. Men so vidt mykje 

er der att av det gamle "Byn" med sine tronge 

Gatur og smaae Hus, at eg er ikkje alle Stadir 

heilt framand. Ikkje enno daa. Meir og meir 

av det gamle kverv elles her som elles; gamle 

aristokratiske Kiellandgarden upp-ved Breiavatne 

er soleis no trengt til Sides av eit nytt og ferskt 

og keidsamt Post- og Telegrafhus; Framandkjensla 

vinn meir og meir Magti. 

 Maandag Middagstid, daa eg skulde bu meg til 

Time-Ferdi, – fann eg Brillurne att i ei Lomme 

som eg ikkje hadde komi til aa kjenne etter i. 

Hu! slik kann ein gaa og tulle; – og so laut 

eg endaa vera glad: slapp aa kaupe nye Augne- 

glas eller vente paa dei gamle fraa Bergen. 

 – No er eg her. 

 Og her er alt som fyrr, so nær som at nokre 

Glasrutur er utslegne; Villskap og Raaskap skal 

vera i Framvokstr her, vert det meg fortalt. 

Inger meiner endaa at eg bør "melda" eit Par 

av dei som ho hev sterkast mistenkt for Rute- 

sprengjing og Innbròt (um ikkje Stuld) her; men 

Dotter hennar meiner at ein kann faa Syndarane 

til aa bøte sjølv, naar ein berre hotar deim 

med Melding; dette siste bør eg vel gaa med 

paa; men Melding er eg rædd vilde gjera vondt 

verre. 

 – Naa, sumt godt nytt er her au: Grindar er 

uppsette i alle desse Ledi i Vegen min, so no 

hev eg endeleg Framkjømdi aat Stovedøri i full 



Orden. Det kann vera paa Tidi; eg tek til aa 

bli vel gamall til aa "springe Gardar": hev ikkje 

Moro av det lenger. 

 Det hev vori fint og storgodt Høyaar paa Jæren; 

men her for ei 14 Dagar sidan hev dei au havt 

ein "Syndflod", so ingen kann minnast Maken: 

Høy og Korn dreiv til Havs, og Vegar og Bruir 

vart skylte ut og rìvne burt; sume Stader vart 

Folk vìtskræmde og slog seg paa Salmeboki; 

reint fælslegt skal det ha vori. Mange Stadir 

ser Aakeren syrgjeleg nedregnd ut; og Korne 

skal vera reint som "ut-treskt". Av andre høyrer 

eg elles at det er likare enn ein skulde tenkt; 

Aakeren hev daa visst mange Stadir klara seg 

betre enn ventande. I alle Tilfelle er Høyaare 

godt; og det er det som det i desse Tidir gjeld 

mest um. Folk er daa au med godt Mod, etter 

alt eg kann skyna. Og no er Vére so blankt 

og fint, at eg spaar meg ein fin September. 

 – "Skogen" min ser ikkje verst ut. Men den 

Furu-"Sengi" som eg fekk sett i Haust vart 

øydelagd av ein Flaum, høyrer (og ser) eg, so i 

Aar maa ny Forsyning og ny Planting til. Og 

meir Veiting, so som eg alt ifjor tenkte. Men 

no er det fysst og sist Homer – – 

 

Knhb. 29. 8. 12. 

 Den "Syndaren" som Dotter til Inger hev vori 

etter, men som vel knapt er den verste – ei 

Gjente som saag rett folkeleg ut; ho hadde elles 

havt tvo andre med seg – møtte upp igaar med 

sine 2 Kr. til Bot; og eg tok denne Boti so leidt 

det var (og hev i Dag betala ho ut att i Skure- 

løn); Folk  b ø r  lære det dei ikkje synest skyna: 

at em skal lata Annanmanns Hus i Fred, um han 

so ikkje er heime. Og Snikkaren her upp i 

Meheio (som sette inn dei utslegne Ruturne i 

Dag) hev sett meg paa ei Raad til aa stengje 

baade Dør og Vindaugo betre enn fyrr; det vil 

hjelpe mot alle som ikkje beintfram er ute paa 

vondt, og vert billegare enn Lukur for Glasi. 

 – I Ettermiddag Gjestir: Jens Tvedt og Odd- 

mund Vik med Fruer; me hadde ei mykje til 

morosam Stund; korkje Literatur eller Politik, 

berre hyggjeleg Kvardags Samtale. Og den Stundi 

kjem eg til aa minnast: Oddmund Vik, som er 

sjølvlærd Urmakar – med Tilhjelp av Tvedt, som 

au er eit Grand "Urmakarlærd" heimantil – gav 

seg i Ferd med den gamle Garborgsklokka som 

hekk her daud i Klokk'-huse sitt, og som eg i 

Røyndi trudde hadde "gjengi ut"; og so lenge 

stellte han med ho – tok ho sund og reinska 

og vølte og sette ho ihop att –, til dess han 

fekk ho til aa gaa; og han sa for visst, at ho 

turvte berre skikkeleg Reinsking og Ettersyn, so 



vilde ho baade gaa og slaa; det var gamaldags 

greidt og einfelt Verk, som kunde halde ut mykje 

meir enn ein Mannsalder. Jens Tvedt meinte det 

same; eg skulde berre faa Mauritz Kartevoll til 

aa stelle med Klokka, so vilde eg faa ho i full 

Stand; og det gjorde inginting, um Klokka kom 

til aa staa det meste av Aare. 

 No sìt eg her aaleine att; men den gamle 

Garborgsklokka tikkar og tikkar, so fredelegt og 

heimslegt og kjent, at i Grunnen er eg  i k k j e 

aaleine som fyrr; det er noko av Barndom og 

Heim som kjem meg nær ved dette Tikk–takk, 

Tikk–takk. Heile Stundir vert eg sitjande og 

lyer paa dette, og naar eg ikkje serskilt lyer, so 

er eg heime reint. 

 Ute tyt det og braakar med Haustvind og 

Regn; men burt i Kraai tikkar og takkar det so 

fredeleg og so trygt:: visst–sant, visst–sant, eg 

er heime. Og med eit Grand Tòl – tikk–takk, 

tikk–takk – kjem eg heilt heim ein Dag. Berre 

Ro, berre Ro; tikk–takk, tikk–takk . . . 

 

Knh. 7. 9. 12. 

 Meir og meir "berre Jærbu" vert eg; paa tvo 

Postdagar hev det ikkje komi so mykje som ei 

Bladfille eller eit Brevkort. 

 Men kvar Gong eg ser ut gjenom Glase kann 

eg helse paa Heimgarden min; han er heilt ut 

sin gamle, naar eg ser han herifraa. Men i sol- 

klaare Stundir ser eg, at det tek til med Umskifte 

paa Garborg au. 

 Umskifte paa  m i n  Gard, meiner eg. Og det 

er ikkje det fyrste Umskifte der heller. Han 

Far flutte Husi or "Kirsebærhagen" ned under 

"Eplehage"-Høgdi, der det var noko betre Live 

(og bygde nye Hus etter den gamle Maaten, men 

med den Tillemping som Pannetòkurne førde med 

seg); no skal dei endaa lenger ned: midt ned i 

"Kollehagen", der det er endaa betre Live (og 

Husi vert vel bygde etter den keidsame men "øko- 

nomiske" "Bystykke"-maaten, som er komin i 

Bruk no); det vil au vera betre for Øykjerne: 

det kjem til aa bera mykje meir undan Bakke 

for deim. Og kjem eg ein Dag so langt ned at 

eg fær sjaa Aasen fraa Vestsida, so held dei vel 

paa og byggjer paa "Vollen" au no, – aat den 

sette Garborgsmannen. Men slikt er Umskifte 

som ein berre kann vera glad med, – um eg 

elles ikkje likar Bygningsmaaten. 

– Her uppe driv eg med Homer (no er det 

ein Stubb til eit jolehefte). Og ute steller eg 

med ei Renne som skal berge "Skogen" min for 

Haustflaumarne. Eg merkar no at eg er Bonde 

likevel: er heilt med i Veitegravingi, so eg 

minnest korkje Bok eller Penn, hev beilt gløymt 

baade Skulemeistaren og Studenten, baade Blad- 



mann og Bokmann, ja heile den gamle Drøyme- 

sjuken min. Og all denne velsigna Smalen som 

gjeng ber og beiter baade Natt og Dag, den held 

meg med Sellkap so eg kjem beilt att-ende til 

mine Gjætledagar. Ikkje i Draumar, – men "es 

ist mir so". 

 – Det ser ille ut med Kornhausten; det er 

"godt VÍr", men regner rett som det er, og det 

dugeleg. Regner, anten so det bles fraa Sudvest 

eller Nordvest; og um det held upp inn-imillom, 

med jamvel ein Solglytt stundom, so kann ikkje 

det hjelpe noko. Folk tek til aa trøyste seg med, 

at korleis det gjeng og ikkje gjeng, so hev dei 

daa havt elt framifraa Høyaar. 

12. 9. 12. 

 N o k o fin September fekk me daa: tri Dagar 

for det fysste, og igaar ein rein Mynsterdag: 

klaar, bleik, rein, med djupblaatt Hav og fredvigd 

Himmel, mild og sval, ei Soning for all Aarsens 

VÍr-syndir. Dags-dagen er mindre klaar, lett 

skoddeslørd, men roleg og fin; Lufti heilt still; 

eg sìt og stirer meg burt i den lette Kvitdaamen, 

som tettnar til ut-yvi Have; i og attum den sig 

Soli som ei sloknande Eldkule. Og heile Tilvære 

synest ein still, kvit Draum. 

 Men – Verdi gjeng sin Gang. Det er "La'- 

vÍr": paa alle Aakrar er Folke ute, og Lass 

i hundrad og tusund Tal forer Grøda i Hus. 

For i Aar er Bonden berga. Og Folk er 

glade og svalluge kvar ein møter deim. Det 

gjeng godt; det er lett aa lìva .... so strævalt 

som det er. 

 – Eg balar med mitt: Veitegraving og Homer; 

no dertil Holberg. Fr. Voss skriv, at det er 

teikna innpaa 12000 Kr. til det norske Spéltìle, 

og at Rasmussen – Mannen er visst betre enn 

Namne – gjeng ut fraa som tolleg visst, at 

Teatre kann koma i Gang ved Nyaarsleite. Og 

han tenkjer aa gaa i Gang med Prøvur so midt 

i November. Alt svært  l i t e  visst, aa høyre til; 

men mitt Arbeid maa vera gjort; best eg kann 

driv eg paa med Jeppe paa Berge. ("Berg" paa 

Sjælland! Denne vìt- og skjemtesame Bonden 

er norsk, trass i baade Nille og Krabasken). Eg 

hadde tenkt aa fornorske sjølve Tilburdine (Ìkkje 

berre Maale); men det vert nok raadlaust; skulde 

Baronen med Tenarskap, "Doktorar", "Advokatar" 

o. s. fr. vera (danske og norske) Danskar, so vart 

for det fysste det meste av Dialogen dansk, og 

for det andre vilde eit umogelegt realistiskt Spurs- 

maal vakne: Jeppe kunde med sitt norske Bonde- 

maal  i k k j e  lata seg snakke inn i den Trui at 

han var (den danske) Baronen. Resten fær daa 

Rasmussen avgjera. 

 "Godt Sellskap" kann eg daa nok segja at eg hev, 



som eg i det heile hev havt i seinare Aar: Shake- 

speare, Goethe, Homer, Holberg ... dessverre blir 

dei  i k k j e  lettare aa koma utav det med, di meir eg 

lærer deim aa kjenne; heller gjeng det hin Vegen. 

Verst er gamle hyggjelege Fader Homeros; eg 

sit heile Dagar med ei Line, og jamt 3–4 Dagar 

med ei Side; og daa det versnar og ikkje besnar, 

so gjeng eg meg vel fast til Slutt, – um ikkje 

?????????? etterkvart skulde blidkast, naar 

ho ser den ærlege Viljen min. 

 – No um Sundagen var eg paa Hognest. Alt 

med det gamle, so nær som at Ungdomen veks 

til; den eine etter den andre av næste øttleden 

rykkjer upp millom dei vaksne. Og gjæv Ung- 

dom ser det ut til aa bli. Dei gamle – er eit 

Aar eldre for kvar Gong eg ser deim, og no um 

Lag 80; Gamlemor ligg mest jamt no, av denne 

leide Gikti, og gamle Hans Hognest, – han held 

seg uppe, og klarar seg rett godt, um han elles 

tykkjer det vert meir og meir vanskelegt aa halde 

seg varm; men dei er hyggjelege aa samtala med 

som fyrr, og Gamlemor kann læ reint godt, naar 

ho høyrer noko som ho finn trøysamt. I deira 

Lag ser det ikkje ut til aa vera so faarlegt aa bli 

80 – naar ein daa ikkje fær altfor mykje Gikt –; 

men .... den som ikkje hev ført deira Liv, han 

maa nok ikkje vente deira Alderdom heller. Eg 

for min Part fær nok takke til, um eg kann halde 

meg so vidt uppe til eg er sytti. – Men Eivind 

er uppsett til Tingmann att. Han syntest vera 

roleg som fyrr; men daa me kom innpaa dette, 

so kunde eg skyna at han var ikkje lite nervøs, 

– rimeleg nok. Heilt klaart stend han ikkje; 

i det meste er han Vinstremann, men vil ikkje 

"binde seg"; og Tingmannsemne er han for dei 

moderate (eller kva dei kallar seg), som elles au 

– her paa desse Kantar daa – stend Vinstre 

nærare enn Høgre. Eg vonar at Eivind klarar 

seg; men – det er godt aa vera utanfor Politiken. 

 

Knhb. 14. 9. 12. 

 Brev fraa Hulda. Fernanda og ho rømde fraa 

Holland for UvÍr – Regnhyliing og Stormar som 

reiv Tak og braut Tre, – til Sveits, der det like 

eins var Regn og Rusk, og kaldt; ikkje ArbeidsvÍr 

der heller! Berre VÍr til aa gaa og hustre og 

halvfrjose i; og ute er der Inkje aa sjaa: Regn- 

skodde um Fjell og um Høgdir. Mi einaste Von 

er, at de I maa ha havt KlaarvÍr desse siste 3–4 

Dagarne som me hev havt her; so hev dei daa 

fengi set noko av Sveits, um det so ikkje kann 

ha vorti so mykje med Arbeide. – For det hev 

det ikkje vorti; i denne Vika hev Møte vori. 

Engelske og amerikanske Møte-Utsendingar tok alt 

til aa koma daa ho skreiv (den 7de). – Etter Møte 

skal ho til Folke sitt i Beyenburg bei Barmen; 



men der vert ho knapt lenge; og so ber det heim. 

Berre dei daa kunde faa so fint Nordsjø-VÍr som 

dei hadde nedyvi! – I Zørich hev ho sét Ibsen 

("Rosmersholm") paa noko som ei Freie Bøhne<fmark ind="1)"> 

visst; der var lite Folk og mest Ungdom (Stu- 

dentar); men Spele var ikkje ille. At Sveitsbør- 

geren ikkje kann bry seg um slikt som Ibsen er 

sjølvsagt; men Ibsen hev eit Namn i den tyske 

Verdi, so han tvingar seg inn i sjølve Sveits. 

 – Eg driv paa med Jeppe, som Hulda au skriv 

um no; ho hev havt Brev fraa Rasmussen, som 

fÍr rundt i Telemarki og syng Salmetonar og teik- 

nar Lótir i det norske Teatre. Eg fær drive paa. 

 <fnote ind="1)"> "Pfauteatre, som mest spela klassiske stykke, for  

eit internationalt student-publikum. H. G. 

Det gjeng elles lett; Holberg skriv eit norskare 

danskt enn eg i Grunnen visste. Men sume relle 

Vanskar er der; dei fær eg sjaa um eg kann faa 

greidt upp-i Holbergsbyen Bjørgvin. 

 

Knhb. 16. 9. 12. 

 Igaar var det blankt – so nær som ned ved 

Have, der det gjekk ei Bygje no og daa –; men 

det blés ein strid Nordvest, og det var so kaldt, 

at eg treivst ikkje inne; tok so mi Garborgsferd. 

 Ned paa Risa-høgdirne kom eg etter, at den 

Løa eg hev trutt laag i Kollehagen, ligg ut-i 

"Vodlabraade". Der fær me den rette Mannen 

paa Garborg no; Grunnleggjaren er Sven Sven- 

son (Sonason hans Tønes), og alt ser godt ut. 

Løo (med Fjos) er so gild, at eg tenkte med meg: 

hadde han Farfar, og han Gamle-Ola "hans Tønes" 

kunna set ho, so hadde del undrast med seg, 

kva det kunde vera for ein Herremann som skulde 

bu so storfellt. Av Jord fær den nye Garden: 

Vollen vaar, med Kvernhusmyro som alt er ut- 

veitt; Vollen "hans Sven" (heilt dyrka no); det 

meste av den gilde "Foren hans Tønes"; "Mau- 

landshagen" og Vestparten av Markaasen og Dinso 

i Marki vaar (mykje uppbròti); det vert gild 

Gard. Og der i Sudvestbakken attunder Aasen 

kjem han til aa liggje lognt. 

 "Heime" i Stogo vaar – der det var ilagt og 

godt – raaka eg tvo Barndomskjenningar: (Re)- 

bekka og Anna; me tri Jamgamlingar var daa 

ein brukande Repræsentasjon for  v a a r t  Garborg. 

Og Drøse gjekk, um nye Dagar og gamle; eg 

var heime att. Og me er forunderleg fastvaksne 

til Garborg alle tri; jamvel Rebekka, som er Stor- 

gardskjering paa Øvre-Salte, og eg, som – bur 

tri Stadir og inginstad. 

 Dei skal byggje nye Hus paa "min Gard"; 

men "det hev ikkje vorte enno." Og dei meiner 

at eg burde kaupe att Stovo vaar, og bli Gar- 

borgsmann att paa mine gamle Dagar. Det kunde 



i mange Maatar vera gildt. Men – kor skal eg 

bli av med Knudaheio? 

 – Paa Heimvegen var eg inn-um paa Tun- 

heim, hjaa den nye "Garborgs-Kona" og Mann 

hennar der: snilde og greie Folk, ho Dotter av 

Folke paa "min Gard". Det hadde vori Møte i 

Samlingshuse (i k k j e  Uppbyggelse) og var fleire 

framande, soleis Aamund (Torkelsson) Nordheim; 

han driv Lensmannsyrke for Far sin, og ser ut 

til heilt ut aa vera av det gamle jærske Stor- 

folke han er ætta ifraa (Mossige – Aasland); 

utanpaa er han Aaslandsmann. Godt at den øtti 

held seg uppe, og held seg jærsk. 

 Mannen hennar Anna ser ikkje sterk ut; men 

Vit er der i han; i Gaarkveld sette han meg inn 

i dei Vanskarne dei hev raaka paa no, daa dei 

vilde faa Forbrukslag her: Kaupmennarne – som 

ser at ber er ein ny Faare for deim – hev saman- 

svori seg mot deim: ingin vil selja deim Varur. 

No er store Tankar uppe um aa greie seg sjølve 

(faa Skip og føre inn det som tarvst beint fraa 

Utlandi); det einaste Spursmaale var, sa han med 

ein Smil som inneheldt mykje – : Spursmaale var, 

um me Jærbuar kunde bli samstellte. Og det er 

eit stort Spursmaal, det veit eg fraa gamalt. 

 – I Dag, fint og stillt daa eg stod upp, men 

Skodderegn, Nordvest og kaldt fraa Middagstid. 

Fraa Zørich Brevkort: Sturtregn. Møte er i Gang. 

"Meir i Morgo". 

 – "Gula" kom i Dag med  Meldingar vedko- 

mande det norske Teatre. 8 Spelarar skal vera 

med i Vinter; dei "skal ikkje byrja fyrr yvi Ny- 

aar". Stykke: "Sovande Sorg", "Bjørnefjell", "Jeppe 

p. Bjerge", "som av G. er umskrive til norskt. 

Dette siste er stridt; eg er komin ut 4de Akt 

med "Kladden". Men eg fær drive paa. 

 Etter "D. 17de" er det teikna Kr. 11,675. 

"Ervingen" i Bergen hev gjevi 500 Kr. (uven- 

tande! hev det so vidt Raad?). Andre Ungdoms- 

lag hev enno ikkje dryft Saki; kunde mange 

fylgje "Ervingen" noko-so-nær etter, kunde det 

gaa utruleg. 

 

Knhb. 18. 9. 12. 

 Idag ein Septemberdag som Septemberdagar 

skal vera: still, mild, høg, bleik; fullkomin. Eg 

var upp-aa "Knée" i Kveld og saag ut-yvi Land 

og Hav og upp-yvi Fjell; det var ein Fred so eg 

seig heilt til Ro; ein lett Roseljoske yvi Have 

der Soli var gladd; Lande uendeleg rolegt; Fjelli 

fredsæle og klaare; Have bleikt og stillt; Himme- 

len høg og sval med lette Fjørskyir; alt kvilande 

stillt; berre her og der eit lite Tinkl av ei Saue- 

bjølle. Eg tenkte ikkje; var heilt med og heilt 

burte; det eg saag var fredeleg Alderdom som 

sloknar av i ei roleg Nott; eg kvilte og kjende 



som ein sæl Fyrismak paa Storkvila. 

 – Dagen er elles spillt med noko Bladtull. 

Ja og so er eg ferdug med "Veita" no, aa kalle, 

og skal til med Fyribuingsarbeid til den siste 

"Skogplantingi". Homerstubben til "Jolekveld" maa 

eg klara til Maanaden er ute; meir Arbeid vert 

det ikkje. 

 Det er September, for meg med. Meir og meir 

Ro; inkje som hastar. "Det maa koma i si Tid". 

Og kjem ikkje det eg tenkte, so kjem det noko 

anna; det er berre eg som hev misteki meg. 

Men det er ikkje mi Skuld; eg kann gaa til Kvile 

trygt: eg gjorde det som saag meg ut til aa vera 

rett, so langt Vìt og Magt naadde. Eg smiler naar 

eg minnest, kor uhuglegt det i yngre Aar saag 

meg ut ai vera gamall; no ser eg med noko av 

den same Medynk paa dei som unge er: Stakkar, 

de hev enno mang ein tung Dag att, de, som 

ikkje er lenger komne! Men so jamnar det seg 

no etterkvart daa, for den som held ut. Um Al- 

derdoms Ro er "Visdom" er vel paa ei Von; 

men der er Kvile i denne Ro, og det er Hovud- 

saki. 

 – Det er vel den same September-Ro som 

gjev Bokmannen i meg Kvile. Denne Kvila er 

elles ikkje fullkomi; rett som det er dukkar det 

eit Bok-emne upp: det eller det burde eg gjera 

ei Bok av! Men Hugen plar somne av att. Det 

er ingin som les Bøkar no; minst Bøkar med 

Aalvor i. Og um dei "les", so berre hastar dei 

Boki igjenom og vil sjaa koss Bokmeistaren hev 

klara Emne sitt; det var berre i gamle Dagar 

Folk brydde seg um Innhalde i det dei las; og 

kvi skulde ein daa skrive? 

 Berre eit Par "praktiske" Ting fær eg sjaa aa 

faa gjort etterkvart, – ikkje for dei "skriftlærde", 

men for Folke (dei i Folke som tenkjer): ei ny 

Utg. av "Jesus Messias" – med noko meir Reli- 

gions- (og Kyrkje-) historie, og so eit lite Arbeid 

um George og hans Tanke (med Tillemping for 

norske Høve); fær eg dei ut so ikring den Tidi 

eg skal "i Haug," – so maa eg i alle Fall vera 

trygg mot alle baade teologiske og politiske "Um- 

vendings"-Sogur. 

 

 

Knhb. 21. 9. 12. 

 Brev, og Kort fraa Hulda – dagmerkte 12te 

og 14de d. M. Møte i Zørich er slutt; hev vori 

"interessant og anstrengende," no hev ho – i 

Lag med Fernanda – slegi seg ned i Luzern for 

eit Par Dagar – til aa greie Bladbrevi –; men 

rett som det er flyg dei upp paa Alpetindar – 

<side nr=267> 

til Rigitoppen med 

"den vanvittige Jern- 



banen"; der hadde 

dei fysst Snødriv, men 

etter det saag dei 

Alpar, 4 Sjøar og dei 

eventyrfagraste Land- 

skap, og til Fløelen 

(eit Par Timar fraa St. 

Gotthard) – og frys 

og harmar seg yvi at 

dei ikkje hev Raad 

til aa skvette ned til 

Italia, der det er sterk 

Varme – eit Par 

Timar ifraa deim. 

Naturi "er virkelig 

herlig, og trods alt Turistvæsen er der noget 

solid og trygt borgerligt ved Hotellerne og det 

hele", ho meiner jamvel at eg vilde like meg 

der. (?) VÍre er elles betre no; men Breve 

sluttar med, at Hulda gjeng aat Sengi etter ein 

Citrontoddy og med ein Sokk um Halsen – for- 

kjøld. Men "i Morgo skal ho arbeide." Fru Haupt- 

mann skulde møte deim i Köln (daa dei ikkje 

kunde koma til Dresden); no er dei i Beyen- 

burg. 

 Gjev no berre ikkje Hulda hev forkjølt seg 

verre enn ho trur! – Daa kunde det bli ei dyr 

Sveitsferd. 

 – Igaarkveld var eg paa Tjensvoll, hjaa Eivind 

(som skriv seg Even – og Kjensvoll); denne 

Skulekameraten fraa Ungdomsskuletidi er 68 Aar, 

og rett graa, men spræk og fornøgd som fyrr, og 

flakkar ustanseleg ikring og er Domar, Sakkunnig, 

paa "Kvægudstillingar" Amte rundt. Sjølv stend 

han seg godt; men han rødde mykje, um Tilstandi 

hjaa Folk flest, ikkje minst her i Thime; dei 

laanar so mykje dei kann faa i Hypotekbanken 

og sidan i andre Bankar, til dei er nedsøkte i 

Skuld; dette kan gaa ei Stund, serleg no, daa 

det er Framgangstidir; men paa Lengdi . .. . etter 

alt det han kunde skyna maa det koma ein faar- 

leg Rekneskapsdag. Han fortalde mykje um kor 

forunderleg lite økonomisk Vìt den "sparsame" 

Jærbuen hev, naar det bér til Stykkje; ja han 

spurde meg ut um mi (George-) Tru og høyrde 

paa meg med mykje meir Tòlmod og mykje færre 

"Men"-Spursrmaal enn eg hadde tenkt. Det hadde 

eg minst venta, eg sat der med ei Kjenning av, 

at her maa vera VÍrskifte i Lufti. 

 Tjensvollgarden er den same som fyrr; alt tyder 

paa gamalt Velstand. Men alle 11 Borni er ute, 

kvar paa sin Kant; Gard-Ervingen venter dei 

heim – fraa Amerika. 

 

 

Knhb. 27. 9. 12. 



 Mildt, stilt, fint SeptembervÍr, men ikkje klaart; 

Kvit-eim i Lufti og lettgraa Himil. Lagar det seg 

til ein regnleg Oktober? 

 Ja for September tek det til aa lide med no. 

Og det maa det gjerne for meg; Dagarne gjeng 

fort, men Tidi seint; det er det at eg er – og 

maa vera – aaleine. 

 Og endaa hev eg Selskap godt nok: Fader Ho- 

mer og Ludvig Hollberg. Den fysste strævar eg 

med um Dagen; den andre er Kveldskvila mi; 

det er so lenge sidan eg las han, at eg kann lesa 

og smile aat 'n enno. Og so er det Veite- og 

"Skog"-arbeid Kveldykti, so Dagen gjeng snart; 

Natti – med god Svevn for det meste – er 

ikkje heller for lang; eg tøygjer ho til 1/
2
9–9 

mest jamt. Men endaa gjeng Tidi seint, kóss det 

no kann ha seg. 

 – Fraa Fantekjeringarne mine – denne Gon- 

gen Fernanda – hev eg i Dag Kort fraa Bern, 

Postdato 21de. Dei er "flinke til at reise sam- 

men", skriv ho; der er nok eit Grand Usemje 

um det økonomiske: Hulda finn det økonomiskt 

aa fara att og fram millom Byarne og "sky Re- 

turbilletter", eller lata vera aa bruka deim, um 

dei av eit Vanhøve slumpar til aa faa ein; "min 

borgerlige Likevægt oprører Hulda ofte". "Men 

ellers er vi meget enige; vi stimer (?) i de vid- 

underligste Gater, slynger os over Hængebroer 

– som Hulda har svoret ikke at betræde –, og 

drasser paa Gepøcher og befinder os kun vel paa 

3die Klasse." Tjah! – "reisa saman" kann full- 

vaksne Menneskje visst ikkje ofte, minst naar dei 

kvar for seg  e r  noko: hev sin eigin Sans og 

Smak, og sitt eigi aa "reise" etter.<fmark ind="1)"> – Dei skulde 

til Köln, daa Fernanda skreiv; no er dei i Beyen- 

burg, tenkjer eg; alt er i Orden. 

 – Viko som kjem vert mindre roleg; eg tenkjer 

paa ein Havtur; so upp um Øvre-Salte til Nord- 

heim (Lensmannen), Njaa (Endre Lende) Tu (Ola 

Mossige), Stavanger (Tvedt m. fl.), Sandnes-Sandve; 

det vert 3–4 Dagar minst; – og so er det 

heim att og setja Skog; og so til Bergen og "sitja". 

 

Brev fraa Arne Garborg  

 

Knudaheio 30/9 1912. 

Kjære Hulda  

 Det er slutt med Brevpapir etc. nu, saa jeg 

faar hjelpe mig som jeg kan. Men nu lider det 

<fnote ind="1)"> Garborg tek her vår skjemtsame måte å skrive pa 

altfor mykje ålvorsamt. Fru Nissen og eg "reiste godt 

i hop" alltid. Uvanleg godt, trur eg. Noko vandare kunde 

det vel vera for Garborg og meg, avdi han kvidde seg 

for å gå ut, og eg gjerne vilde "drive". Men hugleg 

hadde me det likevel, då me gav kvarandre "full fridom".</fnote> 

til den Tid da jeg maa ud (til Stavanger og se 

paa en Udstilling, og til Sandnes og kjøbe det 

forhaabentlig allersidste Kvantum "Skog") – 

 Du faar se adskilligt der nede paa denne korte 

Tid, baade af Schweitz og af Rhindistrikter. – 

Baade Bern og Lutzern høres ganske lokkende; 

men jeg kommer neppe saa langt mere. Jeg er 

zu faul. Det som af og til kan spøge for mig er 

en liden verdensfjern Landsby i Tyrol eller Steier- 

mark eller noget andet udenfor alle Ruter; men –; 

naa-ja; intet forsværge; man kan jo bli saa træt 

en Dag, at selv Jæderen ikke er "udenfor Ver- 

den" nok – – 

 "Første Dag i Vinhøsten" høres lokkende; men 

naar Dere fremdeles bare fryser, og naar selv 

Druerne er forfrosne, – saa hvorfor Fanden skulde 

jeg ikke ligesaa godt fryse her? Det har forre- 

sten været bra i senere Tid; Sol for det meste 

og 3 hele Dage stilt; saa faar man være fornøiet. 

Nu kommer jo Oktober om saa.dan en 3–4 Ti- 

mer, og den kan jo finde paa mangt; melder sig 

foreløbig med en ganske stri Sydost, som vel be- 

tyder Regn, ved jeg. Men nu er jeg færdig med 

Kladden til Homer – Oversættelsen til "Jolehefte" 

– huff! – og saa blir det væsentlig Omflakking 

herefter, samt Skogplantning; og naar man er paa 

Farten klarer man sig altid. Værre blir det kan- 

ske, naar jeg kommer til Bergen igjen og skal 

"sidde"; den prægtige Rusti har god Tid. 

 – Jeppe, ja. Utkastet er færdig; "Renskriften" 

har jeg tænkt at klare i Bergen (hvor jeg haa- 

ber at faa nogle Realoplysninger). 

 Jeg har oversat det hele; saa kan dere jo ta 

saa mye dere vil. Men spille Stykket paa to 

Sprog naar Holberg har skrevet det paa ét, det 

er ikke efter mit Hoved. Desuten blev det meste 

av Stykket paa Dansk da, hvad der vilde tage 

sig snodigt ut for Maalfolk. Jeg har tænkt paa 

<side nr=271> 

en Mellemvei: man kunde lade (Hardanger-)Ba- 

ronens Folk snakke Hardangersk (efter Aftale; 

for desbedre at narre Jeppe); bare Baronen og 

Skriveren (og kanske "Cammertjeneren") fik dan- 

ske. Men i alle Tilfælde: Jeppe vil – ikke af 

Sprogreflexioner, men af Finhedstrang – uvilkaar- 

lig fornemme, at i denne fint-talende Verden har 

han aldrig hørt hjemme; han vil bare ønske sig 

vel ude igjen, og blaase i disse Toskerne som 

vil indbilde ham sliktnoget forbandet Tull som at 

han er Baron; om man  m u l i g e n s  kan indbilde 

en Sjællandsbonde sligt, saa gaar ikke en norsk 

Vestlandsbonde med paa Idiotien. Vilde man paa 

rimelig Vis faa ham med, maatte man indgive 

ham tilstrækkelig Canarisæk  f ø r  man indlod sig 

paa Ræsonnementer med ham; var han nogen- 

lunde fuld, kunde det jo gaa;  h v e r  Gang han er 

fuld knoter han og vil være Fan til Kar. Men 



da maatte Holberg lappes; og hvem vil paatage 

sig det? – Jeg har da bestemt mig for ganske 

simpelt at oversætte Stykket som man kan over- 

sætte et tysk eller svensk Stykke; det er det 

eneste literært forsvarlige. – 

 – Dit Kortbrev er datert 23de; hvem véd om 

dere ikke alt er paa Hjemvei? Alt muligt Vel- 

levnet i alle Fald! Hilsninger til Erfurts og Fer- 

nanda! 

Din G. 

 

Knhb. 2. 10. 12. 

 So; no skriv me den 1Ode. Det er berre ein 

Fjordung att av 1912. Tidl gjeng ikkje so fort 

som ho hev gjort; men ho gjeng; og so er her 

kje noko aa segja. 

 – I Dag vart eg ferdug med Homer-stubben 

(det meste av Song XI; langt!) til "Jolehelg", – 

ferdug med fysste Formingi daa. Men med den 

andre vil det daa gaa Fort. Den fær eg vel augreie i Bjørgvin – liksom "Jeppe". 

 No hev eg tvo Ting att: ei rett lang Ferd (som 

vel vert tvo Ferdir), og so "Skogen". Held det 

paa med det fine VÍre – klaart og stilt i Okto- 

ber! Det er September som hev seinka seg; 

men kaldt er det –, so ruslar eg ned-yvi Jæren 

i Morgo, um Nærbø til Nærlandsstrandi, og so 

um Salte til Bryne; derifraa til Njaa (E. Lende) 

og Tu (0. Mossige); so til Stange. Derifraa til Sand- 

nes (kaupe Plantur); so hit og ferde "Skogen"; 

so (til Aalgaard og preike? og derifraa) til Stvgr.– 

Bergen. Og so er denna Sumarferdi til Endes. 

 – Kort fraa Hulda i Leutesdorf (am Rhein). 

Dei hev arbeidt aat Bladi sine der, Fernanda og 

ho; no (27/9) skulde dei til Beyenburg (Alfhild 

Erfurt); der vilde dei vera eit Par Dagar, og so 

nord-yvi – kannhende med ein Stans i Hamburg, 

um Fru Hauptmann møter der. Kaldt hev dei 

havt det til det siste; men det regner daa ikkje 

lenger. No skulde dei vera paa Nordsjøen daa; og 

storfint VÍr hev dei, som vel er. Hulda lengtar 

berre heim. Men der fær ho visst nok aa gjera. 

 Kva Tid eg kjem heim, – det fær Rusti av- 

gjera. Men eg er "utferd" og vil driva paa best 

eg kann. Di eldre ein vert di meir skynar ein, 

at det einaste ein til Slutt kan naa i Verdi er ei 

Kraa der ein høyrer heime; det hev endeleg eg 

au lært. 

 – Og so vert eg so hjarteleg roleg. I Natt 

laag eg vakin i timevis; men endaa kvilte eg; 

heile mi "indre Endeløyse" var som ein still 

Septemberdag. Alle mine "Spursmaal" hev funni 

sine Svar, eller hev vist seg aa  v e r a  svarlause 

dvs. ikkje turve noko Svar; utan minste Uro eller. 

"Tvil" glid Baaten min heretter smaatt um Senn 

inn-yvi mot den Stoda der han fær "leggje upp". 

Knhb. 6. 10. 12. 

 Skodde og Regn og Regn og Skodde; Nivlheim. 

Meir og meir skynar eg kor naturlegt det er at 

Folk som hev ein slik Heim maa slaa seg paa 

Himildraumar eller Brennevin. 

 Men so slær dei seg paa Jordi au. Igaar var 

eg i Stavanger, paa Jordbruksframsyningi der; 

slike Framstig paa ein Mannsalder er vanskelegt 

aa tru paa. Naar eg hugsar, at eit Hovudkaal i 

mi Barndomstid var eit Under fraa ukjende Vid- 

underland, og so tenkjer paa alle dei store og 

vene Hovudkaal – og Blomkaal, og alt Slag 

Kaal – som eg saag igaar . . . 

 Og all den Framgang i all Ting. Berre dei 

endelaust mange Slagi – det eine gildare enn 

det andre – av alle Kornsortar, og av Eple og 

onnor Rotfrukt, – eg var som i Holland. Men 

naar eg saag paa all den endelause Mengd Jord- 

bruksmaskinar til alt Slag Bruk og so mange-, 

mangeleis ut-tenkte, og so og mintest det me 

gjekk og grov med daa eg var Jordarbeidar, – 

eg kunde tru eg hadde lìvt 500 i Staden for 50 

Aar etter den Tid. 

 Og so den Rikdom paa Hagevokstrar av alle 

Slag, ikkje minst Blomar ... visst gjeng me fram. 

I Dugleik ikkje mindre enn i – Velstand paa ei 

Side og Gjeld og Armod paa hi. Men med alt 

det som læt seg dyrke her maa Jæren kunna bli 

eit Millionland, etterkvart som Jordi kjem i Bruk, 

og etterkvart som me lærer økonomisk Styrekunst, 

– um me nokon Gong lærer den. 

 – Den nye Renna mi vil klara mange Gongir 

meir Regn enn me enno hev havt, ser eg; kunde 

me so sleppe Stor- (og Braa-)flaumar i Haust 

og til Vaaren, so vidt at dei Planturne som no 

skal i Jordi, fekk bite seg fast, – so skulde det 

Arbeide vera fraa-seg-gjort. 

Knhb. 12. 10. 12. 

 So Takk for denne Gongen, Heimbygd! – No 

maa eg avstad; "meir sidan". 

 

Bergen 17. 10. 12. 

 Tréi mine fekk eg sett Fredag, Laurdag og 

Sundag Morgo. Men det vart noko for lite Tre, 

so vidt tett som eg no sette; eg hev daa att litt 

Skog-Arbeid til næste Aar med, – eller mykje, 

um eg skulde tenkje paa Bergknausen nordan- 

um Huse. 

 Oktober-RuskevÍre kom daa eg vel var komin 

paa Veg. 

 Det greidde seg elles noko-so-nær, so lenge 

eg var i Thimesokno. Men daa eg den 13. kom 

til Sandnes (paa Vegen til Aalgaard), var det eit 

Hyljeregn som me berre kann ha det paa Jæren. 

"Fyrilesningi" vart daa uppsett til Dagen etter; 

eg drog til Bryne att; fekk – um Kvelden og 



Dagen etter – gjesta Lensmann Nordheim og 

Gardmennarne Ola Mossige (Tu) og Endre Lende 

(Njaa); Kvelden 14de "preika" eg paa Aalgaard,; 

laag med Notti hjaa Verksherren Nielsen, der eg 

hadde det berre hyggjelegt (nytt Kjenskap); so 

bar det med Bil til Sandnes, og med Bane til 

Stavgr. og med Eimbaat til Bergen: no er eg i 

Urdi og hev havt min fysste "Sitjetime". 

 Men Dagane stuttnar, so eg fær "Ettermiddagen 

fri; so kann eg faa ferdug "Jeppe". 

 Kor lenge eg skal bli verande her kann eg 

ikkje faa "avgjort"; det er sett til meg sjølv. Um 

ei 8 Dagar eller so maa eg vel kunna fara; eg 

maa til Labraaten no snart. D. v. s. so snart som 

eg kann faa Banebilletten ettersend; det var den 

som vart gløymd denne Gongen. 

Bergen 18. 10. 12. 

 Fekk i Dag ei Sending "Brev", som hev samla 

seg ihop paa Labraaten dei siste 8–14 Dagarne; 

den viser, kor heilt eg er komin "utanfyri" no, 

– utanfor den provinsdanske Bokheimen, og 

utanfor alle Kjenskaps og Venskaps Ringar; eg 

kann i det heile rekne meg for daud Mann. Det 

er Krav paa Underskrifter og elles Hjelp (skrift- 

leg) til eitt og hitt, sumt som eg bryr meg um, 

og helst slikt som eg er likesæl og meir enn 

likesæl um; eitt og anna Krav paa literære Til- 

skot eller "Foredrag"; og Resten endaa meir Inkje- 

vetta. Ja og so eit Par Nummer av "Samstyre". 

 Meir og meir "kjem eg til Ro": kann samle 

meg um det eg sjølv bryr meg um. Men hu! 

– alt dette Uvedkomande som ligg og bed um 

Hjelp ... 

 

Bergen 21. 10. 12. 

 I Dag spelar dei den store "Fridoms"-Komedia, 

daa kvar Mann fær finne at han ikkje kann so 

mykje som velja som han vil, – fær  f i n n e  det 

men  l æ r e r  det ikkje. 

 Det eine eller det andre "Mindre"- eller "Fleir"- 

tale vil daa faa sine Førarar fram dvs.: Førarane 

samlar seg det Fleirtale som dei nyttar til aa 

vinne seg fram med. Einaste Skilnaden paa 

gamalt Oligarki og nytt "Fleirtalsstyre" vert daa 

det, at no er det tvo eller tri Faatal som skiftast 

um Magti. Og det er alltid  n o k o  Vinning: det 

er liksom Folke fær "snu paa seg" ender og daa, 

tarv ikkje jamt liggje – og daa "liggje seg saart" 

– paa den eine Sida. 

 – Fraa Tuften Brevkort: Jordepli uppe for 

lenge sidan; Jørgen (Wentzel) Arbeidskar. Kann 

dei tvo koma til aa slaa Lag, tru? – Mor sìt 

innestengd med den nye Boki som skal ut til 

Jol; ho ventar ikkje anna enn Nedtegjing eller 

Utskjelling no som vanleg; men ho fær ikkje 



Fred med seg sjølv fyrr Boki er ute, og av tvo 

vonde Ting tek ein  d e t  vonde som er minst; 

onnor Raad er her ikkje. 

 – No tek eg til aa vente paa Banebilletten 

min. Eg skreiv til Inger upp i Mærlio (Mér-); 

men um no ho er ute og flakkar, eller Breve av 

andre Grunnar ikkje naar fort nok fram – – 

 

Bergen 23. 10. 12. 

 Umval; ingin "vann". Men no skal der vera 

Von for Vinstre. 

 – Brev fraa Hulda; ho baskar med siste 

Tridjungen av Boki si so ho knapt fær puste; 

dertil ymist huslegt o. a. Stræv. Der er teikna 

Kr. 18 000 til Teatre; jamvel Folk som Hans 

Aanrud og Hjalmar Christensen er med. Skipings- 

mote skal vera ikr. 8. Novbr. 

 – Me hadde ei "Spaakjering" her i Gjærkveld; 

ho fortalde, korleis eit Tilfelle hadde drìvi henne 

inn paa Spaadomskunsten ("spaa or Hendar"), og 

korleis ho etterkvart, mot alle Vonir, hadde vorti 

tvinga til aa tru, at der er noko i denne gamle 

Visdomen. Millom det ho las i mine Hendar var 

der ymist som var rett; men naar ho fann Teikn 

til at eg skulde hava "praktisk" Givnad (den ho 

meinte enno maatte kunna vise seg), lo eg. 

Urimelegt skulde det elles ikkje vera; no fær eg 

daa "sjaa". Det same fær eg segja um, noko 

anna ho spaadde: at no, daa eg hev klara 60-. 

Aars-Krisa, hev eg Von um, ein høg Alder. Kva 

skal eg elles med den, som lenge sidan hev lært, 

og lært upp att, den gamle Visdomen at alt er 

Faafengd? 

 – Banebilletten er komin; i Morgo Kveld fér eg. 

Labraaten 25. 10. 12. 

 So er Sømar og Sømarflakking slutt; og det 

viser seg, at det er "best heime". Og det um 

so Heimen ligg i "framandt Land". 

 Det er Hulda som er baade "Mann paa Garden" 

og Kona i Huse paa Labraaten; med all Ute- 

flakking i Sømar hev ho baade Hus-Vøling og 

Haustarbeid av alle Slag paa seg; sìt attaat ned- 

lesst med Skriving og Prentretting til ein 20 Arks 

Roman, og fær endaa Stundir til aa tenkje paa 

og brevskrive um dei hundrad Ting . . . di eldre 

eg vert, di meir ser eg, at den Magti som held 

baade Smaaheimarne og Storheimen ihop heiter 

Kvinna. Me Hannane er Arbeidarar aat denne 

Dronningi i Bikuba; men naar det som i desse 

Tidir er Nedgang med oss, so veks ho, og gjer 

baade sitt og mykje av vaart Arbeid. 

 Det  m e  duger best til er aa plundre og slaa 

ihel. Det er fælt berre aa lesa um desse Krigane 

som aldri fær Ende; sist var det Italar og Tyrk; 

no stend heile Balkan-Nese i Brand; men Stor- 

magtine ligg rædde ikringum med Brandsprøyta 



– so nær som den som hev kveikt Elden, og 

som gjerne saag heile Vest-Europa i Logar: Russ- 

land. Verdi vaar kjem vel ikkje til Ro, fyrr ho 

anten fær sprengt seg sjølv i Lufti – eller fyrr 

Kvinna tek Styre? ? 

 – Med Vali gjeng det betre enn eg hadde 

venta; Vinstre vinn. Og so lenge bør det vinne, 

til dess det vinn yvi alt det som det enno hev 

av Høgrehug sjølv: av Monopolist-Tru. 

 – Sjølv set eg meg til mitt nye fine Skrive- 

bord (som Hulda hev gjevi meg) og driv paa 

med mitt: Norskdom og Kristindom (Georgedom). 

Norskdomen kann for det fysste koma til aa 

krevia ymist Umsetjar-Arbeid av meg; eg raaka 

den nye Teaterdirektøren vaar i Bergen, og han 

hadde godt Mod; mill. a. laut me faa eitt og anna 

av vaare eigne store Speldiktarar, meinte han, 

slikt som "Mellem Slagene", "Hærmændene paa 

Helgeland" o. a. Og det eg kann gjera skal bli 

gjort; gjev alt anna var likso visst! 

 

2. 11. 12. 

 Det er ikkje lite Arbeid paa denne vesle 

"Garden" med aa koma i Hi til Vinteren; ingin 

av oss kann "ofre oss heilt" for dette Arbeide, 

og so tek det utruleg Tid. Dei siste 2 – 3 Dagane 

hev eg havt mi fulle Hyre med ymis Upprydjing, 

med aa taka imot og leggje upp Ved o. s. fr. I 

Aar hev me Arbeidshjelp med: Jørgen Wentzel 

hev lagt Linoleum paa eit Par Golv, sett upp nye 

Rom til Koks og Kol i Vedskjole o. s. fr. Men 

no er det berre 2–3 Famnar Bjørkeved att aa 

leggje upp, so er "Haustvinna" yvistridd. 

 – Fraa Verdi store Tidendir: Folki paa Balkan- 

halvøyi hev – endeleg! – samla seg og reist 

seg og held no paa aa gjera Ende paa Europas 

500-Aars Skam: Tyrken Herre i det austromerske 

Rike. Eg hev elles vori rædd for, at lite vilde 

vera vunni ved dette: Russen vilde koma i Staden 

hans. Men Balkan-Folki synest vilja samla seg, 

paa Vis som Tyskland, eller som Sambandsstatarne, 

og halde ihop og vera sine eigne; og daa vil alt 

vera vel. Til Endes er Krigen ikkje; men etter 

som alt no ser ut – Bulgar-Hæren stend utan- 

for Konstantinopel, og Tyrken tek til aa ynskje 

Fred – skulde ein tru at det vil laga seg. 

Sjølve dei kristne Stormagtine synest vilja finna 

seg i at Tyrkerike fell, og at Balkanfolki fær 

skìpa seg som dei sjølve vil;, men slikt skal ein 

ikkje tru, fyrr ein ser det. Urimelegt er det 

elles ikkje: ein europæisk Krig hev ingin av 

deim Mod paa, d. e. Pengemagti er imot. 

 – Det religiøse Atterslage er aat aa vakne, 

um det elles ikkje er komi lenger enno enn rett 

er. Og me norske, som elles aldri fylgjer med i 



noko filosofisk, me livnar straks, naar det høyrest 

Klunk paa den religiøse Strengen; tvo religiøs- 

filosofiske Smaabøkar er i desse Dagane komne: 

Rich. Eriksen: "Tidens Kurs", og Gerh. Gran: 

"Religiøs Uro". 

 Dei Tankarne som her er framme er elles enno 

so vidt filosofiske, at dei ikkje nettupp kann 

smaka Teologar; daa vilde dei ha naatt oss mykje 

fyrr. I Grunnen er det Tankar som ikkje-lærde. 

Fritenkjarar – mange av oss daa – hev lìvt 

paa lenge; men no hev dei vorti forma, og hev 

reist Strid mot den gamle Vitskapstrui (som 

gjorde Vitskapen til Religion); dei hev daa og 

reist større Krav: Vitskapen skal halde seg til 

sitt Granskar- og Uppfinnar-Arbeid og lata Re- 

ligionen hava sin eigin Rett. For Religionen er 

noko sjølvstendigt: Vilje- (og Kjensle-)liv, som 

hev sine eigne Lovir. 

 Det som spaar Reaksjon i full Meining er, at 

det meir og meir vaknar Misvyrdnad for Tanken 

i hans eigi Arbeid: det er stort, gildt, godt; men 

i det største og vigtigaste hjelper det oss  i k k j e. 

Vitskapen, som for eit Par Mannsaldrar sidan 

bannlyste "Metafysiken", hev i siste Mannsalderen 

meir og meir teki Metafysiken (paa ein ny Maate) 

upp att; og ei veksande Mengd av Granskarar er 

komne etter, at Livs Grunnen og Livs Maale, 

det, som det til Slutten gjeld um, det kann Vit- 

skapen med all si empiriske Gransking ikkje 

segja oss  eit Ord um. Ja til Slutt kann han 

ikkje svara paa sine eigne Grunnspursmaal dess- 

meir. Og so kjem Skepticismen upp: inkje er 

sant;  d e t  er godt som tenar Live. Og millom 

Livsmagtine møter daa Religionen upp, – ikkje 

den og den Tru, men Krave paa Tru, og Evnen 

til aa tru: Evnen til aa gjeva seg heilt og fullt 

yvi i den Livstanke som er den sanne "Guds- 

dyrking". 

 Alt dette er godt. Men etterkvart som Mis- 

trui til Tanken fær Magt, vil Tanken mindre og 

mindre kunna øve sin Kritik; og daa vert Vilje- 

(og Kjensle- og Fantasi-)Live Einherre. Og daa 

kjem den Reaksjonen som ikkje er god. Det 

nye Straumdrage – som elles no samlar mange 

Strøymingar i seg – kallar seg alt med eit rett 

varslande Namn Anti-Intellektualisme. 

 Faarlegt vil dette elles ikkje vera. Vert Re- 

aksjonen for strid, so skapar han ny Revolusjon. 

"Reaksjon" og "Revolusjon" er i det heile dei 

tvo Føtane som øtti aandeleg strævar seg fram 

paa. Eller fram-yvi; for naadde ho fram, vart 

ho snart gamal. 

 – I "Bonden" skriv Høgskulestyrar Bø i Dag 

eit langt og aalvorsamt Stykke um, kor ynkeleg 

sjølvlaus Bonden vaar hev vorti: han er snart 

berre Hermekraake etter Bymannen. Bø hev 



syrgjeleg Rett. Og annarleis vert det ikkje, um 

Bonden ikkje kann vinne att sitt gamle trygge 

Velstand. Eg fær sjaa um eg kann faa skrivi 

ein Stubb um det. 

 

7. 11. 12. 

 Store Dagar: Tvrken og det norske Høgre ryk, 

og Balkan-Folki og det norske Vinstre vinn, vinn 

i større Maal enn nokon hadde venta. 

 Eit Atterslagskapitel i Evropa-Sogo – det 

tyrkiske – synest vera til Endes, og eit Fram- 

gangskapitel tek til, maa ein tru. Og dei euro- 

pæiske Røvar-Magtine synest vilja halde seg ifraa 

Leiken, rædde kvarandre, og i Hat til kvarandre. 

Som Lukka er, vil Balkanfolki ikkje hava noko 

"Hjelp" heller; dei fører sin Krig sjølve, og vil 

gjera Fred sjølve au. Berre Tyrken tiggar um 

Hjelp hjaa "Magtine"; han veit at dei er minst 

likso ukristne som han sjølv, um alltid noko meir 

uærlege. Men Magtine bryr seg ikkje um Tyrken 

lenger; dei meiner dei kann ha likso mykje Bate 

av "kristne" Smaastatar som av Stortyrken. Og 

Smaastatane kjenner Europa: minner um, at der 

vil bli likso mykje, ja meir,aa tena paa deim no 

enn det fyrr hev vori. So det greier seg visst. 

I den kristne Verdi kjem ein fram, naar ein 

1) kann bruka Kniven, og 2) betala for seg. 

 – Kor lenge det vil gaa godt for Vinstre no, 

daa det skal styre, er uvisst; Sosialdemokratie 

veks. Men denne Faaren kann sistpaa bli Frelsa: 

kann lære Vinstre aa forstaa, at vil det klara seg 

mot den Fienden, so maa det taka upp Jordspurs- 

maale – for Aalvor. 

 

18. 11. 12. 

 Krut og Kolera gjer kvar sitt til aa øyde Tryn- 

tyrken; men dei "kristne" Stormagtine held 'n 

uppe; alltid likare at han sìt i Konstantinopel, 

enn at Russen skulde faa det. Paa same Maate 

er det "kristne" Austrike ute mot Serbia dvs.: Russ- 

land; Tsaren maa ikkje faa nokor Hamn ved 

Adriatarhave. Enden paa Visa vert daa vel, at 

Balkanfolki, med alle sine Sigrar, vinn berre so 

halvt det dei vil. – Kolerasjuken hjelper elles 

til med Nedslagtingi no, so at Byar og Bygdir 

ligg og angar av Lik som ikkje kjem aat Jordi. 

 Men det norske Høgre hev ròki til Gagns: hev 

berre ein Mann meir enn Sosialdemokratane. No 

er det Spursmaale kor mykje det kann  h j e l p e , 

at Vinstre hev vunni: det meste av Fossekrafti 

er alt paa Utlendings- eller Spekulanthand, tenkjer 

eg? – paa desse 2–3 Maanane til dess Vinstre 

tek Styre? – Dertil legg Ring etter Ring Vare- 

prisane under sitt Velde; det gamle Evangelie um 

Tevlingi som gjorde alle Prisar so billege vert 



meir og meir berre Snakk. Er det att stort anna 

enn Talemaatar av den gamle Folkeretten til Jordi? 

 – Etter ei Foredragsferd til Gulskogen ovan- 

um Drammen (godt og vel 8 Dagar sidan) hev 

eg vori skral; "lnfluenza" hadde det heitt for 

nokre Aar sidan. – Laurdag var eg hjaa Schjøtt 

(i eit lite Lag); den norske Skuleordboki er ferdug 

til Prenting. – Sundag  s k u l d e  eg ha vori hjaa 

Jon (som no hev Hus paa Nordstrand, og elles  

arbeider paa Kantore hjaa Son sin; heile øtti 

hev no drìvi til By, – det som ikkje er i Ame- 

rika daa); gjev det maatte greie seg. – Den 

22de skal det nye Spellage skìpa seg; same 

Ynskje! Men Trui er ikkje sterk, naar ein er 

komin yvi dei seksti. Og av Ungdom ser eg so 

lite paa den norske Sida no, at Gong paa Gong 

spyrr eg meg sjølv: kvar er Ungdomen? Kvar 

vert det av dei unge? Orkar Ungdomen meir 

no enn stræve kvar for seg? 

 

23. 11. 12. 

 Lage "Det norske Teater" skipa seg igaar. 

Den vesle Løtmidelen, 25 000 Kr., er der so god 

Von um aa faa fullteikna, at me sette 'n upp heil 

(med fyribils Studnad i dei 4 000 Kr. som Spel- 

lage hev i Banken). Arbeide tek til i Januar 

(fraa Xsand av, og so vest- og nord-yvi). 

 Det er Hulda<fmark ind="1)"> me kann takke for, at me hev 

vunni so langt; det vart daa og godkjent paa 

Festen i Gjærkveld (gl. Logesalen). Der takka 

dei meg au, – meir enn eg dessverre fortener. 

<fnote ind="1)"> Likso mykje Garborg sjølv som alltid studde upp- 

under og heldt tanken fram. Allerfysst var det elles, um 

eg minnest rett,  R a s m u s  F l o  som tok tanken upp og 

skreiv um han i brev til Garborg. H. G.</fnote> 

No fær me daa sjaa. Den nye Teatarstyraren 

er i mykje ein gild Kar, etter alt eg kann skyna; 

men um han hev Kraft nok – –. 

 Paa slike Stemne viser det seg au, at me hev 

meir Ungdom med, enn det til Kvardags kann 

sjaa ut; ikkje minst er det Ungdomen aa takke 

fyri, at me er komne so vidt langt med Teatersaki. 

 – No er det berre nokre smaae Bokmeldingar 

att; so gjeng eg i Veg med Homer att. Sjølve 

Homer-Maandagane kjem paa nytt i Gang; Schjøtt 

er modigare enn eg tenkte. 

– Hulda Garborg: Eli – kom igaar. 

 

4. 12. 12. 

 Fraa Spelstyrar Rasmussen høyrer eg, at han 

er godt nøgd med Jeppe-Umsetjingi. Den gamle 

danske Maalformi hjaa Holberg er sers vanskeleg 

for norske Spelarar; det vil vera mykje lettare 

med ei heilt norsk, naar det er lett og greidt 

norskt daa. – Ein burde tru det. – Det nye 

Spel-Lage er i fullt Arbeid med Innstuderingar. 



 – "Jolebøkar" – norske med – les eg meg 

reint trøytt paa. Det meste er godt, og sumt 

svært godt; og eg fær trøyste meg med, at det 

berre er me gamle som er boktrøytte. Den eg 

sist las var "Rogfinne" av Haakon Garaasen; 

serleg andre Helvti er svært god; eg kjem til aa 

tenkje paa den beste gamle norsk-islandske For- 

teljemaaten. Men alt er friskt og nytt; Etter- 

herming er der ikkje Tanke um. 

 Femte Mosebok "eller Nyelovi" (ved Seippel) 

kom i Dag; fint Arbeid; gjev Seippel kunde lìva 

eit Par Mannsaldrar til. – Igaar las eg elles den 

nye Boki av Axel Andersen: "Spaadom og Op- 

fyldelse? 1. A.: Første Mosebok"; det fell Dags- 

ljos yvi alt no; godt aa lìva i ei slik Tid. – 

Men huttitu: alle dei Brevi eg hev aa skrive ... 

<side nr=284> 

 Og det som verre er: stundom er eg nøydd til 

aa politisere. Stakkars Vinstre glid meir og meir 

ut i Bakstræv: Vernetoll, Vernetoll! Skrive nyttar 

ikkje; Stakkarsdomen vert tvinga inn paa den 

Tjuvevegen, av di han ikkje hev Augo, og daa 

visst ikkje Mod, til aa sjaa nokon annan Veg; 

men Sosialdemokratane bør ikkje vera dei einaste 

som stend paa Rettsida her (heilt klaart ser elles 

ikkje dei heller); og so fær det no og daa bli 

sagt det som trengst til aa vise, at ikkje heile 

Bondevinstre hev misst Vìte. 

 – Maaltanken fær meir og meir Magt; og di 

meir Magt han fær, di meir heile Lande og meir 

av Byane kjem med, di sterkare vert Krave um 

eit norskt Maal som er breidt og flatt nok til aa 

vera Allemannsflatseng. Eg vrid meg for aa vera 

med her, og er so gamall at eg veit kor mykje 

det nyttar for ein Gamling aa vera imot; eg fær 

daa halde meg utanfyri. Og den Raaskapen som 

trengst i slike Overgangstidir, den som so glade- 

leg ofrar gamalt og fint, naar han kann faa noko 

som er "stygt men sterkt", – den hev me daa 

visst ikkje for lite av. Det kjem daa ei Vill- 

mannstid, og sidan, fær me tru, ei Klaaringstid, 

som bergar det som bergande er og lempar alt 

til Rettes so godt som ho kann; Folke fær daa 

eit Landsmaal som me gamle vilde graate yvi 

eller flire av; men daa sit me paa Gamalmanns- 

krakken, eller ligg i Jordi, og tek alt rolegt, og 

so er kje det meir. 

 – I Bladi les eg mill. a. um den gamle Ra- 

dikalaren og Fritenkjaren Ole Thommessen, som 

i Val-Tidi hev fari kring og haldi politisk-religiøse 

Lægmannsmøte: preika um, kor fælt det er med 

desse Radikalane, som vil taka Trui fraa oss; 

Komedia lìver enno. 

 – Av Bjørnsons Brev fraa 1857 –70 er det 

komi eit Tvobands Utval (ved H. Koht), som er 

i Mange Maatar forvitnelegt. Desse fyrste 13 



Aari var elles mest Lære- og Ferdatid, Diktartid, 

Teatertid; men det var politiske Skuleaar med, 

fysst i Bergen, sidan i Oslo (Svenskestriden i 

60-Aari; Danskekrigen 64; Skandinavismetidi i 

uklaar Blanding med ei norskdansk Norskdoms- 

tid, med literær Hovudstad i Kaupenhamn), – 

endelaust mykje Skodde som no hev klaarna, 

mindre eller meir. Denne Brevsamlingi burde 

eg sjaa aa faa skrivi um. 

 – I Danmark er det aalmenne Vonir um ein 

Grunnlovsrevisjon. Paa Balkan ventast det Fred; 

dei kristne Stormagtine held Tyrken uppe det 

beste dei kann, Stakkar. 

 

10. 12. 12. 

 Verste Jol-Onni, Bok-Onni, Lesevinna, yvistridd. 

Mykje som er godt, sumt som er svært godt, 

sumt som er midt-i-Lag – som vanleg. Eller 

det er helst ein "god Haust". Men ... eg Gam- 

lingen er lesetrøytt. Og endaa meir skrivetrøytt. 

Aa faa Skikk paa alle desse Takkebrevi – – 

 Fær sjaa aa drage meg undan heretter. Kvar 

Gong ei Bok kjem – sende eit Brevkort med 

"Takk; skal lesa ho, naar eg fær Stundir"; – 

og so fær eg ikkje Stundir. – Utan naar det er 

noko framifraa. – Elles maa vel Folk snart bli 

trøytte av aa sende meg Bøkar, naar dei ser at 

eg aldri melder deim? 

 Huff ja; all denne Bokskrivingi. Det er det, 

at me duger so lite til Arbeid; kva vinn ein 

dessutan med Arbeid i eit lite Armodsland, som 

berre ligg her og gjev burt, eller halvgjev burt, 

si Vasskraft og sine Gruvur og sine Skogar; 

ein fær stengje seg inne i kvar sine Arbeidsrom 

og laga Bøkar. Og dei som ikkje set seg til aa 

skrive, dei set seg til og les. Bok etter Bok – 

d. v. s. av dei provinsdanske – kjem i nye Upp- 

lag midt i Bokflaumen; det er ikkje til aa tru 

for ein Mann fraa Bjørnson-lbsen-Tidi. 

 Og endaa er der dei som meiner og vil noko 

med det dei skriv; men det glid no ikkje so lett. 

Dertil maa ein ha gode Kjenningar i Bladi . . . . 

Hulda, som nyleg fekk ut "Eli", fær Spursmaal 

fraa Forlage (dvs.: Kantorchefen), um ho ikkje kann 

faa nokon til aa skrive um Boki si; ein maa 

gjera Reklame! Men slik Forretningssans hev 

ikkje me Aalvorsfolk fraa Idealisme-Tidi; Boki 

vert lite nemnd og mest neddøyvd, endaa ho 

visst er likso god som mykje av det som kjem i 

"2dre Upplag"<fmark ind="1)">, naar 500 Expl. er selde; kva 

Raad er her? – Hulda tek, det rolegt; men at 

det piner henne, – det maa eg skyna, fraa  m i 

Stridstid. 

 Sjølv er eg so gamall at eg er glad for aa vera 

komin ut av dette Staake; det lokkar meg  i k k j e 

lenger aa "kappfly med Kalvane". Dessverre 



vert eg heller noko vel roleg av meg, likesæl 

meir enn godt gjer; daa kjem ein ingin Veg med 

nokon Ting, og det er au gali Eg treng Dag 

etter Dag berre paa ein litin Bladstubb; og berre 

det aa koma i Gang med eit Arbeid . . . eg rømer 

heller aat Vedskaalen og høgg Ved. For eg veit 

so vel no, at um ein skriv eller ikkje skriv, so 

er det det same; og naar ein det veit, so bryr 

ein seg meir um aa arbeide med Tankane for 

seg sjølv enn um aa setja Form paa deim i 

Prenteverke: Ein maa tru, skal ein kunna arbeide; 

iminsto maa ein tru at ein hev eit Publikum som 

er verdt aa skrive for; men ... mitt Publikum er 

for lengi sidan yvi alle Haugar, og eg sjølv, ja, 

eg tenkjer helst for meg sjølv. 

 Bonden i meg gjeng stundom so halvt um 

halvt med vondt Samvit: dette kann daa ikkje 

<fnote ind="1)"> Andre upplage av "Eli" kom heller snøgt; ikkje 

lenge etter kom ei svensk og ei hollandsk utgåve.</fnote> 

gaa; du er for lat, Farr! Men naar eg so fær 

tenkt meg um, so roar eg meg straks; den gjer 

snart nok, som ingin hev aa arbeide fyre. 

 Mitt Heimfolk er burte. Det Folke som no er 

vaksi fram, og som eg hev vori med og drìvi 

fram, det gjeng sine Vegar og læt oss eldre gaa 

vaare; det er rett, og maa so vera; eg tarv kje 

bry meg. 

 – Siste Boki eg las var Hamsuns "Den siste 

Glæde"; han vil vera gamall han med, endaa 

han berre er so ikring det halve Hundrade. Daa 

hev eg haldi noko betre ut (og skal halde ut ei 

Stund til, paa den Visi det vert); men naar det 

kjem til Stykke, so held han ut, Hamsun med, 

skal me sjaa; han hev fengi noko som han hatar, 

og hatar av Hjarta: den norske Saki. Og av Hat 

kann den lìva godt, som ikkje hev noko aa elske; 

l e n g e  kann han lìva iminsto. Kven veit: ein 

god Dag er Knut Hamsun Styrar av Riksmaals- 

blade. Og Provinsdanskane samlar seg um gamle 

Hamsun som dei samla seg um gamle Bjørnson, 

Kven vilde undrast paa det? 

 – Huff nei; eg maa i Veg med mine Bok- 

brev – – 

 

18. 12. 12. 

 Alderdom – Aaflog av Alderdom tek eg no 

til aa kalle desse Ridine som eg fyrr heldt for 

Hugsjuke, Farsarv: daa eg er so leid av alt, like- 

sæl um alt, at – aah! gjev eg berre kunde sovne 

ifraa det. 

 Men det er – eller held paa aa bli Alderdom. 

Det gjeng ikkje so innpaa meg lenger, tek meg 

ikkje so hardt; eg berre misser mi Arbeidskraft, 

sìt og stirer og orkar ikkje samle meg til noko; 

for eg kann ikkje gjera noko; og kva er her aa 

gjera; Verdi gjeng sin Gang den, og nyttar oss 



so lengi ho treng oss; so kastar ho oss i Skrap- 

kassa, og so er det kje meir. Og daa fær ein 

endaa-til vera glad for at ein ser so klaart: den 

store Grunnsanning: at alt er inginting . . . 

 Tjah. Naaja.; noko er vel Vinteren. Naar me 

hev vunni yvi Solvende, so vert det nok likare; 

det gamle Arbeidsmode kjem ikkje att; men eg 

greier meg alltid so vidt at eg held meg i Gang 

til so lenge. No hev eg til Slutt berre ein Tanke: 

gjev det var Kveld, so eg kunde leggje meg! – 

eg søv Gudskjelov so godt no. – Kannhende 

kunde eg sova rundt; eg sìt og halvdubbar yvi 

det eg her skriv – Klokka 1 um Dagen! 

 – Jolebok-flaumen hev eg vassa meg igjenom, 

og dei fleste Brevi er greidde. No balar eg med 

ei Melding av ei filosofisk-religiøs Bok av Richard 

Eriksen: "Tidens Kurs"; det er snodigt aa faa 

friske upp att Minni fraa den grøne Tidi, daa eg 

meinte eg skulde kunna "forstaa" Live og Til- 

være; kvar Alder hev sin Draum. No er eg so 

vidt til Aars, at det kann høve rett godt med eit 

Grand Filosofi; men . . . sant aa segja sìt eg her 

og geispar, naar eg tenkjer paa dette Arbeide. 

 Ro, Ro. Godt i Omnen og Kvile og Ro; det 

er Gamalmanns Vinterhugnad. Sant aa segja gruver 

eg for Joli, som dreg med seg eit Par Selskaps- 

kveldar; men det klarar seg no alltid; og enno 

kveikjer det upp. Og so kjem Nyaar og Januar 

og Uppgang – – 

 

28. 12. 12. 

 Generalprøve paa "Bjørnefjell" i "Det norske 

Teater" igaar. Saag ikkje meir enn so maateleg 

ut. Sumt var endaa mindre enn maateleg. Me 

"fær sjaa". 

 – Tvo smaa hyggjelege Jolelag hev me havt; 

i Morgo Kveld fær me det siste; so er det berre 

aa lempe seg fram-um Nyaarsnese, og so er den 

"sæle Joletid" undangjord. No hev dessutan Soli 

"vendt"; dermed kjem vel Arbeidsmode att; og 

daa skal det glide. 

 


